
ਖ਼ਾਸ ਖ਼ਬਰ

ਜਾਰਜੀਆ 'ਚ ਇਤਿਹਾਸ: ਜੋਤ ਸਿੰਘ ਬਣੇ
ਪਹਿਲੇ ਸਿੱਖ ਵਿਧਾਇਕ

ਜਾਰਜੀਆ ਦੇ ਪਹਿਲੇ ਸਿੱਖ ਵਿਧਾਇਕ ਜੋਤ ਸਿੰਘ

ਅਮਰੀਕਾ ਦੀਆਂ ਮੱਧ-ਮਿਆਦੀ ਚੋਣਾਂ ਵਿੱਚ ਜਾਰਜੀਆ ਤੋਂ ਜੋਤ ਸਿੰਘ
ਨੇ ਇਤਿਹਾਸ ਰਚ ਦਿੱਤਾ ਹੈ। ਉਹ ਜਾਰਜੀਆ ਵਿਧਾਨ ਸਭਾ ਲਈ
ਚੁਣੇ ਜਾਣ ਵਾਲੇ ਪਹਿਲੇ ਸਿੱਖ ਅਤੇ ਪਹਿਲੇ ਭਾਰਤੀ-ਅਮਰੀਕੀ ਬਣ
ਗਏ ਹਨ। ਗਵਿਨੇਟ ਕਾਊਂਟੀ ਦੇ ਹਲਕਾ 97 ਤੋਂ ਡੈਮੋਕਰੇਟ
ਉਮੀਦਵਾਰ ਜੋਤ ਸਿੰਘ ਨੇ ਰਿਪਬਲਿਕਨ ਉਮੀਦਵਾਰ ਯਾਸੀਨ
ਮੋਗਾਜ਼ੀ ਨੂੰ ਹਰਾਇਆ। ਨਾਰਕਰਾਸ ਵਿੱਚ ਸਿੱਖ ਮਾਪਿਆਂ ਦੇ ਘਰ
ਪਲੇ ਜੋਤ ਸਿੰਘ ਨੇ ਯੇਲ ਯੂਨੀਵਰਸਿਟੀ ਤੋਂ ਪੜ੍ਹਾਈ ਕੀਤੀ ਅਤੇ ਸੇਵਾ
ਤੇ ਸਰਬੱਤ ਦੇ ਭਲੇ ਦੇ ਸਿਧਾਂਤਾਂ ਨੂੰ ਆਪਣੀ ਰਾਜਨੀਤੀ ਦੀ ਨੀਂਹ
ਦੱਸਿਆ ਹੈ। ਉਨ੍ਹਾਂ ਦੀ ਜਿੱਤ ਨਾਲ ਅਮਰੀਕਾ ਵਿੱਚ ਸਿੱਖ ਭਾਈਚਾਰੇ
ਦੀ ਸਿਆਸੀ ਨੁਮਾਇੰਦਗੀ ਨੂੰ ਨਵੀਂ ਉਡਾਣ ਮਿਲੀ ਹੈ।

ਪੰਜਾਬ • ਮਾਨਸਾ

ਮਾਨਸਾ ਕੋਰਟ ਨੇ ਨਾਭਾ ਜੇਲ੍ਹ ਨੂੰ ਭੇਜੇ ਆਰਡਰ,
ਲੱਖਾ ਸਿਧਾਣਾ ਤੇ ਮੋਹਨਜੀਤ ਸ਼ੇਰੋਂ ਹੋਣਗੇ
ਰਿਹਾਅ
ਮਾਨਸਾ ਪੁਲਿਸ ਵਲੋਂ ਗ੍ਰਿਫ਼ਤਾਰ ਕੀਤੇ ਗਏ ਲੱਖਾ ਸਿਧਾਣਾ ਤੇ
ਮੋਹਨਜੀਤ ਸਿੰਘ ਸ਼ੇਰੋਂ ਨੂੰ ਤੁਰੰਤ ਰਿਹਾਅ ਕਰਨ ਦੇ ਮਾਨਸਾ ਦੀ
ਅਦਾਲਤ ਵਲੋਂ ਸੁਪਰਡੈਂਟ ਨਵੀਂ ਨਾਭਾ ਜੇਲ੍ਹ ਨੂੰ ਆਦੇਸ਼ ਜਾਰੀ ਕਰ
ਦਿੱਤੇ ਗਏ ਹਨ।
ਮਾਨਸਾ ਵਿੱਚ ਪਰਵਿੰਦਰ ਸਿੰਘ ਝੋਟਾ ਦੇ ਕਤਲ ਤੋਂ 23ਵੇਂ ਦਿਨ
ਬਾਅਦ, ਪਰਿਵਾਰ ਪੋਸਟਮਾਰਟਮ ਲਈ ਸਹਿਮਤ ਹੋ ਗਿਆ ਹੈ। ਝੋਟਾ
ਦਾ ਪੋਸਟਮਾਰਟਮ 6 ਨਵੰਬਰ ਨੂੰ ਚੰਡੀਗੜ੍ਹ ਪੀਜੀਆਈ ਵਿਖੇ ਕੀਤਾ
ਜਾਵੇਗਾ। ਹਾਲਾਂਕਿ, ਅੰਤਿਮ ਸਸਕਾਰ ਦੀ ਤਾਰੀਖ ਹਾਲੇ ਸਪੱਸ਼ਟ ਨਹੀਂ
ਕੀਤੀ ਗਈ ਹੈ। ਇਸ ਦੌਰਾਨ, ਵੀਰਵਾਰ ਨੂੰ ਮਾਨਸਾ ਦੀ ਅਦਾਲਤ ਨੇ
ਅਕਾਲੀ ਦਲ (ਵਾਰਿਸ ਪੰਜਾਬ ਦੇ) ਦੇ ਆਗੂਆਂ ਲੱਖਾ ਸਿੰਘ ਸਿਧਾਣਾ
ਅਤੇ ਮੋਹਨਜੀਤ ਸਿੰਘ ਸ਼ੇਰ ਨੂੰ ਤੁਰੰਤ ਰਿਹਾਅ ਕਰਨ ਦੇ ਹੁਕਮ ਦਿੱਤੇ।
ਅਦਾਲਤ ਨੇ ਨਾਭਾ ਜੇਲ੍ਹ ਸੁਪਰਡੈਂਟ ਨੂੰ ਦੱਸਿਆ ਕਿ ਉਨ੍ਹਾਂ ਦੀ ਕਿਸੇ ਹੋਰ
ਮਾਮਲੇ ਵਿੱਚ ਲੋੜ ਨਹੀਂ ਹੈ। ਐਕਸ਼ਨ ਕਮੇਟੀ ਦੇ ਮੀਡੀਆ ਇੰਚਾਰਜ
ਹਰਦੀਪ ਸਿੰਘ ਸਿੱਧੂ ਨੇ ਕਿਹਾ ਕਿ ਮੀਟਿੰਗ ਦੌਰਾਨ ਸਭ ਤੋਂ ਵੱਡਾ ਮੁੱਦਾ
ਲੱਖਾ ਸਿਧਾਣਾ ਅਤੇ ਹੋਰ ਆਗੂਆਂ ਦੀ ਰਿਹਾਈ ਸੀ। ਐਕਸ਼ਨ ਕਮੇਟੀ
ਆਗੂਆਂ ਦੀ ਰਿਹਾਈ ਤੋਂ ਬਿਨਾਂ ਪੋਸਟਮਾਰਟਮ ਅਤੇ ਅੰਤਿਮ ਸਸਕਾਰ
ਕਰਨ ਲਈ ਤਿਆਰ ਨਹੀਂ ਸੀ। ਇਸ ਤੋਂ ਪਹਿਲਾਂ, ਬੁੱਧਵਾਰ ਯਾਨੀ 4
ਨਵੰਬਰ ਨੂੰ ਪਰਿਵਾਰ ਅਤੇ ਐਕਸ਼ਨ ਕਮੇਟੀ ਨੇ ਮਾਨਸਾ ਵਿੱਚ ਵਿਧਾਨ
ਸਭਾ ਸਪੀਕਰ ਕੁਲਤਾਰ ਸਿੰਘ ਸੰਧਵਾਂ ਅਤੇ ਖੇਤੀਬਾੜੀ ਮੰਤਰੀ
ਗੁਰਮੀਤ ਸਿੰਘ ਖੁੱਡੀਆਂ ਨਾਲ ਮੁਲਾਕਾਤ ਕੀਤੀ। ਮੁੱਖ ਮੰਤਰੀ ਅਤੇ
ਡੀਜੀਪੀ ਦੇ ਅਸਤੀਫ਼ੇ ਨੂੰ ਛੱਡ ਕੇ ਸਾਰੀਆਂ ਮੰਗਾਂ ‘ਤੇ ਸਮਝੌਤਾ
ਹੋਇਆ ਸੀ। ਸਰਕਾਰ ਝੋਟਾ ਦੇ ਪਰਿਵਾਰ ਨੂੰ 2 ਕਰੋੜ ਰੁਪਏ ਦਾ
ਮੁਆਵਜ਼ਾ ਦੇਵੇਗੀ। ਉਸ ਦੀ ਪਤਨੀ ਨੂੰ ਉਸ ਦੀ ਯੋਗਤਾ ਦੇ ਆਧਾਰ
‘ਤੇ ਸਰਕਾਰੀ ਨੌਕਰੀ ਦਿੱਤੀ ਜਾਵੇਗੀ। ਲੱਖਾ ਸਿਧਾਣਾ ਤੇ ਮੋਹਨਜੀਤ
ਸ਼ੇਰੋਂ ਨੂੰ ਕਿਉਂ ਕੀਤਾ ਸੀ ਗ੍ਰਿਫ਼ਤਾਰ
ਜ਼ਿਕਰਯੋਗ ਹੈ ਕਿ ਲੱਖਾ ਸਿਧਾਣਾ ਅਤੇ ਮੋਹਨਜੀਤ ਸ਼ੇਰੋਂ ਨੂੰ ਮਾਨਸਾ
ਵਿੱਚ ਦਲਜੀਤ ਸਿੰਘ ਦੀ ਮ੍ਰਿਤਕ ਦੇਹ ਨੂੰ ਲੈ ਕੇ ਹੋਏ ਵਿਵਾਦ ਤੋਂ
ਬਾਅਦ ਪੁਲਿਸ ਨੇ ਗ੍ਰਿਫ਼ਤਾਰ ਕੀਤਾ ਸੀ।

ਮਾਨਸਾ ਕੋਰਟ ਨੇ ਨਾਭਾ ਜੇਲ੍ਹ ਨੂੰ ਭੇਜੇ ਆਰਡਰ, ਲੱਖਾ ਸਿਧਾਣਾ ਤੇ ਮੋਹਨਜੀਤ ਸ਼ੇਰੋਂ
ਹੋਣਗੇ ਰਿਹਾਅ (ਜਾਰੀ)

ਇਸ ਮਾਮਲੇ ਵਿੱਚ ਪੁਲਿਸ ਵੱਲੋਂ ਇਰਾਦਾ ਕਤਲ ਸਮੇਤ ਕਈ ਗੰਭੀਰ
ਧਾਰਾਵਾਂ ਤਹਿਤ ਕੇਸ ਦਰਜ ਕੀਤਾ ਗਿਆ ਸੀ। ਦੋਵਾਂ ਨੂੰ ਪਹਿਲਾਂ
ਪੁਲਿਸ ਰਿਮਾਂਡ ਤੇ ਰੱਖਿਆ ਗਿਆ ਅਤੇ ਬਾਅਦ ਵਿੱਚ ਨਿਆਂਇਕ
ਹਿਰਾਸਤ ਵਿੱਚ ਭੇਜ ਦਿੱਤਾ ਗਿਆ ਸੀ।
ਖੇਡਾਂ • ਭਾਰਤ

ਨੌਜਵਾਨਾਂ ਦੀ ਭਾਗੀਦਾਰੀ ਅੱਜ ਦੇ ਭਾਰਤ ਦੀ
ਤਸਵੀਰ, ਪੈਰਾ ਐਥਲੀਟਾਂ ਨੂੰ ਪ੍ਰਧਾਨ ਮੰਤਰੀ
ਮੋਦੀ ਨੇ ਦੱਸਿਆ ਅਗਲਾ ਟੀਚਾ
ਪ੍ਰਧਾਨ ਮੰਤਰੀ ਨਰੇਂਦਰ ਮੋਦੀ ਨੇ ਅੱਜ ਏਸ਼ੀਅਨ ਪੈਰਾ ਗੇਮਸ ਦੇ
ਮੈਡਲ ਜੇਤੂਆਂ ਨਾਲ ਮੁਲਾਕਾਤ ਕੀਤੀ। ਇਹ ਪ੍ਰੋਗਰਾਮ ਨਵੀਂ ਦਿੱਲੀ ਦੇ
ਇੰਦਰਾ ਗਾਂਧੀ ਸਪੋਰਟਸ ਕੰਪਲੈਕਸ ਵਿਖੇ ਆਯੋਜਿਤ ਕੀਤਾ ਗਿਆ
ਸੀ। ਸਮਾਗਮ ਦੌਰਾਨ, ਪ੍ਰਧਾਨ ਮੰਤਰੀ ਮੋਦੀ ਨੇ ਐਥਲੀਟਾਂ ਨੂੰ ਸੰਬੋਧਨ
ਕੀਤਾ ਅਤੇ ਉਨ੍ਹਾਂ ਨੂੰ ਉਨ੍ਹਾਂ ਦੇ ਅਗਲੇ ਟੀਚੇ ਬਾਰੇ ਵੀ ਦੱਸਿਆ। ਭਾਰਤ
ਨੇ ਏਸ਼ੀਅਨ ਪੈਰਾ ਖੇਡਾਂ ਵਿੱਚ ਆਪਣਾ ਹੁਣ ਤੱਕ ਦਾ ਸਭ ਤੋਂ ਵੱਡਾ
ਰਿਕਾਰਡ ਹਾਸਲ ਕਰਦਿਆਂ 114 ਮੈਡਲ ਜਿੱਤੇ ਸਨ।
ਪ੍ਰਧਾਨ ਮੰਤਰੀ ਨਰਿੰਦਰ ਮੋਦੀ ਨੇ ਜਾਪਾਨ ਵਿੱਚ ਹਾਲ ਹੀ ਵਿੱਚ
ਹੋਈਆਂ ਏਸ਼ੀਅਨ ਪੈਰਾ ਖੇਡਾਂ ਵਿੱਚ ਮੈਡਲ ਜਿੱਤਣ ਵਾਲੇ ਭਾਰਤੀ
ਐਥਲੀਟਾਂ ਨਾਲ ਮੁਲਾਕਾਤ ਕੀਤੀ। ਇਹ ਸਮਾਗਮ ਨਵੀਂ ਦਿੱਲੀ ਦੇ
ਇੰਦਰਾ ਗਾਂਧੀ ਸਪੋਰਟਸ ਕੰਪਲੈਕਸ ਵਿਖੇ ਆਯੋਜਿਤ ਕੀਤਾ ਗਿਆ
ਸੀ। ਇਸ ਸਮਾਗਮ ਵਿੱਚ ਕੇਂਦਰੀ ਖੇਡ ਮੰਤਰੀ ਮਨਸੁਖ ਮਾਂਡਵੀਆ
ਵੀ ਮੌਜੂਦ ਸਨ। ਪ੍ਰਧਾਨ ਮੰਤਰੀ ਮੋਦੀ ਨੇ ਪੈਰਾ ਐਥਲੀਟਾਂ ਦੇ
ਪ੍ਰਦਰਸ਼ਨ ਦੀ ਪ੍ਰਸ਼ੰਸਾ ਕੀਤੀ ਅਤੇ ਉਨ੍ਹਾਂ ਨੂੰ ਆਪਣੇ ਅਗਲੇ ਟੀਚੇ ਬਾਰੇ
ਵੀ ਜਾਣਕਾਰੀ ਦਿੱਤੀ। ਉਨ੍ਹਾਂ ਕਿਹਾ ਕਿ ਪੈਰਾ ਐਥਲੀਟਾਂ ਨੂੰ ਹੁਣ ਤੋਂ ਹੀ
2028 ਦੇ ਲਾਸ ਏਂਜਲਸ ਪੈਰਾਲੰਪਿਕਸ ਲਈ ਤਿਆਰੀ ਸ਼ੁਰੂ ਕਰ
ਦੇਣੀ ਚਾਹੀਦੀ ਹੈ।
ਪ੍ਰੋਗਰਾਮ ਦੀ ਸ਼ੁਰੂਆਤ ਵਿੱਚ, ਪ੍ਰਧਾਨ ਮੰਤਰੀ ਮੋਦੀ ਨੇ ਪੈਰਾ ਐਥਲੀਟਾਂ
ਨਾਲ ਮੁਲਾਕਾਤ ਕੀਤੀ। ਉਨ੍ਹਾਂ ਨੇ ਉਨ੍ਹਾਂ ਵਿੱਚੋਂ ਕੁਝ ਨੂੰ ਮਿਠਾਈ ਵੀ
ਖੁਆਈ। ਪ੍ਰਧਾਨ ਮੰਤਰੀ ਮੋਦੀ ਪੈਰਾ-ਐਥਲੀਟ ਨਵੀਨ ਕੁਮਾਰ ਨਾਲ
ਵੀ ਮਿਲੇ ਅਤੇ ਉਨ੍ਹਾਂ ਨਾਲ ਕੁਝ ਸਮੇਂ ਲਈ ਗੱਲ ਕਰਦੇ ਦਿਖਾਈ
ਦਿੱਤੇ।

ਨੌਜਵਾਨਾਂ ਦੀ ਭਾਗੀਦਾਰੀ ਅੱਜ ਦੇ ਭਾਰਤ ਦੀ ਤਸਵੀਰ, ਪੈਰਾ ਐਥਲੀਟਾਂ ਨੂੰ ਪ੍ਰਧਾਨ
ਮੰਤਰੀ ਮੋਦੀ ਨੇ ਦੱਸਿਆ ਅਗਲਾ ਟੀਚਾ (ਜਾਰੀ)

ਕੁਝ ਪੈਰਾ-ਐਥਲੀਟਾਂ ਨੇ ਪ੍ਰਧਾਨ ਮੰਤਰੀ ਦਾ ਆਟੋਗ੍ਰਾਫ ਵੀ ਲਿਆ,
ਜਦੋਂ ਕਿ ਕੁਝ ਪ੍ਰਧਾਨ ਮੰਤਰੀ ਨੂੰ ਆਪਣੇ ਮੈਡਲ ਦਿਖਾਉਂਦੇ ਹੋਏ ਨਜ਼ਰ
ਆਏ। ਕਈ ਐਥਲੀਟਾਂ ਨੇ ਪ੍ਰਧਾਨ ਮੰਤਰੀ ਮੋਦੀ ਨਾਲ ਆਪਣੇ
ਅਨੁਭਵ ਸਾਂਝੇ ਕੀਤੇ। ਪ੍ਰਧਾਨ ਮੰਤਰੀ ਮੋਦੀ ਨੇ ਵੀ ਐਥਲੀਟਾਂ ਨੂੰ
ਉਤਸ਼ਾਹਿਤ ਕੀਤਾ ਅਤੇ ਉਨ੍ਹਾਂ ਦੀ ਪਿੱਠ ਥਪਥਪਾਈ।
ਪ੍ਰਧਾਨ ਮੰਤਰੀ ਮੋਦੀ ਨੇ ਪ੍ਰੋਗਰਾਮ ਦੌਰਾਨ ਪੈਰਾ-ਐਥਲੀਟਾਂ ਨੂੰ ਸੰਬੋਧਨ
ਕੀਤਾ। ਪ੍ਰਧਾਨ ਮੰਤਰੀ ਨੇ ਕਿਹਾ, “ਮੈਂ ਤੁਹਾਡੇ ਸਾਰਿਆਂ ਨੂੰ ਮਿਲਣ
ਲਈ ਸੱਚਮੁੱਚ ਉਤਸੁਕ ਸੀ। ਕੁਝ ਦਿਨ ਪਹਿਲਾਂ, ਮੈਂ ਏਸ਼ੀਆਈ ਖੇਡਾਂ
ਵਿੱਚ ਹਿੱਸਾ ਲੈਣ ਵਾਲੇ ਐਥਲੀਟਾਂ ਨੂੰ ਮਿਲਿਆ ਸੀ, ਅਤੇ ਹੁਣ ਮੈਂ
ਤੁਹਾਡੇ ਵਰਗੇ ਊਰਜਾਵਾਨ ਐਥਲੀਟਾਂ ਨੂੰ ਮਿਲ ਰਿਹਾ ਹਾਂ। ਇੰਨੇ ਵੱਡੇ
ਪਲੇਟਫਾਰਮ ‘ਤੇ, ਤੁਸੀਂ ਨਾ ਸਿਰਫ਼ ਮੈਡਲ ਜਿੱਤੇ ਹਨ, ਸਗੋਂ ਤੁਸੀਂ ਲੱਖਾਂ
ਦੇਸ਼ ਵਾਸੀਆਂ ਦੇ ਦਿਲ ਵੀ ਜਿੱਤੇ ਹਨ। ਤੁਸੀਂ ਇੱਕ ਵਾਰ ਫਿਰ
ਦਿਖਾਇਆ ਹੈ ਕਿ ਹਿੰਮਤ ਸਭ ਤੋਂ ਉੱਚੇ ਟੀਚਿਆਂ ਨੂੰ ਪ੍ਰਾਪਤ ਕਰਨ ਦੀ
ਕੁੰਜੀ ਹੈ। ਮੈਂ 140 ਅਰਬ ਦੇਸ਼ ਵਾਸੀਆਂ ਵੱਲੋਂ ਤੁਹਾਡੇ ਸਾਰੇ ਐਥਲੀਟਾਂ
ਨੂੰ ਦਿਲੋਂ ਵਧਾਈ ਦਿੰਦਾ ਹਾਂ।”
ਪ੍ਰਧਾਨ ਮੰਤਰੀ ਨੇ ਕਿਹਾ, “ਇੱਕ ਸਮਾਂ ਸੀ ਜਦੋਂ ਕੁਝ ਖੇਡਾਂ ਵਿੱਚ ਹਿੱਸਾ
ਲੈਣਾ ਸਿਰਫ਼ ਇੱਕ ਰਸਮੀ ਕਾਰਵਾਈ ਹੁੰਦੀ ਸੀ।” 2010 ਦੀਆਂ
ਪੈਰਾ ਏਸ਼ੀਅਨ ਖੇਡਾਂ ਵਿੱਚ, ਭਾਰਤ ਨੇ 14 ਤਗਮੇ ਜਿੱਤੇ ਸਨ, ਪਰ
ਇਸ ਵਾਰ ਸਾਡੇ ਖਿਡਾਰੀ 114 ਤਗਮੇ ਲੈ ਕੇ ਆਏ ਹਨ। 14 ਤੋਂ
114 ਤੱਕ ਦਾ ਇਹ ਸਫ਼ਰ ਤੁਹਾਡੀ ਮਿਹਨਤ ਦਾ ਸਿੱਟਾ ਹੈ। ਇਸ ਵਾਰ
ਅਸੀਂ 30 ਸੋਨ, 35 ਚਾਂਦੀ ਅਤੇ 49 ਸੋਨ ਤਗਮੇ ਜਿੱਤੇ। ਇੰਨਾ ਹੀ
ਨਹੀਂ, ਪੰਜ ਵਿਸ਼ਵ ਰਿਕਾਰਡ ਵੀ ਬਣੇ। ਤੁਸੀਂ ਲੋਕਾਂ ਨੇ ਦੇਸ਼ ਦਾ ਮਾਣ
ਵਧਾਇਆ। ਇਸ ਵਾਰ 34 ਧੀਆਂ ਮੈਡਲ ਜੇਤੂ ਬਣੀਆਂ ਹਨ। ਚਾਰ
ਮੁਕਾਬਲਿਆਂ ਵਿੱਚ, ਤਿੰਨੋਂ ਪੋਡੀਅਮ ਪੁਜੀਸ਼ਨਾਂ ‘ਤੇ ਸਾਡੇ ਖਿਡਾਰੀ
ਸਨ।
ਪੰਜਾਬ

ਫਗਵਾੜਾ ਦੀ ਡਾਕਟਰ ਦੀ ਇੰਗਲੈਂਡ ’ਚ ਮੌਤ,
ਪੇਕੇ ਪਰਿਵਾਰ ਨੇ ਪਤੀ 'ਤੇ ਲਗਾਏ ਇਲਜ਼ਾਮ
ਮ੍ਰਿਤਕਾ ਦੇ ਪਿਤਾ ਡਾ. ਕੇ.ਕੇ. ਵਰਮਾ ਨੇ ਦੱਸਿਆ ਕਿ ਉਨ੍ਹਾਂ ਦੀ ਧੀ
ਸ਼ਿਵਾਨੀ ਇੰਗਲੈਂਡ 'ਚ ਰਹਿ ਰਹੀ ਸੀ।

▲1.26% ▲0.56% ▲2.05% ▲1.44% ▲1.58% ▼0.17%

ਮਨਰੰੋਜਨ ਿਵਸ਼ੇਸ਼ ਿਫ਼ਲਮੀ ਦਨੁੀਆ ਿਸਨਮੇਾ, ਿਸਤਾਰੇ ਅਤ ੇਕਲਾਿਸਕ ਿਫ਼ਲਮ�

ਨਾਇਕਾ ਪ੍ਰੋਫ਼ਾਈਲ

ਸਮੰਥਾ ਰੂਥ ਪ੍ਰਭੂ: ਦੱਖਣੀ ਸਿਨੇਮਾ ਤੋਂ ਪੈਨ-ਇੰਡੀਆ ਸੁਪਰਸਟਾਰ ਤੱਕ
ਸਮੰਥਾ ਰੂਥ ਪ੍ਰਭੂ ਭਾਰਤੀ ਸਿਨੇਮਾ ਦੀਆਂ ਸਭ ਤੋਂ ਪ੍ਰਤਿਭਾਸ਼ਾਲੀ, ਦਲੇਰ ਅਤੇ ਪ੍ਰਭਾਵਸ਼ਾਲੀ
ਅਦਾਕਾਰਾਵਾਂ ਵਿੱਚੋਂ ਇੱਕ ਹੈ। ਤੇਲਗੂ ਅਤੇ ਤਾਮਿਲ ਸਿਨੇਮਾ ਵਿੱਚ ਚਾਰ ਫ਼ਿਲਮਫੇਅਰ ਐਵਾਰਡ
ਜਿੱਤਣ ਵਾਲੀ ਸਮੰਥਾ ਨੇ ਪੈਨ-ਇੰਡੀਆ ਪੱਧਰ 'ਤੇ ਆਪਣੀ ਅਦਾਕਾਰੀ ਦਾ ਝੰਡਾ ਗੱਡਿਆ ਹੈ।
ਉਸ ਦਾ ਸੰਘਰਸ਼ ਅਤੇ ਜਿੱਤਣ ਦਾ ਜਜ਼ਬਾ ਹਰ ਕਿਸੇ ਨੂੰ ਪ੍ਰਭਾਵਿਤ ਕਰਦਾ ਹੈ। ਉਸ ਦੀ ਸਕ੍ਰੀਨ
ਪ੍ਰੈਜ਼ੈਂਸ ਅਤੇ ਭਾਵਪੂਰਤ ਅਦਾਕਾਰੀ ਨੇ ਕਰੋੜਾਂ ਦਰਸ਼ਕਾਂ ਦੇ ਦਿਲਾਂ ਵਿੱਚ ਵਿਸ਼ੇਸ਼ ਸਥਾਨ
ਬਣਾਇਆ ਹੈ। ਉਹ ਆਪਣੀਆਂ ਚੁਣੌਤੀਪੂਰਨ ਭੂਮਿਕਾਵਾਂ ਲਈ ਜਾਣੀ ਜਾਂਦੀ ਹੈ।
ਸਮੰਥਾ ਦਾ ਜਨਮ 28 ਅਪ੍ਰੈਲ 1987 ਨੂੰ ਤਾਮਿਲਨਾਡੂ ਦੇ ਸ਼ਹਿਰ ਚੇਨਈ ਵਿੱਚ ਹੋਇਆ। ਉਸ
ਦੇ ਪਿਤਾ ਜੋਸਫ਼ ਪ੍ਰਭੂ ਤੇਲਗੂ ਸਨ ਅਤੇ ਮਾਂ ਨਿਨੇਟ ਪ੍ਰਭੂ ਕੇਰਲਾ ਤੋਂ ਸੀ। ਘਰ ਦੀ ਆਰਥਿਕ
ਹਾਲਤ ਬਹੁਤੀ ਚੰਗੀ ਨਹੀਂ ਸੀ, ਜਿਸ ਕਾਰਨ ਸਮੰਥਾ ਨੇ ਕਾਲਜ ਦੀ ਪੜ੍ਹਾਈ ਦੌਰਾਨ ਹੀ
ਮਾਡਲਿੰਗ ਸ਼ੁਰੂ ਕਰ ਦਿੱਤੀ ਤਾਂ ਜੋ ਉਹ ਆਪਣੀ ਫ਼ੀਸ ਖ਼ੁਦ ਭਰ ਸਕੇ। ਉਸ ਨੇ ਚੇਨਈ ਦੇ ਸਟੈਲਾ
ਮਾਰਿਸ ਕਾਲਜ ਤੋਂ ਕਾਮਰਸ ਵਿੱਚ ਡਿਗਰੀ ਹਾਸਲ ਕੀਤੀ ਅਤੇ ਪੜ੍ਹਾਈ ਵਿੱਚ ਹਮੇਸ਼ਾ ਅੱਵਲ
ਰਹੀ।
ਸਾਲ 2010 ਵਿੱਚ ਪ੍ਰਸਿੱਧ ਨਿਰਦੇਸ਼ਕ ਗੌਤਮ ਵਾਸੁਦੇਵ ਮੈਨਨ ਦੀ ਤੇਲਗੂ ਫ਼ਿਲਮ 'ਯੇ ਮਾਯਾ
ਚੇਸਾਵੇ' ਨਾਲ ਉਸ ਨੇ ਮੁੱਖ ਨਾਇਕਾ ਵਜੋਂ ਡੈਬਿਊ ਕੀਤਾ। ਫ਼ਿਲਮ ਸੁਪਰਹਿੱਟ ਰਹੀ ਅਤੇ ਸਮੰਥਾ
ਰਾਤੋ-ਰਾਤ ਸਟਾਰ ਬਣ ਗਈ। ਉਸ ਨੂੰ ਇਸ ਫ਼ਿਲਮ ਲਈ ਬੈਸਟ ਡੈਬਿਊ ਅਦਾਕਾਰਾ ਦਾ
ਫ਼ਿਲਮਫੇਅਰ ਐਵਾਰਡ ਮਿਲਿਆ। ਉਸ ਤੋਂ ਬਾਅਦ ਐੱਸ. ਐੱਸ. ਰਾਜਾਮੌਲੀ ਦੀ ਵਿਸ਼ਵ ਪ੍ਰਸਿੱਧ
ਫ਼ਿਲਮ 'ਈਗਾ' (ਮੱਖੀ) ਨੇ ਉਸ ਨੂੰ ਪੂਰੇ ਭਾਰਤ ਵਿੱਚ ਘਰ-ਘਰ ਪਛਾਣ ਦਿਵਾਈ।
2013 ਵਿੱਚ ਸਮੰਥਾ ਨੇ ਇਤਿਹਾਸ ਰਚਿਆ ਜਦੋਂ ਉਸ ਨੇ ਇੱਕੋ ਸਾਲ ਵਿੱਚ ਤਾਮਿਲ ਅਤੇ ਤੇਲਗੂ
ਦੋਵਾਂ ਭਾਸ਼ਾਵਾਂ ਲਈ ਸਰਵੋਤਮ ਅਦਾਕਾਰਾ ਦਾ ਫ਼ਿਲਮਫੇਅਰ ਐਵਾਰਡ ਜਿੱਤਿਆ। 'ਨੀਥਾਨੇ
ਐਨ ਪੋਨਵਸੰਥਮ' ਅਤੇ 'ਈਗਾ' ਲਈ ਮਿਲੇ ਇਸ ਦੋਹਰੇ ਸਨਮਾਨ ਨੇ ਉਸ ਨੂੰ ਦੱਖਣ ਭਾਰਤੀ
ਸਿਨੇਮਾ ਦੀ ਨਿਰਵਿਵਾਦ ਨੰਬਰ ਇੱਕ ਅਦਾਕਾਰਾ ਬਣਾ ਦਿੱਤਾ। ਦੱਖਣੀ ਸਿਨੇਮਾ ਦੇ ਇਤਿਹਾਸ
ਵਿੱਚ ਇਹ ਰਿਕਾਰਡ ਸਿਰਫ਼ ਕੁਝ ਕੁ ਕਲਾਕਾਰਾਂ ਦੇ ਨਾਂ ਹੀ ਦਰਜ ਹੈ।

ਸਮੰਥਾ ਰੂਥ ਪ੍ਰਭੂ

✦ ਸਿਨੇਮਾ ਆਰਕਾਈਵ ✦

ਸਫ਼ਰ ਤੇ ਪ੍ਰਾਪਤੀਆਂ

ਸਮੰਥਾ ਰੂਥ ਪ੍ਰਭੂ: ਵੱਡੀਆਂ ਫ਼ਿਲਮਾਂ ਤੇ ਸਫ਼ਲਤਾ ਦਾ ਸਿਖ਼ਰ
ਇਸ ਤੋਂ ਬਾਅਦ 'ਰੰਗਸਥਲਮ', 'ਮਰਸਲ', 'ਥੇਰੀ' ਅਤੇ 'ਓਹ ਬੇਬੀ' ਵਰਗੀਆਂ ਫ਼ਿਲਮਾਂ
ਵਿੱਚ ਉਸ ਦੀ ਅਦਾਕਾਰੀ ਨੂੰ ਹਮੇਸ਼ਾ ਯਾਦ ਰੱਖਿਆ ਜਾਵੇਗਾ। ਉਸ ਨੇ ਹਰ ਕਿਰਦਾਰ ਨੂੰ ਪੂਰੀ
ਸ਼ਿੱਦਤ ਨਾਲ ਨਿਭਾਇਆ। ਫ਼ਿਲਮ 'ਓਹ ਬੇਬੀ' ਵਿੱਚ ਇੱਕ 70 ਸਾਲਾਂ ਬਜ਼ੁਰਗ ਔਰਤ ਦੇ
ਨੌਜਵਾਨ ਰੂਪ ਨੂੰ ਜਿਊਂਦਾ ਕਰਕੇ ਉਸ ਨੇ ਆਪਣੀ ਕਾਮੇਡੀ ਅਤੇ ਭਾਵੁਕ ਕਲਾਕਾਰੀ ਦਾ ਸਿਖਰ
ਵਿਖਾਇਆ। ਰਾਮ ਚਰਨ ਨਾਲ 'ਰੰਗਸਥਲਮ' ਵਿੱਚ ਉਸ ਦੇ ਪੇਂਡੂ ਕਿਰਦਾਰ ਰਾਮਾਲਕਸ਼ਮੀ
ਦੀ ਆਲੋਚਕਾਂ ਨੇ ਖ਼ੂਬ ਤਾਰੀਫ਼ ਕੀਤੀ।
ਹਿੰਦੀ ਦਰਸ਼ਕਾਂ ਵਿੱਚ ਸਮੰਥਾ ਨੇ ਮਨੋਜ ਬਾਜਪਾਈ ਦੀ ਮਸ਼ਹੂਰ ਵੈੱਬ ਸੀਰੀਜ਼ 'ਦ ਫੈਮਿਲੀ
ਮੈਨ 2' ਵਿੱਚ ਰਾਜੀ ਦੇ ਖ਼ਤਰਨਾਕ ਅਤੇ ਜਜ਼ਬਾਤੀ ਕਿਰਦਾਰ ਨਾਲ ਤਹਿਲਕਾ ਮਚਾ ਦਿੱਤਾ।
ਇਸ ਭੂਮਿਕਾ ਲਈ ਉਸ ਨੂੰ ਕੌਮਾਂਤਰੀ ਪੱਧਰ 'ਤੇ ਖ਼ੂਬ ਤਾਰੀਫ਼ ਮਿਲੀ। ਫ਼ਿਲਮ 'ਪੁਸ਼ਪਾ' ਦੇ
ਗੀਤ 'ਓ ਅੰਟਾਵਾ' ਵਿੱਚ ਉਸ ਦੇ ਦਲੇਰਾਨਾ ਅੰਦਾਜ਼ ਨੇ ਦੁਨੀਆ ਭਰ ਵਿੱਚ ਧੂਮ ਮਚਾਈ
ਅਤੇ ਵਿਊਜ਼ ਦੇ ਨਵੇਂ ਕੀਰਤੀਮਾਨ ਸਥਾਪਿਤ ਕੀਤੇ। ਉਸ ਨੇ ਸਾਬਤ ਕੀਤਾ ਕਿ ਉਹ ਹਰ
ਭੂਮਿਕਾ ਵਿੱਚ ਬੇਜੋੜ ਹੈ।
ਸਮੰਥਾ ਨੇ ਸਿਹਤ ਦੀਆਂ ਗੰਭੀਰ ਚੁਣੌਤੀਆਂ (ਮਾਇਓਸਾਈਟਿਸ) ਦਾ ਬਹਾਦਰੀ ਅਤੇ ਸਬਰ
ਨਾਲ ਸਾਹਮਣਾ ਕੀਤਾ ਅਤੇ ਮੁੜ ਕੰਮ 'ਤੇ ਵਾਪਸੀ ਕਰਕੇ ਆਪਣੀ ਅਡੋਲ ਇੱਛਾ-ਸ਼ਕਤੀ ਦਾ
ਸਬੂਤ ਦਿੱਤਾ। ਉਸ ਨੇ ਵਿਜੇ ਦੇਵਰਕੋਂਡਾ ਨਾਲ ਫ਼ਿਲਮ 'ਕੁਸ਼ੀ' ਕੀਤੀ ਅਤੇ ਅਮਰੀਕੀ ਜਾਸੂਸੀ
ਸੀਰੀਜ਼ 'ਸਿਟਾਡੇਲ: ਹਨੀ ਬੰਨੀ' ਵਿੱਚ ਵਰੁਣ ਧਵਨ ਨਾਲ ਮੁੱਖ ਭੂਮਿਕਾ ਨਿਭਾਈ। ਉਹ
'ਪ੍ਰਤਿਊਸ਼ਾ ਸਪੋਰਟ' ਨਾਂ ਦੀ ਚੈਰੀਟੇਬਲ ਸੰਸਥਾ ਵੀ ਚਲਾਉਂਦੀ ਹੈ, ਜੋ ਗਰੀਬ ਔਰਤਾਂ ਅਤੇ
ਬਿਮਾਰ ਬੱਚਿਆਂ ਦਾ ਇਲਾਜ ਕਰਵਾਉਂਦੀ ਹੈ।
ਆਪਣੀ ਅਣਥੱਕ ਹਿੰਮਤ, ਦਲੇਰੀ ਅਤੇ ਅਦੁੱਤੀ ਪ੍ਰਤਿਭਾ ਸਦਕਾ ਸਮੰਥਾ ਅੱਜ ਸੰਸਾਰ ਭਰ ਦੇ
ਦਰਸ਼ਕਾਂ ਦੀ ਚਹੇਤੀ ਸੁਪਰਸਟਾਰ ਹੈ। ਭਾਰਤੀ ਸਿਨੇਮਾ ਵਿੱਚ ਔਰਤਾਂ ਦੀ ਭੂਮਿਕਾ ਨੂੰ ਨਵੇਂ
ਅਰਥ ਦੇਣ ਵਾਲੀ ਸਮੰਥਾ ਹਰ ਨੌਜਵਾਨ ਲਈ ਸੰਘਰਸ਼ ਅਤੇ ਜਿੱਤ ਦਾ ਸਭ ਤੋਂ ਵੱਡਾ ਪ੍ਰਤੀਕ
ਹੈ। ਉਸ ਦਾ ਸਫ਼ਰ ਇਹ ਸਾਬਤ ਕਰਦਾ ਹੈ ਕਿ ਜੇਕਰ ਹੌਸਲੇ ਬੁਲੰਦ ਹੋਣ ਤਾਂ ਜ਼ਿੰਦਗੀ ਦੀ
ਕੋਈ ਵੀ ਮੁਸ਼ਕਲ ਤੁਹਾਡੇ ਕਦਮ ਨਹੀਂ ਰੋਕ ਸਕਦੀ।

ਪੰਜਾਬ • ਮਾਨਸਾ

ਮਾਨਸਾ ਕੋਰਟ ਨੇ  ਨਾਭਾ ਜੇਲ੍ਹ ਨੂੰ  ਭੇਜੇ
ਆਰਡਰ, ਲੱਖਾ ਸਿਧਾਣਾ ਤੇ

ਭਾਰਤ

ਮੱਧ ਪ੍ਰਦੇਸ਼ ਤੋਂ ਰਾਜ ਸਭਾ ਲਈ ਬਿਨਾਂ
ਮੁਕਾਬਲਾ ਚੁਣੇ ਗਏ ਕੇਂਦਰੀ ਮੰਤਰੀ

ਵਿਸ਼ਵ • ਅਮਰੀਕਾ

ਅਮਰੀਕੀ ਰਾਜਨੀਤੀ ‘ਚ ਸਿੱਖ
ਭਾਈਚਾਰੇ ਦੀ ਨਵੀਂ ਪਛਾਣ, ਜੋਤ

ਸਮਾਜ

ਨੌ ਜਵਾਨਾਂ ਦੀ ਭਾਗੀਦਾਰੀ ਅੱਜ ਦੇ
ਭਾਰਤ ਦੀ ਤਸਵੀਰ,’ ਪੈਰਾ ਐਥਲੀਟਾਂ

ਸਫ਼ਾ 1 ਸਫ਼ਾ 2 ਸਫ਼ਾ 3 ਸਫ਼ਾ 1



ਪੰਨਾ 2 ਵੀਰਵਾਰ, 11/05/2026

ਹੀਰ ਵਾਰਿਸ ਸ਼ਾਹ
ਹਿੱਸਾ 1

1. ਹਮਦ: ਅੱਵਲ ਹਮਦ ਖ਼ੁਦਾਇ ਦਾ ਵਿਰਦ ਕੀਜੈ, ਇਸ਼ਕ ਕੀਤਾ
ਸੂ ਜੱਗ ਦਾ ਮੂਲ ਮੀਆਂ। ਪਹਿਲੇ ਆਪ ਹੈ ਰਬ ਨੇ ਇਸ਼ਕ ਕੀਤਾ,
ਮਾਸ਼ੂਕ ਹੈ ਨਬੀ ਰਸੂਲ ਮੀਆਂ। ਇਸ਼ਕ ਪੀਰ ਫ਼ਕੀਰ ਦਾ ਮਰਤਬਾ
ਹੈ, ਮਰਦ ਇਸ਼ਕ ਦਾ ਭਲਾ ਰੰਜੂਲ ਮੀਆਂ। ਖੁੱਲ੍ਹੇ  ਤਿਨ੍ਹਾਂ ਦੇ ਬਾਗ਼
ਕਲੂਬ ਅੰਦਰ, ਜਿਨ੍ਹਾਂ ਕੀਤਾ ਹੈ ਇਸ਼ਕ ਕਬੂਲ ਮੀਆਂ।
2. ਰਸੂਲ ਦੀ ਸਿਫ਼ਤ: ਦੂਈ ਨਾਅਤ ਰਸੂਲ ਮਕਬੂਲ ਵਾਲੀ,
ਜਿਹਦੇ ਹੱਕ ਨਜ਼ੂਲ ਲੌਲਾਕ ਕੀਤਾ। ਖ਼ਾਕੀ ਆਖ ਕੇ ਮਰਤਬਾ ਵੱਡਾ
ਦਿੱਤਾ, ਸਭ ਖ਼ਲਕ ਦੇ ਐਬ ਤੋਂ ਪਾਕ ਕੀਤਾ। ਸਰਵਰ ਹੋਇ ਕੇ
ਔਲੀਆਂ ਅੰਬੀਆਂ ਦਾ, ਅੱਗੇ ਹੱਕ ਦੇ ਆਪ ਨੂੰ ਖ਼ਾਕ ਕੀਤਾ। ਕਰੇ
ਉਮਤੀ ਉਮਤੀ ਰੋਜ਼ ਕਿਆਮਤ, ਖ਼ੁਸ਼ੀ ਛੱਡ ਕੇ ਜੀਉ ਗ਼ਮਨਾਕ
ਕੀਤਾ।
3. ਰਸੂਲ ਦੇ ਚੌਹਾਂ ਸਾਥੀਆਂ ਦੀ ਸਿਫ਼ਤ: ਚਾਰੇ ਯਾਰ ਰਸੂਲ ਦੇ
ਚਾਰ ਗੌਹਰ, ਸੱਭੇ ਇੱਕ ਤੋਂ ਇੱਕ ਚੜ੍ਹਦੜੇ ਨੇ। ਅਬੂ ਬਕਰ ਤੇ
ਉਮਰ, ਉਸਮਾਨ, ਅਲੀ, ਆਪੋ ਆਪਣੇ ਗੁਣਾਂ ਸੋਹੰਦੜੇ ਨੇ। ਜਿਨ੍ਹਾਂ
ਸਿਦਕ ਯਕੀਨ ਤਿਹਕੀਕ ਕੀਤਾ, ਰਾਹ ਰਬ ਦੇ ਸੀਸ ਵਿਕੰਦੜੇ
ਨੇ। ਜ਼ੌਕ ਛੱਡ ਕੇ ਜਿਨ੍ਹਾਂ ਨੇ ਜ਼ੁਹਦ ਕੀਤਾ, ਵਾਹ ਵਾਹ ਉਹ ਰੱਬ ਦੇ
ਬੰਦੜੇ ਨੇ।
4. ਪੀਰ ਦੀ ਸਿਫ਼ਤ: ਮਦਹ ਪੀਰ ਦੀ ਹੁਬ ਦੇ ਨਾਲ ਕੀਚੈ, ਜਿਹਦੇ
ਖ਼ਾਦਮਾਂ ਦੇ ਵਿੱਚ ਪੀਰੀਆਂ ਨੇ। ਬਾਝ ਓਸ ਜਨਾਬ ਦੇ ਪਾਰ ਨਾਹੀਂ,
ਲਖ ਢੂੰਡਦੇ ਫਿਰਨ ਫ਼ਕੀਰੀਆਂ ਨੇ। ਜਿਹੜੇ ਪੀਰ ਦੀ ਮਿਹਰ
ਮਨਜ਼ੂਰ ਹੋਏ, ਘਰ ਤਿਨ੍ਹਾਂ ਦੇ ਪੀਰੀਆ ਮੀਰੀਆਂ ਨੇ। ਰੋਜ਼ ਹਸ਼ਰ
ਦੇ ਪੀਰ ਦੇ ਤਾਲਿਬਾਂ ਨੂੰ, ਹੱਥ ਸਜੜੇ ਮਿਲਣਗੀਆਂ ਚੀਰੀਆਂ ਨੇ।

ਅਗਲਾ ਹਿੱਸਾ ਕੱਲ੍ਹ, ਏਸੇ ਥਾਂ

ਫਗਵਾੜਾ ਦੀ ਡਾਕਟਰ ਦੀ ਇੰਗਲੈਂਡ ’ਚ ਮੌਤ, ਪੇਕੇ ਪਰਿਵਾਰ ਨੇ ਪਤੀ 'ਤੇ ਲਗਾਏ
ਇਲਜ਼ਾਮ (ਜਾਰੀ)

ਉਨ੍ਹਾਂ ਨੂੰ ਉੱਥੋਂ ਮੈਸੇਜ ਮਿਲਿਆ ਕਿ ਸ਼ਿਵਾਨੀ ਦੀ ਹਾਲਤ ਗੰਭੀਰ ਹੈ।
ਡਾਕਟਰਾਂ ਵੱਲੋਂ ਦੱਸਿਆ ਗਿਆ ਕਿ ਘਰ 'ਚ ਅੱਗ ਲੱਗਣ ਕਾਰਨ ਧੂੰਏਂ
ਨਾਲ ਉਸ ਦਾ ਦਮ ਘੁੱਟ ਗਿਆ ਸੀ ਤੇ ਉਸ ਦੀ ਹਾਲਤ ਨਾਜ਼ੁਕ ਬਣੀ
ਹੋਈ ਸੀ ਤੇ ਬਾਅਦ 'ਚ ਉਸ ਦੀ ਮੌਤ ਦੀ ਖ਼ਬਰ ਮਿਲੀ।
ਫਗਵਾੜਾ ਨਾਲ ਸਬੰਧਤ ਡਾਕਟਰ ਸ਼ਿਵਾਨੀ ਦੀ ਇੰਗਲੈਂਡ ਵਿਖੇ
ਆਪਣੇ ਘਰ ‘ਚ ਅੱਗ ਲੱਗਣ ਕਾਰਨ ਮੌਤ ਹੋਣ ਦਾ ਮਾਮਲਾ ਸਾਹਮਣੇ
ਆਇਆ ਹੈ। ਇਸ ਘਟਨਾ ਤੋਂ ਬਾਅਦ ਜਿੱਥੇ ਇਲਾਕੇ ‘ਚ ਸੋਗ ਦੀ
ਲਹਿਰ ਹੈ, ਉੱਥੇ ਹੀ ਮ੍ਰਿਤਕਾ ਦੇ ਪੇਕੇ ਪਰਿਵਾਰ ਵੱਲੋਂ ਘਰੇਲੂ ਹਿੰਸਾ ਤੇ
ਸਾਜ਼ਿਸ਼ ਦੇ ਗੰਭੀਰ ਇਲਜ਼ਾਮ ਲਗਾਏ ਜਾ ਰਹੇ ਹਨ। ਦੂਜੇ ਪਾਸੇ
ਸਹੁਰਾ ਪਰਿਵਾਰ ਦਾ ਦਾਅਵਾ ਹੈ ਕਿ ਘਰ ‘ਚ ਬਿਜਲੀ ਦੇ ਨੁਕਸ
ਕਾਰਨ ਅੱਗ ਲੱਗੀ ਸੀ। ਫਿਲਹਾਲ ਇੰਗਲੈਂਡ ‘ਚ ਮਾਮਲੇ ਦੀ ਜਾਂਚ
ਜਾਰੀ ਹੈ।
ਮ੍ਰਿਤਕਾ ਦੇ ਪਿਤਾ ਡਾ. ਕੇ.ਕੇ. ਵਰਮਾ ਨੇ ਦੱਸਿਆ ਕਿ ਉਨ੍ਹਾਂ ਦੀ ਧੀ
ਸ਼ਿਵਾਨੀ ਇੰਗਲੈਂਡ ‘ਚ ਰਹਿ ਰਹੀ ਸੀ। ਉਨ੍ਹਾਂ ਨੂੰ ਉੱਥੋਂ ਮੈਸੇਜ ਮਿਲਿਆ
ਕਿ ਸ਼ਿਵਾਨੀ ਦੀ ਹਾਲਤ ਗੰਭੀਰ ਹੈ। ਡਾਕਟਰਾਂ ਵੱਲੋਂ ਦੱਸਿਆ ਗਿਆ
ਕਿ ਘਰ ‘ਚ ਅੱਗ ਲੱਗਣ ਕਾਰਨ ਧੂੰਏਂ ਨਾਲ ਉਸ ਦਾ ਦਮ ਘੁੱਟ
ਗਿਆ ਸੀ ਤੇ ਉਸ ਦੀ ਹਾਲਤ ਨਾਜ਼ੁਕ ਬਣੀ ਹੋਈ ਸੀ ਤੇ ਬਾਅਦ ‘ਚ
ਉਸ ਦੀ ਮੌਤ ਦੀ ਖ਼ਬਰ ਮਿਲੀ।
ਡਾ. ਵਰਮਾ ਨੇ ਇਲਜ਼ਾਮ ਲਗਾਇਆ ਕਿ ਜਦੋਂ ਉਨ੍ਹਾਂ ਨੇ ਆਪਣੀ ਧੀ
ਤੇ ਉਸ ਦੇ ਸਹੁਰੇ ਪਰਿਵਾਰ ਨਾਲ ਫੋਨ ‘ਤੇ ਸੰਪਰਕ ਕਰਨ ਦੀ ਕੋਸ਼ਿਸ਼
ਕੀਤੀ ਤਾਂ ਉਨ੍ਹਾਂ ਨੂੰ ਕਥਿਤ ਤੌਰ ‘ਤੇ ਧਮਕੀਆਂ ਦਿੱਤੀਆਂ ਗਈਆਂ।
ਉਨ੍ਹਾਂ ਦੱਸਿਆ ਕਿ ਧੀ ਦਾ ਵਿਆਹ ਕਰੀਬ ਤਿੰਨ ਸਾਲ ਪਹਿਲਾਂ
ਹੋਇਆ ਸੀ ਤੇ ਉਹ ਆਪਣੇ ਪਤੀ ਨੂੰ ਵੀ ਇੰਗਲੈਂਡ ਲੈ ਕੇ ਗਈ ਸੀ।
ਉਨ੍ਹਾਂ ਦੱਸਿਆ ਕਿ ਲੜਕੀ ਦਿਲਾਵਰ ਕਟਾਰੀਆਂ ਵਾਸੀ ਪਿੰਡ ਖਾਟੀ,
ਫਗਵਾਲਾ ਨਾਲ ਵਿਆਹੀ ਹੋਈ ਸੀ।
ਮ੍ਰਿਤਕਾ ਦੇ ਪਿਤਾ ਨੇ ਇਲਜ਼ਾਮ ਲਗਾਇਆ ਕਿ ਉਸ ਦਾ ਪਤੀ ਉਸ
ਨਾਲ ਕੁੱਟਮਾਰ ਕਰਦਾ ਸੀ ਤੇ ਉਸ ਨੂੰ ਲਗਾਤਾਰ ਤੰਗ-ਪਰੇਸ਼ਾਨ ਕੀਤਾ
ਜਾਂਦਾ ਸੀ। ਉਨ੍ਹਾਂ ਮੁਤਾਬਕ ਦੋਵਾਂ ਦਾ ਵਿਆਹ ਲਵ ਮੈਰਿਜ ਸੀ। ਉਨ੍ਹਾਂ
ਆਪਣੀ ਧੀ ਦੀ ਮੌਤ ਪਿੱਛੇ ਸਾਜ਼ਿਸ਼ ਹੋਣ ਦਾ ਸ਼ੱਕ ਵੀ ਜਤਾਇਆ ਹੈ।
ਡਾਕਟਰ ਸ਼ਿਵਾਨੀ ਦੇ ਭਰਾ ਨੇ ਦੱਸਿਆ ਕਿ ਉਸ ਦੀ ਭੈਣ ਦਾ ਵਿਆਹ
ਸਾਲ 2023 ‘ਚ ਹੋਇਆ ਸੀ। ਉਹ ਇੱਕ ਵਾਰ ਆਪਣੀ ਭੈਣ ਦੇ
ਕਹਿਣ ‘ਤੇ ਰੱਖੜੀ ਮਨਾਉਣ ਲਈ ਇੰਗਲੈਂਡ ਵੀ ਗਿਆ ਸੀ। ਉਸ ਨੇ
ਦਾਅਵਾ ਕੀਤਾ ਕਿ ਉੱਥੇ ਘਰ ਦਾ ਮਾਹੌਲ ਠੀਕ ਨਹੀਂ ਸੀ ਤੇ ਉਸ ਦੀ
ਭੈਣ ਦਾ ਪਤੀ ਉਸ ਨਾਲ ਕੁੱਟਮਾਰ ਕਰਦਾ ਸੀ। ਭਰਾ ਨੇ ਇਲਜ਼ਾਮ
ਲਗਾਇਆ ਕਿ ਕੁੱਟਮਾਰ ਦੌਰਾਨ ਉਸ ਦੀ ਭੈਣ ਦਾ ਗਿੱਟਾ ਵੀ ਤੋੜ
ਦਿੱਤਾ ਗਿਆ ਸੀ। ਉਸ ਨੇ ਇਹ ਵੀ ਕਿਹਾ ਕਿ ਪਤੀ ਵੱਲੋਂ ਤੰਗ-
ਪਰੇਸ਼ਾਨ ਕੀਤੇ ਜਾਣ ਕਾਰਨ ਉਸ ਦੀ ਭੈਣ ਡਿਪ੍ਰੈਸ਼ਨ ਵਿੱਚ ਰਹਿੰਦੀ
ਸੀ।
ਉਸ ਨੇ ਇਲਜ਼ਾਮ ਲਗਾਇਆ ਕਿ ਭੈਣ ਦੀ ਮੌਤ ਦੀ ਖ਼ਬਰ ਮਿਲਣ ਤੋਂ
ਬਾਅਦ ਉਨ੍ਹਾਂ ਨੇ ਸਹੁਰਾ ਪਰਿਵਾਰ ਨਾਲ ਸੰਪਰਕ ਕਰਨ ਦੀ ਕੋਸ਼ਿਸ਼
ਕੀਤੀ, ਪਰ ਉਨ੍ਹਾਂ ਵੱਲੋਂ ਕੋਈ ਢੁੱਕਵਾਂ ਜਵਾਬ ਨਹੀਂ ਦਿੱਤਾ ਗਿਆ।
ਦੂਜੇ ਪਾਸੇ ਸਹੁਰਾ ਪਰਿਵਾਰ ਦਾ ਕਹਿਣਾ ਹੈ ਕਿ ਘਰ ‘ਚ ਬਿਜਲੀ ਦੇ
ਨੁਕਸ ਕਾਰਨ ਅੱਗ ਲੱਗੀ ਸੀ, ਜਿਸ ਕਾਰਨ ਇਹ ਦੁਖਦਾਈ ਹਾਦਸਾ
ਵਾਪਰਿਆ। ਦੱਸਿਆ ਜਾ ਰਿਹਾ ਹੈ ਕਿ ਮਾਮਲੇ ਦੀ ਜਾਂਚ ਜਾਰੀ ਹੈ ਤੇ
ਜਾਂਚ ਪੂਰੀ ਹੋਣ ਤੋਂ ਬਾਅਦ ਹੀ ਅੱਗ ਲੱਗਣ ਦੇ ਅਸਲ ਕਾਰਨਾਂ ਤੇ
ਪਰਿਵਾਰ ਵੱਲੋਂ ਲਗਾਏ ਗਏ ਇਲਜ਼ਾਮ ਦੀ ਸੱਚਾਈ ਸਾਹਮਣੇ ਆ
ਸਕੇਗੀ।
ਮਨੋ ਰੰਜਨ • ਜਲੰਧਰ

ਜਲੰਧਰ ‘ਚ ਹਨੀ ਸਿੰਘ ਦੇ ਭਤੀਜੇ ਦੀ ਅੰਤਿਮ
ਅਰਦਾਸ, 18 ਸਾਲ ਦੀ ਉਮਰ ‘ਚ ਹਾਦਸੇ
ਵਿੱਚ ਮੌਤ, ਬਾਥ ਕੈਸਲ ਵਿਖੇ ਭੋਗ
ਸਪੀਡ ਰਿਕਾਰਡਸ ਦੇ ਮਾਲਕ ਦਿਨੇਸ਼ ਓਲਕ ਦੇ ਛੋਟੇ ਪੁੱਤਰ ਦੀ ਹਾਲ
ਹੀ ਵਿੱਚ ਇੱਕ ਹਾਦਸੇ ਵਿੱਚ ਮੌਤ ਹੋ ਗਈ। ਵਿਛੜੀ ਆਤਮਾ ਦੀ
ਸ਼ਾਂਤੀ ਲਈ ਵੀਰਵਾਰ, 5 ਨਵੰਬਰ, 2026 ਨੂੰ ਜਲੰਧਰ ਵਿੱਚ ਅੰਤਿਮ
ਅਰਦਾਸ ਅਤੇ ਭੇਟ ਸਮਾਰੋਹ ਦਾ ਆਯੋਜਨ ਕੀਤਾ ਗਿਆ ਹੈ।

ਜਲੰਧਰ ‘ਚ ਹਨੀ ਸਿੰਘ ਦੇ ਭਤੀਜੇ ਦੀ ਅੰਤਿਮ ਅਰਦਾਸ, 18 ਸਾਲ ਦੀ ਉਮਰ ‘ਚ
ਹਾਦਸੇ ਵਿੱਚ ਮੌਤ, ਬਾਥ ਕੈਸਲ ਵਿਖੇ ਭੋਗ (ਜਾਰੀ)

ਜਲੰਧਰ ਵਿੱਚ ਸੰਗੀਤ ਉਦਯੋਗ ਅਤੇ ਸਪੀਡ ਰਿਕਾਰਡਸ ਦੇ ਮਾਲਕ
ਦਿਨੇਸ਼ ਓਲਕ ਦੇ ਛੋਟੇ ਪੁੱਤਰ ਦੀ ਹਾਲ ਹੀ ਵਿੱਚ ਇੱਕ ਹਾਦਸੇ ਵਿੱਚ
ਮੌਤ ਹੋ ਗਈ। ਇੰਨੀ ਛੋਟੀ ਉਮਰ ਵਿੱਚ ਦਿਵਿਤ ਦੇ ਅਚਾਨਕ ਚਲੇ
ਜਾਣ ਨਾਲ ਉਸ ਦੇ ਪਰਿਵਾਰ, ਅਜ਼ੀਜ਼ਾਂ ਅਤੇ ਸੰਗੀਤ ਜਗਤ ਵਿੱਚ
ਸੋਗ ਦੀ ਲਹਿਰ ਦੌੜ ਗਈ ਹੈ। ਵਿਛੜੀ ਆਤਮਾ ਦੀ ਸ਼ਾਂਤੀ ਲਈ
ਵੀਰਵਾਰ, 5 ਨਵੰਬਰ, 2026 ਨੂੰ ਜਲੰਧਰ ਵਿੱਚ ਅੰਤਿਮ ਅਰਦਾਸ
ਅਤੇ ਭੇਟ ਸਮਾਰੋਹ ਦਾ ਆਯੋਜਨ ਕੀਤਾ ਗਿਆ ਹੈ।
ਸਪੀਡ ਰਿਕਾਰਡਸ ਨੇ ਆਪਣੇ ਅਧਿਕਾਰਤ ਸੋਸ਼ਲ ਮੀਡੀਆ ਹੈਂਡਲ
‘ਤੇ ਇੱਕ ਭਾਵੁਕ ਪੋਸਟ ਵਿੱਚ ਇਸ ਦੁਖਦਾਈ ਖ਼ਬਰ ਨੂੰ ਸਾਂਝਾ ਕੀਤਾ।
ਸਪੀਡ ਰਿਕਾਰਡਸ ਪਰਿਵਾਰ ਨੇ ਆਪਣੇ ਪਰਿਵਾਰ ਦੇ ਇੱਕ ਬਹੁਤ ਹੀ
ਪਿਆਰੇ ਮੈਂਬਰ ਦੇ ਦੇਹਾਂਤ ‘ਤੇ ਆਪਣਾ ਡੂੰਘਾ ਦੁੱਖ ਪ੍ਰਗਟ ਕੀਤਾ।
ਸੋਸ਼ਲ ਮੀਡੀਆ ‘ਤੇ ਇਹ ਖ਼ਬਰ ਫੈਲਦੇ ਹੀ ਪ੍ਰਸ਼ੰਸਕਾਂ ਅਤੇ ਸੰਗੀਤ
ਉਦਯੋਗ ਦੇ ਬਹੁਤ ਸਾਰੇ ਕਲਾਕਾਰਾਂ ਨੇ ਆਪਣੀ ਸੰਵੇਦਨਾ ਪ੍ਰਗਟ
ਕੀਤੀ।
ਦਿਵਿਤ ਓਲਾਕ ਦਾ ਜਨਮ 18 ਮਾਰਚ, 2008 ਨੂੰ ਹੋਇਆ ਸੀ ਅਤੇ
1 ਨਵੰਬਰ, 2026 ਨੂੰ ਉਨ੍ਹਾਂ ਦਾ ਦੇਹਾਂਤ ਹੋ ਗਿਆ। ਸਿਰਫ਼ 18 ਸਾਲ
ਦੀ ਉਮਰ ਵਿੱਚ ਉਨ੍ਹਾਂ ਦੀ ਮੌਤ ਨਾਲ ਉਨ੍ਹਾਂ ਦੇ ਪਰਿਵਾਰ ਵਿੱਚ ਇੱਕ ਨਾ
ਪੂਰਾ ਹੋਣ ਵਾਲਾ ਖਲਾਅ ਪੈਦਾ ਹੋ ਗਿਆ ਹੈ। ਦਿਵਿਤ ਨੂੰ ਉਨ੍ਹਾਂ ਦੇ
ਮਾਤਾ-ਪਿਤਾ, ਦਿਨੇਸ਼ ਓਲਾਕ ਅਤੇ ਬਬੀਤਾ ਓਲਾਕ ਬਹੁਤ ਪਿਆਰ
ਕਰਦੇ ਸਨ।
ਪਰਿਵਾਰ ਅਤੇ ਸਪੀਡ ਰਿਕਾਰਡਸ ਦੁਆਰਾ ਦਿੱਤੀ ਗਈ ਜਾਣਕਾਰੀ
ਦੇ ਅਨੁਸਾਰ, ਦਿਵਿਤ ਓਲਾਕ ਦੀ ਆਤਮਾ ਦੀ ਸ਼ਾਂਤੀ ਲਈ ਅੰਤਿਮ
ਅਰਦਾਸ ਅਤੇ ਭੇਟ ਸਮਾਰੋਹ ਅੱਜ, ਵੀਰਵਾਰ, 5 ਨਵੰਬਰ, 2026 ਨੂੰ
ਆਯੋਜਿਤ ਕੀਤਾ ਜਾ ਰਿਹਾ ਹੈ। ਇਹ ਸਮਾਰੋਹ ਦੁਪਹਿਰ 1:00 ਵਜੇ
ਤੋਂ 2:00 ਵਜੇ ਦੇ ਵਿਚਕਾਰ ਹੋਵੇਗਾ।
ਅੰਤਿਮ ਅਰਦਾਸ ਦਾ ਸਥਾਨ ਬਾਥ ਕੈਸਲ, ਜੀਟੀ ਰੋਡ, ਜਲੰਧਰ ਹੈ।
ਓਲਕ ਪਰਿਵਾਰ ਅਤੇ ਸਪੀਡ ਰਿਕਾਰਡਸ ਪਰਿਵਾਰ ਨੇ ਸਾਰੇ
ਰਿਸ਼ਤੇਦਾਰਾਂ, ਦੋਸਤਾਂ ਅਤੇ ਸ਼ੁਭਚਿੰਤਕ ਪ੍ਰਾਰਥਨਾ ਵਿੱਚ ਸ਼ਾਮਲ ਹੋਏ
ਅਤੇ ਵਿਛੜੀ ਆਤਮਾ ਨੂੰ ਸ਼ਰਧਾਂਜਲੀ ਭੇਟ ਕੀਤੀ ਗਈ।
ਦੇਸ਼

ਮੱਧ ਪ੍ਰਦੇਸ਼ ਤੋਂ ਰਾਜ ਸਭਾ ਲਈ ਬਿਨਾਂ
ਮੁਕਾਬਲਾ ਚੁਣੇ ਗਏ ਕੇਂਦਰੀ ਮੰਤਰੀ ਹਰਦੀਪ
ਸਿੰਘ ਪੁਰੀ, 2 ਨਾਮਜ਼ਦਗੀਆਂ ਖਾਰਿਜ
ਕੇਂਦਰੀ ਮੰਤਰੀ ਹਰਦੀਪ ਸਿੰਘ ਪੁਰੀ ਮੱਧ ਪ੍ਰਦੇਸ਼ ਤੋਂ ਰਾਜ ਸਭਾ ਲਈ
ਬਿਨਾਂ ਮੁਕਾਬਲਾ ਚੁਣੇ ਗਏ। ਦੋ ਹੋਰ ਉਮੀਦਵਾਰਾਂ ਦੀਆਂ
ਨਾਮਜ਼ਦਗੀਆਂ ਰੱਦ ਹੋਣ ਨਾਲ ਉਨ੍ਹਾਂ ਦੀ ਚੋਣ ਦਾ ਰਸਤਾ ਸਾਫ਼ ਹੋ
ਗਿਆ।
ਕੇਂਦਰੀ ਮੰਤਰੀ ਹਰਦੀਪ ਸਿੰਘ ਪੁਰੀ ਵੀਰਵਾਰ ਨੂੰ ਮੱਧ ਪ੍ਰਦੇਸ਼ ਤੋਂ ਰਾਜ
ਸਭਾ ਲਈ ਬਿਨਾਂ ਮੁਕਾਬਲਾ ਚੁਣੇ ਗਏ। ਇਹ ਫੈਸਲਾ ਦੋ ਹੋਰ
ਉਮੀਦਵਾਰਾਂ ਦੇ ਨਾਮਜ਼ਦਗੀ ਪੱਤਰ ਰੱਦ ਹੋਣ ਤੋਂ ਬਾਅਦ ਲਿਆ
ਗਿਆ। ਭਾਰਤੀ ਜਨਤਾ ਪਾਰਟੀ ਦੇ ਸੂਬਾ ਪ੍ਰਧਾਨ ਹੇਮੰਤ ਖੰਡੇਲਵਾਲ
ਨੇ ਵੀਰਵਾਰ ਨੂੰ ਰਾਜ ਵਿਧਾਨ ਸਭਾ ਵਿੱਚ ਰਿਟਰਨਿੰਗ ਅਫਸਰ ਉਮੇਸ਼
ਕੁਮਾਰ ਸ਼ਰਮਾ ਤੋਂ ਪੁਰੀ ਦਾ ਚੋਣ ਸਰਟੀਫਿਕੇਟ ਪ੍ਰਾਪਤ ਕੀਤਾ। ਇਸ
ਮੌਕੇ ਉਪ ਮੁੱਖ ਮੰਤਰੀ ਜਗਦੀਸ਼ ਦੇਵਦਾ, ਭਾਜਪਾ ਵਿਧਾਇਕ
ਰਾਮੇਸ਼ਵਰ ਸ਼ਰਮਾ ਅਤੇ ਭਗਵਾਨਦਾਸ ਸਬਨਾਨੀ ਮੌਜੂਦ ਸਨ।
ਕਾਂਗਰਸੀ ਨੇਤਾਵਾਂ ਦੁਆਰਾ ਉਠਾਏ ਗਏ ਇਤਰਾਜ਼ਾਂ ਅਤੇ ਜਾਂਚ
ਦੌਰਾਨ ਆਜ਼ਾਦ ਉਮੀਦਵਾਰਾਂ ਦੀਆਂ ਨਾਮਜ਼ਦਗੀਆਂ ਖਾਰਜ ਹੋਣ ਤੋਂ
ਬਾਅਦ 3 ਨਵੰਬਰ ਨੂੰ ਰਿਟਰਨਿੰਗ ਅਫਸਰ ਦੁਆਰਾ ਪੁਰੀ ਦੇ
ਨਾਮਜ਼ਦਗੀ ਪੱਤਰ ਸਵੀਕਾਰ ਕਰ ਲਏ ਗਏ ਸਨ। ਦੋ ਹੋਰ
ਉਮੀਦਵਾਰਾਂ, ਰਾਜਕੁਮਾਰ ਲੋਹਾਨੀ ਅਤੇ ਕਾਂਤੇ ਸਯਾਨਾ ਦੀਆਂ
ਨਾਮਜ਼ਦਗੀਆਂ ਰੱਦ ਹੋਣ ਤੋਂ ਬਾਅਦ, ਪੁਰੀ ਹੀ ਮੈਦਾਨ ਵਿੱਚ ਇਕਲੌਤੇ
ਉਮੀਦਵਾਰ ਰਹਿ ਗਏ ਸਨ।
ਆਦੇਸ਼ ਅਨੁਸਾਰ, ਕਾਂਤੇ ਸਯਾਨਾ ਦੀ ਨਾਮਜ਼ਦਗੀ ਰੱਦ ਕਰ ਦਿੱਤੀ
ਗਈ ਕਿਉਂਕਿ ਉਹ ਰਾਜ ਵਿਧਾਨ ਸਭਾ ਦੇ ਚੁਣੇ ਹੋਏ ਮੈਂਬਰਾਂ ਦੇ 10
ਪ੍ਰਤੀਸ਼ਤ ਜਾਂ 10 ਚੁਣੇ ਹੋਏ ਮੈਂਬਰਾਂ, ਜੋ ਵੀ ਘੱਟ ਹੋਵੇ, ਦੇ ਦਸਤਖਤਾਂ
ਦੀ ਲੋੜੀਂਦੀ ਜ਼ਰੂਰਤ ਨੂੰ ਪੂਰਾ ਕਰਨ ਵਿੱਚ ਅਸਫਲ ਰਹੇ। ਰਾਜਕੁਮਾਰ
ਲੋਹਾਨੀ ਦੀ ਨਾਮਜ਼ਦਗੀ ਰੱਦ ਕਰ ਦਿੱਤੀ ਗਈ ਕਿਉਂਕਿ ਉਹ 2
ਨਵੰਬਰ, 2026 ਨੂੰ ਦੁਪਹਿਰ 3 ਵਜੇ ਤੱਕ ਲੋੜੀਂਦਾ ਫਾਰਮ 26
ਹਲਫ਼ਨਾਮਾ ਜਮ੍ਹਾ ਕਰਨ ਵਿੱਚ ਅਸਫਲ ਰਹੇ।
ਨਾਮਜ਼ਦਗੀਆਂ ਵਾਪਸ ਲੈਣ ਦੀ ਆਖਰੀ ਤਰੀਕ 5 ਨਵੰਬਰ ਨੂੰ
ਦੁਪਹਿਰ 3 ਵਜੇ ਖਤਮ ਹੋ ਗਈ ਸੀ, ਅਤੇ ਕਿਉਂਕਿ ਮੈਦਾਨ ਵਿੱਚ ਕੋਈ
ਹੋਰ ਉਮੀਦਵਾਰ ਨਹੀਂ ਬਚਿਆ ਸੀ, ਪੁਰੀ ਨੂੰ ਰਾਜ ਸਭਾ ਲਈ ਬਿਨਾਂ
ਵਿਰੋਧ ਚੁਣਿਆ ਗਿਆ।
ਇਹ ਸੀਟ 14 ਅਕਤੂਬਰ ਨੂੰ ਕੇਂਦਰੀ ਰਾਜ ਮੰਤਰੀ ਐਲ. ਮੁਰੂਗਨ ਦੇ
ਅਸਤੀਫ਼ੇ ਤੋਂ ਬਾਅਦ ਖਾਲੀ ਹੋ ਗਈ ਸੀ। ਰਾਜ ਸਭਾ ਵਿੱਚ ਉਨ੍ਹਾਂ ਦਾ
ਕਾਰਜਕਾਲ ਅਸਲ ਵਿੱਚ 2 ਅਪ੍ਰੈਲ, 2030 ਨੂੰ ਖਤਮ ਹੋਣਾ ਸੀ।
ਪੁਰੀ ਨੇ 31 ਅਕਤੂਬਰ ਨੂੰ ਭੋਪਾਲ ਵਿੱਚ ਮੱਧ ਪ੍ਰਦੇਸ਼ ਵਿਧਾਨ ਸਭਾ
ਵਿੱਚ ਮੱਧ ਪ੍ਰਦੇਸ਼ ਦੇ ਮੁੱਖ ਮੰਤਰੀ ਮੋਹਨ ਯਾਦਵ, ਉਪ ਮੁੱਖ ਮੰਤਰੀ
ਰਾਜੇਂਦਰ ਸ਼ੁਕਲਾ ਅਤੇ ਜਗਦੀਸ਼ ਦਿਓੜਾ, ਭਾਜਪਾ ਦੇ ਸੂਬਾ ਪ੍ਰਧਾਨ
ਹੇਮੰਤ ਖੰਡੇਲਵਾਲ, ਰਾਜ ਕੈਬਨਿਟ ਮੰਤਰੀਆਂ ਅਤੇ ਹੋਰ ਪਾਰਟੀ
ਨੇਤਾਵਾਂ ਦੀ ਮੌਜੂਦਗੀ ਵਿੱਚ ਆਪਣਾ ਨਾਮਜ਼ਦਗੀ ਪੱਤਰ ਦਾਖਲ
ਕੀਤਾ ਸੀ।
ਵਿਸ਼ਵ • ਕੈਨੇ ਡਾ

ਕੈਨੇਡਾ ਦੇ ਮਿੰਨੀ ਪੰਜਾਬ ਸਰੀ ਵਿੱਚ 20 ਸਾਲਾ
ਸੁਹਾਨਾ ਗਿੱਲ ਨੇ ਰਚਿਆ ਇਤਿਹਾਸ, ਬਣੀ
ਸ਼ਹਿਰ ਦੀ ਸਭ ਤੋਂ ਘੱਟ ਉਮਰ ਦੀ ਸਿਟੀ
ਕੌਂਸਲਰ
ਪੰਜਾਬੀ ਮੂਲ ਦੀ 20 ਸਾਲਾ ਸੁਹਾਨਾ ਗਿੱਲ ਨੇ ਕੈਨੇਡਾ ਵਿੱਚ
ਇਤਿਹਾਸ ਰਚ ਦਿੱਤਾ ਹੈ। ਸੁਹਾਨਾ ਗਿੱਲ ਬ੍ਰਿਟਿਸ਼ ਕੋਲੰਬੀਆ ਸੂਬੇ ਦੇ
ਮਿੰਨੀ ਪੰਜਾਬ ਕਹੇ ਜਾਣ ਵਾਲੇ ਸਰੀ ਸ਼ਹਿਰ ਦੇ ਇਤਿਹਾਸ ਵਿੱਚ ਹੁਣ
ਤੱਕ ਦੀ ਸਭ ਤੋਂ ਘੱਟ ਉਮਰ ਦੀ ਸਿਟੀ ਕੌਂਸਲਰ (ਨਗਰ ਕੌਂਸਲਰ)
ਬਣ ਗਈ ਹੈ।
ਸਰੀ ਵਿੱਚ ਇੱਕ ਪੰਜਾਬੀ ਪਰਿਵਾਰ ਵਿੱਚ ਜਨਮੀ ਅਤੇ ਪਲੀ-ਵਧੀ

ਕੈਨੇਡਾ ਦੇ ਮਿੰਨੀ ਪੰਜਾਬ ਸਰੀ ਵਿੱਚ 20 ਸਾਲਾ ਸੁਹਾਨਾ ਗਿੱਲ ਨੇ ਰਚਿਆ
ਇਤਿਹਾਸ, ਬਣੀ ਸ਼ਹਿਰ ਦੀ ਸਭ ਤੋਂ ਘੱਟ ਉਮਰ ਦੀ ਸਿਟੀ ਕੌਂਸਲਰ (ਜਾਰੀ)

ਸੁਹਾਨਾ ਗਿੱਲ ਨੇ ਮਹਿਜ਼ 15 ਸਾਲ ਦੀ ਉਮਰ ਵਿੱਚ ਆਪਣੀ ਹਾਈ
ਸਕੂਲ ਦੀ ਪੜ੍ਹਾਈ ਤੈਅ ਸਮੇਂ ਤੋਂ ਦੋ ਸਾਲ ਪਹਿਲਾਂ ਹੀ ਪੂਰੀ ਕਰ ਲਈ
ਸੀ। ਇਸ ਤੋਂ ਬਾਅਦ ਉਨ੍ਹਾਂ ਨੇ ਕਵਾਂਟਲਨ ਪੌਲੀਟੈਕਨਿਕ
ਯੂਨੀਵਰਸਿਟੀ ਵਿੱਚ ਰਾਜਨੀਤੀ ਵਿਗਿਆਨ ਵਿੱਚ ਦਾਖ਼ਲਾ ਲਿਆ
ਅਤੇ 19 ਸਾਲ ਦੀ ਉਮਰ ਵਿੱਚ ਆਪਣੀ ਬੈਚਲਰ ਡਿਗਰੀ ਹਾਸਲ
ਕਰ ਲਈ।
ਯੂਨੀਵਰਸਿਟੀ ਵਿੱਚ ਪੜ੍ਹਾਈ ਦੌਰਾਨ ਉਨ੍ਹਾਂ ਨੇ 22 ਹਜ਼ਾਰ ਤੋਂ ਵੱਧ
ਵਿਦਿਆਰਥੀਆਂ ਦੀ ਨੁਮਾਇੰਦਗੀ ਕਰਦਿਆਂ ਵਿਮੈਨਜ਼ ਰਿਪ੍ਰਜ਼ੈਂਟੇਟਿਵ
ਵਜੋਂ ਵੀ ਕੰਮ ਕੀਤਾ। ਸੁਹਾਨਾ ਨੇ ਮਿਸ ਬੀਸੀ 2023 ਦਾ ਖ਼ਿਤਾਬ ਵੀ
ਆਪਣੇ ਨਾਮ ਕੀਤਾ ਹੈ।
ਸੁਹਾਨਾ ਦੇ ਮਾਤਾ-ਪਿਤਾ ਮੂਲ ਰੂਪ ਵਿੱਚ ਪੰਜਾਬ ਦੇ ਮਾਲਵਾ ਖੇਤਰ
ਨਾਲ ਸਬੰਧਤ ਹਨ। ਹਾਲਾਂਕਿ, ਮਾਲਵਾ ਵਿੱਚ ਉਨ੍ਹਾਂ ਦਾ ਜੱਦੀ ਪਿੰਡ ਜਾਂ
ਸ਼ਹਿਰ ਕਿਹੜਾ ਹੈ, ਇਸ ਬਾਰੇ ਜਾਣਕਾਰੀ ਨਹੀਂ ਮਿਲ ਸਕੀ ਹੈ। ਉਹ
ਸਾਲ 2000 ਵਿੱਚ ਕੈਨੇਡਾ ਜਾ ਕੇ ਵੱਸ ਗਏ ਸਨ। ਸੁਹਾਨਾ ਦਾ ਜਨਮ
ਕੈਨੇਡਾ ਵਿੱਚ ਹੀ ਹੋਇਆ ਅਤੇ ਉਨ੍ਹਾਂ ਦੀ ਪਰਵਰਿਸ਼ ਵੀ ਉੱਥੇ ਹੀ
ਹੋਈ। ਸੁਹਾਨਾ ਦੇ ਪਿਤਾ ਟਰਾਂਸਪੋਰਟਰ ਹਨ, ਜਦਕਿ ਉਨ੍ਹਾਂ ਦੀ ਮਾਂ
ਘਰੇਲੂ ਔਰਤ ਹੈ। ਉਨ੍ਹਾਂ ਦਾ ਇੱਕ ਭਰਾ ਅਤੇ ਇੱਕ ਛੋਟੀ ਭੈਣ ਵੀ ਹੈ।
ਸੁਹਾਨਾ ਲੰਬੇ ਸਮੇਂ ਤੋਂ ਨੌਜਵਾਨਾਂ ਦੇ ਅਧਿਕਾਰਾਂ, ਵਾਤਾਵਰਣ ਦੀ
ਸੁਰੱਖਿਆ ਅਤੇ ਲਿੰਗਕ ਸਮਾਨਤਾ ਲਈ ਕੰਮ ਕਰ ਰਹੀ ਹੈ। ਉਨ੍ਹਾਂ ਨੇ
ਬਲੂਅਰ ਐਂਡ ਗ੍ਰੀਨਰ ਨਾਮਕ ਯੂਥ ਇਨੀਸ਼ੀਏਟਿਵ ਦੀ ਸ਼ੁਰੂਆਤ
ਕੀਤੀ, ਜੋ ਵਾਤਾਵਰਣ ਅਤੇ ਜਲਵਾਯੂ ਪਰਿਵਰਤਨ ਬਾਰੇ ਲੋਕਾਂ ਨੂੰ
ਜਾਗਰੂਕ ਕਰਦਾ ਹੈ।
ਰੀਅਲ ਅਸਟੇਟ ਖੇਤਰ ਵਿੱਚ ਕੰਮ ਕਰਨ ਦੌਰਾਨ ਸੁਹਾਨਾ ਨੇ ਸਰੀ
ਵਿੱਚ ਘਰਾਂ ਦੀਆਂ ਅਸਮਾਨ ਛੂਹ ਰਹੀਆਂ ਕੀਮਤਾਂ ਅਤੇ ਪੰਜਾਬ ਤੋਂ
ਉੱਥੇ ਜਾ ਕੇ ਵੱਸਣ ਵਾਲੇ ਨਵੇਂ ਪਰਿਵਾਰਾਂ ਤੇ ਵਿਦਿਆਰਥੀਆਂ ਦੀਆਂ
ਸਮੱਸਿਆਵਾਂ ਨੂੰ ਬਹੁਤ ਨੇੜਿਓਂ ਸਮਝਿਆ।
ਸੁਹਾਨਾ ਗਿੱਲ ਨੇ 17 ਅਕਤੂਬਰ ਨੂੰ ਹੋਈਆਂ ਨਗਰ ਨਿਗਮ ਚੋਣਾਂ
ਵਿੱਚ ਸਾਬਕਾ ਮੇਅਰ ਡਗ ਮੈਕਲਮ ਦੀ ਅਗਵਾਈ ਵਾਲੇ ਸੇਫ ਸਰੀ
ਅਲਾਇੰਸ ਦੇ ਉਮੀਦਵਾਰ ਵਜੋਂ ਚੋਣ ਲੜੀ। ਉਨ੍ਹਾਂ ਦਾ ਚੋਣ ਪ੍ਰਚਾਰ
ਸਰੀ ਸ਼ਹਿਰ ਦੀ ਤੇਜ਼ੀ ਨਾਲ ਵਧ ਰਹੀ ਆਬਾਦੀ ਨਾਲ ਜੁੜੇ ਅਹਿਮ
ਮੁੱਦਿਆਂ ਤੇ ਕੇਂਦਰਿਤ ਸੀ। ਇਨ੍ਹਾਂ ਵਿੱਚ ਕਿਫਾਇਤੀ ਰਿਹਾਇਸ਼,
ਮਜ਼ਬੂਤ ਬੁਨਿਆਦੀ ਢਾਂਚਾ, ਸੁਰੱਖਿਅਤ ਮਾਹੌਲ, ਬਿਹਤਰ ਜਨਤਕ
ਆਵਾਜਾਈ ਅਤੇ ਨੌਜਵਾਨਾਂ ਲਈ ਨਵੇਂ ਮੌਕੇ ਮੁੱਖ ਮੁੱਦੇ ਸਨ। ਸਰੀ
ਵਿੱਚ ਵੱਡੀ ਗਿਣਤੀ ਵਿੱਚ ਰਹਿਣ ਵਾਲੇ ਪੰਜਾਬੀਆਂ ਅਤੇ ਨੌਜਵਾਨ
ਵਰਗ ਨੇ ਉਨ੍ਹਾਂ ਦਾ ਸਾਥ ਦਿੱਤਾ।
ਸੁਹਾਨਾ ਗਿੱਲ ਨੂੰ ਕੁੱਲ 27,820 ਵੋਟਾਂ ਮਿਲੀਆਂ। ਉਹ 20.7
ਫ਼ੀਸਦੀ ਵੋਟਾਂ ਹਾਸਲ ਕਰਕੇ ਚੁਣੇ ਗਏ 8 ਕੌਂਸਲਰਾਂ ਵਿੱਚੋਂ ਪੰਜਵੇਂ
ਸਥਾਨ ਤੇ ਰਹੀ। ਚੋਣਾਂ ਵਿੱਚ ਮੇਅਰ ਅਤੇ ਕੌਂਸਲਰ ਦੇ ਅਹੁਦਿਆਂ ਲਈ
ਵੱਖ-ਵੱਖ ਪਾਰਟੀਆਂ ਦੇ 22 ਉਮੀਦਵਾਰ ਮੈਦਾਨ ਵਿੱਚ ਸਨ, ਜਿਨ੍ਹਾਂ
ਵਿੱਚੋਂ ਕੁੱਲ 8 ਕੌਂਸਲਰ ਚੁਣੇ ਜਾਣੇ ਸਨ।
ਕੌਂਸਲਰ ਚੁਣੇ ਜਾਣ ਤੋਂ ਬਾਅਦ ਸੁਹਾਨਾ ਨੇ ਦੱਸਿਆ ਕਿ ਰਾਜਨੀਤੀ
ਵਿੱਚ ਆਉਣ ਤੋਂ ਪਹਿਲਾਂ ਉਨ੍ਹਾਂ ਨੇ ਦੇਖਿਆ ਕਿ ਸਰੀ ਸ਼ਹਿਰ ਦੀ
ਆਬਾਦੀ ਅਤੇ ਜਨਸੰਖਿਆ ਦਾ ਸਰੂਪ ਬਹੁਤ ਤੇਜ਼ੀ ਨਾਲ ਬਦਲ ਰਿਹਾ
ਹੈ, ਪਰ ਉੱਥੋਂ ਦੀ ਸਿਟੀ ਕੌਂਸਲ ਵਿੱਚ ਨੌਜਵਾਨਾਂ ਅਤੇ ਨਵੀਂ ਪੀੜ੍ਹੀ ਦੀ
ਨੁਮਾਇੰਦਗੀ ਕਰਨ ਵਾਲਾ ਕੋਈ ਨਹੀਂ ਸੀ।
ਉਹ ਨੌਜਵਾਨਾਂ, ਵਿਦਿਆਰਥੀਆਂ ਅਤੇ ਆਮ ਕੰਮਕਾਜੀ ਪਰਿਵਾਰਾਂ
ਦੀਆਂ ਸਮੱਸਿਆਵਾਂ ਜਿਵੇਂ ਕਿਫਾਇਤੀ ਰਿਹਾਇਸ਼, ਪਬਲਿਕ
ਟ੍ਰਾਂਸਪੋਰਟ ਅਤੇ ਬੁਨਿਆਦੀ ਢਾਂਚੇ ਨਾਲ ਜੁੜੇ ਮੁੱਦੇ ਸਿੱਧੇ ਪ੍ਰਸ਼ਾਸਨ ਦੇ
ਸਾਹਮਣੇ ਉਠਾਉਣਾ ਚਾਹੁੰਦੀ ਸੀ। ਇਸੇ ਕਾਰਨ ਉਨ੍ਹਾਂ ਨੇ ਚੋਣ ਲੜਨ
ਦਾ ਫ਼ੈਸਲਾ ਕੀਤਾ।
ਚੋਣ ਪ੍ਰਚਾਰ ਦੌਰਾਨ ਸੁਹਾਨਾ ਗਿੱਲ ਨੇ ਕਿਹਾ ਸੀ ਕਿ ਕੈਨੇਡਾ ਅਤੇ ਸਰੀ
ਸ਼ਹਿਰ ਦੇ ਵਿਕਾਸ ਵਿੱਚ ਪੰਜਾਬੀਆਂ ਅਤੇ ਨੌਜਵਾਨਾਂ ਦਾ ਬਹੁਤ ਵੱਡਾ
ਯੋਗਦਾਨ ਹੈ। ਨੌਜਵਾਨਾਂ ਨੂੰ ਸਿਰਫ਼ ਭਵਿੱਖ ਦੇ ਵੋਟਰ ਮੰਨ ਕੇ ਨਹੀਂ
ਛੱਡਿਆ ਜਾ ਸਕਦਾ, ਸਗੋਂ ਸ਼ਹਿਰ ਨਾਲ ਜੁੜੇ ਉਨ੍ਹਾਂ ਫ਼ੈਸਲਿਆਂ ਵਿੱਚ
ਵੀ ਉਨ੍ਹਾਂ ਦੀ ਸਿੱਧੀ ਅਤੇ ਸਾਰਥਕ ਭਾਗੀਦਾਰੀ ਹੋਣੀ ਚਾਹੀਦੀ ਹੈ,
ਜਿਨ੍ਹਾਂ ਦਾ ਅਸਰ ਆਉਣ ਵਾਲੇ ਕਈ ਦਹਾਕਿਆਂ ਤੱਕ ਉਨ੍ਹਾਂ ਦੀ
ਜ਼ਿੰਦਗੀ ਅਤੇ ਭਵਿੱਖ ਤੇ ਪਵੇਗਾ।
ਖੇਡਾਂ

ਕ੍ਰਿਸਟੀਆਨੋ ਰੋਨਾਲਡੋ ਨੇ ਕੀਤਾ ਸੰਨਿਆਸ ਦਾ
ਐਲਾਨ, ਵਿਵਾਦਾਂ ਵਿਚਕਾਰ ਬਿਨਾਂ ਵਰਲਡ
ਕੱਪ ਖਤਮ ਹੋਇਆ ਯਾਦਗਾਰ ਕਰੀਅਰ
ਕ੍ਰਿਸਟੀਆਨੋ ਰੋਨਾਲਡੋ ਨੇ ਹਾਲ ਹੀ ਵਿੱਚ ਛੇਵੀਂ ਵਾਰ ਵਰਲਡ ਕੱਪ
ਵਿੱਚ ਹਿੱਸਾ ਲਿਆ ਸੀ, ਪਰ ਇੱਕ ਹੋਰ ਖਿਤਾਬ ਜਿੱਤਣ ਦਾ ਸੁਪਨਾ
ਅਧੂਰਾ ਹੀ ਰਹਿ ਗਿਆ ਸੀ। ਆਖਰੀ ਵਰਲਡ ਕੱਪ 2026 ਉਨ੍ਹਾਂ ਦਾ
ਨਵੇਂ ਕੋਚ ਜੋਰਜ ਜੀਸਸ ਨਾਲ ਵਿਵਾਦ ਹੋ ਗਿਆ। ਉਦੋਂ ਵੀ ਉਨ੍ਹਾਂ ਨੇ
ਸੰਨਿਆਸ ਦਾ ਐਲਾਨ ਕੀਤਾ ਸੀ, ਪਰ ਬਾਅਦ ਵਿੱਚ ਸਮਝੌਤਾ ਕਰ
ਲਿਆ ਸੀ।
ਪੁਰਤਗਾਲ ਦੇ ਕਪਤਾਨ ਅਤੇ ਮਹਾਨ ਫੁੱਟਬਾਲਰ ਕ੍ਰਿਸਟੀਆਨੋ
ਰੋਨਾਲਡੋ ਨੇ ਅੰਤਰਰਾਸ਼ਟਰੀ ਫੁੱਟਬਾਲ ਤੋਂ ਸੰਨਿਆਸ ਲੈਣ ਦਾ ਐਲਾਨ
ਕਰ ਦਿੱਤਾ ਹੈ। ਕੁਝ ਦਿਨ ਪਹਿਲਾਂ ਹੀ ਰੋਨਾਲਡੋ ਦੇ ਸਭ ਤੋਂ ਵੱਡੇ
ਵਿਰੋਧੀ ਅਤੇ ਅਰਜੇਨਟੀਨਾ ਦੇ ਮਹਾਨ ਖਿਡਾਰੀ ਲਿਓਨਲ ਮੇਸੀ ਨੇ ਵੀ
ਅੰਤਰਰਾਸ਼ਟਰੀ ਫੁੱਟਬਾਲ ਨੂੰ ਅਲਵਿਦਾ ਕਹਿ ਦਿੱਤਾ ਸੀ। ਹੁਣ,
ਰੋਨਾਲਡੋ ਨੇ ਇਹ ਮਹੱਤਵਪੂਰਨ ਫੈਸਲਾ ਲਿਆ ਹੈ, ਜਿਸ ਨਾਲ ਉਨ੍ਹਾਂਦੇ
ਕਰੀਅਰ ਬਾਰੇ ਲਗਾਈਆਂ ਜਾ ਰਹੀਆਂ ਅਟਕਲਾਂ ਦਾ ਅੰਤ ਹੋ ਗਿਆ
ਹੈ। ਰੋਨਾਲਡੋ ਨੇ ਆਪਣੇ ਕਰੀਅਰ ਦਾ ਅੰਤ ਅੰਤਰਰਾਸ਼ਟਰੀ ਫੁੱਟਬਾਲ
ਵਿੱਚ 145 ਗੋਲਾਂ ਦੇ ਵਿਸ਼ਵ ਰਿਕਾਰਡ ਨਾਲ ਕੀਤਾ, ਜਿਸ ਵਿੱਚ ਤਿੰਨ
ਖਿਤਾਬ ਵੀ ਸ਼ਾਮਲ ਹਨ।
41 ਸਾਲਾ ਰੋਨਾਲਡੋ ਨੇ ਵੀਰਵਾਰ, 5 ਨਵੰਬਰ ਨੂੰ ਆਪਣੇ ਸੋਸ਼ਲ
ਮੀਡੀਆ ਅਕਾਉਂਟਸ ‘ਤੇ ਇੱਕ ਵੀਡੀਓ ਸਟੇਟਮੈਂਟ ਜਾਰੀ ਕੀਤਾ ਅਤੇ
ਇੰਟਰਨੈਸ਼ਨਲ ਫੁੱਟਬਾਲ ਨੂੰ ਅਲਵਿਦਾ ਕਿਹਾ।
ਰੋਨਾਲਡੋ ਨੇ ਪੁਰਤਗਾਲੀ ਪ੍ਰਸ਼ੰਸਕਾਂ ਨੂੰ ਸੰਬੋਧਿਤ ਕਰਦੇ ਹੋਏ ਕਿਹਾ,
“ਪੁਰਤਗਾਲ ਵਾਸੀਓ, 7 ਨੰਬਰ ਦੀ ਜਰਸੀ ਨੂੰ ਰਾਸ਼ਟਰੀ ਟੀਮ ਵਿੱਚ
ਵਾਪਸ ਕਰਨ ਦਾ ਦਿਨ ਆ ਗਿਆ ਹੈ। ਮੈਂ ਕਦੇ ਨਹੀਂ ਸੋਚਿਆ ਸੀ ਕਿ
ਇਹ ਮੇਰੇ ਇਕੱਲੇ ਦੀ ਹੈ, ਪਰ ਪਿਛਲੇ 23 ਸਾਲਾਂ ਤੋਂ, ਮੈਨੂੰ ਇਸਨੂੰ
ਪਹਿਨਣ, ਇਸਦੀ ਰੱਖਿਆ ਕਰਨ ਅਤੇ ਇਸਨੂੰ ਆਪਣੇ ਨਾਲ

ਕ੍ਰਿਸਟੀਆਨੋ ਰੋਨਾਲਡੋ ਨੇ ਕੀਤਾ ਸੰਨਿਆਸ ਦਾ ਐਲਾਨ, ਵਿਵਾਦਾਂ ਵਿਚਕਾਰ ਬਿਨਾਂ
ਵਰਲਡ ਕੱਪ ਖਤਮ ਹੋਇਆ ਯਾਦਗਾਰ ਕਰੀਅਰ (ਜਾਰੀ)

ਸਟੇਡੀਅਮ ਵਿੱਚ ਲਿਜਾਣ ਦਾ ਸਨਮਾਨ ਮਿਲਿਆ ਹੈ। ਅੱਜ ਇਸਨੂੰ
ਭਵਿੱਖ ਦੇ ਹਵਾਲੇ ਕਰਨ ਦਾ ਦਿਨ ਹੈ।”
ਕ੍ਰਿਸਟੀਆਨੋ ਰੋਨਾਲਡੋ ਨੇ 2003 ਵਿੱਚ ਸਿਰਫ਼ 18 ਸਾਲ ਦੀ ਉਮਰ
ਵਿੱਚ ਪੁਰਤਗਾਲ ਦੀ ਸੀਨੀਅਰ ਟੀਮ ਲਈ ਆਪਣਾ ਡੈਬਿਊ ਕੀਤਾ
ਸੀ। ਉਦੋਂ ਤੋਂ, ਉਹ ਟੀਮ ਦਾ ਲਗਾਤਾਰ ਹਿੱਸਾ ਸਨ ਅਤੇ ਬਾਅਦ ਵਿੱਚ
ਇਸਦੇ ਕਪਤਾਨ ਬਣ ਗਏ। ਉਨ੍ਹਾਂ ਦੀ ਕਪਤਾਨੀ ਵਿੱਚ ਹੀ ਪੁਰਤਗਾਲ
ਨੇ ਆਪਣਾ ਪਹਿਲਾ ਅੰਤਰਰਾਸ਼ਟਰੀ ਟੂਰਨਾਮੈਂਟ, ਯੂਰੋ 2016 ਦਾ
ਖਿਤਾਬ ਜਿੱਤਿਆ ਸੀ। ਇਸ ਤੋਂ ਬਾਅਦ, ਪੁਰਤਗਾਲ ਨੇ 2019 ਅਤੇ
2025 ਵਿੱਚ ਨੇਸ਼ਨਜ਼ ਕੱਪ ਵੀ ਜਿੱਤਿਆ ਸੀ। ਰੋਨਾਲਡੋ ਇਨ੍ਹਾਂ ਸਾਰੇ
ਟੂਰਨਾਮੈਂਟਾਂ ਵਿੱਚ ਟੀਮ ਦਾ ਹਿੱਸਾ ਸਨ। ਹਾਲਾਂਕਿ, ਉਨ੍ਹਾਂ ਦਾ ਇੱਕ
ਸੁਪਨਾ ਅਧੂਰਾ ਰਿਹਾ। ਰੋਨਾਲਡੋ ਨੇ 6 ਵਾਰ ਵਿਸ਼ਵ ਕੱਪ ਖੇਡਿਆ, ਪਰ
ਕਦੇ ਵੀ ਪੁਰਤਗਾਲ ਨੂੰ ਖਿਤਾਬ ਨਹੀਂ ਦਿਵਾ ਸਕੇ।
ਆਖਰੀ ਵਰਲਡ ਕੱਪ 2026 ਵਿੱਚ ਹੀ ਖੇਡਿਆ ਗਿਆ ਸੀ, ਜਿੱਥੇ
ਰੋਨਾਲਡੋ ਅਤੇ ਪੁਰਤਗਾਲ ਦਾ ਸਫ਼ਰ ਨਾਕਆਊਟ ਦੌਰ ਵਿੱਚ ਖਤਮ ਹੋ
ਗਿਆ ਸੀ। ਇਸ ਕਾਰਨ ਨਵੇਂ ਕੋਚ ਜੋਰਜ ਜੀਸਸ ਨਾਲ ਉਨ੍ਹਾਂ ਦਾ
ਵਿਵਾਦ ਹੋ ਗਿਆ। ਰੋਨਾਲਡੋ ਨੇ ਵਿਸ਼ਵ ਕੱਪ ਤੋਂ ਬਾਅਦ
ਅੰਤਰਰਾਸ਼ਟਰੀ ਫੁੱਟਬਾਲ ਤੋਂ ਸੰਨਿਆਸ ਲੈਣ ਦਾ ਫੈਸਲਾ ਕੀਤਾ ਸੀ,
ਪਰ ਨਵੇਂ ਕੋਚ ਦੇ ਜ਼ੋਰ ‘ਤੇ ਵਾਪਸੀ ਲਈ ਸਹਿਮਤ ਹੋ ਗਏ। ਕੁਝ ਮੈਚ
ਖੇਡਣ ਅਤੇ ਕੁਝ ਵਿੱਚ ਬਾਹਰ ਰਹਿਣ ਲਈ ਸਮਝੌਤਾ ਹੋਇਆ ਸੀ।
ਹਾਲਾਂਕਿ, ਇੱਕ ਮੈਚ ਤੋਂ ਬਾਅਦ ਦੋਵਾਂ ਵਿਚਕਾਰ ਵਿਵਾਦ ਹੋ ਗਿਆ,
ਜਿਸ ਕਾਰਨ ਰੋਨਾਲਡੋ ਪੁਰਤਗਾਲ ਟੀਮ ਦਾ ਕੈਂਪ ਛੱਡ ਕੇ ਚਲੇ ਗਏ
ਸਨ। ਬਾਅਦ ਵਿੱਚ ਵਿਚਾਰ-ਵਟਾਂਦਰੇ ਹੋਏ ਅਤੇ ਇੱਕ ਸਮਝੌਤਾ
ਹੋਇਆ ਅਤੇ ਰੋਨਾਲਡੋ ਟੀਮ ਵਿੱਚ ਵਾਪਸੀ ਲਈ ਸਹਿਮਤ ਹੋ ਗਏ।
ਪਰ ਉਸ ਤੋਂ ਪਹਿਲਾਂ ਹੀ ਉਨ੍ਹਾਂ ਨੇ ਅਚਾਨਕ ਆਪਣੀ ਸੰਨਿਆਸ ਦਾ
ਐਲਾਨ ਕਰ ਦਿੱਤਾ।
ਮਨੋ ਰੰਜਨ

ਪਾਣੀ ਗਰਮ ਕਰਨ ਵਾਲੀ ਰਾਡ 'ਤੇ ਜੰਮ ਗਈ
ਸਫੇਦ ਪਪੜੀ? ਮਹਿੰਗੇ ਕਲੀਨਰ ਦੀ ਲੋੜ
ਨਹੀਂ, ਇਨ੍ਹਾਂ ਦੇਸੀ ਚੀਜ਼ਾਂ ਨਾਲ ਮਿੰਟਾਂ ਵਿੱਚ
ਕਰੋ ਸਾਫ਼
ਸਰਦੀਆਂ ਆ ਗਈਆਂ ਹਨ ਅਤੇ ਜ਼ਿਆਦਾਤਰ ਲੋਕ ਸਵੇਰੇ ਨਹਾਉਣ
ਲਈ ਗਰਮ ਪਾਣੀ ਦੀ ਵਰਤੋਂ ਕਰਦੇ ਹਨ। ਬਹੁਤ ਸਾਰੇ ਘਰਾਂ ਵਿੱਚ,
ਇਸ ਕੰਮ ਲਈ 'ਇਮਰਸ਼ਨ ਰਾਡ' (ਪਾਣੀ ਗਰਮ ਕਰਨ ਵਾਲੀ ਛੜ)
ਦੀ ਵਰਤੋਂ ਕੀਤੀ ਜਾਂਦੀ ਹੈ। ਲਗਾਤਾਰ ਵਰਤੋਂ ਕਰਨ ਨਾਲ, ਇਸ ਰਾਡ
'ਤੇ ਚਿੱਟੇ ਰੰਗ ਦੀ ਇੱਕ ਮੋਟੀ ਪਰਤ ਜੰਮ ਜਾਂਦੀ ਹੈ; ਹਾਲਾਂਕਿ, ਤੁਸੀਂ
ਘਰੇਲੂ ਨੁਸਖਿਆਂ ਦੀ ਮਦਦ ਨਾਲ ਇਸ ਪਰਤ ਨੂੰ ਆਸਾਨੀ ਨਾਲ
ਹਟਾ ਸਕਦੇ ਹੋ।
ਇਸ ਮੌਸਮ ਦੌਰਾਨ, ਜ਼ਿਆਦਾਤਰ ਲੋਕ ਸਵੇਰੇ ਨਹਾਉਣ ਲਈ ਗਰਮ
ਪਾਣੀ ਦੀ ਵਰਤੋਂ ਕਰਦੇ ਹਨ। ਬਹੁਤ ਸਾਰੇ ਘਰਾਂ ਵਿੱਚ, ਪਾਣੀ ਗਰਮ
ਕਰਨ ਵਾਲੀ ਇੱਕ ਰਾਡ ਦੀ ਵਰਤੋਂ ਕੀਤੀ ਜਾਂਦੀ ਹੈ। ਲਗਾਤਾਰ ਵਰਤੋਂ
ਕਰਨ ਨਾਲ, ਇਸ ਰਾਡ 'ਤੇ ਚਿੱਟੇ ਰੰਗ ਦੀ ਇੱਕ ਮੋਟੀ ਪਰਤ ਜੰਮ
ਜਾਂਦੀ ਹੈ; ਹਾਲਾਂਕਿ, ਤੁਸੀਂ ਕੁਝ ਆਸਾਨ ਘਰੇਲੂ ਨੁਸਖਿਆਂ ਦੀ ਮਦਦ
ਨਾਲ ਇਸ ਪਰਤ ਨੂੰ ਹਟਾ ਸਕਦੇ ਹੋ।
ਰਾਡ 'ਤੇ ਜੰਮੀ ਚਿੱਟੀ ਪਰਤ ਨੂੰ ਹਟਾਉਣ ਲਈ, ਤੁਸੀਂ ਨਿੰਬੂ ਅਤੇ ਨਮਕ
ਦੀ ਵਰਤੋਂ ਕਰ ਸਕਦੇ ਹੋ। ਥੋੜ੍ਹੇ ਜਿਹੇ ਨਿੰਬੂ ਦੇ ਰਸ ਵਿੱਚ ਨਮਕ ਮਿਲਾ
ਕੇ ਇੱਕ ਪੇਸਟ ਤਿਆਰ ਕਰੋ ਅਤੇ ਫਿਰ ਇਸਨੂੰ ਸਲਾਖ ਦੇ ਪ੍ਰਭਾਵਿਤ
ਹਿੱਸੇ 'ਤੇ ਲਗਾਓ। ਕੁਝ ਮਿੰਟਾਂ ਬਾਅਦ, ਅੱਧੇ ਨਿੰਬੂ ਦੀ ਮਦਦ ਨਾਲ
ਉਸ ਜਗ੍ਹਾ ਨੂੰ ਹੌਲੀ-ਹੌਲੀ ਰਗੜੋ। ਅੰਤ ਵਿੱਚ, ਇਸਨੂੰ ਸਾਫ਼ ਪਾਣੀ
ਨਾਲ ਧੋ ਲਓ। ਇਸ ਤਰ੍ਹਾਂ ਕਰਨ ਨਾਲ ਸਲਾਖ 'ਤੇ ਜੰਮੀ ਪਰਤ ਨੂੰ
ਹਟਾਉਣ ਵਿੱਚ ਮਦਦ ਮਿਲ ਸਕਦੀ ਹੈ।
ਸਿਰਕਾ ਅਤੇ ਬੇਕਿੰਗ ਸੋਡਾ ਸਫਾਈ ਲਈ ਲਾਹੇਵੰਦ ਮੰਨੇ ਜਾਂਦੇ ਹਨ।
ਇਨ੍ਹਾਂ ਦੀ ਵਰਤੋਂ ਕਰਨ ਲਈ, ਇੱਕ ਭਾਂਡੇ ਵਿੱਚ ਥੋੜ੍ਹਾ ਪਾਣੀ ਲਓ ਅਤੇ
ਉਸ ਵਿੱਚ ਥੋੜ੍ਹਾ ਜਿਹਾ ਚਿੱਟਾ ਸਿਰਕਾ ਤੇ ਬੇਕਿੰਗ ਸੋਡਾ ਮਿਲਾ ਲਓ।
ਰਾਡ ਨੂੰ ਕੁਝ ਦੇਰ ਲਈ ਇਸ ਘੋਲ ਵਿੱਚ ਰੱਖੋ, ਫਿਰ ਇੱਕ ਪੁਰਾਣੇ
ਟੁੱਥਬਰੱਸ਼ ਦੀ ਮਦਦ ਨਾਲ ਇਸਨੂੰ ਹੌਲੀ-ਹੌਲੀ ਰਗੜ ਕੇ ਸਾਫ਼ ਕਰੋ।
ਰਾਡ ਤੋਂ ਗੰਦਗੀ ਹਟਾਉਣ ਲਈ ਹਾਈਡ੍ਰੋ ਜਨ ਪਰਆਕਸਾਈਡ ਦੀ
ਵਰਤੋਂ ਵੀ ਕੀਤੀ ਜਾ ਸਕਦੀ ਹੈ। ਅਜਿਹਾ ਕਰਨ ਲਈ, ਲੇਬਲ 'ਤੇ
ਦਿੱਤੀਆਂ ਹਿਦਾਇਤਾਂ ਦੀ ਪਾਲਣਾ ਕਰਦੇ ਹੋਏ ਇੱਕ ਘੋਲ ਤਿਆਰ
ਕਰੋ। ਰਾਡ ਦੇ ਪ੍ਰਭਾਵਿਤ ਹਿੱਸੇ ਨੂੰ ਕੁਝ ਦੇਰ ਲਈ ਇਸ ਘੋਲ ਵਿੱਚ
ਡੁਬੋ ਕੇ ਰੱਖੋ, ਫਿਰ ਬੁਰਸ਼ ਦੀ ਮਦਦ ਨਾਲ ਇਸਨੂੰ ਹੌਲੀ-ਹੌਲੀ ਸਾਫ਼
ਕਰੋ।
ਸਫੈਦ ਸਿਰਕਾ ਰਾਡ 'ਤੇ ਜੰਮੀ ਸਫੈਦ ਪਰਤ ਨੂੰ ਹਟਾਉਣ ਵਿੱਚ ਮਦਦ
ਕਰ ਸਕਦਾ ਹੈ। ਅਜਿਹਾ ਕਰਨ ਲਈ, ਇੱਕ ਭਾਂਡੇ ਵਿੱਚ ਬਰਾਬਰ
ਮਾਤਰਾ ਵਿੱਚ ਪਾਣੀ ਅਤੇ ਸਫੈਦ ਸਿਰਕਾ ਮਿਲਾਓ। ਰਾਡ ਦੇ ਪ੍ਰਭਾਵਿਤ
ਹਿੱਸੇ ਨੂੰ ਕੁਝ ਸਮੇਂ ਲਈ ਇਸ ਘੋਲ ਵਿੱਚ ਡੁਬੋ ਕੇ ਰੱਖੋ। ਇਸ ਤੋਂ
ਬਾਅਦ, ਇਸਨੂੰ ਇੱਕ ਨਰਮ ਬੁਰਸ਼ ਨਾਲ ਸਾਫ਼ ਕਰੋ ਅਤੇ ਸਾਫ਼ ਪਾਣੀ
ਨਾਲ ਧੋ ਲਵੋ।
ਤੁਸੀਂ ਰਾਡ ਨੂੰ ਸਾਫ਼ ਕਰਨ ਲਈ ਬਾਥਰੂਮ ਕਲੀਨਰ ਦੀ ਵਰਤੋਂ ਵੀ ਕਰ
ਸਕਦੇ ਹੋ। ਇੱਕ ਭਾਂਡੇ ਵਿੱਚ ਥੋੜ੍ਹਾ ਜਿਹਾ ਬਾਥਰੂਮ ਕਲੀਨਰ ਪਾਓ।
ਇੱਕ ਬੁਰਸ਼ ਦੀ ਮਦਦ ਨਾਲ, ਇਸ ਨੂੰ ਰਾਡ 'ਤੇ ਜਮ੍ਹਾਂ ਹੋਏ ਚਿੱਟੇ
ਪਦਾਰਥ (ਨਿਸ਼ਾਨਾਂ) 'ਤੇ ਲਗਾਓ। ਇਸ ਨੂੰ ਕੁਝ ਮਿੰਟਾਂ ਲਈ ਲੱਗਾ
ਰਹਿਣ ਦਿਓ। ਇਸ ਤੋਂ ਬਾਅਦ, ਰਾਡ ਨੂੰ ਬੁਰਸ਼ ਨਾਲ ਹੌਲੀ-ਹੌਲੀ
ਰਗੜ ਕੇ ਸਾਫ਼ ਕਰੋ; ਇਸ ਨਾਲ ਚਿੱਟੀ ਪਰਤ ਨੂੰ ਹਟਾਉਣ

ਪਾਣੀ ਗਰਮ ਕਰਨ ਵਾਲੀ ਰਾਡ 'ਤੇ ਜੰਮ ਗਈ ਸਫੇਦ ਪਪੜੀ? ਮਹਿੰਗੇ ਕਲੀਨਰ ਦੀ
ਲੋੜ ਨਹੀਂ,

ਪਾਣੀ ਗਰਮ ਕਰਨ ਵਾਲੀ ਰਾਡ 'ਤੇ ਜੰਮ ਗਈ ਸਫੇਦ ਪਪੜੀ? ਮਹਿੰਗੇ ਕਲੀਨਰ
ਦੀ ਲੋੜ ਨਹੀਂ, ਇਨ੍ਹਾਂ ਦੇਸੀ ਚੀਜ਼ਾਂ ਨਾਲ ਮਿੰਟਾਂ ਵਿੱਚ ਕਰੋ ਸਾਫ਼ (ਜਾਰੀ)

ਵਿੱਚ ਮਦਦ ਮਿਲੇਗੀ। ਸਾਫ਼ ਹੋਣ ਤੋਂ ਬਾਅਦ, ਰਾਡ ਨੂੰ ਚੰਗੀ ਤਰ੍ਹਾਂ ਧੋ
ਲਓ ਅਤੇ ਇਸਨੂੰ ਸੁੱਕਣ ਦਿਓ।
ਪਾਣੀ ਗਰਮ ਕਰਨ ਵਾਲੀ ਰਾਡ ਨੂੰ ਸਾਫ਼ ਕਰਨ ਲਈ ਤੁਸੀਂ ਏਅਰੋਸੋਲ
ਦੀ ਵਰਤੋਂ ਕਰ ਸਕਦੇ ਹੋ। ਇੱਕ ਸਪਰੇਅ ਬੋਤਲ ਵਿੱਚ ਏਅਰੋਸੋਲ ਭਰੋ,
ਫਿਰ ਇਸਨੂੰ ਰਾਡ 'ਤੇ ਜਮ੍ਹਾਂ ਹੋਏ ਚਿੱਟੇ ਪਦਾਰਥ 'ਤੇ ਛਿੜਕ ਦਿਓ ਅਤੇ
ਕੁਝ ਮਿੰਟਾਂ ਲਈ ਛੱਡ ਦਿਓ। ਇਸ ਤੋਂ ਬਾਅਦ, ਰਾਡ ਨੂੰ ਹੌਲੀ-ਹੌਲੀ
ਰਗੜ ਕੇ ਸਾਫ਼ ਕਰੋ; ਇਸ ਨਾਲ ਚਿੱਟੀ ਪਰਤ ਨੂੰ ਹਟਾਉਣ ਵਿੱਚ ਮਦਦ
ਮਿਲੇਗੀ।
ਇਮਰਸ਼ਨ ਰਾਡ (ਪਾਣੀ ਗਰਮ ਕਰਨ ਵਾਲੀ ਰਾਡ) ਨੂੰ ਸਾਫ਼ ਕਰਨ ਤੋਂ
ਪਹਿਲਾਂ ਹਮੇਸ਼ਾ ਇਸਨੂੰ ਬਿਜਲੀ ਦੇ ਸਾਕਟ ਤੋਂ ਹਟਾ ਦਿਓ। ਸਾਫ਼ ਕਰਨ
ਤੋਂ ਪਹਿਲਾਂ, ਰਾਡ ਦੇ ਪੂਰੀ ਤਰ੍ਹਾਂ ਠੰਢੇ ਹੋਣ ਤੱਕ ਉਡੀਕ ਕਰੋ। ਸਫ਼ਾਈ
ਕਰਦੇ ਸਮੇਂ ਰਾਡ ਦੇ ਬਿਜਲੀ ਵਾਲੇ ਹਿੱਸਿਆਂ ਨੂੰ ਪਾਣੀ ਵਿੱਚ ਨਾ
ਡੁਬੋਓ। ਵਰਤੋਂ ਕਰਨ ਤੋਂ ਪਹਿਲਾਂ, ਰਾਡ ਨੂੰ ਚੰਗੀ ਤਰ੍ਹਾਂ ਧੋ ਲਵੋ ਅਤੇ
ਇਹ ਯਕੀਨੀ ਬਣਾਓ ਕਿ ਇਹ ਪੂਰੀ ਤਰ੍ਹਾਂ ਸੁੱਕੀ ਹੋਵੇ। ਗਿੱਲੀ ਰਾਡ ਨੂੰ
ਕਦੇ ਵੀ ਬਿਜਲੀ ਦੇ ਸਾਕਟ ਵਿੱਚ ਨਾ ਲਗਾਓ।
ਵਿਸ਼ਵ • ਅਮਰੀਕਾ

ਅਮਰੀਕੀ ਰਾਜਨੀਤੀ ‘ਚ ਸਿੱਖ ਭਾਈਚਾਰੇ ਦੀ
ਨਵੀਂ ਪਛਾਣ, ਜੋਤ ਸਿੰਘ ਜਾਰਜੀਆ ਵਿਧਾਨ
ਸਭਾ ਲਈ ਚੁਣੇ ਜਾਣ ਵਾਲੇ ਪਹਿਲੇ ਸਿੱਖ-
ਅਮਰੀਕੀ ਬਣੇ
ਅਮਰੀਕਾ ਦੇ ਜਾਰਜੀਆ ਰਾਜ ਦੇ ਸਟੇਟ ਹਾਊਸ ਦੇ ਡਿਸਟ੍ਰਿਕਟ 97 ਤੋਂ
ਚੋਣ ਜਿੱਤ ਕੇ ਜੋਤ ਸਿੰਘ ਨੇ ਇਤਿਹਾਸ ਰਚ ਦਿੱਤਾ ਹੈ। ਉਹ ਜਾਰਜੀਆ
ਦੀ ਰਾਜ ਵਿਧਾਨ ਸਭਾ ਲਈ ਚੁਣੇ ਜਾਣ ਵਾਲੇ ਪਹਿਲੇ ਭਾਰਤੀ-
ਅਮਰੀਕੀ ਅਤੇ ਪਹਿਲੇ ਸਿੱਖ-ਅਮਰੀਕੀ ਵਿਧਾਇਕ ਬਣ ਗਏ ਹਨ।
ਅਮਰੀਕਾ ਵਿੱਚ ਭਾਰਤੀ ਅਤੇ ਸਿੱਖ ਭਾਈਚਾਰੇ ਲਈ ਮਾਣ ਦਾ ਇੱਕ
ਇਤਿਹਾਸਕ ਮੌਕਾ ਸਾਹਮਣੇ ਆਇਆ ਹੈ। ਜਾਰਜੀਆ ਰਾਜ ਦੇ ਸਟੇਟ
ਹਾਊਸ ਦੇ ਡਿਸਟ੍ਰਿਕਟ 97 ਤੋਂ ਚੋਣ ਜਿੱਤ ਕੇ ਜੋਤ ਸਿੰਘ ਨੇ ਇਤਿਹਾਸ
ਰਚਿਆ ਹੈ। ਉਨ੍ਹਾਂ ਦੀ ਇਸ ਜਿੱਤ ਨੂੰ ਅਮਰੀਕੀ ਰਾਜਨੀਤੀ ਵਿੱਚ ਸਿੱਖ
ਭਾਈਚਾਰੇ ਦੀ ਵਧਦੀ ਭਾਗੀਦਾਰੀ ਅਤੇ ਨੁਮਾਇੰਦਗੀ ਦੇ ਲਿਹਾਜ਼
ਨਾਲ ਇੱਕ ਮਹੱਤਵਪੂਰਨ ਉਪਲਬਧੀ ਮੰਨਿਆ ਜਾ ਰਿਹਾ ਹੈ।
ਜਾਰਜੀਆ ਦੇ ਨੌਰਕ੍ਰਾਸ ਵਿੱਚ ਇੱਕ ਮਿਹਨਤੀ ਪ੍ਰਵਾਸੀ ਸਿੱਖ ਪਰਿਵਾਰ
ਵਿੱਚ ਪਲੇ-ਵਧੇ ਜੋਤ ਸਿੰਘ ਦਾ ਇਹ ਸਫ਼ਰ ਭਾਰਤੀ ਪ੍ਰਵਾਸੀ
ਭਾਈਚਾਰੇ ਲਈ ਪ੍ਰੇਰਨਾਦਾਇਕ ਹੈ। ਉਨ੍ਹਾਂ ਨੇ ਚੋਣ ਵਿੱਚ ਰਿਪਬਲਿਕਨ
ਉਮੀਦਵਾਰ ਯਾਸੀਨ ਮੋਗਾਜੀ ਨੂੰ ਹਰਾਇਆ। ਉਪਲਬਧ ਚੋਣ
ਅੰਕੜਿਆਂ ਮੁਤਾਬਕ, ਜੋਤ ਸਿੰਘ ਨੂੰ 68 ਫ਼ੀਸਦੀ ਵੋਟਾਂ ਮਿਲੀਆਂ,
ਜਦਕਿ ਉਨ੍ਹਾਂ ਦੇ ਵਿਰੋਧੀ ਨੂੰ 32 ਫ਼ੀਸਦੀ ਵੋਟਾਂ ਹਾਸਲ ਹੋਈਆਂ। ਉਨ੍ਹਾਂ
ਦੀ ਜਿੱਤ ਤੋਂ ਬਾਅਦ ਨੌਰਕ੍ਰਾਸ ਸਥਿਤ ਗੁਰੂ ਨਾਨਕ ਮਿਸ਼ਨ ਸੋਸਾਇਟੀ
ਵਿੱਚ ਸਿੱਖ ਭਾਈਚਾਰੇ ਦੇ ਲੋਕ ਇਕੱਠੇ ਹੋਏ ਅਤੇ ਬੋਲੇ ਸੋ ਨਿਹਾਲ,
ਸਤਿ ਸ੍ਰੀ ਅਕਾਲ ਦੇ ਜੈਕਾਰਿਆਂ ਨਾਲ ਖੁਸ਼ੀ ਮਨਾਈ।
ਜੋਤ ਸਿੰਘ ਨੇ ਆਪਣੇ ਚੋਣ ਪ੍ਰਚਾਰ ਦੌਰਾਨ ਸਿੱਖ ਇਤਿਹਾਸ ਅਤੇ
ਪਰੰਪਰਾਵਾਂ ਦਾ ਜ਼ਿਕਰ ਕਰਦਿਆਂ ਜ਼ੁਲਮ, ਬੇਇਨਸਾਫ਼ੀ ਅਤੇ ਦਮਨ
ਖ਼ਿਲਾਫ਼ ਆਵਾਜ਼ ਉਠਾਉਣ ਦੀ ਭਾਵਨਾ ਨੂੰ ਜਨਤਕ ਜੀਵਨ ਦਾ
ਮਾਰਗਦਰਸ਼ਕ ਦੱਸਿਆ ਸੀ। ਉਨ੍ਹਾਂ ਦਾ ਚੋਣੀ ਏਜੰਡਾ ਸਿਹਤ ਸੇਵਾਵਾਂ,
ਰਿਹਾਇਸ਼, ਸਿੱਖਿਆ, ਮਹਿੰਗਾਈ ਅਤੇ ਪ੍ਰਵਾਸੀ ‘ਤੇ ਕੰਮਕਾਜੀ
ਪਰਿਵਾਰਾਂ ਨਾਲ ਜੁੜੇ ਮੁੱਦਿਆਂ ‘ਤੇ ਕੇਂਦਰਿਤ ਰਿਹਾ।
ਇਸ ਇਤਿਹਾਸਕ ਜਿੱਤ ‘ਤੇ ਸ੍ਰੀ ਅਕਾਲ ਤਖ਼ਤ ਸਾਹਿਬ ਦੇ ਜਥੇਦਾਰ
ਗਿਆਨੀ ਕੁਲਦੀਪ ਸਿੰਘ ਗੜਗੱਜ ਨੇ ਵੀ ਜੋਤ ਸਿੰਘ ਨੂੰ ਵਧਾਈ
ਦਿੱਤੀ ਹੈ। ਜਥੇਦਾਰ ਨੇ ਉਨ੍ਹਾਂ ਨੂੰ ਅੰਮ੍ਰਿਤਸਰ ਸਥਿਤ ਸੱਚਖੰਡ ਸ੍ਰੀ
ਹਰਿਮੰਦਰ ਸਾਹਿਬ ਵਿਖੇ ਮੱਥਾ ਟੇਕ ਕੇ ਗੁਰੂ ਘਰ ਦਾ ਆਸ਼ੀਰਵਾਦ
ਪ੍ਰਾਪਤ ਕਰਨ ਲਈ ਵਿਸ਼ੇਸ਼ ਸੱਦਾ ਭੇਜਿਆ ਹੈ। ਇਸ ਨਾਲ ਸਿੱਖ
ਭਾਈਚਾਰੇ ਵਿੱਚ ਉਨ੍ਹਾਂ ਦੀ ਉਪਲਬਧੀ ਨੂੰ ਲੈ ਕੇ ਖੁਸ਼ੀ ਅਤੇ ਉਤਸ਼ਾਹ
ਹੈ।
ਯੇਲ ਯੂਨੀਵਰਸਿਟੀ ਤੋਂ ਪੜ੍ਹਾਈ ਕਰ ਚੁੱਕੇ ਜੋਤ ਸਿੰਘ ਦੀ ਸਫ਼ਲਤਾ
ਅਮਰੀਕਾ ਵਿੱਚ ਰਹਿ ਰਹੇ ਭਾਰਤੀ ਮੂਲ ਦੇ ਨੌਜਵਾਨਾਂ ਲਈ ਵੀ ਪ੍ਰੇਰਣਾ
ਹੈ। ਉਨ੍ਹਾਂ ਦੀ ਜਿੱਤ ਇਸ ਗੱਲ ਦਾ ਸੰਕੇਤ ਹੈ ਕਿ ਪ੍ਰਵਾਸੀ ਭਾਰਤੀ
ਆਪਣੀ ਮਿਹਨਤ, ਸਿੱਖਿਆ ਅਤੇ ਸਮਾਜਿਕ ਭਾਗੀਦਾਰੀ ਦੇ ਦਮ ‘ਤੇ
ਅਮਰੀਕੀ ਰਾਜਨੀਤਿਕ ਪ੍ਰਣਾਲੀ ਵਿੱਚ ਵੀ ਮਹੱਤਵਪੂਰਨ ਸਥਾਨ
ਹਾਸਲ ਕਰ ਰਹੇ ਹਨ। ਹੁਣ ਵਿਧਾਨ ਸਭਾ ਵਿੱਚ ਉਨ੍ਹਾਂ ਦੀ ਭੂਮਿਕਾ ‘ਤੇ
ਸਭ ਦੀ ਨਜ਼ਰ ਰਹੇਗੀ। ਉਮੀਦ ਕੀਤੀ ਜਾ ਰਹੀ ਹੈ ਕਿ ਉਹ ਆਪਣੇ
ਹਲਕੇ ਦੇ ਲੋਕਾਂ ਦੀਆਂ ਸਮੱਸਿਆਵਾਂ ਉਠਾਉਣ ਦੇ ਨਾਲ-ਨਾਲ ਸਾਰੇ
ਭਾਈਚਾਰਿਆਂ ਦੇ ਹਿੱਤਾਂ ਲਈ ਕੰਮ ਕਰਨਗੇ।
ਪੰਜਾਬ • ਮਾਨਸਾ

ਮਾਨਸਾ ‘ਚ ਦਲਜੀਤ ਦਾ ਧਾਰਮਿਕ ਰੀਤੀ
ਰਿਵਾਜਾਂ ਨਾਲ ਅੰਤਿਮ ਸਸਕਾਰ, ਭੈਣ ਨੇ ਚੁੱਕੀ
ਅਰਥੀ
ਮਾਨਸਾ ਦੇ ਪਿੰਡ ਭੰਮੇ ਕਲਾਂ 'ਚ ਦਲਜੀਤ ਦਾ ਧਾਰਮਿਕ ਰੀਤੀ ਰਿਵਾਜਾਂ
ਨਾਲ ਅੰਤਿਮ ਸਸਕਾਰ ਹੋਇਆ ਹੈ। ਦਲਜੀਤ ਦੀ ਭੈਣ, ਅਮਰਜੀਤ
ਕੌਰ ਵੱਲੋਂ ਉਸ ਦੀ ਅਰਥੀ ਚੁੱਕੀ ਗਈ। ਗ੍ਰਿਫ਼ਤਾਰ ਨੌਜਵਾਨ ਦੀ ਭੈਣ
ਨੇ ਦਾਅਵਾ ਕੀਤਾ ਹੈ ਕਿ ਦਲਜੀਤ ਸਿੰਘ ਦੀ ਹੱਤਿਆ ਨਹੀਂ ਕੀਤੀ
ਗਈ, ਸਗੋਂ ਨਸ਼ੇ ਦਾ ਟੀਕਾ ਲੱਗਣ ਨਾਲ ਉਸ ਦੀ ਮੌਤ ਹੋਈ ਹੈ।

ਮਾਨਸਾ ‘ਚ ਦਲਜੀਤ ਦਾ ਧਾਰਮਿਕ ਰੀਤੀ ਰਿਵਾਜਾਂ ਨਾਲ ਅੰਤਿਮ ਸਸਕਾਰ, ਭੈਣ ਨੇ
ਚੁੱਕੀ ਅਰਥੀ (ਜਾਰੀ)

ਮਾਨਸਾ ਦੇ ਪਿੰਡ ਭੰਮੇ ਕਲਾਂ ਦੇ ਦਲਜੀਤ ਸਿੰਘ ਦਾ ਸਸਕਾਰ ਵੀਰਵਾਰ
ਨੂੰ ਉਸ ਦੀ ਮੌਤ ਤੋਂ ਅੱਠਵੇਂ ਦਿਨ ਕੀਤਾ ਗਿਆ। ਦਲਜੀਤ ਦੀ ਭੈਣ,
ਅਮਰਜੀਤ ਕੌਰ ਵੱਲੋਂ ਉਸ ਦੀ ਅਰਥੀ ਚੁੱਕੀ ਗਈ। ਦਲਜੀਤ ਸਿੰਘ
ਦੀ ਮੌਤ ਤੋਂ ਪਹਿਲਾਂ ਦੀ ਸੀਸੀਟੀਵੀ ਫੁਟੇਜ ਸਾਹਮਣੇ ਆਈ ਹੈ।
ਗ੍ਰਿਫ਼ਤਾਰ ਨੌਜਵਾਨ ਦੀ ਭੈਣ ਨੇ ਦਾਅਵਾ ਕੀਤਾ ਹੈ ਕਿ ਦਲਜੀਤ ਸਿੰਘ
ਦੀ ਹੱਤਿਆ ਨਹੀਂ ਕੀਤੀ ਗਈ, ਸਗੋਂ ਨਸ਼ੇ ਦਾ ਟੀਕਾ ਲੱਗਣ ਨਾਲ ਉਸ
ਦੀ ਮੌਤ ਹੋਈ ਹੈ।
ਮੁਲਜ਼ਮ ਦੀ ਭੈਣ ਨੇ ਕਿਹਾ ਕਿ ਸੀਸੀਟੀਵੀ ਫੁਟੇਜ ਵਿੱਚ ਦਲਜੀਤ
ਟੀਕਾ ਲਗਾ ਕੇ ਬਾਥਰੂਮ ਵਿੱਚ ਦਾਖਲ ਹੁੰਦਾ ਦਿਖਾਈ ਦੇ ਰਿਹਾ ਹੈ।
ਉਨ੍ਹਾਂ ਨੇ ਇਲਜ਼ਾਮ ਲਗਾਇਆ ਕਿ ਉਸ ਦੇ ਭਰਾ ਨੂੰ ਕਤਲ ਦੇ ਮਾਮਲੇ
ਵਿੱਚ ਝੂਠਾ ਫਸਾਇਆ ਗਿਆ ਹੈ। ਉਸ ਨੇ ਮੰਗ ਕੀਤੀ ਕਿ ਪੁਲਿਸ
ਸੀਸੀਟੀਵੀ ਫੁਟੇਜ ਦੀ ਨਿਰਪੱਖ ਜਾਂਚ ਕਰੇ। ਦੱਸ ਦਈਏ ਕਿ
ਦਲਜੀਤ ਸਿੰਘ ਦੀ ਲਾਸ਼ 27 ਅਕਤੂਬਰ ਦੀ ਸਵੇਰ ਨੂੰ ਮਾਨਸਾ ਜ਼ਿਲ੍ਹੇ
ਦੇ ਰਾਮਾਨੰਦੀ ਪਿੰਡ ਦੇ ਨੇੜੇ ਇੱਕ ਖੇਤ ਵਿੱਚੋਂ ਮਿਲੀ ਸੀ। ਪੁਲਿਸ ਨੇ
ਸ਼ੁਰੂ ਵਿੱਚ ਆਪਣੀ ਜਾਂਚ ਵਿੱਚ ਕਤਲ ਦਾ ਸ਼ੱਕ ਜਤਾਇਆ ਸੀ।
ਭੈਣ ਦਾ ਦਾਅਵਾ- ਕਤਲ ਨਹੀਂ, ਓਵਰਡੋਜ਼ ਨਾਲ ਹੋਈ ਮੌਤ:
ਗ੍ਰਿਫ਼ਤਾਰ ਨੌਜਵਾਨ ਮਨਦੀਪ ਸਿੰਘ ਦੀ ਭੈਣ ਦਾ ਦਾਅਵਾ ਹੈ ਕਿ ਉਸ
ਦੇ ਭਰਾ ਅਤੇ ਹੋਰ ਨੌਜਵਾਨਾਂ ਨੂੰ ਕਤਲ ਦੇ ਮਾਮਲੇ ਵਿੱਚ ਝੂਠਾ
ਫਸਾਇਆ ਗਿਆ ਹੈ। ਉਸ ਦੇ ਅਨੁਸਾਰ, ਘਰ ਦੇ ਸੀਸੀਟੀਵੀ ਫੁਟੇਜ
ਵਿੱਚ ਪੂਰੀ ਘਟਨਾ ਕੈਦ ਹੋ ਗਈ ਹੈ। ਫੁਟੇਜ ਵਿੱਚ ਦਿਖਾਇਆ ਗਿਆ
ਹੈ ਕਿ ਦਲਜੀਤ ਸਿੰਘ ਨਸ਼ੀਲੇ ਪਦਾਰਥਾਂ ਦਾ ਟੀਕਾ ਲਗਾਉਣ ਲਈ
ਬਾਥਰੂਮ ਵਿੱਚ ਦਾਖਲ ਹੋਇਆ ਅਤੇ ਲੰਬੇ ਸਮੇਂ ਤੋਂ ਬਾਹਰ ਨਹੀਂ
ਆਇਆ। ਜਦੋਂ ਨੌਜਵਾਨ ਉਸ ਨੂੰ ਦੇਖਣ ਗਿਆ ਤਾਂ ਉਹ ਬੇਹੋਸ਼
ਪਾਇਆ ਗਿਆ।
ਮਨਦੀਪ ਪਹਿਲਾਂ ਹੀ ਨਸ਼ੇ ਦਾ ਆਦੀ, ਜੇਲ੍ਹ ਵੀ ਜਾ ਚੁੱਕਿਆ: ਭੈਣ ਨੇ
ਦੱਸਿਆ ਕਿ ਉਸ ਦਾ ਭਰਾ ਲੰਬੇ ਸਮੇਂ ਤੋਂ ਨਸ਼ੇ ਦਾ ਆਦੀ ਸੀ।
ਪਰਿਵਾਰ ਨੇ ਉਸ ਦਾ ਇਲਾਜ ਤਲਵੰਡੀ ਸਾਬੋ ਦੇ ਇੱਕ ਨਸ਼ਾ ਛੁਡਾਊ
ਕੇਂਦਰ ਵਿੱਚ ਵੀ ਕਰਵਾਇਆ ਸੀ। ਲਗਭਗ 6-7 ਮਹੀਨੇ ਪਹਿਲਾਂ,
ਉਸ ਨੂੰ ਨਸ਼ੇ ਦੀ ਵਰਤੋਂ ਦੇ ਮਾਮਲੇ ਵਿੱਚ ਜੇਲ੍ਹ ਹੋਈ ਸੀ। ਜੇਲ੍ਹ ਤੋਂ
ਬਾਹਰ ਆਉਣ ਤੋਂ ਬਾਅਦ, ਉਸ ਨੇ ਦੁਬਾਰਾ ਨਸ਼ੇ ਦੀ ਵਰਤੋਂ ਕਰਨੀ
ਸ਼ੁਰੂ ਕਰ ਦਿੱਤੀ। ਸ਼ੁਰੂ ਵਿੱਚ, ਉਹ ਨਸ਼ੇ ਨੂੰ ਫੋਇਲ ‘ਤੇ ਲਗਾਉਂਦਾ ਸੀ
ਅਤੇ ਬਾਅਦ ਵਿੱਚ ਟੀਕਿਆਂ ਰਾਹੀਂ ਇਸ ਦੀ ਵਰਤੋਂ ਸ਼ੁਰੂ ਕਰ ਦਿੰਦਾ
ਸੀ। ਉਸ ਦੀ ਨਸ਼ੇ ਦੀ ਆਦਤ ਨੂੰ ਦੇਖ ਕੇ, ਪਰਿਵਾਰ ਨੇ ਘਰ ਵਿੱਚ
ਸੀਸੀਟੀਵੀ ਕੈਮਰੇ ਲਗਾ ਦਿੱਤੇ ਸਨ।
ਬਾਥਰੂਮ ਵਿੱਚ ਟੀਕਾ ਲਗਾਉਣ ਤੋਂ ਬਾਅਦ ਬੇਹੋਸ਼ ਹੋਇਆ: ਮੁਲਜ਼ਮ
ਦੀ ਭੈਣ ਦੇ ਅਨੁਸਾਰ, ਦਲਜੀਤ ਸਿੰਘ ਆਪਣੇ ਤਿੰਨ ਦੋਸਤਾਂ ਨਾਲ
ਰਾਮਾਨੰਦੀ ਪਿੰਡ ਦੇ ਵਸਨੀਕ ਮਨਦੀਪ ਸਿੰਘ ਦੇ ਘਰ ਆਇਆ।
ਉਨ੍ਹਾਂ ਸਾਰਿਆਂ ਨੇ ਉੱਥੇ ਨਸ਼ੀਲੇ ਪਦਾਰਥਾਂ ਦਾ ਸੇਵਨ ਕੀਤਾ। ਇਸ
ਦੌਰਾਨ ਦਲਜੀਤ ਦੀ ਆਪਣੇ ਨਾਲ ਆਏ ਕੁਝ ਨੌਜਵਾਨਾਂ ਨਾਲ
ਝਗੜਾ ਹੋ ਗਿਆ। ਇਸ ਤੋਂ ਬਾਅਦ ਕੁਝ ਨੌਜਵਾਨ ਚਲੇ ਗਏ।
ਦਲਜੀਤ ਆਪਣੇ ਆਪ ਨੂੰ ਟੀਕਾ ਲਗਾਉਣ ਲਈ ਬਾਥਰੂਮ ਗਿਆ।
ਜਦੋਂ ਉਹ ਕਾਫ਼ੀ ਦੇਰ ਤੱਕ ਬਾਹਰ ਨਹੀਂ ਆਇਆ, ਤਾਂ ਮਨਦੀਪ ਸਿੰਘ
ਅਤੇ ਉਸ ਦੇ ਨਾਲ ਆਏ ਇੱਕ ਹੋਰ ਨੌਜਵਾਨ ਦੋ-ਤਿੰਨ ਵਾਰ ਜਾਂਚ
ਕਰਨ ਲਈ ਬਾਥਰੂਮ ਗਏ। ਬਾਅਦ ਵਿੱਚ, ਦਲਜੀਤ ਬੇਹੋਸ਼ ਪਾਇਆ
ਗਿਆ।
ਸਰਿੰਜ ਲੈ ਕੇ ਬਾਥਰੂਮ ਵਿੱਚ ਜਾਂਦਾ ਦੇਖਿਆ ਦਲਜੀਤ: ਮਨਦੀਪ
ਸਿੰਘ ਦੀ ਭੈਣ ਨੇ ਦਾਅਵਾ ਕੀਤਾ ਕਿ ਸੀਸੀਟੀਵੀ ਫੁਟੇਜ ਵਿੱਚ
ਦਲਜੀਤ ਫੋਨ ‘ਤੇ ਗੱਲ ਕਰਦੇ ਹੋਏ ਸਰਿੰਜ ਨੂੰ ਹਿਲਾਉਂਦਾ ਦਿਖਾਈ ਦੇ
ਰਿਹਾ ਹੈ। ਫਿਰ ਉਹ ਸਰਿੰਜ ਲੈ ਕੇ ਬਾਥਰੂਮ ਚਲਾ ਜਾਂਦਾ ਹੈ। ਪਰਿਵਾਰ
ਦਾ ਦਾਅਵਾ ਹੈ ਕਿ ਦਲਜੀਤ ਨੂੰ ਫੁਟੇਜ ਵਿੱਚ ਆਪਣੇ ਆਪ ਨੂੰ ਨਸ਼ੀਲੇ
ਪਦਾਰਥ ਦਾ ਟੀਕਾ ਲਗਾਉਂਦੇ ਹੋਏ ਵੀ ਦੇਖਿਆ ਜਾ ਸਕਦਾ ਹੈ।
ਪੁਲਿਸ ਨੇ ਸੀਸੀਟੀਵੀ ਡੀਵੀਆਰ ਤੇ ਮੋਬਾਈਲ ਫੋਨ ਜ਼ਬਤ ਕੀਤਾ:
ਭੈਣ ਦੇ ਅਨੁਸਾਰ, ਘਟਨਾ ਤੋਂ ਬਾਅਦ, ਪੁਲਿਸ ਨੇ ਸ਼ੁਰੂ ਵਿੱਚ ਘਰ
ਵਿੱਚ ਲੱਗੇ ਸੀਸੀਟੀਵੀ ਕੈਮਰਿਆਂ ਤੋਂ ਰਿਕਾਰਡਿੰਗ ਨਹੀਂ ਲਈ।
ਬਾਅਦ ਵਿੱਚ, ਜਦੋਂ ਪਰਿਵਾਰ ਨੇ ਦੂਜੀ ਧਿਰ ਨਾਲ ਮੁਲਾਕਾਤ ਕੀਤੀ
ਅਤੇ ਸੀਸੀਟੀਵੀ ਦਾ ਮੁੱਦਾ ਉਠਾਇਆ ਤਾਂ ਪੁਲਿਸ ਉਨ੍ਹਾਂ ਦੇ ਘਰ
ਪਹੁੰਚੀ ਅਤੇ ਕੈਮਰਿਆਂ ਦਾ ਡੀਵੀਆਰ ਜ਼ਬਤ ਕਰ ਲਿਆ। ਪਰਿਵਾਰ
ਦਾ ਕਹਿਣਾ ਹੈ ਕਿ ਪੁਲਿਸ ਨੇ ਉਹ ਮੋਬਾਈਲ ਫੋਨ ਵੀ ਜ਼ਬਤ ਕਰ
ਲਿਆ ਹੈ ਜਿਸ ਨਾਲ ਸੀਸੀਟੀਵੀ ਕੈਮਰੇ ਦੀ ਰਿਕਾਰਡਿੰਗ ਜੁੜੀ ਹੋਈ
ਸੀ।
ਪੰਜਾਬ

ਪੁਰਾਣੀ ਗੱਡੀ ਖਰੀਦਣ ਅਤੇ ਵੇਚਣ ਵਾਲਿਆਂ
ਨੂੰ ਮਿਲੇਗੀ ਰਾਹਤ, ਮਾਲਕੀ ਟ੍ਰਾਂਸਫਰ ਕਰਨਾ
ਹੋਵੇਗਾ ਆਸਾਨ
ਕੇਂਦਰ ਸਰਕਾਰ ਪੁਰਾਣੀਆਂ ਕਾਰਾਂ ਅਤੇ ਬਾਈਕਾਂ ਦੀ ਮਾਲਕੀ ਟ੍ਰਾਂਸਫਰ
ਕਰਨ ਦੀ ਪ੍ਰਕਿਰਿਆ ਨੂੰ ਆਸਾਨ ਬਣਾਉਣ ਲਈ ਨਵੀਆਂ ਨੀਤੀਆਂ
'ਤੇ ਕੰਮ ਕਰ ਰਹੀ ਹੈ। ਫਿਲਹਾਲ ਵੱਖ-ਵੱਖ ਸੂਬਿਆਂ ਦੇ ਵੱਖਰੇ
ਨਿਯਮਾਂ ਕਾਰਨ ਲੋਕਾਂ ਨੂੰ ਕਈ ਤਰ੍ਹਾਂ ਦੀਆਂ ਮੁਸ਼ਕਲਾਂ ਦਾ ਸਾਹਮਣਾ
ਕਰਨਾ ਪੈਂਦਾ ਹੈ।
ਪੁਰਾਣੀ ਕਾਰ ਜਾਂ ਬਾਈਕ ਖਰੀਦਣ ਅਤੇ ਵੇਚਣ ਵਾਲੇ ਲੋਕਾਂ ਨੂੰ
ਆਉਣ ਵਾਲੇ ਸਮੇਂ ਵਿੱਚ ਰਾਹਤ ਮਿਲ ਸਕਦੀ ਹੈ। ਕੇਂਦਰ ਸਰਕਾਰ
ਵਾਹਨਾਂ ਦੀ ਮਾਲਕੀ ਟ੍ਰਾਂਸਫਰ ਕਰਨ ਦੀ ਪ੍ਰਕਿਰਿਆ ਨੂੰ ਆਸਾਨ
ਬਣਾਉਣ ਲਈ ਨਵੀਆਂ ਨੀਤੀਆਂ ਤਿਆਰ ਕਰ ਰਹੀ ਹੈ। ਸੜਕ
ਆਵਾਜਾਈ ਅਤੇ ਰਾਜਮਾਰਗ ਰਾਜ ਮੰਤਰੀ ਹਰਸ਼ ਮਲਹੋਤਰਾ ਨੇ
ਬੁੱਧਵਾਰ ਨੂੰ ਇਹ ਜਾਣਕਾਰੀ ਦਿੱਤੀ।
ਮਲਹੋਤਰਾ ਨੇ ਕਿਹਾ ਕਿ ਪੁਰਾਣੀ ਗੱਡੀ ਵੇਚਣ ਤੋਂ ਬਾਅਦ ਨਵੇਂ ਮਾਲਕ
ਦੇ ਨਾਮ ‘ਤੇ ਰਜਿਸਟ੍ਰੇਸ਼ਨ ਸਰਟੀਫਿਕੇਟ ਟ੍ਰਾਂਸਫਰ ਕਰਵਾਉਣ ਸਮੇਂ
ਲੋਕਾਂ ਨੂੰ ਕਈ ਤਰ੍ਹਾਂ ਦੀਆਂ ਪਰੇਸ਼ਾਨੀਆਂ ਆਉਂਦੀਆਂ ਹਨ। ਕੇਂਦਰ
ਸਰਕਾਰ ਇਨ੍ਹਾਂ ਸਮੱਸਿਆਵਾਂ ਨੂੰ ਦੂਰ ਕਰਨ ਲਈ ਨੀਤੀਆਂ ਤਿਆਰ
ਕਰ ਰਹੀ ਹੈ। ਹਾਲਾਂਕਿ, ਇਸ ਪ੍ਰਕਿਰਿਆ ਨੂੰ ਆਸਾਨ ਬਣਾਉਣ ਲਈ
ਸਾਰੇ ਸੂਬਿਆਂ ਦੀਆਂ ਨੀਤੀਆਂ ਅਤੇ ਉਨ੍ਹਾਂ ਨੂੰ ਲਾਗੂ ਕਰਨ ਦੇ
ਤਰੀਕਿਆਂ ਵਿੱਚ ਇਕਸਾਰਤਾ ਲਿਆਉਣੀ ਵੀ ਜ਼ਰੂਰੀ ਹੈ।
ਜਾਰੀ ਕੀਤੇ ਗਏ ਇੰਡੈਕਸ ਵਿੱਚ ਆਂਧਰਾ ਪ੍ਰਦੇਸ਼, ਕੇਰਲ ਅਤੇ
ਤਾਮਿਲਨਾਡੂ ਨੇ ਪਹਿਲਾ ਸਥਾਨ ਹਾਸਲ ਕੀਤਾ ਹੈ। ਇਹ ਇੰਡੈਕਸ
ਦੱਸਦਾ ਹੈ ਕਿ ਵੱਖ-ਵੱਖ ਸੂਬਿਆਂ ਵਿੱਚ ਪੁਰਾਣੀ ਗੱਡੀ ਖਰੀਦਣ ਅਤੇ

ਪੁਰਾਣੀ ਗੱਡੀ ਖਰੀਦਣ ਅਤੇ ਵੇਚਣ ਵਾਲਿਆਂ ਨੂੰ ਮਿਲੇਗੀ ਰਾਹਤ, ਮਾਲਕੀ
ਟ੍ਰਾਂਸਫਰ ਕਰਨਾ ਹੋਵੇਗਾ ਆਸਾਨ (ਜਾਰੀ)

ਵੇਚਣ ਤੋਂ ਬਾਅਦ ਉਸ ਦੀ ਮਾਲਕੀ ਟ੍ਰਾਂਸਫਰ ਕਰਨਾ ਕਿੰਨਾ ਆਸਾਨ
ਹੈ।
ਇਸ ਇੰਡੈਕਸ ਵਿੱਚ ਸੂਬਿਆਂ ਦਾ ਮੁਲਾਂਕਣ ਕਈ ਆਧਾਰਾਂ ‘ਤੇ ਕੀਤਾ
ਗਿਆ ਹੈ। ਇਨ੍ਹਾਂ ਵਿੱਚ ਸਰਕਾਰੀ ਨੀਤੀਆਂ, ਡਿਜੀਟਲ ਸਹੂਲਤਾਂ,
ਕੰਮ ਪੂਰਾ ਹੋਣ ਵਿੱਚ ਲੱਗਣ ਵਾਲਾ ਸਮਾਂ, ਪਾਰਦਰਸ਼ਤਾ, ਜਵਾਬਦੇਹੀ,
ਡੀਲਰ ਦੀ ਮਦਦ ਅਤੇ ਕੁੱਲ ਖਰਚ ਸ਼ਾਮਲ ਹਨ।
ਰਿਪੋਰਟ ਮੁਤਾਬਕ, ਆਂਧਰਾ ਪ੍ਰਦੇਸ਼ ਵਿੱਚ ਗੱਡੀ ਦੀ ਟ੍ਰਾਂਸਫਰ ਹੋਣ ਵਿੱਚ
ਆਮ ਤੌਰ ‘ਤੇ 7 ਤੋਂ 10 ਦਿਨ ਲੱਗਦੇ ਹਨ। ਉੱਥੇ ਹੀ ਉੱਤਰ ਪ੍ਰਦੇਸ਼
ਵਿੱਚ ਇਸੇ ਕੰਮ ਲਈ 30 ਦਿਨਾਂ ਤੋਂ ਵੱਧ ਸਮਾਂ ਲੱਗ ਸਕਦਾ ਹੈ।
ਰਿਪੋਰਟ ਵਿੱਚ ਸ਼ਾਮਲ 15 ਸੂਬਿਆਂ ਵਿੱਚੋਂ 13 ਸੂਬਿਆਂ ਵਿੱਚ
ਆਨਲਾਈਨ ਅਰਜ਼ੀ ਦੇਣ ਤੋਂ ਬਾਅਦ ਵੀ ਲੋਕਾਂ ਨੂੰ ਦਸਤਾਵੇਜ਼ਾਂ ਦੀ
ਹਾਰਡ ਕਾਪੀ ਵਿੱਚ ਜਮ੍ਹਾਂ ਕਰਵਾਉਣੀ ਪੈਂਦੀ ਹੈ।
ਰਿਪੋਰਟ ਵਿੱਚ ਸੂਬਿਆਂ ਦਰਮਿਆਨ ਰੋਡ ਟੈਕਸ ਦੇ ਫ਼ਰਕ ਨੂੰ ਵੀ ਇੱਕ
ਵੱਡੀ ਸਮੱਸਿਆ ਦੱਸਿਆ ਗਿਆ ਹੈ। ਉਦਾਹਰਨ ਵਜੋਂ, 6 ਲੱਖ ਰੁਪਏ
ਦੀ ਪੈਟਰੋਲ ਕਾਰ ‘ਤੇ ਉੱਤਰ ਪ੍ਰਦੇਸ਼ ਵਿੱਚ 3 ਫ਼ੀਸਦੀ ਰੋਡ ਟੈਕਸ
ਲੱਗਦਾ ਹੈ, ਜਦਕਿ ਕਰਨਾਟਕ ਅਤੇ ਤੇਲੰਗਾਨਾ ਵਿੱਚ ਇਹ 14
ਫ਼ੀਸਦੀ ਤੱਕ ਹੈ। ਇਸ ਫ਼ਰਕ ਕਾਰਨ ਇੱਕੋ ਕਾਰ ਦੀ ਕੀਮਤ ਵਿੱਚ 66
ਹਜ਼ਾਰ ਰੁਪਏ ਤੋਂ ਵੱਧ ਦਾ ਅੰਤਰ ਆ ਸਕਦਾ ਹੈ।
ਰਿਪੋਰਟ ਵਿੱਚ ਕੇਂਦਰ ਸਰਕਾਰ ਨੂੰ ਵਿੱਚ ਬਦਲਾਅ ਕਰਨ ਦੀ ਸਿਫ਼ਾਰਸ਼
ਕੀਤੀ ਗਈ ਹੈ। ਇਸ ਤਹਿਤ ਵਾਹਨ ਦੀ ਮਾਲਕੀ ਟ੍ਰਾਂਸਫਰ ਕਰਨ ਦੀ
ਪ੍ਰਕਿਰਿਆ ਦੇ ਵੱਖ-ਵੱਖ ਪੜਾਵਾਂ ਲਈ ਸਮਾਂ-ਸੀਮਾ ਤੈਅ ਕਰਨ ਦਾ
ਸੁਝਾਅ ਦਿੱਤਾ ਗਿਆ ਹੈ।
ਦੂਜੇ ਸੂਬੇ ਵਿੱਚ ਗੱਡੀ ਟ੍ਰਾਂਸਫਰ ਕਰਨ ਲਈ ਦੋ ਦਿਨਾਂ ਵਿੱਚ ਜਾਰੀ
ਕੀਤੀ ਜਾਵੇ।
ਇਸ ਇੰਡੈਕਸ ਤਹਿਤ 1,000 ਖਰੀਦਦਾਰਾਂ ਅਤੇ ਵਿਕਰੇਤਾਵਾਂ ‘ਤੇ
ਇੱਕ ਸਰਵੇ ਕੀਤਾ ਗਿਆ। ਇਸ ਵਿੱਚ ਸਾਹਮਣੇ ਆਇਆ ਕਿ 39
ਫ਼ੀਸਦੀ ਲੋਕਾਂ ਨੇ ਗੱਡੀ ਵੇਚ ਦਿੱਤੀ ਸੀ, ਪਰ ਉਨ੍ਹਾਂ ਦੇ ਨਾਮ ਤੋਂ ਟ੍ਰਾਂਸਫਰ
ਦੀ ਪ੍ਰਕਿਰਿਆ ਹਾਲੇ ਤੱਕ ਪੂਰੀ ਨਹੀਂ ਹੋਈ ਸੀ। ਉੱਥੇ ਹੀ ਸਿਰਫ਼ 9.6
ਫ਼ੀਸਦੀ ਲੋਕਾਂ ਨੇ ਦੱਸਿਆ ਕਿ ਉਨ੍ਹਾਂ ਦੀ ਗੱਡੀ ਦੀ ਟ੍ਰਾਂਸਫਰ ਹੋਣ ਵਿੱਚ
ਦੋ ਹਫ਼ਤਿਆਂ ਤੋਂ ਘੱਟ ਸਮਾਂ ਲੱਗਿਆ। ਇਸ ਤੋਂ ਸਪੱਸ਼ਟ ਹੁੰਦਾ ਹੈ ਕਿ
ਪੁਰਾਣੀ ਗੱਡੀ ਖਰੀਦਣ ਅਤੇ ਵੇਚਣ ਤੋਂ ਬਾਅਦ ਮਾਲਕੀ ਬਦਲਣ ਦੀ
ਪ੍ਰਕਿਰਿਆ ਵਿੱਚ ਅਜੇ ਵੀ ਕਈ ਵਿਹਾਰਕ ਸਮੱਸਿਆਵਾਂ ਮੌਜੂਦ ਹਨ।
ਪੰਜਾਬ • ਅੰਮ੍ਰਿਤਸਰ

ਅੰਮ੍ਰਿਤਸਰ ਦਿਹਾਤੀ ਪੁਲਿਸ ਦੀ ਵੱਡੀ
ਕਾਰਵਾਈ, 16 ਮੁਲਜ਼ਮ ਗ੍ਰਿਫ਼ਤਾਰ; 34 ਕਿਲੋ
ਹੈਰੋਇਨ, ਗੰਨਾਂ ਤੇ ਹੈਂਡ ਗ੍ਰਨੇਡ ਬਰਾਮਦ
ਮੁੱਢਲੀ ਜਾਂਚ ਦੌਰਾਨ ਸਾਹਮਣੇ ਆਇਆ ਹੈ ਕਿ ਮੁਲਜ਼ਮ ਕਥਿਤ ਤੌਰ
'ਤੇ ਵਿਦੇਸ਼ਾਂ 'ਚ ਬੈਠੇ ਹੈਂਡਲਰਾਂ ਦੇ ਸੰਪਰਕ 'ਚ ਸਨ। ਇਹ ਹੈਂਡਲਰ
ਅੱਗੇ ਅਪਰਾਧਿਕ ਤੱਤਾਂ ਤੱਕ ਪਹੁੰਚਾਉਣ ਲਈ ਗੈਰ-ਕਾਨੂੰਨੀ
ਹਥਿਆਰਾਂ ਦੀ ਸਪਲਾਈ ਦਾ ਪ੍ਰਬੰਧ ਕਰਦੇ ਸਨ। ਪੁਲਿਸ ਵੱਲੋਂ ਹੁਣ
ਇਸ ਨੈੱਟਵਰਕ ਨਾਲ ਜੁੜੀਆਂ ਪਿਛਲੀਆਂ ਤੇ ਅਗਲੀਆਂ ਕੜੀਆਂ
ਦੀ ਜਾਂਚ ਕੀਤੀ ਜਾ ਰਹੀ ਹੈ।
ਪੰਜਾਬ ਪੁਲਿਸ ਵੱਲੋਂ ਗੈਰ-ਕਾਨੂੰਨੀ ਹਥਿਆਰਾਂ, ਵਿਸਫੋਟਕ ਸਮੱਗਰੀ
ਤੇ ਨਸ਼ਾ ਤਸਕਰੀ ਖ਼ਿਲਾਫ਼ ਵੱਡੀ ਕਾਰਵਾਈ ਕੀਤੀ ਗਈ ਹੈ।
ਅੰਮ੍ਰਿਤਸਰ ਦਿਹਾਤੀ ਪੁਲਿਸ ਨੇ ਵੱਖ-ਵੱਖ ਗੈਰ-ਕਾਨੂੰਨੀ ਹਥਿਆਰਾਂ ਤੇ
ਨਸ਼ਾ ਤਸਕਰੀ ਦੇ ਨੈੱਟਵਰਕਾਂ ਦਾ ਪਰਦਾਫਾਸ਼ ਕਰਦਿਆਂ 16 ਮੁਲਜ਼ਮਾਂ
ਨੂੰ ਗ੍ਰਿਫ਼ਤਾਰ ਕੀਤਾ ਹੈ। ਇਸ ਕਾਰਵਾਈ ਦੌਰਾਨ ਪੁਲਿਸ ਨੇ ਤਿੰਨ
ਫਾਇਰਿੰਗ ਦੀਆਂ ਘਟਨਾਵਾਂ ਨੂੰ ਵੀ ਸੁਲਝਾਉਣ ਦਾ ਦਾਅਵਾ ਕੀਤਾ
ਹੈ।
ਪੰਜਾਬ ਦੇ ਡੀਜੀਪੀ ਗੌਰਵ ਯਾਦਵ ਵੱਲੋਂ ਸਾਂਝੀ ਕੀਤੀ ਜਾਣਕਾਰੀ
ਅਨੁਸਾਰ, ਪੁਲਿਸ ਨੇ ਮੁਲਜ਼ਮਾਂ ਕੋਲੋਂ 5 ਨਾਜਾਇਜ਼ ਪਿਸਤੌਲ, 2
ਆਧੁਨਿਕ ਉਜ਼ੀ ਗੰਨਾਂ, 2 ਹੈਂਡ ਗ੍ਰਨੇਡ, 34 ਕਿਲੋ ਹੈਰੋਇਨ ਤੇ 26
ਜ਼ਿੰਦਾ ਕਾਰਤੂਸ ਬਰਾਮਦ ਕੀਤੇ ਹਨ।
ਮੁੱਢਲੀ ਜਾਂਚ ਦੌਰਾਨ ਸਾਹਮਣੇ ਆਇਆ ਹੈ ਕਿ ਮੁਲਜ਼ਮ ਕਥਿਤ ਤੌਰ
‘ਤੇ ਵਿਦੇਸ਼ਾਂ ‘ਚ ਬੈਠੇ ਹੈਂਡਲਰਾਂ ਦੇ ਸੰਪਰਕ ‘ਚ ਸਨ। ਇਹ ਹੈਂਡਲਰ
ਅੱਗੇ ਅਪਰਾਧਿਕ ਤੱਤਾਂ ਤੱਕ ਪਹੁੰਚਾਉਣ ਲਈ ਗੈਰ-ਕਾਨੂੰਨੀ
ਹਥਿਆਰਾਂ ਦੀ ਸਪਲਾਈ ਦਾ ਪ੍ਰਬੰਧ ਕਰਦੇ ਸਨ। ਪੁਲਿਸ ਵੱਲੋਂ ਹੁਣ
ਇਸ ਨੈੱਟਵਰਕ ਨਾਲ ਜੁੜੀਆਂ ਪਿਛਲੀਆਂ ਤੇ ਅਗਲੀਆਂ ਕੜੀਆਂ
ਦੀ ਜਾਂਚ ਕੀਤੀ ਜਾ ਰਹੀ ਹੈ, ਤਾਂ ਜੋ ਇਸ ‘ਚ ਸ਼ਾਮਲ ਹੋਰ
ਵਿਅਕਤੀਆਂ ਦੀ ਪਛਾਣ ਕਰਕੇ ਉਨ੍ਹਾਂ ਖ਼ਿਲਾਫ਼ ਕਾਰਵਾਈ ਕੀਤੀ ਜਾ
ਸਕੇ।
ਇਸ ਮਾਮਲੇ ਸਬੰਧੀ ਅੰਮ੍ਰਿਤਸਰ ਦੇ ਥਾਣਾ ਘਰਿੰਡਾ, ਥਾਣਾ ਬਿਆਸ,
ਥਾਣਾ ਮਹਿਤਾ, ਥਾਣਾ ਲੋਪੋਕੇ ਤੇ ਥਾਣਾ ਛੇਹਰਟਾ ਵਿਖੇ ਵੱਖ-ਵੱਖ
ਐਫਆਈਆਰ ਦਰਜ ਕੀਤੀਆਂ ਗਈਆਂ ਹਨ। ਪੁਲਿਸ ਵੱਲੋਂ
ਮਾਮਲਿਆਂ ਦੀ ਅਗਲੇਰੀ ਜਾਂਚ ਜਾਰੀ ਹੈ ਤੇ ਤਸਕਰੀ ਨੈੱਟਵਰਕ ਨਾਲ
ਜੁੜੇ ਹੋਰ ਵਿਅਕਤੀਆਂ ਦੀ ਭਾਲ ਕੀਤੀ ਜਾ ਰਹੀ ਹੈ।
ਪੰਜਾਬ ਪੁਲਿਸ ਨੇ ਕਿਹਾ ਹੈ ਕਿ ਸੂਬੇ ‘ਚ ਗੈਰ-ਕਾਨੂੰਨੀ ਹਥਿਆਰਾਂ ਤੇ
ਨਸ਼ਾ ਤਸਕਰੀ ਦੇ ਨੈੱਟਵਰਕਾਂ ਨੂੰ ਖ਼ਤਮ ਕਰਨ ਤੇ ਨਸ਼ਾ ਮੁਕਤ ਤੇ
ਸੁਰੱਖਿਅਤ ਪੰਜਾਬ ਬਣਾਉਣ ਲਈ ਮੁਹਿੰਮ ਲਗਾਤਾਰ ਜਾਰੀ ਰਹੇਗੀ।
ਵਪਾਰ • ਭਾਰਤ

ਚੀਨ ਜਾਂ ਭਾਰਤ, ਕਿੱਥੇ ਹੈ ਦੁਨੀਆ ਦਾ ਸਭ ਤੋਂ
ਵੱਡਾ ਪਟਾਕਾ ਬਾਜ਼ਾਰ? ਕੌਣ ਹੈ ਸਭ ਤੋਂ ਵੱਡਾ
ਸਪਲਾਇਰ?
ਜਦੋਂ ਵੀ ਪਟਾਕਿਆਂ ਦੀ ਗੱਲ ਹੁੰਦੀ ਹੈ ਤਾਂ ਭਾਰਤ ਅਤੇ ਚੀਨ ਦੀ
ਤੁਲਨਾ ਜ਼ਰੂਰ ਹੁੰਦੀ ਹੈ। ਭਾਰਤ ਦੇ ਤਾਮਿਲਨਾਡੂ ਦਾ ਸ਼ਿਵਕਾਸ਼ੀ ਅਤੇ
ਚੀਨ ਦਾ ਲਿਯੂਯਾਂਗ ਦੁਨੀਆ ਭਰ ਵਿੱਚ ਪਟਾਕਿਆਂ ਦੇ ਉਤਪਾਦਨ
ਲਈ ਮਸ਼ਹੂਰ ਹਨ।
ਦੀਵਾਲੀ ਆ ਗਈ ਹੈ ਅਤੇ ਪਟਾਕਿਆਂ ਦੀ ਚਰਚਾ ਵੀ ਸ਼ੁਰੂ ਹੋ ਗਈ
ਹੈ। ਲੋਕ ਯੋਜਨਾਵਾਂ ਬਣਾ ਰਹੇ ਹਨ ਕਿ ਇਸ ਵਾਰ ਉਹ ਕਿਹੜੇ ਪਟਾਕੇ
ਘਰ ਲੈ ਕੇ ਆਉਣਗੇ। ਆਓ, ਇਸ ਮੌਕੇ ਜਾਣਦੇ ਹਾਂ ਕਿ ਭਾਰਤ ਜਾਂ
ਚੀਨ, ਦੁਨੀਆ ਦਾ ਸਭ ਤੋਂ ਵੱਡਾ ਪਟਾਕਾ ਬਾਜ਼ਾਰ ਕਿੱਥੇ ਹੈ ਅਤੇ ਇਸ
ਦਾ ਕਾਰਨ ਕੀ ਹੈ? ਪਟਾਕਿਆਂ ਦੇ ਉਤਪਾਦਨ ਦਾ ਕੇਂਦਰ ਕਿਵੇਂ
ਬਣਿਆ, ਭਾਰਤ ਹੋਵੇ ਜਾਂ ਚੀਨ, ਕਿੰਨੇ ਦੇਸ਼ਾਂ ਵਿੱਚ ਪਟਾਕੇ ਐਕਸਪੋਰਟ
ਕੀਤੇ ਜਾਂਦੇ ਹਨ ਅਤੇ ਇਸ ਕਾਰੋਬਾਰ ਦਾ ਆਕਾਰ ਕਿੰਨਾ ਵੱਡਾ ਹੈ?

ਚੀਨ ਜਾਂ ਭਾਰਤ, ਕਿੱਥੇ ਹੈ ਦੁਨੀਆ ਦਾ ਸਭ ਤੋਂ ਵੱਡਾ ਪਟਾਕਾ ਬਾਜ਼ਾਰ? ਕੌਣ ਹੈ ਸਭ
ਤੋਂ

ਚੀਨ ਜਾਂ ਭਾਰਤ, ਕਿੱਥੇ ਹੈ ਦੁਨੀਆ ਦਾ ਸਭ ਤੋਂ ਵੱਡਾ ਪਟਾਕਾ ਬਾਜ਼ਾਰ? ਕੌਣ ਹੈ ਸਭ
ਤੋਂ ਵੱਡਾ ਸਪਲਾਇਰ? (ਜਾਰੀ)

ਪਟਾਕਿਆਂ ਦੀ ਦੁਨੀਆ ਵਿੱਚ ਭਾਰਤ ਅਤੇ ਚੀਨ ਦੋਵਾਂ ਦੀ ਵੱਡੀ
ਭੂਮਿਕਾ ਹੈ। ਪਰ ਸਭ ਤੋਂ ਵੱਡਾ ਬਾਜ਼ਾਰ ਕਹਿਣ ਤੋਂ ਪਹਿਲਾਂ ਇਹ
ਸਮਝਣਾ ਜ਼ਰੂਰੀ ਹੈ ਕਿ ਬਾਜ਼ਾਰ ਦਾ ਮਤਲਬ ਕੀ ਹੈ? ਇਸ ਵਿੱਚ
ਘਰੇਲੂ ਵਿਕਰੀ, ਉਤਪਾਦਨ ਅਤੇ ਦੂਜੇ ਦੇਸ਼ਾਂ ਨੂੰ ਐਕਸਪੋਰਟ ਕਰਨਾ
ਸ਼ਾਮਲ ਹੈ। ਇਨ੍ਹਾਂ ਤਿੰਨਾਂ ਦੀ ਤਸਵੀਰ ਇੱਕੋ ਜਿਹੀ ਨਹੀਂ ਹੈ।
ਭਾਰਤ ਵਿੱਚ ਦੀਵਾਲੀ ਕਾਰਨ ਪਟਾਕਿਆਂ ਦੀ ਘਰੇਲੂ ਮੰਗ ਬਹੁਤ
ਵੱਡੀ ਹੈ। ਇਸ ਦਾ ਸਭ ਤੋਂ ਵੱਡਾ ਉਤਪਾਦਨ ਕੇਂਦਰ ਤਾਮਿਲਨਾਡੂ ਦਾ
ਸ਼ਿਵਕਾਸ਼ੀ ਹੈ। ਦੂਜੇ ਪਾਸੇ, ਚੀਨ ਖ਼ਾਸ ਤੌਰ ‘ਤੇ ਹੁਨਾਨ ਸੂਬੇ ਦਾ
ਲਿਯੂਯਾਂਗ ਸ਼ਹਿਰ ਵਿਸ਼ਵ ਪੱਧਰ ‘ਤੇ ਉਤਪਾਦਨ ਅਤੇ ਐਕਸਪੋਰਟ
ਲਈ ਜਾਣਿਆ ਜਾਂਦਾ ਹੈ। ਇਸ ਲਈ ਤਿਉਹਾਰਾਂ ਦੌਰਾਨ ਘਰੇਲੂ
ਖਪਤ ਦੇ ਮਾਮਲੇ ਵਿੱਚ ਭਾਰਤ ਬਹੁਤ ਵੱਡਾ ਬਾਜ਼ਾਰ ਹੈ, ਜਦਕਿ
ਕੌਮਾਂਤਰੀ ਕਾਰੋਬਾਰ ਵਿੱਚ ਚੀਨ ਦੀ ਮਜ਼ਬੂਤ ਮੌਜੂਦਗੀ ਰਹੀ ਹੈ। ਦੋਵਾਂ
ਦੇਸ਼ਾਂ ਦੀ ਤੁਲਨਾ ਕਰਦੇ ਸਮੇਂ ਵੱਖ-ਵੱਖ ਅੰਕੜਿਆਂ ਅਤੇ ਉਨ੍ਹਾਂ ਦੇ ਸਾਲ
ਨੂੰ ਧਿਆਨ ਵਿੱਚ ਰੱਖਣਾ ਚਾਹੀਦਾ ਹੈ।
ਸ਼ਿਵਕਾਸ਼ੀ ਨੂੰ ਭਾਰਤ ਦਾ ਪ੍ਰਮੁੱਖ ਪਟਾਕਾ ਉਤਪਾਦਨ ਕੇਂਦਰ ਮੰਨਿਆ
ਜਾਂਦਾ ਹੈ। ਰਿਪੋਰਟਾਂ ਮੁਤਾਬਕ, ਦੇਸ਼ ਵਿੱਚ ਵਿਕਣ ਵਾਲੇ ਪਟਾਕਿਆਂ ਦਾ
ਵੱਡਾ ਹਿੱਸਾ ਇਸੇ ਇਲਾਕੇ ਵਿੱਚ ਤਿਆਰ ਹੁੰਦਾ ਹੈ।
ਇੰਡਸਟਰੀ ਨਾਲ ਜੁੜੀਆਂ ਰਿਪੋਰਟਾਂ ਵਿੱਚ ਇੱਥੇ ਸੈਂਕੜੇ ਤੋਂ ਲੈ ਕੇ ਇੱਕ
ਹਜ਼ਾਰ ਤੋਂ ਵੱਧ ਲਾਇਸੈਂਸ ਪ੍ਰਾਪਤ ਇਕਾਈਆਂ ਦਾ ਜ਼ਿਕਰ ਮਿਲਦਾ ਹੈ।
ਹਾਲਾਂਕਿ, ਸਹੀ ਗਿਣਤੀ ਵੱਖ-ਵੱਖ ਸਰੋਤਾਂ ਅਤੇ ਗਿਣਤੀ ਕਰਨ ਦੇ
ਤਰੀਕਿਆਂ ਅਨੁਸਾਰ ਬਦਲ ਸਕਦੀ ਹੈ।
ਸ਼ਿਵਕਾਸ਼ੀ ਦੀ ਅਹਿਮੀਅਤ ਸਿਰਫ਼ ਫੈਕਟਰੀਆਂ ਤੱਕ ਸੀਮਤ ਨਹੀਂ
ਹੈ। ਇੱਥੇ ਪਟਾਕਿਆਂ ਦੇ ਨਾਲ-ਨਾਲ ਪੈਕੇਜਿੰਗ, ਛਪਾਈ, ਕੱਚੇ ਮਾਲ
ਦੀ ਸਪਲਾਈ ਅਤੇ ਟਰਾਂਸਪੋਰਟ ਨਾਲ ਜੁੜੇ ਕਾਰੋਬਾਰ ਵੀ ਵਿਕਸਿਤ
ਹੋਏ ਹਨ। ਇਸ ਕਾਰਨ ਇਹ ਇਲਾਕਾ ਇੱਕ ਵੱਡੇ ਇੰਡਸਟਰੀਅਲ
ਕਲੱਸਟਰ ਵਜੋਂ ਉੱਭਰਿਆ ਹੈ। ਇਸ ਉਦਯੋਗ ਨਾਲ ਵੱਡੀ ਗਿਣਤੀ
ਵਿੱਚ ਲੋਕਾਂ ਨੂੰ ਸਿੱਧੇ ਅਤੇ ਅਸਿੱਧੇ ਤੌਰ ‘ਤੇ ਰੁਜ਼ਗਾਰ ਮਿਲਦਾ ਹੈ।
ਸ਼ਿਵਕਾਸ਼ੀ ਨੂੰ ਭਾਰਤ ਦਾ ਪ੍ਰਮੁੱਖ ਪਟਾਕਾ ਉਤਪਾਦਨ ਕੇਂਦਰ ਮੰਨਿਆ
ਜਾਂਦਾ ਹੈ।
ਸ਼ਿਵਕਾਸ਼ੀ ਦੇ ਵਿਕਾਸ ਦੀ ਸ਼ੁਰੂਆਤ ਮਾਚਿਸ ਉਦਯੋਗ ਨਾਲ ਜੁੜੀ
ਹੋਈ ਸੀ। ਸਮੇਂ ਦੇ ਨਾਲ ਸਥਾਨਕ ਕਾਰੋਬਾਰੀਆਂ ਨੇ ਪਟਾਕੇ ਬਣਾਉਣ
ਦਾ ਕੰਮ ਵੀ ਸ਼ੁਰੂ ਕਰ ਦਿੱਤਾ। ਇਸ ਕਾਰੋਬਾਰ ਨਾਲ ਕਈ ਪਰਿਵਾਰ
ਪੀੜ੍ਹੀਆਂ ਤੋਂ ਜੁੜੇ ਹੋਏ ਹਨ।
ਇਸ ਕੰਮ ਦਾ ਤਜਰਬਾ ਅਤੇ ਕਾਮਿਆਂ ਦੀ ਉਪਲਬਧਤਾ ਨੇ
ਉਤਪਾਦਨ ਵਧਾਉਣ ਵਿੱਚ ਮਦਦ ਕੀਤੀ। ਇੱਥੋਂ ਦਾ ਤੁਲਨਾਤਮਕ ਤੌਰ
‘ਤੇ ਖੁਸ਼ਕ ਮੌਸਮ ਵੀ ਇਸ ਦੀ ਇੱਕ ਵਜ੍ਹਾ ਮੰਨਿਆ ਜਾਂਦਾ ਹੈ। ਪਟਾਕੇ
ਬਣਾਉਣ ਦੌਰਾਨ ਨਮੀ ਅਤੇ ਸੁਰੱਖਿਅਤ ਸਟੋਰੇਜ ਦਾ ਖ਼ਾਸ ਧਿਆਨ
ਰੱਖਣਾ ਪੈਂਦਾ ਹੈ।
ਹਾਲਾਂਕਿ, ਸਿਰਫ਼ ਮੌਸਮ ਹੀ ਇਸ ਦੇ ਵਿਕਾਸ ਦਾ ਕਾਰਨ ਨਹੀਂ ਹੈ।
ਪੁਰਾਣਾ ਕਾਰੋਬਾਰੀ ਤਜਰਬਾ, ਹੁਨਰਮੰਦ ਕਾਮੇ, ਸਪਲਾਇਰਾਂ ਦਾ
ਨੈੱਟਵਰਕ ਅਤੇ ਬਾਜ਼ਾਰ ਤੱਕ ਪਹੁੰਚ ਵੀ ਓਨੇ ਹੀ ਅਹਿਮ ਹਨ।
ਸ਼ਿਵਕਾਸ਼ੀ ਵਿੱਚ ਛੋਟੀਆਂ ਅਤੇ ਦਰਮਿਆਨੇ ਆਕਾਰ ਦੀਆਂ
ਇਕਾਈਆਂ ਦਾ ਇੱਕ ਵੱਡਾ ਸਮੂਹ ਬਣ ਗਿਆ ਹੈ। ਇਸ ਨਾਲ ਵੱਖ-
ਵੱਖ ਕਿਸਮਾਂ ਦੇ ਪਟਾਕੇ ਤਿਆਰ ਕਰਨਾ ਅਤੇ ਉਨ੍ਹਾਂ ਨੂੰ ਦੇਸ਼ ਦੇ ਕਈ
ਹਿੱਸਿਆਂ ਤੱਕ ਪਹੁੰਚਾਉਣਾ ਆਸਾਨ ਹੋ ਗਿਆ ਹੈ।
ਚੀਨ ਦਾ ਲਿਯੂਯਾਂਗ ਸ਼ਹਿਰ ਪਟਾਕਿਆਂ ਦੇ ਵਿਸ਼ਵ ਪੱਧਰੀ ਕਾਰੋਬਾਰ
ਲਈ ਮਸ਼ਹੂਰ ਹੈ। ਚੀਨ ਦਾ ਉਦਯੋਗ ਵੱਡੇ ਪੱਧਰ ‘ਤੇ ਉਤਪਾਦਨ ਅਤੇ
ਐਕਸਪੋਰਟ ਨਾਲ ਜੁੜਿਆ ਰਿਹਾ ਹੈ।
ਭਾਰਤ ਵਿੱਚ ਸ਼ਿਵਕਾਸ਼ੀ ਦਾ ਮੁੱਖ ਆਧਾਰ ਘਰੇਲੂ ਮੰਗ ਹੈ, ਖ਼ਾਸ
ਕਰਕੇ ਦੀਵਾਲੀ ਅਤੇ ਹੋਰ ਤਿਉਹਾਰਾਂ ਦੇ ਸਮੇਂ। ਇਸ ਲਈ ਇਹ
ਕਹਿਣਾ ਸਹੀ ਨਹੀਂ ਹੋਵੇਗਾ ਕਿ ਹਰ ਪੈਮਾਨੇ ‘ਤੇ ਕੋਈ ਇੱਕ ਦੇਸ਼ ਸਭ
ਤੋਂ ਅੱਗੇ ਹੈ।
ਭਾਰਤ ਦਾ ਤਿਉਹਾਰਾਂ ‘ਤੇ ਆਧਾਰਿਤ ਘਰੇਲੂ ਬਾਜ਼ਾਰ ਬਹੁਤ ਵੱਡਾ ਹੈ।
ਦੂਜੇ ਪਾਸੇ, ਕੌਮਾਂਤਰੀ ਸਪਲਾਈ ਅਤੇ ਐਕਸਪੋਰਟ ਵਿੱਚ ਚੀਨ ਦੀ
ਮਜ਼ਬੂਤ ਭੂਮਿਕਾ ਹੈ। ਹਾਲ ਹੀ ਦੀਆਂ ਕੁਝ ਰਿਪੋਰਟਾਂ ਵਿੱਚ ਭਾਰਤੀ
ਨਿਰਮਾਤਾਵਾਂ ਦੀ ਐਕਸਪੋਰਟ ਵਿੱਚ ਵਧਦੀ ਦਿਲਚਸਪੀ ਦਾ ਜ਼ਿਕਰ
ਕੀਤਾ ਗਿਆ ਹੈ। ਪਰ ਇਸ ਤੋਂ ਇਹ ਨਤੀਜਾ ਨਹੀਂ ਕੱਢਿਆ ਜਾ
ਸਕਦਾ ਕਿ ਭਾਰਤ ਨੇ ਵਿਸ਼ਵ ਪੱਧਰੀ ਐਕਸਪੋਰਟ ਵਿੱਚ ਚੀਨ ਨੂੰ ਪਿੱਛੇ
ਛੱਡ ਦਿੱਤਾ ਹੈ।
ਭਾਰਤ ਤੋਂ ਪਟਾਕਿਆਂ ਦਾ ਐਕਸਪੋਰਟ ਕੀਤਾ ਜਾਂਦਾ ਹੈ, ਪਰ ਉਪਲਬਧ
ਵਪਾਰਕ ਅੰਕੜਿਆਂ ਮੁਤਾਬਕ ਇਸ ਦਾ ਆਕਾਰ ਘਰੇਲੂ ਕਾਰੋਬਾਰ ਦੇ
ਮੁਕਾਬਲੇ ਛੋਟਾ ਹੈ।
ਭਾਰਤ ਦੇ ਪਟਾਕਾ ਐਕਸਪੋਰਟ ਦੀ ਕੀਮਤ ਲਗਭਗ 7.57 ਲੱਖ
ਅਮਰੀਕੀ ਡਾਲਰ ਦੱਸੀ ਗਈ ਹੈ। ਇਨ੍ਹਾਂ ਅੰਕੜਿਆਂ ਵਿੱਚ
ਵੀਅਤਨਾਮ, ਬੁਲਗਾਰੀਆ ਅਤੇ ਅਮਰੀਕਾ ਵਰਗੇ ਦੇਸ਼ਾਂ ਦੇ ਨਾਮ
ਦਰਜ ਹਨ। ਕੁਝ ਉਦਯੋਗਿਕ ਸਰੋਤਾਂ ਵਿੱਚ ਇਹ ਦਾਅਵਾ ਵੀ ਕੀਤਾ
ਜਾਂਦਾ ਹੈ ਕਿ ਭਾਰਤੀ ਪਟਾਕੇ 40 ਤੋਂ ਵੱਧ ਦੇਸ਼ਾਂ ਤੱਕ ਪਹੁੰਚਦੇ ਹਨ।
ਭਾਰਤ ਵਿੱਚ ਦੀਵਾਲੀ ਕਾਰਨ ਪਟਾਕਿਆਂ ਦਾ ਘਰੇਲੂ ਬਾਜ਼ਾਰ ਬਹੁਤ
ਵੱਡਾ ਹੈ।
ਭਾਰਤ ਵਿੱਚ ਪਟਾਕਿਆਂ ਦੇ ਕੁੱਲ ਕਾਰੋਬਾਰ ਦੇ ਆਕਾਰ ਨੂੰ ਲੈ ਕੇ ਵੱਖ-
ਵੱਖ ਅੰਦਾਜ਼ੇ ਸਾਹਮਣੇ ਆਉਂਦੇ ਰਹਿੰਦੇ ਹਨ। ਮੀਡੀਆ ਰਿਪੋਰਟਾਂ ਵਿੱਚ
ਘਰੇਲੂ ਬਾਜ਼ਾਰ ਦਾ ਆਕਾਰ ਕਈ ਹਜ਼ਾਰ ਕਰੋੜ ਰੁਪਏ ਦੱਸਿਆ ਜਾਂਦਾ
ਹੈ।
ਇਨ੍ਹਾਂ ਅੰਦਾਜ਼ਿਆਂ ਵਿੱਚ ਉਤਪਾਦਨ ਦੀ ਕੀਮਤ, ਥੋਕ ਵਿਕਰੀ ਅਤੇ
ਪ੍ਰਚੂਨ ਵਿਕਰੀ ਨੂੰ ਵੱਖ-ਵੱਖ ਤਰੀਕਿਆਂ ਨਾਲ ਜੋੜਿਆ ਜਾ ਸਕਦਾ ਹੈ।

ਚੀਨ ਜਾਂ ਭਾਰਤ, ਕਿੱਥੇ ਹੈ ਦੁਨੀਆ ਦਾ ਸਭ ਤੋਂ ਵੱਡਾ ਪਟਾਕਾ ਬਾਜ਼ਾਰ? ਕੌਣ ਹੈ ਸਭ
ਤੋਂ ਵੱਡਾ ਸਪਲਾਇਰ? (ਜਾਰੀ)

ਸ਼ਿਵਕਾਸ਼ੀ ਦਾ ਕਾਰੋਬਾਰ ਇਸ ਉਦਯੋਗ ਦਾ ਇੱਕ ਵੱਡਾ ਹਿੱਸਾ ਹੈ।
ਦੀਵਾਲੀ ਇਸ ਦੀ ਵਿਕਰੀ ਦਾ ਸਭ ਤੋਂ ਅਹਿਮ ਸੀਜ਼ਨ ਹੈ।
ਹਾਲਾਂਕਿ, ਇਹ ਕਾਰੋਬਾਰ ਸਿਰਫ਼ ਦੀਵਾਲੀ ਤੱਕ ਸੀਮਤ ਨਹੀਂ ਹੈ। ਕੁਝ
ਪਟਾਕਿਆਂ ਦੀ ਵਰਤੋਂ ਹੋਰ ਤਿਉਹਾਰਾਂ, ਵਿਆਹਾਂ ਅਤੇ ਜਨਤਕ
ਸਮਾਗਮਾਂ ਵਿੱਚ ਵੀ ਕੀਤੀ ਜਾਂਦੀ ਹੈ। ਐਕਸਪੋਰਟ ਵਧਾਉਣ ਦੀਆਂ
ਕੋਸ਼ਿਸ਼ਾਂ ਵੀ ਇਸ ਉਦਯੋਗ ਦੇ ਭਵਿੱਖ ਦਾ ਹਿੱਸਾ ਹਨ। ਸ਼ਿਵਕਾਸ਼ੀ ਦੇ
ਨਿਰਮਾਤਾ ਵਿਸ਼ਵ ਬਾਜ਼ਾਰ ਵਿੱਚ ਆਪਣੀ ਪਹੁੰਚ ਵਧਾਉਣ ਦੀ ਕੋਸ਼ਿਸ਼
ਕਰ ਰਹੇ ਹਨ।
ਭਾਰਤ ਵਿੱਚ ਪਟਾਕਿਆਂ ਦਾ ਕਾਰੋਬਾਰ ਸਿਰਫ਼ ਦੀਵਾਲੀ ਤੱਕ ਹੀ
ਸੀਮਿਤ ਨਹੀਂ ਹੈ।
ਪਟਾਕਾ ਉਦਯੋਗ ‘ਤੇ ਸੁਰੱਖਿਆ ਨਿਯਮਾਂ ਅਤੇ ਵਾਤਾਵਰਣ ਨਾਲ ਜੁੜੇ
ਦਿਸ਼ਾ-ਨਿਰਦੇਸ਼ਾਂ ਦਾ ਅਸਰ ਪੈਂਦਾ ਹੈ। ਪਟਾਕਿਆਂ ਦੇ ਨਿਰਮਾਣ,
ਸਟੋਰੇਜ ਅਤੇ ਵਿਕਰੀ ਦੌਰਾਨ ਨਿਯਮਾਂ ਦੀ ਪਾਲਣਾ ਕਰਨੀ ਲਾਜ਼ਮੀ
ਹੈ।
ਕੱਚੇ ਮਾਲ ਅਤੇ ਟਰਾਂਸਪੋਰਟ ਦੀ ਲਾਗਤ ਵੀ ਇਸ ਕਾਰੋਬਾਰ ਨੂੰ
ਪ੍ਰਭਾਵਿਤ ਕਰ ਸਕਦੀ ਹੈ। ਇਸ ਤੋਂ ਇਲਾਵਾ, ਪ੍ਰਦੂਸ਼ਣ ਅਤੇ ਜਨਤਕ
ਸਿਹਤ ਨੂੰ ਲੈ ਕੇ ਵਧਦੀਆਂ ਚਿੰਤਾਵਾਂ ਕਾਰਨ ਕਈ ਥਾਵਾਂ ‘ਤੇ
ਪਟਾਕਿਆਂ ਦੀ ਵਿਕਰੀ ਜਾਂ ਵਰਤੋਂ ‘ਤੇ ਪਾਬੰਦੀਆਂ ਲਗਾਈਆਂ
ਜਾਂਦੀਆਂ ਹਨ। ਇਹ ਨਿਯਮ ਸੂਬੇ ਅਤੇ ਸਮੇਂ ਦੇ ਹਿਸਾਬ ਨਾਲ ਬਦਲ
ਸਕਦੇ ਹਨ।
ਅਜਿਹੇ ਉਤਪਾਦਾਂ ਨੂੰ ਨਿਯਮਾਂ ਅਨੁਸਾਰ ਤਿਆਰ ਕਰਨਾ ਅਤੇ ਉਨ੍ਹਾਂ
ਦੀ ਸਹੀ ਪਛਾਣ ਯਕੀਨੀ ਬਣਾਉਣਾ ਉਦਯੋਗ ਲਈ ਜ਼ਰੂਰੀ ਹੈ।
ਖਪਤਕਾਰਾਂ ਨੂੰ ਵੀ ਸਿਰਫ਼ ਅਧਿਕਾਰਤ ਵਿਕਰੇਤਾਵਾਂ ਤੋਂ ਹੀ ਪਟਾਕੇ
ਖਰੀਦਣੇ ਚਾਹੀਦੇ ਹਨ ਅਤੇ ਸੁਰੱਖਿਆ ਸਬੰਧੀ ਹਦਾਇਤਾਂ ਦੀ ਪਾਲਣਾ
ਕਰਨੀ ਚਾਹੀਦੀ ਹੈ।
ਇਸ ਤਰ੍ਹਾਂ ਕਿਹਾ ਜਾ ਸਕਦਾ ਹੈ ਕਿ ਭਾਰਤ ਵਿੱਚ ਦੀਵਾਲੀ ਕਾਰਨ
ਪਟਾਕਿਆਂ ਦਾ ਘਰੇਲੂ ਬਾਜ਼ਾਰ ਬਹੁਤ ਵੱਡਾ ਹੈ। ਇਸ ਬਾਜ਼ਾਰ ਦਾ
ਪ੍ਰਮੁੱਖ ਉਤਪਾਦਨ ਕੇਂਦਰ ਸ਼ਿਵਕਾਸ਼ੀ ਹੈ। ਇੱਥੋਂ ਦਾ ਉਦਯੋਗ ਪੁਰਾਣੇ
ਤਜਰਬੇ, ਹੁਨਰਮੰਦ ਕਾਮਿਆਂ, ਸਹਾਇਕ ਕਾਰੋਬਾਰਾਂ ਅਤੇ ਦੇਸ਼ ਭਰ
ਵਿੱਚ ਮੌਜੂਦ ਮੰਗ ਦੇ ਸਹਾਰੇ ਵਿਕਸਿਤ ਹੋਇਆ ਹੈ।
ਦੂਜੇ ਪਾਸੇ, ਚੀਨ ਦਾ ਲਿਯੂਯਾਂਗ ਵਿਸ਼ਵ ਪੱਧਰ ‘ਤੇ ਪਟਾਕਿਆਂ ਦੇ
ਉਤਪਾਦਨ ਅਤੇ ਐਕਸਪੋਰਟ ਲਈ ਜਾਣਿਆ ਜਾਂਦਾ ਹੈ। ਭਾਰਤ ਵੱਲੋਂ
ਐਕਸਪੋਰਟ ਵਧਾਉਣ ਦੀਆਂ ਕੋਸ਼ਿਸ਼ਾਂ ਜਾਰੀ ਹਨ, ਪਰ ਉਪਲਬਧ
ਅੰਕੜੇ ਦੱਸਦੇ ਹਨ ਕਿ ਫਿਲਹਾਲ ਭਾਰਤੀ ਪਟਾਕਿਆਂ ਦਾ ਐਕਸਪੋਰਟ
ਘਰੇਲੂ ਬਾਜ਼ਾਰ ਦੇ ਮੁਕਾਬਲੇ ਕਾਫ਼ੀ ਛੋਟਾ ਹੈ। ਘਰੇਲੂ ਤਿਉਹਾਰਾਂ ‘ਤੇ
ਆਧਾਰਿਤ ਮੰਗ ਵਿੱਚ ਭਾਰਤ ਬੇਹੱਦ ਮਜ਼ਬੂਤ ਹੈ, ਜਦਕਿ ਵਿਸ਼ਵ
ਪੱਧਰੀ ਐਕਸਪੋਰਟ ਵਿੱਚ ਚੀਨ ਦੀ ਅਹਿਮ ਭੂਮਿਕਾ ਰਹੀ ਹੈ।
ਖੇਡਾਂ

ਮੋਹਾਲੀ ‘ਚ ਅੱਜ ਹਾਕੀ ਦਾ ਮਹਾਂ ਮੁਕਾਬਲਾ,
ਮੁੱਖ ਮੰਤਰੀ ਮਾਨ ਕਰਨਗੇ ਸ਼ਿਰਕਤ; ਪੁਲਿਸ
ਨੇ ਜਾਰੀ ਕੀਤੀ ਟ੍ਰੈਫਿਕ ਐਡਵਾਈਜ਼ਰੀ
ਫਾਈਨਲ ਮੁਕਾਬਲੇ ਨੂੰ ਲੈ ਕੇ ਹਾਕੀ ਪ੍ਰੇਮੀਆਂ 'ਚ ਭਾਰੀ ਉਤਸ਼ਾਹ
ਦੇਖਣ ਨੂੰ ਮਿਲ ਰਿਹਾ ਹੈ। ਵੱਡੀ ਗਿਣਤੀ 'ਚ ਦਰਸ਼ਕਾਂ ਦੇ ਸਟੇਡੀਅਮ
ਪਹੁੰਚਣ ਦੀ ਸੰਭਾਵਨਾ ਹੈ। ਇਸ ਨੂੰ ਦੇਖਦੇ ਹੋਏ ਮੋਹਾਲੀ ਪੁਲਿਸ ਵੱਲੋਂ
ਸ਼ਹਿਰ 'ਚ ਟ੍ਰੈਫਿਕ ਪ੍ਰਬੰਧਾਂ ਸਬੰਧੀ ਵਿਸ਼ੇਸ਼ ਐਡਵਾਈਜ਼ਰੀ ਜਾਰੀ ਕੀਤੀ
ਗਈ ਹੈ।
ਮੋਹਾਲੀ ਦੇ ਫੇਜ਼-9 ਸਥਿਤ ਓਲੰਪੀਅਨ ਬਲਬੀਰ ਸਿੰਘ ਸੀਨੀਅਰ
ਇੰਟਰਨੈਸ਼ਨਲ ਹਾਕੀ ਸਟੇਡੀਅਮ ‘ਚ ਅੱਜ ਭਾਰਤ ਅਤੇ ਜਾਪਾਨ
ਵਿਚਾਲੇ ਹੀਰੋ ਏਸ਼ੀਅਨ ਚੈਂਪੀਅਨਜ਼ ਟਰਾਫੀ 2026 ਦਾ ਫਾਈਨਲ
ਮੁਕਾਬਲਾ ਖੇਡਿਆ ਜਾਵੇਗਾ। ਸ਼ਾਮ 7 ਵਜੇ ਸ਼ੁਰੂ ਹੋਣ ਵਾਲੇ ਇਸ
ਅਹਿਮ ਮੁਕਾਬਲੇ ‘ਚ ਪੰਜਾਬ ਦੇ ਮੁੱਖ ਮੰਤਰੀ ਭਗਵੰਤ ਮਾਨ ਵੀ
ਸ਼ਾਮਲ ਹੋਣਗੇ।
ਫਾਈਨਲ ਮੁਕਾਬਲੇ ਨੂੰ ਲੈ ਕੇ ਹਾਕੀ ਪ੍ਰੇਮੀਆਂ ‘ਚ ਭਾਰੀ ਉਤਸ਼ਾਹ
ਦੇਖਣ ਨੂੰ ਮਿਲ ਰਿਹਾ ਹੈ। ਵੱਡੀ ਗਿਣਤੀ ‘ਚ ਦਰਸ਼ਕਾਂ ਦੇ ਸਟੇਡੀਅਮ
ਪਹੁੰਚਣ ਦੀ ਸੰਭਾਵਨਾ ਹੈ। ਇਸ ਨੂੰ ਦੇਖਦੇ ਹੋਏ ਮੋਹਾਲੀ ਪੁਲਿਸ ਵੱਲੋਂ
ਸ਼ਹਿਰ ‘ਚ ਟ੍ਰੈਫਿਕ ਪ੍ਰਬੰਧਾਂ ਸਬੰਧੀ ਵਿਸ਼ੇਸ਼ ਐਡਵਾਈਜ਼ਰੀ ਜਾਰੀ ਕੀਤੀ
ਗਈ ਹੈ।
ਭਾਰਤ ਤੇ ਜਾਪਾਨ ਦੇ ਫਾਈਨਲ ਤੋਂ ਪਹਿਲਾਂ ਵੀਰਵਾਰ ਸ਼ਾਮ 4:30
ਵਜੇ ਤੀਜੇ ਸਥਾਨ ਲਈ ਮਲੇਸ਼ੀਆ ਅਤੇ ਦੱਖਣੀ ਕੋਰੀਆ ਦੀਆਂ
ਟੀਮਾਂ ਆਹਮੋ-ਸਾਹਮਣੇ ਹੋਣਗੀਆਂ। ਇਹ ਮੁਕਾਬਲਾ ਵੀ ਓਲੰਪੀਅਨ
ਬਲਬੀਰ ਸਿੰਘ ਸੀਨੀਅਰ ਹਾਕੀ ਸਟੇਡੀਅਮ, ਮੋਹਾਲੀ ਵਿਖੇ ਖੇਡਿਆ
ਜਾਵੇਗਾ। ਜਿੱਤਣ ਵਾਲੀ ਟੀਮ ਨੂੰ ਕਾਂਸੀ ਦਾ ਤਮਗਾ ਦਿੱਤਾ ਜਾਵੇਗਾ।
ਮੈਚ ਦੌਰਾਨ ਦਰਸ਼ਕਾਂ ਦੀ ਭੀੜ ਨੂੰ ਦੇਖਦੇ ਹੋਏ ਫੇਜ਼-9, ਫੇਜ਼-10,
ਪੀਸੀਏ ਲਾਈਟ ਪੁਆਇੰਟ ਤੇ ਹਾਕੀ ਸਟੇਡੀਅਮ ਦੇ ਆਲੇ-ਦੁਆਲੇ
ਦੀਆਂ ਸੜਕਾਂ ‘ਤੇ ਟ੍ਰੈਫਿਕ ਦਾ ਦਬਾਅ ਵਧ ਸਕਦਾ ਹੈ। ਇਸ ਕਾਰਨ
ਇਨ੍ਹਾਂ ਰਸਤਿਆਂ ‘ਤੇ ਜਾਮ ਦੀ ਸਥਿਤੀ ਬਣਨ ਦੀ ਸੰਭਾਵਨਾ ਹੈ।
ਮੋਹਾਲੀ ਪੁਲਿਸ ਨੇ ਆਮ ਲੋਕਾਂ ਨੂੰ ਸਲਾਹ ਦਿੱਤੀ ਹੈ ਕਿ ਉਹ
ਸਟੇਡੀਅਮ ਦੇ ਆਲੇ-ਦੁਆਲੇ ਬੇਲੋੜੀ ਆਵਾਜਾਈ ਤੋਂ ਬਚਣ ਤੇ
ਆਪਣੇ ਮੰਜ਼ਿਲ ਤੱਕ ਪਹੁੰਚਣ ਲਈ ਬਦਲਵੇਂ ਰਸਤਿਆਂ ਦੀ ਵਰਤੋਂ
ਕਰਨ।
ਟ੍ਰੈਫਿਕ ਪੁਲਿਸ ਵੱਲੋਂ ਲਗਾਏ ਗਏ ਨਾਕਿਆਂ ਅਤੇ ਡਾਇਵਰਸ਼ਨਾਂ ਦੀ
ਪਾਲਣਾ ਕਰੋ।
ਨੋ-ਪਾਰਕਿੰਗ ਜ਼ੋਨ ਅਤੇ ਸੜਕਾਂ ਦੇ ਕਿਨਾਰਿਆਂ ‘ਤੇ ਵਾਹਨ ਖੜ੍ਹੇ ਕਰਨ
ਤੋਂ ਗੁਰੇਜ਼ ਕਰੋ।
ਮੋਹਾਲੀ ਪੁਲਿਸ ਨੇ ਲੋਕਾਂ ਨੂੰ ਅਪੀਲ ਕੀਤੀ ਹੈ ਕਿ ਉਹ ਟ੍ਰੈਫਿਕ ਨਿਯਮਾਂ
ਦੀ ਪਾਲਣਾ ਕਰਨ ਤੇ ਪੁਲਿਸ ਪ੍ਰਸ਼ਾਸਨ ਨਾਲ ਸਹਿਯੋਗ ਕਰਨ, ਤਾਂ ਜੋ
ਫਾਈਨਲ ਮੁਕਾਬਲੇ ਦੌਰਾਨ ਸ਼ਹਿਰ ਵਿੱਚ ਆਵਾਜਾਈ ਨੂੰ ਸੁਚਾਰੂ
ਬਣਾਈ ਰੱਖਿਆ ਜਾ ਸਕੇ।
ਮਨੋ ਰੰਜਨ

ਮੋਹਾਲੀ ਕੰਸਰਟ ਚ ਮਾਂ ਨੂੰ ਪਹਿਲੀ ਵਾਰ ਸਟੇਜ
ਤੇ ਲੈ ਕੇ ਆਈ ਸੁਨੰਦਾ ਸ਼ਰਮਾ, ਮੋਬਾਈਲ
ਫਲੈਸ਼ਲਾਈਟ ਦੇ ਨਜ਼ਾਰੇ ਨੇ ਕੀਤਾ ਭਾਵੁਕ
ਪੰਜਾਬੀ ਗਾਇਕਾ ਸੁਨੰਦਾ ਸ਼ਰਮਾ ਮੋਹਾਲੀ ਵਿੱਚ ਹੋਏ ਕੰਸਰਟ ਦੌਰਾਨ
ਪਹਿਲੀ ਵਾਰ ਆਪਣੀ ਮਾਂ ਨੂੰ ਸਟੇਜ ਤੇ ਲੈ ਕੇ ਆਈ।

ਮੋਹਾਲੀ ਕੰਸਰਟ ਚ ਮਾਂ ਨੂੰ ਪਹਿਲੀ ਵਾਰ ਸਟੇਜ ਤੇ ਲੈ ਕੇ ਆਈ ਸੁਨੰਦਾ ਸ਼ਰਮਾ,
ਮੋਬਾਈਲ

ਮੋਹਾਲੀ ਕੰਸਰਟ ਚ ਮਾਂ ਨੂੰ ਪਹਿਲੀ ਵਾਰ ਸਟੇਜ ਤੇ ਲੈ ਕੇ ਆਈ ਸੁਨੰਦਾ ਸ਼ਰਮਾ,
ਮੋਬਾਈਲ ਫਲੈਸ਼ਲਾਈਟ ਦੇ ਨਜ਼ਾਰੇ ਨੇ ਕੀਤਾ ਭਾਵੁਕ (ਜਾਰੀ)

ਉਨ੍ਹਾਂ ਨੇ ਆਪਣੀ ਮਾਂ ਨੂੰ ਦਰਸ਼ਕਾਂ ਦੇ ਮੋਬਾਈਲ ਫਲੈਸ਼ਲਾਈਟ ਦੀ
ਰੌਸ਼ਨੀ ਦਿਖਾਈ ਅਤੇ ਕਿਹਾ, ਮੰਮੀ, ਮੈਂ ਹਰ ਰੋਜ਼ ਇਹੀ ਕਰਦੀ ਹਾਂ।
ਦੇਖੋ ਕਿੰਨਾ ਖੂਬਸੂਰਤ ਨਜ਼ਾਰਾ ਹੈ।
ਦੱਸ ਦੇਈਏ ਕਿ ਗਾਇਕਾ ਸੁਨੰਦਾ ਸ਼ਰਮਾ ਬੁੱਧਵਾਰ ਰਾਤ ਮੋਹਾਲੀ ਦੇ
ਇੱਕ ਕਾਲਜ ਵਿੱਚ ਕਰਵਾਏ ਗਏ ਪਰਿਵਰਤਨ 2: ਹੈਰੀਟੇਜ ਟੂ
ਹੋਰਾਈਜ਼ਨ ਫੈਸਟ ਵਿੱਚ ਆਪਣੀ ਪੇਸ਼ਕਾਰੀ ਦੇ ਰਹੀ ਸੀ।
ਗਾਇਕਾ ਸੁਨੰਦਾ ਸ਼ਰਮਾ ਨੇ ਕਿਹਾ, ਅੱਛਾ, ਸਾਰੇ ਲੋਕ ਜ਼ਰਾ ਆਪਣੇ
ਫੋਨ ਦੀ ਫਲੈਸ਼ਲਾਈਟ ਆਨ ਕਰੋ। ਮੈਂ ਇਨ੍ਹਾਂ ਨੂੰ ਦਿਖਾਉਣਾ ਹੈ ਕਿ
ਇੱਥੋਂ ਕਿਹੋ ਜਿਹਾ ਨਜ਼ਾਰਾ ਦਿਖਾਈ ਦਿੰਦਾ ਹੈ। ਇੱਕ ਵਾਰ ਦੇਖੋ, ਕਿੰਨਾ
ਖੂਬਸੂਰਤ ਹੈ।
ਅੱਗੇ ਗਾਇਕਾ ਕਹਿੰਦੀ ਹੈ, ਓਹ ਮਾਈ ਗੌਡ, ਮੈਂ ਬਹੁਤ ਖੁਸ਼ਕਿਸਮਤ
ਹਾਂ ਕਿ ਮੈਂ ਇਨ੍ਹਾਂ ਨੂੰ ਇਹ ਨਜ਼ਾਰਾ ਦਿਖਾ ਸਕੀ। ਮੈਂ ਹਰ ਰੋਜ਼ ਇਹੀ
ਕਰਦੀ ਹਾਂ। ਠੀਕ ਹੈ, ਬੱਸ ਹੁਣ ਮੈਨੂੰ ਕੁਝ ਗਾਣੇ ਗਾਉਣ ਦਿਓ। ਚਲੋ,
ਤੁਹਾਡੇ ਸਾਰਿਆਂ ਦਾ ਬਹੁਤ-ਬਹੁਤ ਧੰਨਵਾਦ।
ਪ੍ਰੋਗਰਾਮ ਦੌਰਾਨ ਸੁਨੰਦਾ ਆਪਣੇ ਪਾਲਤੂ ਕੁੱਤੇ ਚੀਚੀ ਬਾਬਾ ਨੂੰ ਗੋਦ
ਵਿੱਚ ਲੈ ਕੇ ਸਟੇਜ ਤੇ ਪਹੁੰਚੀ। ਉਨ੍ਹਾਂ ਨੇ ਦਰਸ਼ਕਾਂ ਨੂੰ ਪੁੱਛਿਆ ਕਿ ਕੀ
ਉਹ ਚੀਚੀ ਬਾਬਾ ਨੂੰ ਜਾਣਦੇ ਹਨ? ਇਸ ਤੇ ਭੀੜ ਨੇ ਰੌਲਾ ਪਾ ਕੇ
ਆਪਣੀ ਪ੍ਰਤੀਕਿਰਿਆ ਦਿੱਤੀ।
ਸੁਨੰਦਾ ਨੇ ਮਜ਼ਾਕੀਆ ਅੰਦਾਜ਼ ਵਿੱਚ ਕਿਹਾ ਕਿ ਚੀਚੀ ਬਾਬਾ ਸਿਰਫ਼
ਕੁੜੀਆਂ ਵੱਲ ਹੀ ਦੇਖ ਰਿਹਾ ਹੈ, ਕਿਉਂਕਿ ਕੁੜੀਆਂ ਇਸੇ ਪਾਸੇ ਮੌਜੂਦ
ਹਨ। ਉਨ੍ਹਾਂ ਦੀ ਇਸ ਗੱਲ ਤੇ ਦਰਸ਼ਕਾਂ ਨੇ ਖੂਬ ਹੂਟਿੰਗ ਕੀਤੀ।
ਸੁਨੰਦਾ ਦੇ ਇਹ ਦੋਵੇਂ ਖ਼ਾਸ ਪਲ ਪ੍ਰੋਗਰਾਮ ਵਿੱਚ ਖਿੱਚ ਦਾ ਕੇਂਦਰ ਰਹੇ।
ਗਾਇਕਾ ਸੁਨੰਦਾ ਸ਼ਰਮਾ ਦੀ ਸੁਰੱਖਿਆ ਵਿੱਚ ਕਰੀਬ 7 ਮਹੀਨਿਆਂ ਦੇ
ਅੰਦਰ ਦੋ ਵਾਰ ਚੂਕ ਹੋਈ। 3 ਅਪ੍ਰੈਲ 2026 ਨੂੰ ਗਾਜ਼ੀਆਬਾਦ ਦੇ
ਰਾਜਕੁਮਾਰ ਗੋਇਲ ਇੰਸਟੀਚਿਊਟ ਆਫ਼ ਟੈਕਨਾਲੋਜੀ ਵਿੱਚ ਸੁਨੰਦਾ
ਸਟੇਜ ਤੇ ਪਰਫਾਰਮ ਕਰ ਰਹੀ ਸੀ। ਇਸੇ ਦੌਰਾਨ ਇੱਕ ਨੌਜਵਾਨ
ਸੁਰੱਖਿਆ ਘੇਰਾ ਤੋੜ ਕੇ ਸਟੇਜ ਤੇ ਪਹੁੰਚ ਗਿਆ।
ਨੌਜਵਾਨ ਨੇ ਉਨ੍ਹਾਂ ਦੇ ਪੈਰ ਛੂਹਣ ਦੀ ਕੋਸ਼ਿਸ਼ ਕੀਤੀ। ਅਚਾਨਕ
ਸਾਹਮਣੇ ਆਏ ਫੈਨ ਨੂੰ ਦੇਖ ਕੇ ਸੁਨੰਦਾ ਘਬਰਾ ਗਈ ਅਤੇ ਸਟੇਜ ਤੋਂ
ਚਲੀ ਗਈ। ਸੁਰੱਖਿਆ ਕਰਮਚਾਰੀਆਂ ਨੇ ਨੌਜਵਾਨ ਨੂੰ ਫੜ ਕੇ
ਪੁਲਿਸ ਦੇ ਹਵਾਲੇ ਕਰ ਦਿੱਤਾ ਸੀ। ਸੁਨੰਦਾ ਮੁੜ ਸਟੇਜ ਤੇ ਨਹੀਂ ਪਰਤੀ
ਅਤੇ ਸ਼ੋਅ ਰੱਦ ਕਰ ਦਿੱਤਾ ਗਿਆ।
30 ਅਕਤੂਬਰ 2026 ਨੂੰ ਜੈਪੁਰ ਦੇ ਆਨੰਦ ਇੰਟਰਨੈਸ਼ਨਲ ਕਾਲਜ
ਆਫ਼ ਇੰਜੀਨੀਅਰਿੰਗ ਵਿੱਚ ਸੁਨੰਦਾ ਸ਼ਰਮਾ ਪਰਫਾਰਮ ਕਰ ਰਹੀ
ਸੀ। ਇਸੇ ਦੌਰਾਨ ਚਿੱਟੀ ਕਮੀਜ਼ ਪਾਇਆ ਇੱਕ ਨੌਜਵਾਨ ਸਟੇਜ ਤੇ
ਚੜ੍ਹ ਗਿਆ। ਨੌਜਵਾਨ ਨੂੰ ਆਪਣੇ ਵੱਲ ਆਉਂਦਾ ਦੇਖ ਕੇ ਸੁਨੰਦਾ ਚੀਕ
ਪਈ ਅਤੇ ਪਿੱਛੇ ਹਟ ਗਈ। ਸੁਰੱਖਿਆ ਕਰਮਚਾਰੀਆਂ ਨੇ ਤੁਰੰਤ
ਨੌਜਵਾਨ ਨੂੰ ਫੜ ਕੇ ਸਟੇਜ ਤੋਂ ਹੇਠਾਂ ਉਤਾਰ ਦਿੱਤਾ। ਸੁਨੰਦਾ ਆਪਣੀ
ਟੀਮ ਨੂੰ ‘ਇਟਸ ਓਕੇ’ ਕਹਿੰਦੀ ਸੁਣਾਈ ਦਿੱਤੀ। ਇਸ ਤੋਂ ਬਾਅਦ ਉਹ
ਸਟੇਜ ਤੋਂ ਚਲੀ ਗਈ।
ਪੰਜਾਬ

ਪੰਜਾਬ ਸਰਕਾਰ ਨੂੰ ਵੱਡੀ ਰਾਹਤ: ਸੁਪਰੀਮ
ਕੋਰਟ ਨੇ ਡੀਏ ਨਾਲ ਜੁੜੇ ਦੋਵੇਂ ਮਾਮਲਿਆਂ ਤੇ
ਕਾਰਵਾਈ 'ਤੇ ਲਗਾਈ ਰੋਕ
ਸੁਪਰੀਮ ਕੋਰਟ ਨੇ ਸਰਕਾਰ ਨੂੰ 1 ਦਸੰਬਰ ਤੱਕ ਲਿਕਵੀਡੇਸ਼ਨ ਪਾਲਨ
ਦੇ ਵੇਰਵੇ ਦੇਣ ਦੇ ਨਿਰਦੇਸ਼ ਦਿੱਤੇ ਹਨ। ਮੁਲਾਜ਼ਮਾਂ ਨੂੰ 31 ਮਾਰਚ ਤੱਕ
ਕੀਤੇ ਜਾਣ ਵਾਲੇ ਭੁਗਤਾਨ ਦੀ ਜਾਣਕਾਰੀ ਵੀ ਮੰਗੀ ਗਈ ਹੈ। ਇਹ
ਹੁਕਮ ਲੰਬਿਤ ਡੀਏ ਭੁਗਤਾਨਾਂ ਨਾਲ ਸਬੰਧਤ ਹੈ। ਨਾਲ ਹੀ ਸੁਪਰੀਮ
ਕੋਰਟ ਨੇ ਸਰਕਾਰੀ ਮੁਲਾਜ਼ਮਾਂ ਨੂੰ ਲੈ ਕੇ ਵੀ ਵੱਡੀ ਟਿੱਪਣੀ ਕੀਤੀ ਹੈ।
ਸੁਪਰੀਮ ਕੋਰਟ ਨੇ ਡੀਏ ਨਾਲ ਸਬੰਧਤ ਦੋਵਾਂ ਉਲੰਘਣਾ ਮਾਮਲਿਆਂ
ਵਿੱਚ ਪੰਜਾਬ ਸਰਕਾਰ ਨੂੰ ਵਡੀ ਰਾਹਤ ਦਿੱਤੀ ਹੈ। ਸੁਪਰੀਮ ਕੋਰਟ ਨੇ
ਅਪਰਾਧਿਕ ਅਤੇ ਸਿਵਲ ਉਲੰਘਣਾ ਦੋਵਾਂ ਕਾਰਵਾਈਆਂ ‘ਤੇ ਰੋਕ
ਲਗਾ ਦਿੱਤੀ ਹੈ। ਫਿਲਹਾਲ, ਦੋਵਾਂ ਮਾਮਲਿਆਂ ਵਿੱਚ ਪੰਜਾਬ ਸਰਕਾਰ
ਖਿਲਾਫ ਕੋਈ ਕਾਰਵਾਈ ਨਹੀਂ ਹੋਵੇਗੀ। ਸੁਪਰੀਮ ਕੋਰਟ ਨੇ ਪੰਜਾਬ
ਸਰਕਾਰ ਨੂੰ 1 ਦਸੰਬਰ ਤੱਕ ਆਪਣੇ ਲਿਕਵੀਡੇਸ਼ਨ ਪਲਾਨ ਦੇ ਵੇਰਵੇ
ਦੇਣ ਦੇ ਨਿਰਦੇਸ਼ ਦਿੱਤੇ ਹਨ। ਨਾਲ ਹੀ 31 ਮਾਰਚ, 2027 ਤੱਕ
ਕਰਮਚਾਰੀਆਂ ਨੂੰ ਕੀਤੇ ਜਾਣ ਵਾਲੇ ਭੁਗਤਾਨ ਨੂੰ ਲੈ ਕੇ ਪੰਜਾਬ
ਸਰਕਾਰ ਤੋਂ ਜਾਣਕਾਰੀ ਮੰਗੀ ਗਈ ਹੈ।
ਜਸਟਿਸ ਬੀ.ਵੀ. ਨਾਗਰਥਨਾ ਅਤੇ ਆਰ. ਮਹਾਦੇਵਨ ਦੇ ਬੈਂਚ ਨੇ
ਵੀਰਵਾਰ (5 ਨਵੰਬਰ) ਨੂੰ ਮਾਮਲੇ ਦੀ ਸੁਣਵਾਈ ਕਰਦਿਆਂ ਕਿਹਾ ਕਿ
ਉਨ੍ਹਾਂ ਨੇ ਪੰਜਾਬ ਅਤੇ ਹਰਿਆਣਾ ਹਾਈ ਕੋਰਟ ਦੇ 12 ਅਕਤੂਬਰ,
2026 ਅਤੇ 30 ਅਕਤੂਬਰ, 2026 ਦੇ ਹੁਕਮਾਂ ਦਾ ਅਧਿਐਨ ਕੀਤਾ
ਹੈ। ਬਾਅਦ ਵਾਲੇ ਹੁਕਮ ਵਿੱਚ ਪੰਜਾਬ ਦੇ ਮੁੱਖ ਸਕੱਤਰ ਨੂੰ ਅਪਰਾਧਿਕ
ਮਾਣਹਾਨੀ ਮਾਮਲੇ ਵਿੱਚ ਵੀਰਵਾਰ ਨੂੰ ਹਾਈ ਕੋਰਟ ਦੇ ਸਾਹਮਣੇ ਨਿੱਜੀ
ਤੌਰ ‘ਤੇ ਪੇਸ਼ ਹੋਣ ਦਾ ਨਿਰਦੇਸ਼ ਦਿੱਤਾ ਗਿਆ ਸੀ।
ਬੈਂਚ ਨੇ ਕਿਹਾ ਕਿ ਉਨ੍ਹਾਂ ਨੂੰ ਦੋਵਾਂ ਧਿਰਾਂ ਵਿਚਕਾਰ ਵਿਵਾਦ ਦੇ ਪਿਛੋਕੜ
ਬਾਰੇ ਜਾਣੂ ਕਰਵਾ ਦਿੱਤਾ ਗਿਆ ਸੀ। ਇਸ ਤੋਂ ਬਾਅਦ, ਅਦਾਲਤ ਨੇ
ਅਗਲੇ ਹੁਕਮਾਂ ਤੱਕ ਅਪਰਾਧਿਕ ਮਾਣਹਾਨੀ ਮਾਮਲੇ ‘ਤੇ ਅੱਗੇ ਦੀ
ਕਾਰਵਾਈ ‘ਤੇ ਰੋਕ ਲਗਾ ਦਿੱਤੀ। ਸੁਪਰੀਮ ਕੋਰਟ ਨੇ ਇਹ ਵੀ
ਨਿਰਦੇਸ਼ ਦਿੱਤਾ ਕਿ ਸਿਵਲ ਉਲੰਘਣਾ ਮਾਮਲੇ ਵਿੱਚ ਪੰਜਾਬ ਸਰਕਾਰ
ਵਿਰੁੱਧ ਕੋਈ ਦੰਡਕਾਰੀ ਕਾਰਵਾਈ ਨਾ ਕੀਤੀ ਜਾਵੇ।
ਹਾਈ ਕੋਰਟ ਨੇ 3 ਅਗਸਤ ਨੂੰ ਪੰਜਾਬ ਸਰਕਾਰ ਨੂੰ ਨਿਰਦੇਸ਼ ਦਿੱਤਾ
ਸੀ ਕਿ ਉਹ ਆਪਣੇ ਸਾਰੇ ਕਰਮਚਾਰੀਆਂ ਅਤੇ ਪੈਨਸ਼ਨਰਾਂ ਨੂੰ
ਮਹਿੰਗਾਈ ਭੱਤੇ ਅਤੇ ਮਹਿੰਗਾਈ ਰਾਹਤ ਦੀਆਂ ਬਕਾਇਆ ਕਿਸ਼ਤਾਂ

ਪੰਜਾਬ ਸਰਕਾਰ ਨੂੰ ਵੱਡੀ ਰਾਹਤ: ਸੁਪਰੀਮ ਕੋਰਟ ਨੇ ਡੀਏ ਨਾਲ ਜੁੜੇ ਦੋਵੇਂ
ਮਾਮਲਿਆਂ ਤੇ ਕਾਰਵਾਈ 'ਤੇ ਲਗਾਈ ਰੋਕ (ਜਾਰੀ)

ਤੁਰੰਤ ਜਾਰੀ ਕਰੇ। ਇਨ੍ਹਾਂ ਕਿਸ਼ਤਾਂ ਨੂੰ ਪੰਜਾਬ ਵਿੱਚ ਤਾਇਨਾਤ ਆਲ
ਇੰਡੀਆ ਸਰਵਿਸਿਜ਼ (ਆਈਏਐਸ, ਆਈਪੀਐਸ, ਅਤੇ
ਆਈਐਫਐਸ) ਅਧਿਕਾਰੀਆਂ ਨੂੰ ਅਦਾ ਕੀਤੀਆਂ ਜਾਂਦੀਆਂ ਦਰਾਂ ਦੇ
ਅਨੁਸਾਰ ਹੀ ਜਾਰੀ ਕਰਨ ਦਾ ਆਦੇਸ਼ ਦਿੱਤਾ ਗਿਆ ਸੀ। ਪੰਜਾਬ
ਸਰਕਾਰ ਨੇ ਹਾਈ ਕੋਰਟ ਦੇ ਆਦੇਸ਼ ਨੂੰ ਸੁਪਰੀਮ ਕੋਰਟ ਵਿੱਚ ਚੁਣੌਤੀ
ਦਿੱਤੀ ਸੀ। ਹਾਈ ਕੋਰਟ ਦੇ ਆਦੇਸ਼ ਦੀ ਪਾਲਣਾ ਨਾ ਕਰਨ ਲਈ
ਸਰਕਾਰ ਖਿਲਾਫ਼ ਸਿਵਲ ਅਤੇ ਫੌਜਦਾਰੀ ਉਲੰਘਣਾ ਦੀਆਂ ਪਟੀਸ਼ਨਾਂ
ਦਾਇਰ ਕੀਤੀਆਂ ਗਈਆਂ ਸਨ।
ਸੁਪਰੀਮ ਕੋਰਟ ਨੇ ਪੰਜਾਬ ਸਰਕਾਰ ਨੂੰ ਮਾਰਚ 2027 ਤੱਕ
ਕਰਮਚਾਰੀਆਂ ਅਤੇ ਪੈਨਸ਼ਨਰਾਂ ਨੂੰ ਬਕਾਇਆ ਡੀਏ ਦੀ ਅਦਾਇਗੀ
ਲਈ ਯੋਜਨਾ ਤਿਆਰ ਕਰਨ ਦੇ ਨਿਰਦੇਸ਼ ਦਿੱਤੇ ਹਨ। ਸੁਣਵਾਈ
ਦੌਰਾਨ, ਅਦਾਲਤ ਨੇ ਕਿਹਾ ਕਿ ਇਸ ਸਮੇਂ 53% ਦੀ ਦਰ ਨਾਲ ਡੀਏ
ਅਦਾ ਕੀਤਾ ਜਾ ਰਿਹਾ ਹੈ। ਨਾਲ ਹੀ ਸਰਕਾਰ ਤੋਂ ਇਹ ਵੀ ਪੁੱਛਿਆ ਕਿ
ਉਹ ਬਕਾਇਆ ਰਕਮ ਵਿੱਚੋਂ ਕਿੰਨੀ ਰਕਮ ਦਾ ਭੁਗਤਾਨ ਕਰਨ ਲਈ
ਤਿਆਰ ਹੈ।
ਅਦਾਲਤ ਨੇ ਕਿਹਾ ਕਿ ਸਰਕਾਰ ਨੂੰ ਇਸ ਸਮੇਂ ਰਾਹਤ ਮਿਲੀ ਹੈ, ਇਸ
ਲਈ ਅਗਲੀ ਸੁਣਵਾਈ ‘ਤੇ ਸਕਾਰਾਤਮਕ ਜਵਾਬ ਲੈ ਕੇ ਆਵੇ।
ਮਾਮਲੇ ਦੀ ਅਗਲੀ ਸੁਣਵਾਈ ਦਸੰਬਰ ਵਿੱਚ ਹੋਵੇਗੀ।
ਸੁਪਰੀਮ ਕੋਰਟ ਨੇ ਸਰਕਾਰੀ ਕਰਮਚਾਰੀਆਂ ਦੇ ਕੰਮਕਾਜ ਅਤੇ
ਜਵਾਬਦੇਹੀ ‘ਤੇ ਸਖ਼ਤ ਟਿੱਪਣੀ ਕੀਤੀ। ਅਦਾਲਤ ਨੇ ਕਿਹਾ ਕਿ
ਸਰਕਾਰੀ ਕਰਮਚਾਰੀਆਂ ਨੂੰ ਅਸੰਗਠਿਤ ਖੇਤਰ ਅਤੇ ਕਾਰਪੋਰੇਟ ਖੇਤਰ
ਵਿੱਚ ਕੰਮ ਕਰਨ ਵਾਲਿਆਂ ਨਾਲੋਂ ਵੱਧ ਲਾਭ ਮਿਲਦੇ ਹਨ, ਪਰ ਉਨ੍ਹਾਂ ਦੇ
ਕੰਮ ਦੀ ਕੋਈ ਜਵਾਬਦੇਹੀ ਤੈਅ ਨਹੀਂ ਹੁੰਦੀ ਹੈ। ਅਦਾਲਤ ਨੇ ਇਹ ਵੀ
ਕਿਹਾ ਕਿ ਸਰਕਾਰੀ ਮੁਲਜ਼ਮਾਂ ਨੂੰ ਠੇਕੇ ਦੇ ਆਧਾਰ ‘ਤੇ ਰੱਖਿਆ ਜਾਣਾ
ਚਾਹੀਦਾ ਹੈ, ਤਾਂ ਹੀ ਉਨ੍ਹਾਂ ਦੀ ਜਵਾਬਦੇਹੀ ਯਕੀਨੀ ਹੋ ਸਕੇਗੀ।
ਉਦਾਹਰਣ ਦਿੰਦੇ ਹੋਏ, ਅਦਾਲਤ ਨੇ ਕਿਹਾ ਕਿ ਕਰਮਚਾਰੀ ਹਾਈ ਕੋਰਟ
ਅਤੇ ਜ਼ਿਲ੍ਹਾ ਅਦਾਲਤਾਂ ਵਿੱਚ ਭਰਤੀ ਹੁੰਦੇ ਹਨ, ਪਰ ਬਾਅਦ ਵਿੱਚ
ਸਕੱਤਰੇਤ ਪਹੁੰਚ ਜਾਂਦੇ ਹਨ। ਉੱਥੇ ਇੱਕ ਦਿਨ ਵਿੱਚ ਸਿਰਫ਼ ਤਿੰਨ ਪੰਨੇ
ਟਾਈਪ ਕੀਤੇ ਜਾਂਦੇ ਹਨ। ਜੇਕਰ ਸਰਕਾਰੀ ਕਰਮਚਾਰੀ ਇਮਾਨਦਾਰੀ
ਨਾਲ ਕੰਮ ਕਰਨ ਤਾਂ ਦੇਸ਼ ਵਿੱਚ ਮੁਕੱਦਮਿਆਂ ਦੀ ਗਿਣਤੀ ਘੱਟ ਹੋ
ਸਕਦੀ ਹੈ। ਅਦਾਲਤ ਨੇ ਇਹ ਵੀ ਸਵਾਲ ਉਠਾਇਆ ਕਿ ਸਰਕਾਰੀ
ਕਰਮਚਾਰੀ ਦੀ ਮੌਤ ਤੋਂ ਬਾਅਦ ਉਸਦੇ ਪਰਿਵਾਰ ਨੂੰ ਪੈਨਸ਼ਨ ਮਿਲਦੀ
ਰਹਿੰਦੀ ਹੈ, ਪਰ ਕਰਮਚਾਰੀਆਂ ਦੀ ਜਵਾਬਦੇਹੀ ਕਿੱਥੇ ਹੈ?
ਪੰਜਾਬ

ਪਾਕਿਸਤਾਨ ‘ਚ ਗੈਸ ਸਿਲੰਡਰ ਫਟਣ ਕਾਰਨ
ਵੱਡਾ ਹਾਦਸਾ, ਤਿੰਨ ਮਾਸੂਮ ਬੱਚਿਆਂ ਦੀ ਮੌਤ
ਪੇਸ਼ਾਵਰ: ਪਾਕਿਸਤਾਨ ਦੇ ਖੈਬਰ ਪਖਤੂਨਖਵਾ ਸੂਬੇ ਵਿੱਚ ਗੈਸ
ਸਿਲੰਡਰ ਦਾ ਧਮਾਕਾ ਇੱਕ ਪਰਿਵਾਰ ਲਈ ਕਾਲ ਬਣ ਗਿਆ। ਖੈਬਰ
ਪਖਤੂਨਖਵਾ ਸੂਬੇ ਦੀ ਰਾਜਧਾਨੀ ਪੇਸ਼ਾਵਰ ਵਿੱਚ ਗੈਸ ਸਿਲੰਡਰ ਫਟਣ
ਤੋਂ ਬਾਅਦ ਇੱਕ ਮਕਾਨ ਦੀ ਛੱਤ ਡਿੱਗ ਗਈ, ਜਿਸ ਕਾਰਨ ਤਿੰਨ
ਬੱਚਿਆਂ ਦੀ ਮੌਤ ਹੋ ਗਈ ਅਤੇ ਇੱਕ ਔਰਤ ਸਮੇਤ ਇੱਕ ਹੋਰ ਬੱਚਾ
ਜ਼ਖ਼ਮੀ ਹੋ ਗਿਆ। ਬਚਾਅ ਅਧਿਕਾਰੀਆਂ ਨੇ ਵੀਰਵਾਰ ਨੂੰ ਇਹ
ਜਾਣਕਾਰੀ ਦਿੱਤੀ।
ਬਚਾਅ ਦਲ ਮੌਕੇ ‘ਤੇ ਪਹੁੰਚੇ ਅਤੇ ਮਲਬੇ ਹੇਠ ਦੱਬੇ ਲੋਕਾਂ ਨੂੰ ਬਾਹਰ
ਕੱਢਣ ਲਈ ਤਲਾਸ਼ੀ ਅਤੇ ਬਚਾਅ ਮੁਹਿੰਮ ਸ਼ੁਰੂ ਕੀਤੀ।
ਬਚਾਅ ਅਧਿਕਾਰੀ ਅਨੁਸਾਰ, ਤਿੰਨਾਂ ਬੱਚਿਆਂ ਨੂੰ ਗੰਭੀਰ ਹਾਲਤ ਵਿੱਚ
ਹਸਪਤਾਲ ਪਹੁੰਚਾਇਆ ਗਿਆ ਸੀ, ਜਿੱਥੇ ਸੱਟਾਂ ਕਾਰਨ ਉਨ੍ਹਾਂ ਦੀ ਮੌਤ
ਹੋ ਗਈ। ਤਿੰਨੇ ਬੱਚੇ ਆਪਸ ਵਿੱਚ ਸਕੇ ਭਰਾ ਸਨ।
ਅਧਿਕਾਰੀ ਨੇ ਦੱਸਿਆ ਕਿ ਜ਼ਖ਼ਮੀ ਔਰਤ ਅਤੇ ਬੱਚੇ ਦਾ ਹਸਪਤਾਲ
ਵਿੱਚ ਇਲਾਜ ਚੱਲ ਰਿਹਾ ਹੈ।
ਪੰਜਾਬ

ਅਟਾਰੀ-ਵਾਹਗਾ ਸਰਹੱਦ ਰਾਹੀਂ 49
ਪਾਕਿਸਤਾਨੀ ਸਿੱਖ ਸ਼ਰਧਾਲੂ ਪਰਤੇ ਵਤਨ,
ਦੋਵਾਂ ਦੇਸ਼ਾਂ ਵਿਚਾਲੇ ਅਮਨ-ਸ਼ਾਂਤੀ ਦੀ ਕੀਤੀ
ਅਰਦਾਸ
ਸ਼ਰਧਾਲੂਆਂ ਦੀ ਮੰਗ ਤੇ ਉਨ੍ਹਾਂ ਦੀਆਂ ਧਾਰਮਿਕ ਭਾਵਨਾਵਾਂ ਨੂੰ
ਧਿਆਨ 'ਚ ਰੱਖਦਿਆਂ ਭਾਰਤ ਸਰਕਾਰ ਨੇ ਉਨ੍ਹਾਂ ਨੂੰ ਅਟਾਰੀ-ਵਾਹਗਾ
ਸਰਹੱਦ ਰਾਹੀਂ ਸੜਕ ਰਸਤੇ ਪਾਕਿਸਤਾਨ ਵਾਪਸ ਜਾਣ ਦੀ ਵਿਸ਼ੇਸ਼
ਇਜਾਜ਼ਤ ਦੇ ਦਿੱਤੀ। ਇਸ ਤੋਂ ਬਾਅਦ ਅਟਾਰੀ ਸਰਹੱਦ 'ਤੇ
ਇਮੀਗ੍ਰੇਸ਼ਨ ਅਤੇ ਸੁਰੱਖਿਆ ਸਬੰਧੀ ਸਾਰੀਆਂ ਜ਼ਰੂਰੀ ਕਾਰਵਾਈਆਂ
ਪੂਰੀਆਂ ਕਰਕੇ ਜਥੇ ਨੂੰ ਸਨਮਾਨ ਸਹਿਤ ਪਾਕਿਸਤਾਨ ਲਈ ਰਵਾਨਾ
ਕੀਤਾ ਗਿਆ।
ਭਾਰਤ ਦੇ ਪ੍ਰਮੁੱਖ ਇਤਿਹਾਸਕ ਤੇ ਪਵਿੱਤਰ ਗੁਰਧਾਮਾਂ ਦੇ ਦਰਸ਼ਨ
ਕਰਨ ਤੋਂ ਬਾਅਦ ਪਾਕਿਸਤਾਨ ਤੋਂ ਆਏ 49 ਸਿੱਖ ਸ਼ਰਧਾਲੂਆਂ ਦਾ
ਜਥਾ ਆਪਣੀ ਕਰੀਬ ਇੱਕ ਮਹੀਨੇ ਦੀ ਧਾਰਮਿਕ ਯਾਤਰਾ ਪੂਰੀ ਕਰਕੇ
ਅਟਾਰੀ-ਵਾਹਗਾ ਸਰਹੱਦ ਰਾਹੀਂ ਸੁਰੱਖਿਅਤ ਆਪਣੇ ਵਤਨ ਪਰਤ
ਗਿਆ। ਨਨਕਾਣਾ ਸਾਹਿਬ (ਪਾਕਿਸਤਾਨ) ਤੇ ਆਸ-ਪਾਸ ਦੇ
ਇਲਾਕਿਆਂ ਤੋਂ ਆਏ ਇਸ ਜਥੇ ਨੇ ਸ੍ਰੀ ਹੇਮਕੁੰਟ ਸਾਹਿਬ, ਸ੍ਰੀ
ਆਨੰਦਪੁਰ ਸਾਹਿਬ, ਸੱਚਖੰਡ ਸ੍ਰੀ ਹਰਿਮੰਦਰ ਸਾਹਿਬ (ਅੰਮ੍ਰਿਤਸਰ) ਤੇ
ਦਿੱਲੀ ਦੇ ਵੱਖ-ਵੱਖ ਇਤਿਹਾਸਕ ਗੁਰਦੁਆਰਾ ਸਾਹਿਬਾਨ ਦੇ ਦਰਸ਼ਨ
ਕੀਤੇ। ਇਸ ਦੌਰਾਨ ਸ਼ਰਧਾਲੂਆਂ ਨੇ ਦੋਵਾਂ ਦੇਸ਼ਾਂ ਵਿਚਾਲੇ ਅਮਨ,
ਸ਼ਾਂਤੀ ਤੇ ਆਪਸੀ ਭਾਈਚਾਰੇ ਲਈ ਅਰਦਾਸ ਵੀ ਕੀਤੀ।
ਯਾਤਰਾ ਦੌਰਾਨ ਸ਼ਰਧਾਲੂਆਂ ਨੂੰ ਵਾਪਸੀ ਸਮੇਂ ਆਵਾਜਾਈ ਦੇ ਰਸਤੇ
ਸਬੰਧੀ ਵੱਡੀ ਮੁਸ਼ਕਲ ਦਾ ਸਾਹਮਣਾ ਕਰਨਾ ਪੈ ਰਿਹਾ ਸੀ। ਨਿਯਮਾਂ
ਅਨੁਸਾਰ ਉਨ੍ਹਾਂ ਨੂੰ ਹਵਾਈ ਰਸਤੇ ਰਾਹੀਂ ਪਾਕਿਸਤਾਨ ਵਾਪਸ ਜਾਣਾ
ਪੈਣਾ ਸੀ, ਜਿਸ ਕਾਰਨ ਕਨੈਕਟਿੰਗ ਉਡਾਣਾਂ ਤੇ ਲੰਬੀਆਂ ਕਾਗਜ਼ੀ
ਕਾਰਵਾਈਆਂ ਕਰਕੇ ਕਰੀਬ 22 ਤੋਂ 24 ਘੰਟੇ ਦਾ ਸਮਾਂ ਲੱਗਦਾ ਸੀ।
ਸ਼ਰਧਾਲੂਆਂ ਦੀ ਇਸ ਮੁਸ਼ਕਲ ਨੂੰ ਦੇਖਦਿਆਂ ਦਿੱਲੀ ਸਿੱਖ
ਗੁਰਦੁਆਰਾ ਪ੍ਰਬੰਧਕ ਕਮੇਟੀ ਦੇ ਪ੍ਰਧਾਨ ਸਰਦਾਰ ਹਰਮੀਤ ਸਿੰਘ
ਕਾਲਕਾ ਤੇ ਜਨਰਲ ਸਕੱਤਰ ਸਰਦਾਰ ਜਗਦੀਪ ਸਿੰਘ ਕਾਹਲੋਂ ਨੇ
ਭਾਰਤ ਸਰਕਾਰ ਕੋਲ ਵਿਸ਼ੇਸ਼ ਬੇਨਤੀ ਕੀਤੀ ਸੀ।
ਸ਼ਰਧਾਲੂਆਂ ਦੀ ਮੰਗ ਤੇ ਉਨ੍ਹਾਂ ਦੀਆਂ ਧਾਰਮਿਕ ਭਾਵਨਾਵਾਂ ਨੂੰ
ਧਿਆਨ ‘ਚ ਰੱਖਦਿਆਂ ਭਾਰਤ ਸਰਕਾਰ ਨੇ ਉਨ੍ਹਾਂ ਨੂੰ ਅਟਾਰੀ-ਵਾਹਗਾ
ਸਰਹੱਦ ਰਾਹੀਂ ਸੜਕ ਰਸਤੇ ਪਾਕਿਸਤਾਨ ਵਾਪਸ ਜਾਣ ਦੀ ਵਿਸ਼ੇਸ਼

ਅਟਾਰੀ-ਵਾਹਗਾ ਸਰਹੱਦ ਰਾਹੀਂ 49 ਪਾਕਿਸਤਾਨੀ ਸਿੱਖ ਸ਼ਰਧਾਲੂ ਪਰਤੇ ਵਤਨ,
ਦੋਵਾਂ ਦੇਸ਼ਾਂ ਵਿਚਾਲੇ ਅਮਨ-ਸ਼ਾਂਤੀ ਦੀ ਕੀਤੀ ਅਰਦਾਸ (ਜਾਰੀ)

ਇਜਾਜ਼ਤ ਦੇ ਦਿੱਤੀ। ਇਸ ਤੋਂ ਬਾਅਦ ਅਟਾਰੀ ਸਰਹੱਦ ‘ਤੇ
ਇਮੀਗ੍ਰੇਸ਼ਨ ਅਤੇ ਸੁਰੱਖਿਆ ਸਬੰਧੀ ਸਾਰੀਆਂ ਜ਼ਰੂਰੀ ਕਾਰਵਾਈਆਂ
ਪੂਰੀਆਂ ਕਰਕੇ ਜਥੇ ਨੂੰ ਸਨਮਾਨ ਸਹਿਤ ਪਾਕਿਸਤਾਨ ਲਈ ਰਵਾਨਾ
ਕੀਤਾ ਗਿਆ।
ਜਥੇ ਵਿੱਚ ਸ਼ਾਮਲ ਨਨਕਾਣਾ ਸਾਹਿਬ ਦੇ ਸ਼ਰਧਾਲੂ ਭੁਪਿੰਦਰ ਸਿੰਘ ਨੇ
ਆਪਣੇ ਜਜ਼ਬਾਤ ਸਾਂਝੇ ਕਰਦਿਆਂ ਦੱਸਿਆ ਕਿ ਉਹ 8 ਤਰੀਕ ਨੂੰ 30
ਦਿਨਾਂ ਦੇ ਵੀਜ਼ੇ ‘ਤੇ ਭਾਰਤ ਆਏ ਸਨ। ਉਨ੍ਹਾਂ ਕਿਹਾ ਕਿ ਸ੍ਰੀ ਹੇਮਕੁੰਟ
ਸਾਹਿਬ ਤੇ ਸੱਚਖੰਡ ਸ੍ਰੀ ਹਰਿਮੰਦਰ ਸਾਹਿਬ ਦੇ ਦਰਸ਼ਨ ਕਰਨਾ ਉਨ੍ਹਾਂ
ਦੇ ਜੀਵਨ ਦਾ ਸਭ ਤੋਂ ਵੱਡਾ ਅਤੇ ਸੁਖਦ ਅਨੁਭਵ ਰਿਹਾ ਹੈ।
ਉਨ੍ਹਾਂ ਨੇ ਯਾਤਰਾ ਦੌਰਾਨ ਕੀਤੇ ਗਏ ਸ਼ਾਨਦਾਰ ਪ੍ਰਬੰਧਾਂ ਲਈ ਭਾਰਤ
ਸਰਕਾਰ, ਪਾਕਿਸਤਾਨ ਸਰਕਾਰ ਤੇ ਦਿੱਲੀ ਸਿੱਖ ਗੁਰਦੁਆਰਾ ਪ੍ਰਬੰਧਕ
ਕਮੇਟੀ ਦਾ ਦਿਲੋਂ ਧੰਨਵਾਦ ਕੀਤਾ। ਉਨ੍ਹਾਂ ਕਿਹਾ ਕਿ ਦੋਵਾਂ ਸਰਕਾਰਾਂ ਦੇ
ਸਹਿਯੋਗ ਸਦਕਾ ਉਨ੍ਹਾਂ ਦੀ ਇਹ ਧਾਰਮਿਕ ਯਾਤਰਾ ਬੇਹੱਦ ਸੁਖਾਲੇ ਤੇ
ਬਿਨਾਂ ਕਿਸੇ ਰੁਕਾਵਟ ਦੇ ਸੰਪੰਨ ਹੋਈ ਹੈ।
ਵਤਨ ਵਾਪਸੀ ਸਮੇਂ ਪਾਕਿਸਤਾਨੀ ਸਿੱਖ ਸ਼ਰਧਾਲੂਆਂ ਨੇ ਦੋਵਾਂ ਦੇਸ਼ਾਂ
ਦੀਆਂ ਸਰਕਾਰਾਂ ਨੂੰ ਭਾਵੁਕ ਅਪੀਲ ਕਰਦਿਆਂ ਕਿਹਾ ਕਿ ਜਿਸ ਤਰ੍ਹਾਂ
ਕਰਤਾਰਪੁਰ ਸਾਹਿਬ ਲਾਂਘੇ ਰਾਹੀਂ ਭਾਰਤੀ ਸ਼ਰਧਾਲੂ ਪਾਕਿਸਤਾਨ
ਸਥਿਤ ਗੁਰਧਾਮਾਂ ਦੇ ਦਰਸ਼ਨ ਕਰਨ ਜਾਂਦੇ ਹਨ, ਉਸੇ ਤਰ੍ਹਾਂ
ਪਾਕਿਸਤਾਨ ‘ਚ ਰਹਿਣ ਵਾਲੇ ਸਿੱਖ ਸ਼ਰਧਾਲੂਆਂ ਲਈ ਵੀ ਭਾਰਤ
ਸਥਿਤ ਇਤਿਹਾਸਕ ਗੁਰਦੁਆਰਾ ਸਾਹਿਬਾਨ ਦੇ ਦਰਸ਼ਨਾਂ ਲਈ ਰਸਤੇ
ਆਸਾਨ ਤੇ ਸੁਖਾਲੇ ਬਣਾਏ ਜਾਣੇ ਚਾਹੀਦੇ ਹਨ।
ਸ਼ਰਧਾਲੂਆਂ ਨੇ ਕਿਹਾ ਕਿ ਅਜਿਹੇ ਧਾਰਮਿਕ ਤੇ ਆਪਸੀ
ਸੱਭਿਆਚਾਰਕ ਆਦਾਨ-ਪ੍ਰਦਾਨ ਨਾਲ ਦੋਵਾਂ ਦੇਸ਼ਾਂ ਦੇ ਲੋਕਾਂ ਵਿਚਾਲੇ
ਰਿਸ਼ਤੇ ਹੋਰ ਮਜ਼ਬੂਤ ਹੋਣਗੇ ਤੇ ਸਰਹੱਦਾਂ ‘ਤੇ ਅਮਨ-ਸ਼ਾਂਤੀ ਤੇ
ਸਦਭਾਵਨਾ ਦਾ ਮਾਹੌਲ ਬਣਾਉਣ ‘ਚ ਮਦਦ ਮਿਲੇਗੀ।
ਪੰਜਾਬ • ਅੰਮ੍ਰਿਤਸਰ

ਅੰਮ੍ਰਿਤਸਰ ‘ਚ ਵਰਦੀ ‘ਤੇ ਲੱਗਾ ਨਵਾਂ
ਸਿਤਾਰਾ: ਸਹਾਇਕ ਸਬ-ਇੰਸਪੈਕਟਰ ਤੋਂ ਸਬ-
ਇੰਸਪੈਕਟਰ ਬਣੇ ਚਰਨਜੀਤ ਸਿੰਘ, ਪਰਿਵਾਰ
ਨੇ ਇੰਝ ਮਨਾਇਆ ਜਸ਼ਨ
ਅੰਮ੍ਰਿਤਸਰ ਦੇ ਚਰਨਜੀਤ ਸਿੰਘ, ਜੋ ਪਹਿਲਾਂ ਸਹਾਇਕ ਸਬ-
ਇੰਸਪੈਕਟਰ ਵਜੋਂ ਸੇਵਾਵਾਂ ਨਿਭਾਅ ਰਹੇ ਸਨ, ਹੁਣ ਤਰੱਕੀ ਮਿਲਣ ਤੋਂ
ਬਾਅਦ ਸਬ-ਇੰਸਪੈਕਟਰ ਬਣ ਗਏ ਹਨ। ਇਸ ਤਰੱਕੀ ਨਾਲ ਉਨ੍ਹਾਂ
ਦੀ ਵਰਦੀ 'ਤੇ ਇੱਕ ਨਵਾਂ ਸਿਤਾਰਾ ਜੁੜ ਗਿਆ ਹੈ, ਜਿਸ ਦੀ ਖੁਸ਼ੀ
ਉਨ੍ਹਾਂ ਦੇ ਪਰਿਵਾਰ ਨੇ ਬੇਹੱਦ ਖ਼ਾਸ ਅੰਦਾਜ਼ 'ਚ ਮਨਾਈ।
ਅੰਮ੍ਰਿਤਸਰ ‘ਚ ਪੁਲਿਸ ਮੁਲਾਜ਼ਮ ਦੀ ਤਰੱਕੀ ਨਾਲ ਜੁੜਿਆ ਇੱਕ
ਬੇਹੱਦ ਭਾਵੁਕ ਵੀਡੀਓ ਸਾਹਮਣੇ ਆਇਆ ਹੈ, ਜੋ ਸੋਸ਼ਲ ਮੀਡੀਆ ‘ਤੇ
ਲੋਕਾਂ ਦਾ ਦਿਲ ਜਿੱਤ ਰਿਹਾ ਹੈ। ਇਹ ਵੀਡੀਓ ਸਿਰਫ਼ ਇੱਕ ਪੁਲਿਸ
ਮੁਲਾਜ਼ਮ ਦੀ ਤਰੱਕੀ ਦੀ ਖੁਸ਼ੀ ਨਹੀਂ, ਸਗੋਂ ਸਾਲਾਂ ਦੀ ਮਿਹਨਤ,
ਸੰਘਰਸ਼ ਤੇ ਪਰਿਵਾਰ ਦੇ ਸਾਥ ਦੀ ਕਹਾਣੀ ਵੀ ਬਿਆਨ ਕਰ ਰਿਹਾ ਹੈ।
ਦਰਅਸਲ, ਅੰਮ੍ਰਿਤਸਰ ਦੇ ਚਰਨਜੀਤ ਸਿੰਘ, ਜੋ ਪਹਿਲਾਂ ਸਹਾਇਕ
ਸਬ-ਇੰਸਪੈਕਟਰ ਵਜੋਂ ਸੇਵਾਵਾਂ ਨਿਭਾਅ ਰਹੇ ਸਨ, ਹੁਣ ਤਰੱਕੀ
ਮਿਲਣ ਤੋਂ ਬਾਅਦ ਸਬ-ਇੰਸਪੈਕਟਰ ਬਣ ਗਏ ਹਨ। ਇਸ ਤਰੱਕੀ
ਨਾਲ ਉਨ੍ਹਾਂ ਦੀ ਵਰਦੀ ‘ਤੇ ਇੱਕ ਨਵਾਂ ਸਿਤਾਰਾ ਜੁੜ ਗਿਆ ਹੈ, ਜਿਸ
ਦੀ ਖੁਸ਼ੀ ਉਨ੍ਹਾਂ ਦੇ ਪਰਿਵਾਰ ਨੇ ਬੇਹੱਦ ਖ਼ਾਸ ਅੰਦਾਜ਼ ‘ਚ ਮਨਾਈ।
ਚਰਨਜੀਤ ਸਿੰਘ ਦੇਰ ਰਾਤ ਆਪਣੀ ਡਿਊਟੀ ਖ਼ਤਮ ਕਰਕੇ ਘਰ
ਪਹੁੰਚੇ। ਇਸ ਦੌਰਾਨ ਉਨ੍ਹਾਂ ਦੀ ਪਤਨੀ ਤੇ ਦੋਵੇਂ ਧੀਆਂ ਨੇ ਉਨ੍ਹਾਂ ਦੀ
ਤਰੱਕੀ ਦਾ ਜਸ਼ਨ ਮਨਾਇਆ। ਪਰਿਵਾਰ ਵੱਲੋਂ ਦਿੱਤੇ ਇਸ ਪਿਆਰ
ਭਰੇ ਸਵਾਗਤ ਨੇ ਇਸ ਪਲ ਨੂੰ ਹੋਰ ਵੀ ਯਾਦਗਾਰ ਬਣਾ ਦਿੱਤਾ।
ਵੀਡੀਓ ‘ਚ ਪਰਿਵਾਰ ਦੇ ਚਿਹਰਿਆਂ ‘ਤੇ ਖੁਸ਼ੀ ਦਿਖਾਈ ਦਿੱਤੀ। ਖ਼ਾਸ
ਤੌਰ ‘ਤੇ ਆਪਣੀਆਂ ਪਿਤਾ ਦੀ ਕਾਮਯਾਬੀ ‘ਤੇ ਦੋਵੇਂ ਧੀਆਂ ਦੀ ਖੁਸ਼ੀ
ਦੇਖਣ ਵਾਲੀ ਹੈ।
ਚਰਨਜੀਤ ਸਿੰਘ ਦੀ ਇਹ ਤਰੱਕੀ ਉਨ੍ਹਾਂ ਦੀ ਸਾਲਾਂ ਦੀ ਮਿਹਨਤ ਤੇ
ਪੁਲਿਸ ਵਿਭਾਗ ‘ਚ ਨਿਭਾਈਆਂ ਸੇਵਾਵਾਂ ਦਾ ਇੱਕ ਅਹਿਮ ਪੜਾਅ
ਹੈ। ਪਰਿਵਾਰ ਵੱਲੋਂ ਮਨਾਇਆ ਗਿਆ ਇਹ ਜਸ਼ਨ ਵੀ ਇਸ ਗੱਲ ਦੀ
ਗਵਾਹੀ ਦਿੰਦਾ ਹੈ ਕਿ ਕਿਸੇ ਆਪਣੇ ਦੀ ਕਾਮਯਾਬੀ ਪੂਰੇ ਪਰਿਵਾਰ
ਲਈ ਕਿੰਨਾ ਵੱਡਾ ਮਾਣ ਹੁੰਦੀ ਹੈ। ਸੋਸ਼ਲ ਮੀਡੀਆ ‘ਤੇ ਇਸ ਭਾਵੁਕ
ਸੀਸੀਟੀਵੀ ਵੀਡੀਓ ਨੂੰ ਕਾਫ਼ੀ ਪਸੰਦ ਕੀਤਾ ਜਾ ਰਿਹਾ ਹੈ। ਲੋਕ
ਚਰਨਜੀਤ ਸਿੰਘ ਨੂੰ ਤਰੱਕੀ ਦੀ ਵਧਾਈ ਦੇਣ ਦੇ ਨਾਲ-ਨਾਲ ਉਨ੍ਹਾਂ ਦੇ
ਪਰਿਵਾਰ ਦੇ ਇਸ ਪਿਆਰ ਭਰੇ ਅੰਦਾਜ਼ ਦੀ ਵੀ ਸ਼ਲਾਘਾ ਕਰ ਰਹੇ
ਹਨ।
ਪੰਜਾਬ

ਪੁਰਾਣੀ ਰੰਜਿਸ਼ ਦੇ ਚੱਲਦਿਆਂ ਵਿਅਕਤੀ ‘ਤੇ
ਜਾਨਲੇਵਾ ਹਮਲਾ, 4 ਲੋਕਾਂ ਖ਼ਿਲਾਫ਼ ਕੇਸ ਦਰਜ
ਗੁਰਦਾਸਪੁਰ: ਦੋਰਾਂਗਲਾ ਥਾਣੇ ਅਧੀਨ ਆਉਂਦੇ ਟੋਟਾ ਮੋੜ ‘ਤੇ
ਪੈਸਿਆਂ ਦੇ ਲੈਣ-ਦੇਣ ਨੂੰ ਲੈ ਕੇ ਇੱਕ ਵਿਅਕਤੀ ‘ਤੇ ਹਮਲਾ ਕਰਕੇ ਉਸ
ਨੂੰ ਜ਼ਖ਼ਮੀ ਕਰਨ ਦਾ ਮਾਮਲਾ ਸਾਹਮਣੇ ਆਇਆ ਹੈ। ਇਸ ਸਬੰਧੀ
ਪੁਲਿਸ ਨੇ 4 ਵਿਅਕਤੀਆਂ ਖ਼ਿਲਾਫ਼ ਵੱਖ-ਵੱਖ ਧਾਰਾਵਾਂ ਤਹਿਤ ਕੇਸ
ਦਰਜ ਕੀਤਾ ਹੈ।
ਪੁਲਿਸ ਨੂੰ ਦਿੱਤੇ ਆਪਣੇ ਬਿਆਨਾਂ ਵਿੱਚ ਰਸਪਾਲ ਸਿੰਘ ਵਾਸੀ
ਸਵਾਈ ਰਾਏ ਉੱਤਰ, ਥਾਣਾ ਗੁਰੂਹਰਸਹਾਏ, ਜ਼ਿਲ੍ਹਾ ਫਿਰੋਜ਼ਪੁਰ ਨੇ
ਦੱਸਿਆ ਕਿ ਉਹ ਭੂਸੇ ਦੀਆਂ ਗੱਠਾਂ ਬਣਾਉਣ ਦਾ ਕੰਮ ਕਰਦਾ ਹੈ ਅਤੇ
ਟੋਟਾ ਮੋੜ ‘ਤੇ ਕਿਰਾਏ ਦੇ ਮਕਾਨ ਵਿੱਚ ਰਹਿੰਦਾ ਹੈ।
ਸ਼ਿਕਾਇਤਕਰਤਾ ਮੁਤਾਬਕ, ਦੁਪਹਿਰ ਕਰੀਬ 12:30 ਵਜੇ 4
ਵਿਅਕਤੀਆਂ ਨੇ ਉਸ ‘ਤੇ ਹਮਲਾ ਕਰ ਦਿੱਤਾ ਅਤੇ ਹੱਥਾਂ ਵਿੱਚ

ਸੂਚਨਾ

Lok Sanjh LLC is a registered newspaper in the
State of Illinois.

ਅਖ਼ਬਾਰ ਵਿੱਚ ਛਪੀਆਂ ਖ਼ਬਰਾਂ ਜਾਂ ਇਸ਼ਤਿਹਾਰਾਂ ਨਾਲ ਪ੍ਰਕਾਸ਼ਕ ਦਾ
ਸਹਿਮਤ ਹੋਣਾ ਜ਼ਰੂਰੀ ਨਹੀਂ।

ਪੁਰਾਣੀ ਰੰਜਿਸ਼ ਦੇ ਚੱਲਦਿਆਂ ਵਿਅਕਤੀ ‘ਤੇ ਜਾਨਲੇਵਾ ਹਮਲਾ, 4 ਲੋਕਾਂ ਖ਼ਿਲਾਫ਼
ਕੇਸ ਦਰਜ (ਜਾਰੀ)

ਹਥਿਆਰ ਲੈ ਕੇ ਉਸ ਨੂੰ ਜ਼ਖ਼ਮੀ ਕਰ ਦਿੱਤਾ। ਇਹ ਘਟਨਾ ਪੈਸਿਆਂ ਦੇ
ਲੈਣ-ਦੇਣ ਨੂੰ ਲੈ ਕੇ ਪੁਰਾਣੀ ਰੰਜਿਸ਼ ਦਾ ਨਤੀਜਾ ਦੱਸੀ ਜਾ ਰਹੀ ਹੈ।
ਪੁਲਿਸ ਰਿਕਾਰਡ ਅਨੁਸਾਰ, ਮੁਲਜ਼ਮਾਂ ਦੀ ਪਛਾਣ ਗੁਰਪ੍ਰੀਤ ਸਿੰਘ,
ਵਿਕਰਮ ਸਿੰਘ ਵਾਸੀ ਨਵਾਂ ਹਸਤਾ ਅਤੇ ਬਿੰਦਰ ਸਿੰਘ ਤੇ ਜੋਗਿੰਦਰ
ਸਿੰਘ ਵਾਸੀ ਹਸਤਾ ਕਲਾਂ, ਜ਼ਿਲ੍ਹਾ ਫਾਜ਼ਿਲਕਾ ਵਜੋਂ ਹੋਈ ਹੈ।
ਰਸਪਾਲ ਸਿੰਘ ਦੇ ਬਿਆਨਾਂ ਦੇ ਆਧਾਰ ‘ਤੇ ਦੋਰਾਂਗਲਾ ਪੁਲਿਸ ਨੇ
ਚਾਰਾਂ ਮੁਲਜ਼ਮਾਂ ਖ਼ਿਲਾਫ਼ ਮਾਮਲਾ ਦਰਜ ਕਰਕੇ ਅਗਲੇਰੀ ਜਾਂਚ ਸ਼ੁਰੂ
ਕਰ ਦਿੱਤੀ ਹੈ।
ਪੰਜਾਬ

ਸੂਰਿਆਕੁਮਾਰ ਯਾਦਵ ਇਸ ਟੂਰਨਾਮੈਂਟ ‘ਚ
ਸੰਭਾਲਣਗੇ ਮੁੰਬਈ ਦੀ ਕਮਾਨ
ਮੁੰਬਈ: ਭਾਰਤੀ ਟੀ-20 ਵਿਸ਼ਵ ਕੱਪ 2026 ਜੇਤੂ ਕਪਤਾਨ
ਸੂਰਿਆਕੁਮਾਰ ਯਾਦਵ ਜਲਦ ਹੀ ਮੁਕਾਬਲੇਬਾਜ਼ੀ ਵਾਲੀ ਕ੍ਰਿਕਟ ਵਿੱਚ
ਵਾਪਸੀ ਕਰਨ ਜਾ ਰਹੇ ਹਨ। ਉਹ ਆਗਾਮੀ ਸਈਅਦ ਮੁਸ਼ਤਾਕ
ਅਲੀ ਟਰਾਫੀ 2026 ਅਤੇ ਵਿਜੇ ਹਜ਼ਾਰੇ ਟਰਾਫੀ 2026-27 ਵਿੱਚ
ਮੁੰਬਈ ਦੀ ਟੀਮ ਦੀ ਕਪਤਾਨੀ ਕਰਦੇ ਨਜ਼ਰ ਆਉਣਗੇ। ਇਸ ਤਰ੍ਹਾਂ
ਉਨ੍ਹਾਂ ਕੋਲ ਘਰੇਲੂ ਕ੍ਰਿਕਟ ਵਿੱਚ ਸ਼ਾਨਦਾਰ ਪ੍ਰਦਰਸ਼ਨ ਕਰਕੇ ਟੀਮ
ਇੰਡੀਆ ਵਿੱਚ ਵਾਪਸੀ ਲਈ ਆਪਣਾ ਦਾਅਵਾ ਮਜ਼ਬੂਤ ਕਰਨ ਦਾ
ਮੌਕਾ ਹੋਵੇਗਾ।
ਸੂਰਿਆਕੁਮਾਰ ਯਾਦਵ ਦੀ ਵਾਪਸੀ 14 ਨਵੰਬਰ ਤੋਂ ਹੋਣ ਜਾ ਰਹੀ ਹੈ।
ਇਸ ਦਿਨ ਮੁੰਬਈ ਦੀ ਟੀਮ ਸਈਅਦ ਮੁਸ਼ਤਾਕ ਅਲੀ ਟਰਾਫੀ ਵਿੱਚ
ਹੈਦਰਾਬਾਦ ਖ਼ਿਲਾਫ਼ ਆਪਣਾ ਪਹਿਲਾ ਮੁਕਾਬਲਾ ਖੇਡੇਗੀ। ਟਾਈਮਜ਼
ਆਫ਼ ਇੰਡੀਆ ਦੀ ਰਿਪੋਰਟ ਮੁਤਾਬਕ, ਰਾਜੇਸ਼ ਪਵਾਰ ਦੀ ਅਗਵਾਈ
ਵਾਲੀ ਮੁੰਬਈ ਦੀ ਸੀਨੀਅਰ ਚੋਣ ਕਮੇਟੀ ਨੇ ਸੂਰਿਆਕੁਮਾਰ ਨੂੰ
ਕਪਤਾਨੀ ਸੌਂਪਣ ਦਾ ਫੈਸਲਾ ਕੀਤਾ ਹੈ। ਟੀਮ ਦਾ ਐਲਾਨ ਅਗਲੇ ਕੁਝ
ਦਿਨਾਂ ਵਿੱਚ ਹੋ ਸਕਦਾ ਹੈ।
ਸੂਰਿਆਕੁਮਾਰ ਯਾਦਵ ਨੂੰ ਟੀ-20 ਵਿਸ਼ਵ ਕੱਪ 2026 ਵਿੱਚ ਭਾਰਤ
ਨੂੰ ਖ਼ਿਤਾਬ ਦਿਵਾਉਣ ਦੇ ਬਾਵਜੂਦ ਟੀ-20 ਅੰਤਰਰਾਸ਼ਟਰੀ ਟੀਮ ਦੀ
ਕਪਤਾਨੀ ਗੁਆਉਣੀ ਪਈ। ਇੰਗਲੈਂਡ ਦੌਰੇ ਲਈ ਭਾਰਤੀ ਟੀਮ ਚੁਣੇ
ਜਾਣ ਦੌਰਾਨ ਉਨ੍ਹਾਂ ਨੂੰ ਕਪਤਾਨੀ ਤੋਂ ਹਟਾ ਦਿੱਤਾ ਗਿਆ ਅਤੇ ਬੱਲੇਬਾਜ਼ੀ
ਵਿੱਚ ਲਗਾਤਾਰ ਡਿੱਗਦੇ ਪ੍ਰਦਰਸ਼ਨ ਕਾਰਨ ਟੀਮ ਵਿੱਚੋਂ ਵੀ ਬਾਹਰ ਕਰ
ਦਿੱਤਾ ਗਿਆ।
ਹੁਣ ਘਰੇਲੂ ਕ੍ਰਿਕਟ ਵਿੱਚ ਚੰਗਾ ਪ੍ਰਦਰਸ਼ਨ ਉਨ੍ਹਾਂ ਲਈ ਟੀਮ ਵਿੱਚ
ਵਾਪਸੀ ਦਾ ਰਾਹ ਖੋਲ੍ਹ ਸਕਦਾ ਹੈ।
ਇਸ ਤੋਂ ਪਹਿਲਾਂ ਸੂਰਿਆਕੁਮਾਰ ਯਾਦਵ ਨੇ ਮੁੰਬਈ ਲਈ ਰਣਜੀ
ਟਰਾਫੀ 2026-27 ਦਾ ਸ਼ੁਰੂਆਤੀ ਮੁਕਾਬਲਾ ਖੇਡਣ ਦੀ ਇੱਛਾ
ਜਤਾਈ ਸੀ, ਪਰ ਚੋਣਕਾਰਾਂ ਨੇ ਉਨ੍ਹਾਂ ਨੂੰ ਟੀਮ ਵਿੱਚ ਜਗ੍ਹਾ ਨਹੀਂ ਦਿੱਤੀ।
ਮੁੰਬਈ ਦੀ ਚੋਣ ਕਮੇਟੀ ਦੇ ਮੁਖੀ ਰਾਜੇਸ਼ ਪਵਾਰ ਨੇ ਕਿਹਾ ਸੀ, “ਉਹ
ਯਕੀਨੀ ਤੌਰ ‘ਤੇ ਵੱਡੇ ਮੈਚਾਂ ਦੇ ਖਿਡਾਰੀ ਹਨ ਅਤੇ ਮੁੰਬਈ ਲਈ
ਆਪਣੇ ਆਪ ਨੂੰ ਸਾਬਤ ਕਰ ਚੁੱਕੇ ਹਨ। ਅਸੀਂ ਚਾਹੁੰਦੇ ਹਾਂ ਕਿ ਉਹ
ਕੁਝ ਰੈੱਡ-ਬਾਲ ਮੈਚ ਖੇਡ ਕੇ ਆਪਣੀ ਲੈਅ ਹਾਸਲ ਕਰਨ। ਸੂਰਿਆ ਨੇ
ਪਿਛਲੇ 18 ਮਹੀਨਿਆਂ ਤੋਂ ਕੋਈ ਰੈੱਡ-ਬਾਲ ਮੈਚ ਨਹੀਂ ਖੇਡਿਆ ਹੈ।”
ਸੂਰਿਆਕੁਮਾਰ ਯਾਦਵ ਨੂੰ ਲੈ ਕੇ 2027 ਤੋਂ ਪਹਿਲਾਂ ਟ੍ਰੇਡ ਕੀਤੇ ਜਾਣ
ਦੀਆਂ ਅਟਕਲਾਂ ਵੀ ਲਗਾਈਆਂ ਜਾ ਰਹੀਆਂ ਸਨ। ਹਾਲਾਂਕਿ,
ਰਿਪੋਰਟਾਂ ਮੁਤਾਬਕ ਮੁੰਬਈ ਇੰਡੀਅਨਜ਼ ਨੇ ਉਨ੍ਹਾਂ ਨੂੰ ਟ੍ਰੇਡ ਕਰਨ ਦੀਆਂ
ਸੰਭਾਵਨਾਵਾਂ ਨੂੰ ਖਾਰਜ ਕਰ ਦਿੱਤਾ ਹੈ। ਉਹ ਆਗਾਮੀ ਸੀਜ਼ਨ ਵਿੱਚ
ਵੀ ਮੁੰਬਈ ਦੀ ਨੀਲੀ ਅਤੇ ਸੁਨਹਿਰੀ ਜਰਸੀ ਵਿੱਚ ਖੇਡਦੇ ਨਜ਼ਰ
ਆਉਣਗੇ। ਹਾਲਾਂਕਿ, ਉਨ੍ਹਾਂ ਨੂੰ ਟੀਮ ਦੀ ਕਪਤਾਨੀ ਦੀ ਜ਼ਿੰਮੇਵਾਰੀ
ਮਿਲਣ ਦੀ ਸੰਭਾਵਨਾ ਨਹੀਂ ਹੈ।
ਟੀ-20 ਟੀਮ ਵਿੱਚੋਂ ਬਾਹਰ ਕੀਤੇ ਜਾਣ ਦੇ ਫੈਸਲੇ ‘ਤੇ ਸੂਰਿਆਕੁਮਾਰ ਨੇ
ਆਕਾਸ਼ ਚੋਪੜਾ ਦੇ ਯੂਟਿਊਬ ਚੈਨਲ ‘ਤੇ ਆਪਣੀ ਪ੍ਰਤੀਕਿਰਿਆ ਦਿੱਤੀ
ਸੀ। ਉਨ੍ਹਾਂ ਕਿਹਾ, “ਜਦੋਂ ਮੈਂ ਟੀਮ ਵਿੱਚ ਆਪਣਾ ਨਾਮ ਨਹੀਂ ਦੇਖਿਆ
ਤਾਂ ਮੈਂ ਮੁਸਕਰਾਇਆ। ਜਦੋਂ ਵੀ ਮੈਂ ਦਬਾਅ ਵਿੱਚ ਹੁੰਦਾ ਹਾਂ ਜਾਂ ਚੀਜ਼ਾਂ
ਮੇਰੇ ਪੱਖ ਵਿੱਚ ਨਹੀਂ ਹੁੰਦੀਆਂ, ਤਾਂ ਮੈਂ ਮੁਸਕਰਾਉਂਦਾ ਹਾਂ ਅਤੇ ਆਪਣੇ
ਆਪ ਨੂੰ ਸ਼ਾਂਤ ਰੱਖਦਾ ਹਾਂ।”
ਉਨ੍ਹਾਂ ਇਹ ਵੀ ਦੱਸਿਆ ਕਿ ਇਸ ਫੈਸਲੇ ਤੋਂ ਉਭਰਨ ਵਿੱਚ ਉਨ੍ਹਾਂ ਨੂੰ
ਕਰੀਬ ਡੇਢ ਮਹੀਨੇ ਦਾ ਸਮਾਂ ਲੱਗਾ।
ਸਿਆਸਤ

ਬਾਘਾਪੁਰਾਣਾ ਤੇ ਧਰਮਕੋਟ ਨਗਰ ਨਿਕਾਇ
ਚੋਣਾਂ ਲਈ ਚਾਰ ਅਧਿਕਾਰੀ ਨਿਯੁਕਤ
ਮੋਗਾ: ਨਗਰ ਕੌਂਸਲ ਬਾਘਾਪੁਰਾਣਾ ਅਤੇ ਨਗਰ ਪੰਚਾਇਤ ਧਰਮਕੋਟ
ਦੀਆਂ ਚੋਣਾਂ-2026 ਨੂੰ ਨਿਰਪੱਖ ਅਤੇ ਸ਼ਾਂਤੀਪੂਰਨ ਢੰਗ ਨਾਲ
ਕਰਵਾਉਣ ਲਈ ਜ਼ਿਲ੍ਹਾ ਪ੍ਰਸ਼ਾਸਨ ਨੇ ਤਿਆਰੀਆਂ ਤੇਜ਼ ਕਰ ਦਿੱਤੀਆਂ
ਹਨ। ਚੋਣ ਖਰਚੇ ਦੀ ਨਿਗਰਾਨੀ, ਸ਼ਿਕਾਇਤਾਂ ਦੇ ਨਿਪਟਾਰੇ ਅਤੇ ਚੋਣ
ਨਿਗਰਾਨਾਂ ਨਾਲ ਤਾਲਮੇਲ ਸਮੇਤ ਵੱਖ-ਵੱਖ ਜ਼ਿੰਮੇਵਾਰੀਆਂ ਲਈ ਚਾਰ
ਅਧਿਕਾਰੀਆਂ ਨੂੰ ਨੋਡਲ ਅਤੇ ਸੰਪਰਕ ਅਧਿਕਾਰੀ ਨਿਯੁਕਤ ਕੀਤਾ
ਗਿਆ ਹੈ।
ਪੰਜਾਬ ਰਾਜ ਚੋਣ ਕਮਿਸ਼ਨ ਦੇ ਨਿਰਦੇਸ਼ਾਂ ਤਹਿਤ ਚੋਣ ਪ੍ਰਕਿਰਿਆ ਨੂੰ
ਸੁਚਾਰੂ ਬਣਾਉਣ ਲਈ ਵੱਖ-ਵੱਖ ਟੀਮਾਂ ਦਾ ਗਠਨ ਕੀਤਾ ਗਿਆ ਹੈ।
ਇਸ ਦੇ ਨਾਲ ਹੀ ਚਾਰ ਅਧਿਕਾਰੀਆਂ ਨੂੰ ਵੱਖ-ਵੱਖ ਜ਼ਿੰਮੇਵਾਰੀਆਂ
ਸੌਂਪਦਿਆਂ ਨੋਡਲ ਅਧਿਕਾਰੀ ਅਤੇ ਸੰਪਰਕ ਅਧਿਕਾਰੀ ਨਿਯੁਕਤ
ਕੀਤਾ ਗਿਆ ਹੈ।
ਵਧੀਕ ਡਿਪਟੀ ਕਮਿਸ਼ਨਰ (ਪੇਂਡੂ ਵਿਕਾਸ) ਕਮ ਵਧੀਕ ਜ਼ਿਲ੍ਹਾ ਚੋਣ
ਅਧਿਕਾਰੀ ਮੋਗਾ ਕੁਲਪ੍ਰੀਤ ਸਿੰਘ ਨੇ ਦੱਸਿਆ ਕਿ ਨਗਰ ਕੌਂਸਲ
ਬਾਘਾਪੁਰਾਣਾ ਦੇ ਵਾਰਡ ਨੰਬਰ 1 ਤੋਂ 15 ਅਤੇ ਨਗਰ ਪੰਚਾਇਤ
ਧਰਮਕੋਟ ਦੇ ਵਾਰਡ ਨੰਬਰ 1, 9 ਅਤੇ 13 ਵਿੱਚ ਹੋਣ ਵਾਲੀਆਂ ਚੋਣਾਂ
ਨੂੰ ਲੈ ਕੇ ਪ੍ਰਸ਼ਾਸਨ ਪੂਰੀ ਗੰਭੀਰਤਾ ਨਾਲ ਕੰਮ ਕਰ ਰਿਹਾ ਹੈ।
ਚੋਣ ਕਮਿਸ਼ਨ ਦੀਆਂ ਹਦਾਇਤਾਂ ਦੀ ਪਾਲਣਾ ਯਕੀਨੀ ਬਣਾਉਣ ਅਤੇ
ਚੋਣ ਪ੍ਰਕਿਰਿਆ ‘ਤੇ ਪ੍ਰਭਾਵਸ਼ਾਲੀ ਨਿਗਰਾਨੀ ਰੱਖਣ ਲਈ
ਅਧਿਕਾਰੀਆਂ ਦੀਆਂ ਡਿਊਟੀਆਂ ਤੈਅ ਕੀਤੀਆਂ ਗਈਆਂ ਹਨ।
ਉਨ੍ਹਾਂ ਦੱਸਿਆ ਕਿ ਚੋਣ ਖਰਚੇ ਦੀ ਨਿਗਰਾਨੀ ਅਤੇ ਇਸ ਦਾ ਪੂਰਾ
ਲੇਖਾ-ਜੋਖਾ ਰੱਖਣ ਦੀ ਜ਼ਿੰਮੇਵਾਰੀ ਸਿਵਲ ਸਰਜਨ ਦਫ਼ਤਰ ਮੋਗਾ ਦੇ
ਏ.ਸੀ.ਐੱਫ.ਏ. ਆਸ਼ੂ ਕੁਮਾਰ ਨੂੰ ਸੌਂਪੀ ਗਈ ਹੈ। ਉੱਥੇ ਹੀ
ਆਨਲਾਈਨ ਅਤੇ ਆਫਲਾਈਨ ਮਾਧਿਅਮਾਂ ਰਾਹੀਂ ਮਿਲਣ ਵਾਲੀਆਂ

ਬਾਘਾਪੁਰਾਣਾ ਤੇ ਧਰਮਕੋਟ ਨਗਰ ਨਿਕਾਇ ਚੋਣਾਂ ਲਈ ਚਾਰ ਅਧਿਕਾਰੀ ਨਿਯੁਕਤ

ਬਾਘਾਪੁਰਾਣਾ ਤੇ ਧਰਮਕੋਟ ਨਗਰ ਨਿਕਾਇ ਚੋਣਾਂ ਲਈ ਚਾਰ ਅਧਿਕਾਰੀ ਨਿਯੁਕਤ
(ਜਾਰੀ)

ਚੋਣਾਂ ਸਬੰਧੀ ਸ਼ਿਕਾਇਤਾਂ ਦੇ ਨਿਪਟਾਰੇ ਲਈ ਸਹਾਇਕ ਕਮਿਸ਼ਨਰ
ਕਰ ਮਨੂ ਗਰਗ ਸ਼ਾਰਦਾ ਨੂੰ ਨੋਡਲ ਅਧਿਕਾਰੀ ਨਿਯੁਕਤ ਕੀਤਾ
ਗਿਆ ਹੈ। ਇਸੇ ਤਰ੍ਹਾਂ ਜ਼ਿਲ੍ਹਾ ਸਿੱਖਿਆ ਅਧਿਕਾਰੀ (ਸੈਕੰਡਰੀ)
ਆਸ਼ੀਸ਼ ਕੁਮਾਰ ਨੂੰ ਐਲ.ਬੀ.ਪੀ.ਏ.ਐੱਮ.ਐੱਸ./ਕੋਰ ਟੀਮ ਦਾ ਨੋਡਲ
ਅਧਿਕਾਰੀ ਬਣਾਇਆ ਗਿਆ ਹੈ।
ਆਬਕਾਰੀ ਅਧਿਕਾਰੀ ਵਿਜੇ ਕੁਮਾਰ ਨੂੰ ਚੋਣ ਨਿਗਰਾਨਾਂ ਨਾਲ ਸੰਪਰਕ
ਅਤੇ ਤਾਲਮੇਲ ਬਣਾਈ ਰੱਖਣ ਲਈ ਲਾਇਜ਼ਨ ਅਧਿਕਾਰੀ ਦੀ
ਜ਼ਿੰਮੇਵਾਰੀ ਦਿੱਤੀ ਗਈ ਹੈ।
ਕੁਲਪ੍ਰੀਤ ਸਿੰਘ ਨੇ ਕਿਹਾ ਕਿ ਚੋਣ ਪ੍ਰਕਿਰਿਆ ਦੇ ਹਰੇਕ ਪੜਾਅ ‘ਤੇ
ਨਜ਼ਰ ਰੱਖੀ ਜਾਵੇਗੀ ਅਤੇ ਚੋਣ ਕਮਿਸ਼ਨ ਦੇ ਦਿਸ਼ਾ-ਨਿਰਦੇਸ਼ਾਂ
ਅਨੁਸਾਰ ਸਾਰੇ ਪ੍ਰਬੰਧ ਯਕੀਨੀ ਬਣਾਏ ਜਾਣਗੇ। ਪ੍ਰਸ਼ਾਸਨ ਦਾ ਉਦੇਸ਼
ਚੋਣਾਂ ਨੂੰ ਆਜ਼ਾਦ, ਨਿਰਪੱਖ ਅਤੇ ਪਾਰਦਰਸ਼ੀ ਢੰਗ ਨਾਲ ਨੇਪਰੇ
ਚਾੜ੍ਹਨਾ ਹੈ।
ਵਿਸ਼ਵ • ਅਮਰੀਕਾ

ਅਮਰੀਕਾ ਭੇਜਣ ਦੇ ਨਾਂ ‘ਤੇ ਲੱਖਾਂ ਦੀ ਠੱਗੀ, 3
ਵਿਅਕਤੀਆਂ ਖ਼ਿਲਾਫ਼ ਕੇਸ ਦਰਜ
ਗੁਰਦਾਸਪੁਰ: ਕਲਾਨੌਰ ਥਾਣੇ ਦੀ ਪੁਲਿਸ ਨੇ ਅਮਰੀਕਾ ਭੇਜਣ ਦੇ ਨਾਂ
‘ਤੇ 60 ਲੱਖ ਰੁਪਏ ਦੀ ਕਥਿਤ ਠੱਗੀ ਦੇ ਮਾਮਲੇ ਵਿੱਚ 3
ਵਿਅਕਤੀਆਂ ਖ਼ਿਲਾਫ਼ ਕੇਸ ਦਰਜ ਕੀਤਾ ਹੈ। ਮੁਲਜ਼ਮਾਂ ‘ਤੇ ਇੱਕ
ਵਿਅਕਤੀ ਦੇ ਪੁੱਤਰ ਨੂੰ ਅਮਰੀਕਾ ਭੇਜਣ ਦਾ ਵਾਅਦਾ ਕਰਕੇ ਲੱਖਾਂ
ਰੁਪਏ ਲੈਣ ਅਤੇ ਬਾਅਦ ਵਿੱਚ ਧੋਖਾਧੜੀ ਕਰਨ ਦੇ ਦੋਸ਼ ਹਨ।
ਥਾਣਾ ਸਦਰ ਗੁਰਦਾਸਪੁਰ ਦੇ ਰਹਿਣ ਵਾਲੇ ਕੁਲਦੀਪ ਸਿੰਘ ਨੇ
ਸ਼ਿਕਾਇਤ ਦਰਜ ਕਰਵਾਈ ਸੀ ਕਿ ਪਿੰਡ ਰੁੜਿਆਣਾ ਦੇ ਰਹਿਣ ਵਾਲੇ
ਦਿਲਰਾਜ ਸਿੰਘ, ਇਕਬਾਲ ਸਿੰਘ ਅਤੇ ਜਸਮੀਤ ਸਿੰਘ ਉਰਫ਼ ਪ੍ਰਿੰਸ
ਨੇ ਮਿਲ ਕੇ ਉਸ ਦੇ ਪੁੱਤਰ ਦਿਲਪ੍ਰੀਤ ਸਿੰਘ ਨੂੰ ਅਮਰੀਕਾ ਭੇਜਣ ਦਾ
ਭਰੋਸਾ ਦਿੱਤਾ ਸੀ।
ਸ਼ਿਕਾਇਤਕਰਤਾ ਅਨੁਸਾਰ, ਮੁਲਜ਼ਮਾਂ ਨੇ ਇਸ ਕੰਮ ਲਈ ਉਸ ਕੋਲੋਂ
ਕੁੱਲ 60 ਲੱਖ ਰੁਪਏ ਵਸੂਲੇ, ਜਿਨ੍ਹਾਂ ਵਿੱਚੋਂ 6 ਲੱਖ 40 ਹਜ਼ਾਰ ਰੁਪਏ
ਬੈਂਕ ਖਾਤੇ ਰਾਹੀਂ ਅਤੇ 53 ਲੱਖ 60 ਹਜ਼ਾਰ ਰੁਪਏ ਨਕਦ ਲਏ ਗਏ।
ਪਰ ਬਾਅਦ ਵਿੱਚ ਮੁਲਜ਼ਮਾਂ ਨੇ ਨਾ ਤਾਂ ਉਸ ਦੇ ਪੁੱਤਰ ਨੂੰ ਵਿਦੇਸ਼
ਭੇਜਿਆ ਅਤੇ ਨਾ ਹੀ ਪੈਸੇ ਵਾਪਸ ਕੀਤੇ।
ਪੁਲਿਸ ਜਾਂਚ ਅਧਿਕਾਰੀ ਸੰਨੀ ਬੈਂਸ ਨੇ ਜਾਣਕਾਰੀ ਦਿੰਦਿਆਂ ਦੱਸਿਆ
ਕਿ ਸ਼ਿਕਾਇਤ ਮਿਲਣ ਤੋਂ ਬਾਅਦ ਡੀ.ਐੱਸ.ਪੀ. ਸਬ-ਡਿਵੀਜ਼ਨ
ਕਲਾਨੌਰ ਵੱਲੋਂ ਜਾਂਚ ਕੀਤੀ ਗਈ। ਜਾਂਚ ਤੋਂ ਬਾਅਦ ਤਿੰਨਾਂ ਮੁਲਜ਼ਮਾਂ
ਖ਼ਿਲਾਫ਼ ਕਲਾਨੌਰ ਥਾਣੇ ਵਿੱਚ ਧਾਰਾ 420 ਅਤੇ 120- ਤਹਿਤ ਕੇਸ
ਦਰਜ ਕੀਤਾ ਗਿਆ ਹੈ। ਪੁਲਿਸ ਵੱਲੋਂ ਮਾਮਲੇ ਦੀ ਅਗਲੇਰੀ ਜਾਂਚ
ਕੀਤੀ ਜਾ ਰਹੀ ਹੈ।
ਪੰਜਾਬ

ਮਮਦੋਟ ਤੇ ਮੱਲਾਂਵਾਲਾ ‘ਚ ਝੋਨੇ ਦੀ ਪਰਾਲੀ ਨੂੰ
ਅੱਗ ਲਗਾਉਣ ਵਾਲੇ ਵਿਅਕਤੀਆਂ ਖ਼ਿਲਾਫ਼
ਮਾਮਲੇ ਦਰਜ
ਫਿਰੋਜ਼ਪੁਰ: ਪੰਜਾਬ ਵਿੱਚ ਪਰਾਲੀ ਸਾੜਨ ਦੀਆਂ ਘਟਨਾਵਾਂ ਨੂੰ ਰੋਕਣ
ਲਈ ਪ੍ਰਸ਼ਾਸਨ ਅਤੇ ਪੁਲਿਸ ਵੱਲੋਂ ਸਖ਼ਤ ਰੁਖ਼ ਅਪਣਾਇਆ ਜਾ ਰਿਹਾ
ਹੈ। ਇਸ ਮੁਹਿੰਮ ਤਹਿਤ ਥਾਣਾ ਮਮਦੋਟ ਅਤੇ ਥਾਣਾ ਮੱਲਾਂਵਾਲਾ ਵਿੱਚ
ਝੋਨੇ ਦੀ ਪਰਾਲੀ ਨੂੰ ਅੱਗ ਲਗਾਉਣ ਵਾਲੇ ਵਿਅਕਤੀਆਂ ਖ਼ਿਲਾਫ਼
ਮਾਮਲੇ ਦਰਜ ਕੀਤੇ ਗਏ ਹਨ।
ਪੁਲਿਸ ਅਧਿਕਾਰੀਆਂ ਨੇ ਦੱਸਿਆ ਕਿ ਪੰਜਾਬ ਪ੍ਰਦੂਸ਼ਣ ਕੰਟਰੋਲ ਬੋਰਡ
ਨੂੰ ਸੈਟੇਲਾਈਟ ਰਾਹੀਂ ਪ੍ਰਾਪਤ ਹੋਏ ਡਾਟੇ ਦੇ ਆਧਾਰ ‘ਤੇ ਮਮਦੋਟ ਵਿੱਚ
ਅਣਪਛਾਤੇ ਵਿਅਕਤੀਆਂ ਖ਼ਿਲਾਫ਼ ਮਾਮਲੇ ਦਰਜ ਕੀਤੇ ਗਏ ਹਨ।
ਇਨ੍ਹਾਂ ਮਾਮਲਿਆਂ ਵਿੱਚ ਪਿੰਡ ਰਹੀਮੇ ਅਤੇ ਪਿੰਡ ਗੱਟੀ ਮਹਿਮੂਦ ਵਿੱਚ
ਅਣਪਛਾਤੇ ਕਿਸਾਨਾਂ ਵੱਲੋਂ ਆਪਣੇ ਖੇਤਾਂ ਵਿੱਚ ਪਰਾਲੀ ਨੂੰ ਅੱਗ
ਲਗਾਉਣ ਦਾ ਖੁਲਾਸਾ ਹੋਇਆ ਹੈ।
ਇਨ੍ਹਾਂ ਮਾਮਲਿਆਂ ਦੀ ਜਾਂਚ ਸਹਾਇਕ ਥਾਣੇਦਾਰ ਦਰਸ਼ਨ ਸਿੰਘ ਕਰ
ਰਹੇ ਹਨ। ਇਸੇ ਤਰ੍ਹਾਂ ਥਾਣਾ ਮੱਲਾਂਵਾਲਾ ਦੇ ਅਧੀਨ ਵੀ ਖੇਤੀਬਾੜੀ
ਵਿਭਾਗ ਦੇ ਬਿਕਰਮਜੀਤ ਸਿੰਘ ਕਲੱਸਟਰ ਅਫ਼ਸਰਾਂ ਵੱਲੋਂ ਭੇਜੇ ਗਏ
ਚਲਾਨ ਦੇ ਆਧਾਰ ‘ਤੇ ਮਾਮਲੇ ਦਰਜ ਕੀਤੇ ਗਏ ਹਨ।
ਇਨ੍ਹਾਂ ਮਾਮਲਿਆਂ ਵਿੱਚ ਪਿੰਡ ਫਤਿਹਗੜ੍ਹ ਸਭਰਾ ਦੇ 5 ਕਿਸਾਨਾਂ ਨੂੰ
ਨਾਮਜ਼ਦ ਕੀਤਾ ਗਿਆ ਹੈ, ਜਿਨ੍ਹਾਂ ਵਿੱਚ ਗੁਰਵਿੰਦਰ ਸਿੰਘ ਪੁੱਤਰ
ਜਰਮਲ ਸਿੰਘ, ਸਤਨਾਮ ਸਿੰਘ ਪੁੱਤਰ ਸੁਰਜਨ ਸਿੰਘ, ਸੁਖਬੀਰ
ਸਿੰਘ ਪੁੱਤਰ ਗੁਰਮੁਖ ਸਿੰਘ, ਜਗਜੀਤ ਸਿੰਘ ਪੁੱਤਰ ਗੁਰਮੁਖ ਸਿੰਘ
ਅਤੇ ਜਗਦੇਵ ਸਿੰਘ ਪੁੱਤਰ ਜਰਮਲ ਸਿੰਘ ਸ਼ਾਮਲ ਹਨ।
ਪ੍ਰਸ਼ਾਸਨ ਨੇ ਕਿਸਾਨਾਂ ਨੂੰ ਸਖ਼ਤ ਚਿਤਾਵਨੀ ਜਾਰੀ ਕੀਤੀ ਹੈ ਕਿ ਉਹ
ਵਾਤਾਵਰਣ ਨੂੰ ਪ੍ਰਦੂਸ਼ਣ ਤੋਂ ਬਚਾਉਣ ਲਈ ਪਰਾਲੀ ਨੂੰ ਅੱਗ ਨਾ
ਲਗਾਉਣ। ਨਿਯਮਾਂ ਦੀ ਉਲੰਘਣਾ ਕਰਨ ਵਾਲਿਆਂ ਖ਼ਿਲਾਫ਼ ਆਉਣ
ਵਾਲੇ ਦਿਨਾਂ ਵਿੱਚ ਵੀ ਕਾਨੂੰਨੀ ਕਾਰਵਾਈ ਕੀਤੀ ਜਾਵੇਗੀ।
ਖੇਤੀ

15 ਸਾਲਾਂ ਤੋਂ 33 ਏਕੜ ’ਚ ਪਰਾਲੀ ਨੂੰ ਅੱਗ
ਲਗਾਏ ਬਿਨਾਂ ਖੇਤੀ ਕਰ ਰਹੇ ਕਿਸਾਨ
ਮਨਜੀਤ ਸਿੰਘ ਖੋਖ
ਨਾਭਾ: ਜ਼ਿਲ੍ਹਾ ਪਟਿਆਲਾ ਦੇ ਬਲਾਕ ਨਾਭਾ ਅਧੀਨ ਪੈਂਦੇ ਪਿੰਡ ਖੋਖ ਦੇ
ਅਗਾਂਹਵਧੂ ਕਿਸਾਨ ਮਨਜੀਤ ਸਿੰਘ ਪੁੱਤਰ ਜਰਨੈਲ ਸਿੰਘ ਪਿਛਲੇ
15 ਸਾਲਾਂ ਤੋਂ ਆਪਣੀ 33 ਏਕੜ ਜ਼ਮੀਨ ਵਿੱਚ ਝੋਨੇ ਦੀ ਪਰਾਲੀ ਨੂੰ

15 ਸਾਲਾਂ ਤੋਂ 33 ਏਕੜ ’ਚ ਪਰਾਲੀ ਨੂੰ ਅੱਗ ਲਗਾਏ ਬਿਨਾਂ ਖੇਤੀ ਕਰ ਰਹੇ
ਕਿਸਾਨ ਮਨਜੀਤ ਸਿੰਘ ਖੋਖ (ਜਾਰੀ)

ਅੱਗ ਲਗਾਏ ਬਿਨਾਂ ਖੇਤੀ ਕਰ ਰਹੇ ਹਨ। ਵਾਤਾਵਰਨ ਦੀ ਸੰਭਾਲ
ਅਤੇ ਖੇਤੀਬਾੜੀ ਨੂੰ ਟਿਕਾਊ ਬਣਾਉਣ ਲਈ ਉਨ੍ਹਾਂ ਵੱਲੋਂ ਕੀਤੀ ਜਾ ਰਹੀ
ਇਹ ਪਹਿਲਕਦਮੀ ਹੋਰਨਾਂ ਕਿਸਾਨਾਂ ਲਈ ਪ੍ਰੇਰਨਾ ਦਾ ਸਰੋਤ ਹੈ।
ਕਿਸਾਨ ਮਨਜੀਤ ਸਿੰਘ ਫ਼ਸਲਾਂ ਦੀ ਰਹਿੰਦ-ਖੂੰਹਦ ਦੇ ਸੁਚੱਜੇ ਪ੍ਰਬੰਧਨ
ਲਈ ਆਧੁਨਿਕ ਖੇਤੀ ਤਕਨੀਕਾਂ ਦੀ ਵਰਤੋਂ ਕਰਦੇ ਹਨ। ਝੋਨੇ ਦੀ
ਕਟਾਈ ਸਮੇਂ ਸੁਪਰ ਐਸ.ਐਮ.ਐਸ. ਵਾਲੀ ਕੰਬਾਈਨ ਦੀ ਮਦਦ
ਨਾਲ ਪਰਾਲੀ ਨੂੰ ਖੇਤ ਵਿੱਚ ਬਰਾਬਰ ਖਿਲਾਰਿਆ ਜਾਂਦਾ ਹੈ। ਇਸ ਤੋਂ
ਬਾਅਦ ਮਲਚਰ ਦੀ ਵਰਤੋਂ ਕਰਕੇ ਪਰਾਲੀ ਨੂੰ ਛੋਟੇ-ਛੋਟੇ ਟੁਕੜਿਆਂ
ਵਿੱਚ ਕੱਟ ਕੇ ਜ਼ਮੀਨ ਉੱਪਰ ਵਿਛਾਇਆ ਜਾਂਦਾ ਹੈ। ਪਲਟਾਵੇਂ ਹੱਲ
(ਐੱਮ.ਬੀ. ਪਲਾਓ) ਰਾਹੀਂ ਪਰਾਲੀ ਨੂੰ ਮਿੱਟੀ ਵਿੱਚ ਦਬਾ ਕੇ ਰਲਾਉਣ
ਨਾਲ ਜ਼ਮੀਨ ਵਿੱਚ ਜੈਵਿਕ ਮਾਦੇ ਅਤੇ ਜੈਵਿਕ ਕਾਰਬਨ ਦੇ ਵਾਧੇ ਵਿੱਚ
ਮਦਦ ਮਿਲਦੀ ਹੈ।
ਮਨਜੀਤ ਸਿੰਘ ਫ਼ਸਲੀ ਵਿਭਿੰਨਤਾ ਅਤੇ ਫ਼ਸਲੀ ਚੱਕਰ ਨੂੰ ਵੀ
ਮਹੱਤਵ ਦਿੰਦੇ ਹਨ। ਉਹ ਝੋਨੇ ਦੀ ਫ਼ਸਲ ਤੋਂ ਬਾਅਦ ਆਲੂਆਂ ਦੀ
ਬਿਜਾਈ ਕਰਦੇ ਹਨ, ਜਦਕਿ ਘਰੇਲੂ ਵਰਤੋਂ ਲਈ ਕਣਕ ਦੀ ਖੇਤੀ ਵੀ
ਸੁਚੱਜੇ ਢੰਗ ਨਾਲ ਕਰਦੇ ਹਨ। ਵੱਖ-ਵੱਖ ਫ਼ਸਲਾਂ ਦੀ ਕਾਸ਼ਤ ਅਤੇ
ਰਹਿੰਦ-ਖੂੰਹਦ ਦਾ ਸਹੀ ਪ੍ਰਬੰਧਨ ਖੇਤੀਬਾੜੀ ਦੇ ਸਰੋਤਾਂ ਦੀ ਬਿਹਤਰ
ਵਰਤੋਂ ਅਤੇ ਜ਼ਮੀਨ ਦੀ ਸਿਹਤ ਬਰਕਰਾਰ ਰੱਖਣ ਵਿੱਚ ਸਹਾਈ ਹੋ
ਸਕਦਾ ਹੈ।
ਪਿਛਲੇ 15 ਸਾਲਾਂ ਤੋਂ ਪਰਾਲੀ ਨੂੰ ਅੱਗ ਨਾ ਲਗਾਉਣ ਕਰਕੇ ਉਨ੍ਹਾਂ ਨੇ
ਫ਼ਸਲਾਂ ਦੀ ਰਹਿੰਦ-ਖੂੰਹਦ ਨੂੰ ਖੇਤੀ ਵਿੱਚ ਹੀ ਵਰਤਣ ਦੀ ਮਿਸਾਲ
ਕਾਇਮ ਕੀਤੀ ਹੈ। ਪਰਾਲੀ ਸਾੜਨ ਨਾਲ ਪੈਦਾ ਹੋਣ ਵਾਲੇ ਧੂੰਏਂ ਅਤੇ
ਹਵਾ ਪ੍ਰਦੂਸ਼ਣ ਤੋਂ ਬਚਾਅ ਦੇ ਨਾਲ-ਨਾਲ, ਖੇਤਾਂ ਵਿੱਚ ਰਹਿੰਦ-ਖੂੰਹਦ ਨੂੰ
ਸੰਭਾਲਣ ਨਾਲ ਮਿੱਟੀ ਦੇ ਲਾਭਦਾਇਕ ਜੀਵਾਂ ਅਤੇ ਪੋਸ਼ਕ ਤੱਤਾਂ ਦੀ
ਸੰਭਾਲ ਵਿੱਚ ਵੀ ਮਦਦ ਮਿਲਦੀ ਹੈ। ਇਸ ਨਾਲ ਮਿੱਟੀ ਦੀ ਸਿਹਤ
ਸੁਧਾਰਨ ਅਤੇ ਖੇਤੀ ਨੂੰ ਲੰਬੇ ਸਮੇਂ ਲਈ ਲਾਹੇਵੰਦ ਬਣਾਉਣ ਦੀਆਂ
ਸੰਭਾਵਨਾਵਾਂ ਵਧਦੀਆਂ ਹਨ।
ਕਿਸਾਨ ਮਨਜੀਤ ਸਿੰਘ ਦੀ ਇਹ ਪਹਿਲਕਦਮੀ ਦਰਸਾਉਂਦੀ ਹੈ ਕਿ
ਆਧੁਨਿਕ ਖੇਤੀ ਮਸ਼ੀਨਰੀ ਅਤੇ ਵਿਗਿਆਨਕ ਤਰੀਕਿਆਂ ਨੂੰ ਅਪਣਾ
ਕੇ ਪਰਾਲੀ ਦਾ ਸੁਚੱਜਾ ਪ੍ਰਬੰਧਨ ਕੀਤਾ ਜਾ ਸਕਦਾ ਹੈ। ਉਨ੍ਹਾਂ ਵਰਗੇ
ਅਗਾਂਹਵਧੂ ਕਿਸਾਨ ਵਾਤਾਵਰਨ ਦੀ ਸੰਭਾਲ ਦੇ ਨਾਲ-ਨਾਲ
ਖੇਤੀਬਾੜੀ ਖੇਤਰ ਵਿੱਚ ਟਿਕਾਊ ਤਰੀਕਿਆਂ ਨੂੰ ਉਤਸ਼ਾਹਿਤ ਕਰਨ
ਵਿੱਚ ਅਹਿਮ ਭੂਮਿਕਾ ਨਿਭਾ ਰਹੇ ਹਨ।
ਪਰਾਲੀ ਨੂੰ ਅੱਗ ਲਗਾਉਣ ਦੀ ਬਜਾਏ ਇਸ ਨੂੰ ਖੇਤਾਂ ਵਿੱਚ ਹੀ
ਸੰਭਾਲਣਾ ਅੱਜ ਦੇ ਸਮੇਂ ਦੀ ਅਹਿਮ ਲੋੜ ਹੈ। ਕਿਸਾਨਾਂ ਵੱਲੋਂ ਅਜਿਹੇ
ਵਾਤਾਵਰਨ ਪੱਖੀ ਤਰੀਕੇ ਅਪਣਾਉਣ ਨਾਲ ਹਵਾ ਪ੍ਰਦੂਸ਼ਣ ਘਟਾਉਣ,
ਮਿੱਟੀ ਦੀ ਸਿਹਤ ਬਿਹਤਰ ਬਣਾਉਣ ਅਤੇ ਆਉਣ ਵਾਲੀਆਂ ਪੀੜ੍ਹੀਆਂ
ਲਈ ਕੁਦਰਤੀ ਸਰੋਤਾਂ ਦੀ ਸੰਭਾਲ ਕਰਨ ਵਿੱਚ ਮਹੱਤਵਪੂਰਨ
ਯੋਗਦਾਨ ਪਾਇਆ ਜਾ ਸਕਦਾ ਹੈ।
ਪੰਜਾਬ

ਮੋਰਨੀ ਹਿੱਲਜ਼ ਇਲਾਕੇ ‘ਚ ਗੈਰ-ਕਾਨੂੰਨੀ
ਗੈਸਟ ਹਾਊਸਾਂ ਦੀ ਉਸਾਰੀ ਤੇ ਸੰਚਾਲਨ ‘ਤੇ
ਲੱਗੀ ਪੂਰਨ ਪਾਬੰਦੀ
ਚੰਡੀਗੜ੍ਹ: ਪੰਚਕੂਲਾ ਦੇ ਮੋਰਨੀ ਹਿੱਲਜ਼ ਇਲਾਕੇ ਵਿੱਚ ਗੈਰ-ਕਾਨੂੰਨੀ
ਗੈਸਟ ਹਾਊਸਾਂ ਦੀ ਉਸਾਰੀ ਅਤੇ ਸੰਚਾਲਨ ਨੂੰ ਲੈ ਕੇ ਪੰਜਾਬ-
ਹਰਿਆਣਾ ਹਾਈਕੋਰਟ ਨੇ ਸਖ਼ਤ ਰੁਖ਼ ਅਖਤਿਆਰ ਕੀਤਾ ਹੈ।
ਅਦਾਲਤ ਨੇ ਇਲਾਕੇ ਵਿੱਚ ਨਵੇਂ ਗੈਸਟ ਹਾਊਸ ਬਣਾਉਣ ’ਤੇ ਪਾਬੰਦੀ
ਲਾ ਦਿੱਤੀ ਹੈ ਅਤੇ ਕਿਹਾ ਹੈ ਕਿ ਹੁਣ ਕੋਈ ਨਵਾਂ ਗੈਸਟ ਹਾਊਸ
ਬਣਾਉਣ ਦੀ ਇਜਾਜ਼ਤ ਨਹੀਂ ਦਿੱਤੀ ਜਾ ਸਕਦੀ। ਨਾਲ ਹੀ
ਅਧਿਕਾਰੀਆਂ ਨੂੰ ਹਦਾਇਤਾਂ ਦਿੱਤੀਆਂ ਕਿ ਜੇਕਰ ਇਲਾਕੇ ਵਿੱਚ ਕੋਈ
ਹੋਰ ਗੈਸਟ ਹਾਊਸ ਅਣਅਧਿਕਾਰਤ ਤੌਰ ‘ਤੇ ਚੱਲਦਾ ਪਾਇਆ ਜਾਂਦਾ
ਹੈ ਤਾਂ ਉਸ ਵਿਰੁੱਧ ਕਾਨੂੰਨ ਅਨੁਸਾਰ ਕਾਰਵਾਈ ਕੀਤੀ ਜਾਵੇ।
ਸਥਾਨਕ ਨਿਵਾਸੀ ਯਾਦ ਰਾਮ ਅਤੇ ਹੋਰਨਾਂ ਨੇ ਹਾਈ ਕੋਰਟ ਵਿੱਚ
ਪਟੀਸ਼ਨ ਦਾਇਰ ਕਰਕੇ ਗੈਰ-ਕਾਨੂੰਨੀ ਤੌਰ ‘ਤੇ ਚੱਲ ਰਹੇ ਗੈਸਟ
ਹਾਊਸਾਂ ਨੂੰ ਬੰਦ ਕਰਨ ਦੀ ਮੰਗ ਕੀਤੀ ਸੀ। ਪਟੀਸ਼ਨਰਾਂ ਨੇ ਦਲੀਲ
ਦਿੱਤੀ ਸੀ ਕਿ ਇਨ੍ਹਾਂ ਗੈਸਟ ਹਾਊਸਾਂ ਕਾਰਨ ਇਲਾਕੇ ਦਾ ਮਾਹੌਲ
ਖ਼ਰਾਬ ਹੋ ਰਿਹਾ ਹੈ ਅਤੇ ਔਰਤਾਂ ਤੇ ਲੜਕੀਆਂ ਦਾ ਘਰੋਂ ਨਿਕਲਣਾ
ਮੁਸ਼ਕਲ ਹੋ ਗਿਆ ਹੈ। ਜ਼ਿਆਦਾਤਰ ਗੈਸਟ ਹਾਊਸ ਬਿਨਾਂ ਲੋੜੀਂਦੀ
ਮਨਜ਼ੂਰੀ ਦੇ ਚੱਲ ਰਹੇ ਹਨ। ਪਟੀਸ਼ਨ ‘ਚ ਇਨ੍ਹਾਂ ਗਤੀਵਿਧੀਆਂ ‘ਤੇ
ਰੋਕ ਲਗਾਉਣ ਅਤੇ ਸਬੰਧਤ ਅਧਿਕਾਰੀਆਂ ਨੂੰ ਕਾਰਵਾਈ ਕਰਨ ਦੇ
ਨਿਰਦੇਸ਼ ਦੇਣ ਦੀ ਮੰਗ ਕੀਤੀ ਗਈ ਹੈ।
ਚੀਫ਼ ਜਸਟਿਸ ਅਸ਼ਵਨੀ ਕੁਮਾਰ ਮਿਸ਼ਰਾ ਅਤੇ ਜਸਟਿਸ ਰੋਹਿਤ ਕਪੂਰ
ਦੀ ਡਿਵੀਜ਼ਨ ਬੈਂਚ ਅੱਗੇ ਸੁਣਵਾਈ ਦੌਰਾਨ ਦੱਸਿਆ ਗਿਆ ਕਿ
ਮੋਰਨੀ ਇਲਾਕੇ ਵਿੱਚ ਅਣਅਧਿਕਾਰਤ ਤੌਰ ’ਤੇ ਚੱਲ ਰਹੇ ਗੈਸਟ
ਹਾਊਸ ਨੂੰ ਕਾਰਨ ਦੱਸੋ ਨੋਟਿਸ ਜਾਰੀ ਕੀਤਾ ਗਿਆ ਸੀ। ਅਜਿਹੇ ਕੁੱਲ
24 ਗੈਸਟ ਹਾਊਸਾਂ ਵਿੱਚੋਂ 22 ਨੂੰ ਸੀਲ ਕਰ ਦਿੱਤਾ ਗਿਆ ਹੈ।
ਹਾਈਕੋਰਟ ਨੇ ਹਰਿਆਣਾ ਸਰਕਾਰ ਨੂੰ ਸਟੇਟਸ ਰਿਪੋਰਟ ਦਾਖ਼ਲ ਕਰਨ
ਦੇ ਨਿਰਦੇਸ਼ ਦਿੱਤੇ ਹਨ।
ਦੇਸ਼

ਹਰਿਆਣਾ ‘ਚ 5 ਅਧਿਕਾਰੀਆਂ ਦੇ ਅਚਾਨਕ
ਹੋਏ ਤਬਾਦਲੇ, ਪੜ੍ਹੋ ਪੂਰੀ ਸੂਚੀ
ਚੰਡੀਗੜ੍ਹ: ਹਰਿਆਣਾ ਤੋਂ ਇਸ ਸਮੇਂ ਦੀ ਵੱਡੀ ਖ਼ਬਰ ਸਾਹਮਣੇ ਆ
ਰਹੀ ਹੈ। ਹਰਿਆਣਾ ਸਰਕਾਰ ਨੇ ਅੱਜ ਇੱਕ ਵਾਰ ਫਿਰ ਪ੍ਰਸ਼ਾਸਨਿਕ
ਫੇਰਬਦਲ ਕੀਤਾ ਹੈ। ਹਰਿਆਣਾ ਸਰਕਾਰ ਨੇ 5 ਅਧਿਕਾਰੀਆਂ ਦੀਆਂ
ਨਿਯੁਕਤੀਆਂ ਅਤੇ ਤਬਾਦਲਿਆਂ ਦੇ ਹੁਕਮ ਜਾਰੀ ਕੀਤੇ ਹਨ। ਇਸ
ਸਬੰਧੀ ਹਰਿਆਣਾ ਦੇ ਮੁੱਖ ਸਕੱਤਰ ਅਨੁਰਾਗ ਰਸਤੋਗੀ ਵੱਲੋਂ ਹੁਕਮ
ਜਾਰੀ ਕੀਤੇ ਗਏ ਹਨ।
ਮਿਲੀ ਜਾਣਕਾਰੀ ਅਨੁਸਾਰ, ਰਾਜਪਾਲ ਵੱਲੋਂ ਜਾਰੀ ਕੀਤੇ ਗਏ ਹੁਕਮਾਂ
ਮੁਤਾਬਕ ਅਧਿਕਾਰੀਆਂ ਨੂੰ ਤੁਰੰਤ ਪ੍ਰਭਾਵ ਨਾਲ ਨਵੀਆਂ
ਜ਼ਿੰਮੇਵਾਰੀਆਂ ਸੌਂਪੀਆਂ ਗਈਆਂ ਹਨ। ਇਨ੍ਹਾਂ 5 ਅਧਿਕਾਰੀਆਂ ਦੇ
ਤਬਾਦਲੇ ਕਰਕੇ ਨਵੀਆਂ ਨਿਯੁਕਤੀਆਂ ਕੀਤੀਆਂ ਗਈਆਂ ਹਨ।
ਧੀਰਜ ਚਾਹਲ ਨੂੰ ਅਧਿਕਾਰੀ ਨਿਸ਼ੂ ਉਰਫ਼ ਨਮਰਤਾ ਸਿੰਗਲ ਦੀ ਥਾਂ
ਨਿਯੁਕਤ ਕੀਤਾ ਗਿਆ ਹੈ।
ਸੰਜੇ ਬਿਸ਼ਨੋਈ ਨੂੰ ਮਾਲੀਆ ਅਤੇ ਆਫ਼ਤ ਪ੍ਰਬੰਧਨ ਵਿਭਾਗ ਵਿੱਚ

ਹਰਿਆਣਾ ‘ਚ 5 ਅਧਿਕਾਰੀਆਂ ਦੇ ਅਚਾਨਕ ਹੋਏ ਤਬਾਦਲੇ, ਪੜ੍ਹੋ ਪੂਰੀ ਸੂਚੀ
(ਜਾਰੀ)

ਡਿਪਟੀ ਸਕੱਤਰ ਲਗਾਇਆ ਗਿਆ ਹੈ।
ਗੌਰਵ ਗੁਪਤਾ ਨੂੰ ਜ਼ਿਲ੍ਹਾ ਟਰਾਂਸਪੋਰਟ ਅਫ਼ਸਰ-ਸਕੱਤਰ, ਫਤਿਹਾਬਾਦ
ਦਾ ਵਾਧੂ ਚਾਰਜ ਸੌਂਪਿਆ ਗਿਆ ਹੈ।
ਰੋਹਿਤ ਕੁਮਾਰ ਨੂੰ ਜ਼ਿਲ੍ਹਾ ਟਰਾਂਸਪੋਰਟ ਅਫ਼ਸਰ-ਸਕੱਤਰ, ਹਿਸਾਰ ਦਾ
ਵਾਧੂ ਚਾਰਜ ਦਿੱਤਾ ਗਿਆ ਹੈ।
ਅਜੈ ਸਿੰਘ ਨੂੰ ਜ਼ਿਲ੍ਹਾ ਟਰਾਂਸਪੋਰਟ ਅਫ਼ਸਰ-ਸਕੱਤਰ, ਸਿਰਸਾ ਦਾ
ਵਾਧੂ ਚਾਰਜ ਸੌਂਪਿਆ ਗਿਆ ਹੈ।
ਪੰਜਾਬ

ਜੈਪੁਰ ’ਚ ਤੇਜ਼ ਰਫ਼ਤਾਰ ਕਾਰ ਦਾ ਕਹਿਰ, ਦੋ
ਨੌਜਵਾਨਾਂ ਦੀ ਮੌਤ ਤੇ ਤਿੰਨ ਜ਼ਖ਼ਮੀ
ਜੈਪੁਰ: ਰਾਜਸਥਾਨ ਦੀ ਰਾਜਧਾਨੀ ਜੈਪੁਰ ਦੇ ਆਮੇਰ ਇਲਾਕੇ ਵਿੱਚ
ਇੱਕ ਭਿਆਨਕ ਸੜਕ ਹਾਦਸੇ ਨੇ ਦੋ ਪਰਿਵਾਰਾਂ ਦੀਆਂ ਖੁਸ਼ੀਆਂ ਨੂੰ
ਮਾਤਮ ਵਿੱਚ ਬਦਲ ਦਿੱਤਾ। ਤੇਜ਼ ਰਫ਼ਤਾਰ ਕਾਰ ਨੇ ਪਹਿਲਾਂ ਇੱਕ
ਐਕਟਿਵਾ ਅਤੇ ਫਿਰ ਇੱਕ ਮੋਟਰਸਾਈਕਲ ਨੂੰ ਟੱਕਰ ਮਾਰ ਦਿੱਤੀ।
ਇਸ ਹਾਦਸੇ ਵਿੱਚ ਦੋ 25 ਸਾਲਾ ਨੌਜਵਾਨਾਂ ਦੀ ਮੌਤ ਹੋ ਗਈ, ਜਦਕਿ
ਤਿੰਨ ਹੋਰ ਵਿਅਕਤੀ ਜ਼ਖ਼ਮੀ ਹੋ ਗਏ। ਦੋਸ਼ ਹੈ ਕਿ ਕਾਰ ਵਿੱਚ ਸਵਾਰ
ਨੌਜਵਾਨ ਨਸ਼ੇ ਦੀ ਹਾਲਤ ਵਿੱਚ ਸਨ।
ਮ੍ਰਿਤਕਾਂ ਦੀ ਪਛਾਣ ਸ਼ੋਏਬੁੱਦੀਨ ਉਰਫ਼ ਸ਼ੋਏਬ ਅਤੇ ਸਾਹਿਲ ਵਜੋਂ ਹੋਈ
ਹੈ। ਸ਼ੋਏਬ ਦੀ ਮੌਕੇ ’ਤੇ ਹੀ ਮੌਤ ਹੋ ਗਈ, ਜਦਕਿ ਗੰਭੀਰ ਜ਼ਖ਼ਮੀ
ਸਾਹਿਲ ਨੇ ਵੀਰਵਾਰ ਨੂੰ ਹਸਪਤਾਲ ਵਿੱਚ ਇਲਾਜ ਦੌਰਾਨ ਦਮ ਤੋੜ
ਦਿੱਤਾ।
ਇਸ ਹਾਦਸੇ ਨੇ ਸਾਹਿਲ ਦੇ ਪਰਿਵਾਰ ਨੂੰ ਡੂੰਘੇ ਸਦਮੇ ਵਿੱਚ ਪਾ ਦਿੱਤਾ
ਹੈ। ਉਸ ਦੇ ਪਰਿਵਾਰ ਵਿੱਚ ਭੈਣ ਜ਼ੇਬਾ ਦੇ ਵਿਆਹ ਦੀਆਂ ਤਿਆਰੀਆਂ
ਚੱਲ ਰਹੀਆਂ ਸਨ। 12 ਨਵੰਬਰ ਨੂੰ ਉਸ ਦੀ ਭੈਣ ਦਾ ਵਿਆਹ ਹੋਣਾ
ਸੀ ਅਤੇ ਘਰ ਵਿੱਚ ਖੁਸ਼ੀਆਂ ਦਾ ਮਾਹੌਲ ਸੀ।
ਸਾਹਿਲ ਆਮੇਰ ਵਿੱਚ ਮੈਡੀਕਲ ਸ਼ਾਪ ਚਲਾਉਂਦਾ ਸੀ। ਪਰਿਵਾਰ ਨੇ
ਭੈਣ ਦੇ ਵਿਆਹ ਤੋਂ ਬਾਅਦ ਉਸ ਦੇ ਵਿਆਹ ਦੀਆਂ ਤਿਆਰੀਆਂ
ਕਰਨ ਬਾਰੇ ਵੀ ਸੋਚਿਆ ਹੋਇਆ ਸੀ, ਪਰ ਇਸ ਹਾਦਸੇ ਨੇ ਪਰਿਵਾਰ
ਦੀਆਂ ਸਾਰੀਆਂ ਖੁਸ਼ੀਆਂ ਖੋਹ ਲਈਆਂ।
ਦੂਜੇ ਪਾਸੇ, ਸ਼ੋਏਬ ਵੀ ਆਪਣੇ ਪਿੱਛੇ ਚਾਰ ਮਹੀਨੇ ਦਾ ਮਾਸੂਮ ਪੁੱਤਰ
ਛੱਡ ਗਿਆ ਹੈ। ਉਸ ਦੇ ਪੁੱਤਰ ਦਾ ਨਾਮ ਮੁਹੰਮਦ ਹੁਸੈਨ ਰੱਖਿਆ
ਗਿਆ ਸੀ। ਪਰਿਵਾਰ ਇਸ ਮਹੀਨੇ ਬੱਚੇ ਦੇ ਜਨਮ ਦੀ ਖੁਸ਼ੀ ਵਿੱਚ
ਸਮਾਗਮ ਕਰਨ ਦੀ ਤਿਆਰੀ ਕਰ ਰਿਹਾ ਸੀ।
ਜਾਣਕਾਰੀ ਮੁਤਾਬਕ, ਸ਼ੋਏਬ ਆਪਣੇ ਦੋਸਤ ਕਲੀਮ ਨਾਲ ਇੱਕ
ਦਾਅਵਤ ਤੋਂ ਮੋਟਰਸਾਈਕਲ ’ਤੇ ਘਰ ਵਾਪਸ ਆ ਰਿਹਾ ਸੀ। ਇਸੇ
ਦੌਰਾਨ ਆਮੇਰ ਘਾਟੀ ਨੇੜੇ ਹਾਦਸਾ ਵਾਪਰ ਗਿਆ।
ਇਹ ਹਾਦਸਾ ਬੁੱਧਵਾਰ ਰਾਤ ਕਰੀਬ 11 ਵਜੇ ਆਮੇਰ ਥਾਣਾ ਖੇਤਰ ਦੀ
ਆਮੇਰ ਘਾਟੀ ਵਿੱਚ ਵਾਪਰਿਆ। ਦੱਸਿਆ ਜਾ ਰਿਹਾ ਹੈ ਕਿ ਆਮੇਰ
ਕਿਲ੍ਹੇ  ਤੋਂ ਜਲ ਮਹਿਲ ਵੱਲ ਜਾ ਰਹੀ ਤੇਜ਼ ਰਫ਼ਤਾਰ ਕਾਰ ਨੇ ਪਹਿਲਾਂ
ਆਮੇਰ ਮਾਵਠੇ ਨੇੜੇ ਸੈਲਫੀ ਪੁਆਇੰਟ ’ਤੇ ਇੱਕ ਐਕਟਿਵਾ ਨੂੰ ਟੱਕਰ
ਮਾਰੀ।
ਇਸ ਤੋਂ ਬਾਅਦ ਕਾਰ ਸਵਾਰਾਂ ਨੇ ਉੱਥੋਂ ਨਿਕਲਣ ਦੀ ਕੋਸ਼ਿਸ਼ ਕੀਤੀ
ਅਤੇ ਕੁਝ ਦੂਰੀ ’ਤੇ ਇੱਕ ਮਜ਼ਾਰ ਦੇ ਸਾਹਮਣੇ ਮੋਟਰਸਾਈਕਲ ਨੂੰ ਵੀ
ਟੱਕਰ ਮਾਰ ਦਿੱਤੀ। ਟੱਕਰ ਇੰਨੀ ਜ਼ਬਰਦਸਤ ਸੀ ਕਿ ਕਾਰ ਅਤੇ
ਮੋਟਰਸਾਈਕਲ ਸੜਕ ਕਿਨਾਰੇ ਖੱਡ ਵਿੱਚ ਜਾ ਡਿੱਗੇ।
ਹਾਦਸੇ ਵਿੱਚ ਐਕਟਿਵਾ ਸਵਾਰ ਸਾਹਿਲ, ਤਰੁਣ ਅਤੇ ਸੋਹੇਲ ਜ਼ਖ਼ਮੀ
ਹੋਏ, ਜਦਕਿ ਬਾਈਕ ’ਤੇ ਸਵਾਰ ਸ਼ੋਏਬ ਦੀ ਮੌਤ ਹੋ ਗਈ ਅਤੇ ਉਸ
ਦਾ ਸਾਥੀ ਕਲੀਮੁੱਦੀਨ ਜ਼ਖ਼ਮੀ ਹੋ ਗਿਆ। ਸਾਰੇ ਜ਼ਖ਼ਮੀਆਂ ਨੂੰ
ਐਸਐਮਐਸ ਹਸਪਤਾਲ ਦੇ ਟਰੌਮਾ ਸੈਂਟਰ ਪਹੁੰਚਾਇਆ ਗਿਆ।
ਸਾਹਿਲ ਦੇ ਭਰਾ ਇਰਸ਼ਾਦ ਨੇ ਦੋਸ਼ ਲਗਾਇਆ ਹੈ ਕਿ ਕਾਰ ਸਵਾਰ
ਦੋਵੇਂ ਨੌਜਵਾਨ ਨਸ਼ੇ ਵਿੱਚ ਸਨ। ਉਸ ਮੁਤਾਬਕ, ਹਾਦਸੇ ਤੋਂ ਬਾਅਦ
ਕਾਰ ਵਿੱਚੋਂ ਬੀਅਰ ਦੇ ਕੈਨ ਵੀ ਮਿਲੇ ਸਨ। ਸਥਾਨਕ ਲੋਕਾਂ ਨੇ ਭੱਜਣ
ਦੀ ਕੋਸ਼ਿਸ਼ ਕਰ ਰਹੇ ਦੋਵਾਂ ਨੌਜਵਾਨਾਂ ਨੂੰ ਫੜ ਕੇ ਪੁਲਿਸ ਹਵਾਲੇ ਕਰ
ਦਿੱਤਾ।
ਆਮੇਰ ਥਾਣੇ ਦੇ ਅਧਿਕਾਰੀ ਰਾਜੇਂਦਰ ਗੋਦਾਰਾ ਮੁਤਾਬਕ, ਪੁਲਿਸ ਨੇ
ਇਸ ਮਾਮਲੇ ਵਿੱਚ ਅਯਾਨ (25), ਜੋ ਮੂਲ ਰੂਪ ਵਿੱਚ ਭੀਲਵਾੜਾ ਦਾ
ਰਹਿਣ ਵਾਲਾ ਹੈ ਅਤੇ ਇਸ ਸਮੇਂ ਸਾਂਗਾਨੇਰ ਵਿੱਚ ਰਹਿੰਦਾ ਹੈ, ਅਤੇ
ਸਾਗਰ ਸੋਲੰਕੀ (25) ਨੂੰ ਹਿਰਾਸਤ ਵਿੱਚ ਲਿਆ ਹੈ। ਦੋਵਾਂ ਤੋਂ
ਪੁੱਛਗਿੱਛ ਕੀਤੀ ਜਾ ਰਹੀ ਹੈ ਅਤੇ ਮਾਮਲੇ ਦੀ ਜਾਂਚ ਜਾਰੀ ਹੈ।
ਪੰਜਾਬ

ਪੀ.ਓ.ਕੇ. ‘ਚ ਫਿਰ ਭੜਕੀ ਹਿੰਸਾ,
ਪਾਕਿਸਤਾਨੀ ਫੌਜ ਦੀ ਗੋਲੀਬਾਰੀ ‘ਚ 3 ਦੀ
ਮੌਤ, 18 ਜ਼ਖਮੀ
ਪਾਕਿਸਤਾਨ: ਪਾਕਿਸਤਾਨ ਦੇ ਕਬਜ਼ੇ ਵਾਲੇ ਜੰਮੂ-ਕਸ਼ਮੀਰ (ਪੀ.ਓ.ਕੇ.)
‘ਚ ਇਕ ਵਾਰ ਫਿਰ ਤਣਾਅ ਵਧ ਗਿਆ ਹੈ। ਇੱਥੇ ਪਾਕਿਸਤਾਨੀ ਫੌਜ
‘ਤੇ ਸਥਾਨਕ ਨਾਗਰਿਕਾਂ ਅਤੇ ਪ੍ਰਦਰਸ਼ਨਕਾਰੀਆਂ ਨੂੰ ਨਿਸ਼ਾਨਾ
ਬਣਾਉਣ ਦਾ ਦੋਸ਼ ਹੈ। ਰਿਪੋਰਟਾਂ ਮੁਤਾਬਕ ਰਾਵਲਕੋਟ ਸ਼ਹਿਰ ਦੇ ਉਮਰ
ਫਾਰੂਕ ਚੌਕ ਇਲਾਕੇ ‘ਚ ਗੋਲੀਬਾਰੀ ਅਤੇ ਕਥਿਤ ਡਰੋਨ ਹਮਲਿਆਂ
‘ਚ ਹੁਣ ਤੱਕ 3 ਲੋਕਾਂ ਦੀ ਮੌਤ ਹੋ ਚੁੱਕੀ ਹੈ, ਜਦਕਿ 18 ਲੋਕ ਜ਼ਖਮੀ
ਦੱਸੇ ਜਾ ਰਹੇ ਹਨ।
ਜਾਣਕਾਰੀ ਮੁਤਾਬਕ ਅੱਜ ਸਵੇਰੇ ਕਰੀਬ 5 ਵਜੇ ਤੋਂ ਰਾਵਲਕੋਟ ‘ਚ
ਪਾਕਿਸਤਾਨੀ ਫੌਜੀਆਂ ਵਲੋਂ ਗੋਲੀਬਾਰੀ ਕੀਤੀ ਜਾ ਰਹੀ ਹੈ। ਇਸ
ਘਟਨਾ ਤੋਂ ਬਾਅਦ ਇਲਾਕੇ ‘ਚ ਦਹਿਸ਼ਤ ਦਾ ਮਾਹੌਲ ਹੈ। ਸੋਸ਼ਲ
ਮੀਡੀਆ ‘ਤੇ ਸਾਹਮਣੇ ਆਈਆਂ ਕਈ ਵੀਡੀਓ ਅਤੇ ਤਸਵੀਰਾਂ ‘ਚ
ਘਰਾਂ ਨੂੰ ਅੱਗ ਲੱਗ ਗਈ ਹੈ। ਕੁਝ ਸਥਾਨਕ ਲੋਕ ਮੌਕੇ ‘ਤੇ ਮਿਲੇ
ਵਿਸਫੋਟਕ ਦੇ ਟੁੱਟੇ ਟੁਕੜੇ ਵੀ ਦਿਖਾ ਰਹੇ ਹਨ।
ਸਥਾਨਕ ਲੋਕਾਂ ਦਾ ਦੋਸ਼ ਹੈ ਕਿ ਪਾਕਿਸਤਾਨੀ ਫੌਜ ਜਾਣਬੁੱਝ ਕੇ
ਸ਼ਾਂਤਮਈ ਪ੍ਰਦਰਸ਼ਨ ਕਰ ਰਹੇ ਆਮ ਨਾਗਰਿਕਾਂ ਅਤੇ ਨਿਹੱਥੇ ਲੋਕਾਂ ਦੇ
ਘਰਾਂ ਨੂੰ ਨਿਸ਼ਾਨਾ ਬਣਾ ਰਹੀ ਹੈ। ਉਸ ਦਾ ਕਹਿਣਾ ਹੈ ਕਿ ਫੌਜ ਦੀ
ਕਾਰਵਾਈ ਕਾਰਨ ਆਮ ਲੋਕਾਂ ਦੀ ਜਾਨ ਖਤਰੇ ਵਿੱਚ ਹੈ ਅਤੇ ਕਈ
ਪਰਿਵਾਰ ਡਰ ਦੇ ਮਾਹੌਲ ਵਿੱਚ ਰਹਿਣ ਲਈ ਮਜਬੂਰ ਹਨ।
ਸਥਾਨਕ ਲੋਕਾਂ ਨੇ ਇਹ ਵੀ ਦੋਸ਼ ਲਾਇਆ ਹੈ ਕਿ ਫੌਜ ਦੀ ਕਾਰਵਾਈ
ਸਿਰਫ਼ ਇੱਕ ਦਿਨ ਦੀ ਘਟਨਾ ਨਹੀਂ ਹੈ। ਉਸ ਦੇ ਅਨੁਸਾਰ, ਜੂਨ
2026 ਵਿੱਚ ਪ੍ਰਦਰਸ਼ਨ ਸ਼ੁਰੂ ਹੋਣ ਤੋਂ ਬਾਅਦ ਪੀ.ਓ.ਕੇ. ਵਿੱਚ ਹਿੰਸਾ

ਪੀ.ਓ.ਕੇ. ‘ਚ ਫਿਰ ਭੜਕੀ ਹਿੰਸਾ, ਪਾਕਿਸਤਾਨੀ ਫੌਜ ਦੀ ਗੋਲੀਬਾਰੀ ‘ਚ 3 ਦੀ
ਮੌਤ, 18 ਜ਼ਖਮੀ (ਜਾਰੀ)

ਅਤੇ ਦਮਨ ਦੀਆਂ ਘਟਨਾਵਾਂ ਲਗਾਤਾਰ ਸਾਹਮਣੇ ਆ ਰਹੀਆਂ ਹਨ।
ਸਥਾਨਕ ਦਾਅਵਿਆਂ ਅਨੁਸਾਰ, ਇਸ ਦੌਰਾਨ 153 ਤੋਂ ਵੱਧ ਲੋਕਾਂ ਦੀ
ਮੌਤ ਹੋ ਚੁੱਕੀ ਹੈ। ਹਾਲਾਂਕਿ, ਇਹਨਾਂ ਡੇਟਾ ਦੀ ਸੁਤੰਤਰ ਤੌਰ ‘ਤੇ ਪੁਸ਼ਟੀ
ਨਹੀਂ ਕੀਤੀ ਗਈ ਹੈ।
ਰਿਪੋਰਟਾਂ ਮੁਤਾਬਕ ਰਾਵਲਕੋਟ ਵਿੱਚ ਸਰਕਾਰੀ ਮੋਬਾਈਲ ਨੈੱਟਵਰਕ
ਅਤੇ ਇੰਟਰਨੈੱਟ ਸੇਵਾਵਾਂ ਬੰਦ ਕਰ ਦਿੱਤੀਆਂ ਗਈਆਂ ਹਨ। ਸੰਚਾਰ
ਪ੍ਰਣਾਲੀ ਪ੍ਰਭਾਵਿਤ ਹੋਣ ਕਾਰਨ ਲੋਕਾਂ ਨੂੰ ਇੱਕ ਦੂਜੇ ਨਾਲ ਸੰਪਰਕ
ਕਰਨ ਅਤੇ ਘਟਨਾਵਾਂ ਬਾਰੇ ਜਾਣਕਾਰੀ ਸਾਂਝੀ ਕਰਨ ਵਿੱਚ ਦਿੱਕਤ ਆ
ਰਹੀ ਹੈ। ਇਲਾਕੇ ‘ਚ ਤਣਾਅ ਅਤੇ ਡਰ ਦੇ ਬਾਵਜੂਦ ਸਥਾਨਕ ਲੋਕ
ਸੜਕਾਂ ‘ਤੇ ਆ ਕੇ ਪ੍ਰਦਰਸ਼ਨ ਕਰ ਰਹੇ ਹਨ। ਪ੍ਰਦਰਸ਼ਨਕਾਰੀਆਂ ਦਾ
ਕਹਿਣਾ ਹੈ ਕਿ ਉਹ ਆਪਣੇ ਅਧਿਕਾਰਾਂ ਅਤੇ ਸੁਰੱਖਿਆ ਦੀ ਮੰਗ ਕਰ
ਰਹੇ ਹਨ।
ਮਕਬੂਜ਼ਾ ਕਸ਼ਮੀਰ ‘ਚ ਪਿਛਲੇ ਕੁਝ ਸਮੇਂ ਤੋਂ ਪਾਕਿਸਤਾਨ ਸਰਕਾਰ
ਅਤੇ ਫੌਜ ਖ਼ਿਲਾਫ਼ ਪ੍ਰਦਰਸ਼ਨ ਹੋ ਰਹੇ ਹਨ। ਸਥਾਨਕ ਲੋਕ ਕਈ
ਮੁੱਦਿਆਂ ਨੂੰ ਲੈ ਕੇ ਆਪਣੀ ਨਾਰਾਜ਼ਗੀ ਜ਼ਾਹਰ ਕਰ ਰਹੇ ਹਨ। ਤਾਜ਼ਾ
ਘਟਨਾ ਨੇ ਇਸ ਤਣਾਅ ਨੂੰ ਹੋਰ ਵਧਾ ਦਿੱਤਾ ਹੈ। ਫਿਲਹਾਲ
ਰਾਵਲਕੋਟ ਦੇ ਹਾਲਾਤ ਨੂੰ ਲੈ ਕੇ ਚਿੰਤਾ ਬਣੀ ਹੋਈ ਹੈ। ਗੋਲੀਬਾਰੀ,
ਕਥਿਤ ਡਰੋਨ ਹਮਲਿਆਂ ਅਤੇ ਸੰਚਾਰ ਸੇਵਾਵਾਂ ਦੇ ਬੰਦ ਹੋਣ ਕਾਰਨ
ਆਮ ਨਾਗਰਿਕਾਂ ਦੀ ਸੁਰੱਖਿਆ ‘ਤੇ ਸਵਾਲ ਉਠਾਏ ਜਾ ਰਹੇ ਹਨ।
ਹਮਲਿਆਂ ਨਾਲ ਸਬੰਧਤ ਮੌਤਾਂ ਅਤੇ ਦਾਅਵਿਆਂ ਦੀ ਗਿਣਤੀ ਦੀ
ਹਾਲੇ ਸੁਤੰਤਰ ਤੌਰ ‘ਤੇ ਪੁਸ਼ਟੀ ਨਹੀਂ ਕੀਤੀ ਗਈ ਹੈ।
ਪੰਜਾਬ

ਬੋਕਾਰੋ ’ਚ ਵਾਪਰਿਆ ਵੱਡਾ ਹਾਦਸਾ, ਕਥਾਰਾ
ਕੋਲੀਅਰੀ ’ਚ ਕੋਲੇ ਦਾ ਢੇਰ ਡਿੱਗਣ ਕਾਰਨ 3
ਔਰਤਾਂ ਦੀ ਹੋਈ ਮੌਤ
ਬੋਕਾਰੋ: ਝਾਰਖੰਡ ਦੇ ਬੋਕਾਰੋ ਜ਼ਿਲ੍ਹੇ  ਵਿੱਚ ਅੱਜ ਸਵੇਰੇ ਇੱਕ ਵੱਡਾ
ਹਾਦਸਾ ਵਾਪਰਿਆ। ਬਰਮੋ ਸਬ-ਡਿਵੀਜ਼ਨ ਦੇ ਕਥਾਰਾ ਓਪੀ ਖੇਤਰ
ਵਿੱਚ ਸਥਿਤ ਕਥਾਰਾ ਕੋਲੀਅਰੀ ਦੇ ਨੰਬਰ 5 ਸਟਾਕਯਾਰਡ ਵਿੱਚ ਕੋਲੇ
ਦਾ ਇੱਕ ਵੱਡਾ ਢੇਰ ਅਚਾਨਕ ਢਹਿ ਗਿਆ। ਇਸ ਦੀ ਚਪੇਟ ਵਿੱਚ
ਆਉਣ ਕਾਰਨ 7 ਲੋਕ ਦਬ ਗਏ। ਜਿਸ ਵਿੱਚ 3 ਔਰਤਾਂ ਦੀ ਮੌਤ ਹੋ
ਗਈ ਹੈ। ਇਹ ਸਾਰੇ ਲੋਕ ਸਥਾਨਕ ਪਿੰਡ ਵਾਸੀ ਦੱਸੇ ਜਾ ਰਹੇ ਹਨ ਜੋ
ਬਾਲਣ ਲਈ ਛੱਡਿਆ ਹੋਇਆ ਕੋਲਾ ਕੱਢਣ ਆਏ ਸਨ। ਹਾਦਸੇ ਤੋਂ
ਬਾਅਦ ਇਲਾਕੇ ਵਿੱਚ ਸੋਗ ਦਾ ਮਾਹੌਲ ਹੈ।
ਜਾਣਕਾਰੀ ਦੇ ਅਨੁਸਾਰ, ਇਹ ਹਾਦਸਾ ਅੱਜ ਸਵੇਰੇ ਲਗਭਗ 4:45
ਵਜੇ ਵਾਪਰਿਆ। ਉਸ ਸਮੇਂ, ਛੇ ਔਰਤਾਂ ਅਤੇ ਇੱਕ ਆਦਮੀ ਕਥਾਰਾ
ਕੋਲੀਅਰੀ ਵਿੱਚ ਕੰਮ ਕਰ ਰਹੇ ਸਨ ਅਤੇ ਸਟਾਕਯਾਰਡ ਵਿੱਚ ਕੋਲਾ
ਕੱਢ ਰਹੇ ਸਨ। ਇਸ ਦੌਰਾਨ ਅਚਾਨਕ, ਉੱਪਰੋਂ ਕੋਲੇ ਦਾ ਇੱਕ ਵੱਡਾ
ਢੇਰ ਢਹਿ ਗਿਆ ਅਤੇ ਡੁੱਬ ਗਿਆ। ਇਹ ਇੰਨੀ ਤੇਜ਼ੀ ਨਾਲ ਹੋਇਆ
ਕਿ ਉੱਥੇ ਮੌਜੂਦ ਲੋਕਾਂ ਨੂੰ ਪ੍ਰਤੀਕਿਰਿਆ ਕਰਨ ਦਾ ਮੌਕਾ ਵੀ ਨਹੀਂ
ਮਿਲਿਆ, ਅਤੇ ਹਰ ਕੋਈ ਮਲਬੇ ਹੇਠ ਦੱਬ ਗਿਆ।
ਘਟਨਾ ਤੋਂ ਬਾਅਦ, ਘਟਨਾ ਸਥਾਨ ‘ਤੇ ਹਫੜਾ-ਦਫੜੀ ਮਚ ਗਈ।
ਸਥਾਨਕ ਲੋਕਾਂ ਦੀ ਮਦਦ ਨਾਲ, ਫਸੇ ਹੋਏ ਲੋਕਾਂ ਨੂੰ ਬਚਾਇਆ
ਗਿਆ। ਇਸ ਤੋਂ ਬਾਅਦ ਉਨ੍ਹਾਂ ਨੂੰ ਇਲਾਜ ਲਈ ਸੀ.ਸੀ.ਐਲ.
ਹਸਪਤਾਲ ਲਿਜਾਇਆ ਗਿਆ, ਜਿੱਥੇ ਡਾਕਟਰਾਂ ਨੇ ਤਿੰਨ ਔਰਤਾਂ ਨੂੰ
ਮ੍ਰਿਤਕ ਐਲਾਨ ਦਿੱਤਾ। ਪੁਲਿਸ ਦੇ ਅਨੁਸਾਰ, ਮ੍ਰਿਤਕਾਂ ਦੀ ਪਛਾਣ
ਕੌਸ਼ਲਿਆ ਦੇਵੀ ਅਤੇ ਪੁਸ਼ਪਾ ਦੇਵੀ ਵਜੋਂ ਹੋਈ ਹੈ, ਜਦੋਂ ਕਿ ਤੀਜੀ
ਔਰਤ ਦਾ ਨਾਮ ਫਿਲਹਾਲ ਅਣਜਾਣ ਹੈ। ਦੱਸਿਆ ਜਾ ਰਿਹਾ ਹੈ ਕਿ
ਤਿੰਨੋਂ ਔਰਤਾਂ ਬੰਧ ਬਸਤੀ ਦੀਆਂ ਰਹਿਣ ਵਾਲੀਆਂ ਸਨ।
ਘਟਨਾ ਦੀ ਜਾਣਕਾਰੀ ਮਿਲਣ ਤੋਂ ਬਾਅਦ, ਸਥਾਨਕ ਪੁਲਿਸ ਅਤੇ
ਸੀ.ਸੀ.ਐਲ. ਪ੍ਰਬੰਧਨ ਟੀਮਾਂ ਮੌਕੇ ‘ਤੇ ਪਹੁੰਚੀਆਂ। ਦੋਵਾਂ ਧਿਰਾਂ ਵੱਲੋਂ
ਜ਼ਰੂਰੀ ਕਾਰਵਾਈ ਕੀਤੀ ਜਾ ਰਹੀ ਹੈ। ਬਰਮੋ ਦੇ ਐਸ.ਡੀ.ਪੀ.ਓ.
ਰਵਿੰਦਰ ਸਿੰਘ ਨੇ ਹਾਦਸੇ ਬਾਰੇ ਜਾਣਕਾਰੀ ਦਿੱਤੀ ਹੈ। ਫਿਲਹਾਲ,
ਜ਼ਖਮੀਆਂ ਦੀ ਹਾਲਤ ਅਤੇ ਕੋਲੇ ਦੇ ਢੇਰ ਦੇ ਡਿੱਗਣ ਦੇ ਕਾਰਨਾਂ ਬਾਰੇ
ਵਿਸਤ੍ਰਿਤ ਜਾਣਕਾਰੀ ਦੀ ਉਡੀਕ ਹੈ।
ਪੰਜਾਬ

ਕਿਸਾਨ ਦੀ ਪੱਕੀ ਝੋਨੇ ਦੀ ਫ਼ਸਲ ਚੋਰੀ
5 ਨਵੰਬਰ (ਗੁਰਵਿੰਦਰ ਸਿੰਘ ਕਲਸੀ) - ਪੁਲਿਸ ਥਾਣਾ ਲੋਪੋਕੇ ਦੇ
ਅਧੀਨ ਆਉਂਦੇ ਪਿੰਡ ਸ਼ਹੂਰਾ ਵਿਖੇ ਇਕ ਬੇਹੱਦ ਹੀ ਹੈਰਾਨੀਜਨਕ
ਮਾਮਲਾ ਸਾਹਮਣੇ ਆਇਆ ਹੈ, ਜਿੱਥੇ ਇਕ ਗਰੀਬ ਕਿਸਾਨ ਵਲੋਂ ਠੇਕੇ
'ਤੇ ਲਈ ਜ਼ਮੀਨ ਵਿਚੋਂ ਰਾਤੋ-ਰਾਤ ਪੱਕੀ ਹੋਈ ਝੋਨੇ ਦੀ ਫ਼ਸਲ ਚੋਰੀ
ਕਰਕੇ ਵੱਢ ਲਈ ਗਈ।
ਇਸ ਸੰਬੰਧੀ ਜਾਣਕਾਰੀ ਦਿੰਦਿਆਂ ਪਿੰਡ ਸ਼ਹੂਰਾ ਦੇ ਪੀੜਤ ਕਿਸਾਨ
ਕੁਲਦੀਪ ਸਿੰਘ ਨੇ ਦੱਸਿਆ ਕਿ ਉਨ੍ਹਾਂ ਨੇ ਚੋਗਾਵਾਂ ਪੈਟਰੋਲ ਪੰਪ ਦੇ
ਨੇੜੇ, ਰਕਬਾ ਕੋਹਾਲੀ ਵਿਖੇ ਤਿੰਨ ਏਕੜ ਜ਼ਮੀਨ ਠੇਕੇ ਉੱਪਰ ਲਈ
ਹੋਈ ਸੀ।

ਕਿਸਾਨ ਦੀ ਪੱਕੀ ਝੋਨੇ ਦੀ ਫ਼ਸਲ ਚੋਰੀ (ਜਾਰੀ)

ਬੀਤੀ ਰਾਤ ਕੁਝ ਅਣਪਛਾਤੇ ਚੋਰਾਂ ਵਲੋਂ ਉਨ੍ਹਾਂ ਦੀ ਪੱਕ ਕੇ ਤਿਆਰ
ਹੋਈ ਫ਼ਸਲ ਵਿੱਚੋਂ ਤਕਰੀਬਨ ਡੇਢ ਕਿੱਲਾ ਝੋਨਾ ਚੋਰੀ-ਛਿਪੇ ਵੱਢ
ਲਿਆ ਗਿਆ।
ਪੀੜਤ ਕਿਸਾਨ ਕੁਲਦੀਪ ਸਿੰਘ ਨੇ ਭਰੇ ਮਨ ਨਾਲ ਦੱਸਿਆ ਕਿ
ਫ਼ਸਲ ਚੋਰੀ ਹੋਣ ਸੰਬੰਧੀ ਉਨ੍ਹਾਂ ਵਲੋਂ ਤੁਰੰਤ ਪੁਲਿਸ ਥਾਣਾ ਲੋਪੋਕੇ ਵਿਖੇ
ਲਿਖਤੀ ਦਰਖਾਸਤ ਦਿੱਤੀ ਗਈ ਸੀ। ਪਰ ਸ਼ਿਕਾਇਤ ਦਰਜ
ਕਰਵਾਉਣ ਦੇ ਬਾਵਜੂਦ ਵੀ ਪੁਲਿਸ ਦਾ ਕੋਈ ਮੁਲਾਜ਼ਮ ਮੌਕਾ ਦੇਖਣ
ਲਈ ਘਟਨਾ ਸਥਾਨ 'ਤੇ ਨਹੀਂ ਪਹੁੰਚਿਆ। ਪੁਲਿਸ ਦੀ ਇਸ ਬੇਰੁਖ਼ੀ
ਕਾਰਨ ਚੋਰਾਂ ਦੇ ਹੌਸਲੇ ਹੋਰ ਬੁਲੰਦ ਹੋ ਰਹੇ ਹਨ।
ਪੀੜਤ ਪਰਿਵਾਰ ਨੇ ਪੁਲਿਸ ਦੇ ਉੱਚ ਅਧਿਕਾਰੀਆਂ ਪਾਸੋਂ ਮੰਗ ਕੀਤੀ
ਹੈ ਕਿ ਜਲਦ ਤੋਂ ਜਲਦ ਮੌਕੇ ਦਾ ਮੁਆਇਨਾ ਕਰਕੇ ਦੋਸ਼ੀਆਂ ਨੂੰ
ਗ੍ਰਿਫ਼ਤਾਰ ਕੀਤਾ ਜਾਵੇ। ਇਸ ਸੰਬੰਧੀ ਥਾਣਾ ਲੋਪੋਕੇ ਦੇ ਮੁਖੀ ਜਗਦੀਸ਼
ਸਿੰਘ ਨਾਲ ਸੰਪਰਕ ਕਰਨ 'ਤੇ ਉਨ੍ਹਾਂ ਕਿਹਾ ਕਿ ਇਸ ਸੰਬੰਧੀ
ਸ਼ਿਕਾਇਤ ਪ੍ਰਾਪਤ ਹੋਈ ਹੈ।

ਪੰਜਾਬ

ਮਥੁਰਾ-ਬਰੇਲੀ ਹਾਈਵੇਅ ‘ਤੇ ਰਾਇਆ ਥਾਣਾ
ਖੇਤਰ ’ਚ ਵਾਪਰਿਆ ਦਰਦਨਾਕ ਸੜਕ
ਹਾਦਸਾ, 3 ਲੋਕਾਂ ਦੀ ਹੋਈ ਮੌਤ
ਉੱਤਰ ਪ੍ਰਦੇਸ਼: ਮਥੁਰਾ ਵਿੱਚ ਅੱਜ ਇੱਕ ਦਰਦਨਾਕ ਸੜਕ ਹਾਦਸੇ ਵਿੱਚ
ਇੱਕੋ ਪਰਿਵਾਰ ਦੇ ਤਿੰਨ ਮੈਂਬਰਾਂ ਦੀ ਮੌਤ ਹੋ ਗਈ। ਰਾਇਆ ਥਾਣਾ
ਖੇਤਰ ਵਿੱਚ ਇੱਕ ਤੇਜ਼ ਰਫ਼ਤਾਰ ਕਾਰ ਹਾਈਵੇਅ ਤੋਂ ਉਤਰ ਕੇ ਇੱਕ
ਖੇਤ ਵਿੱਚ ਜਾ ਵੱਜੀ ਅਤੇ ਉੱਥੇ ਕੰਮ ਕਰਨ ਵਾਲੇ ਤਿੰਨ ਲੋਕਾਂ ਨੂੰ ਕੁਚਲ
ਦਿੱਤਾ। ਇਸ ਹਾਦਸੇ ਵਿੱਚ ਪੋਤੇ, ਉਸਦੇ ਪਿਤਾ ਅਤੇ ਦਾਦਾ ਜੀ ਦੀ ਮੌਕੇ
‘ਤੇ ਹੀ ਮੌਤ ਹੋ ਗਈ। ਘਟਨਾ ਤੋਂ ਬਾਅਦ, ਪੁਲਿਸ ਦੋਸ਼ੀ ਕਾਰ ਚਾਲਕ
ਦੀ ਭਾਲ ਕਰ ਰਹੀ ਹੈ ਅਤੇ ਮਾਮਲੇ ਵਿੱਚ ਅੱਗੇ ਦੀ ਕਾਰਵਾਈ ਕੀਤੀ
ਜਾ ਰਹੀ ਹੈ।
ਇਹ ਹਾਦਸਾ ਮਥੁਰਾ-ਬਰੇਲੀ ਹਾਈਵੇਅ ‘ਤੇ ਰਾਇਆ ਥਾਣਾ ਖੇਤਰ
ਵਿੱਚ ਵਾਪਰਿਆ। ਜਾਣਕਾਰੀ ਦੇ ਅਨੁਸਾਰ, ਤਿੰਨੋਂ ਆਦਮੀ ਆਪਣੇ
ਖੇਤ ਵਿੱਚ ਦੇਵਤਿਆਂ ਲਈ ਇੱਕ ਮੰਦਰ ਬਣਾ ਰਹੇ ਸਨ। ਉੱਥੋਂ ਲੰਘ
ਰਹੀ ਇੱਕ ਤੇਜ਼ ਰਫ਼ਤਾਰ ਕਾਰ ਅਚਾਨਕ ਕੰਟਰੋਲ ਗੁਆ ਬੈਠੀ। ਇਸ
ਦੌਰਾਨ, ਹਾਈਵੇਅ ‘ਤੇ ਜਾ ਰਹੀ ਇੱਕ ਤੇਜ਼ ਰਫ਼ਤਾਰ ਕਾਰ ਅਚਾਨਕ
ਕੰਟਰੋਲ ਗੁਆ ਬੈਠੀ। ਕਾਰ ਸੜਕ ਤੋਂ ਉਤਰ ਗਈ ਅਤੇ ਸਿੱਧੀ ਖੇਤ
ਵਿੱਚ ਜਾ ਪਹੁੰਚੀ ਅਤੇ ਉੱਥੇ ਕੰਮ ਕਰ ਰਹੇ ਤਿੰਨ ਲੋਕਾਂ ਨੂੰ ਟੱਕਰ ਮਾਰ
ਦਿੱਤੀ।
ਟੱਕਰ ਇੰਨੀ ਜ਼ਬਰਦਸਤ ਸੀ ਕਿ ਤਿੰਨਾਂ ਆਦਮੀਆਂ ਨੂੰ ਸੰਭਲਣ ਦਾ
ਮੌਕਾ ਤੱਕ ਨਹੀਂ ਮਿਲਿਆ। ਤਿੰਨੋਂ ਗੰਭੀਰ ਜ਼ਖਮੀ ਹੋ ਗਏ ਅਤੇ ਉਨ੍ਹਾਂ
ਦੀ ਮੌਕੇ ‘ਤੇ ਹੀ ਮੌਤ ਹੋ ਗਈ। ਹਾਦਸੇ ਤੋਂ ਬਾਅਦ, ਘਟਨਾ ਵਾਲੀ ਥਾਂ
‘ਤੇ ਗੁੱਸਾ ਫੈਲ ਗਿਆ ਅਤੇ ਪਿੰਡ ਵਾਸੀ ਮੌਕੇ ‘ਤੇ ਇਕੱਠੇ ਹੋ ਗਏ।
ਇੱਕੋ ਪਰਿਵਾਰ ਦੇ ਤਿੰਨ ਮੈਂਬਰਾਂ ਦੀ ਮੌਤ ਨਾਲ ਪਿੰਡ ਵਾਸੀਆਂ ਵਿੱਚ
ਵਿਆਪਕ ਗੁੱਸਾ ਫੈਲ ਗਿਆ।
ਹਾਦਸੇ ਤੋਂ ਬਾਅਦ, ਡਰਾਈਵਰ ਗੱਡੀ ਛੱਡ ਕੇ ਮੌਕੇ ਤੋਂ ਭੱਜ ਗਿਆ।
ਹਾਦਸੇ ਦੀ ਸੂਚਨਾ ਮਿਲਣ ‘ਤੇ ਰਾਇਆ ਪੁਲਿਸ ਮੌਕੇ ‘ਤੇ ਪਹੁੰਚੀ।
ਪੁਲਿਸ ਨੇ ਤਿੰਨਾਂ ਲਾਸ਼ਾਂ ਨੂੰ ਕਬਜ਼ੇ ਵਿੱਚ ਲੈ ਲਿਆ, ਪੰਚਾਇਤਨਾਮਾ
ਪ੍ਰਕਿਰਿਆ ਪੂਰੀ ਕੀਤੀ ਅਤੇ ਪੋਸਟਮਾਰਟਮ ਲਈ ਭੇਜ ਦਿੱਤਾ।
ਪੁਲਿਸ ਫਰਾਰ ਡਰਾਈਵਰ ਦੀ ਭਾਲ ਕਰ ਰਹੀ ਹੈ। ਘਟਨਾ ਤੋਂ ਬਾਅਦ
ਪੂਰੇ ਇਲਾਕੇ ਵਿੱਚ ਸੋਗ ਅਤੇ ਗੁੱਸੇ ਦਾ ਮਾਹੌਲ ਬਣੀਆਂ ਹੋਇਆ ਹੈ।
ਵਿਸ਼ਵ • ਅਮਰੀਕਾ

ਅਮਰੀਕੀ ਮਿਡਟਰਮ ਚੋਣਾਂ ਵਿੱਚ ਡੈਮੋਕ੍ਰੇਟਿਕ
ਪਾਰਟੀ ਦੀ ਇਤਿਹਾਸਕ ਜਿੱਤ, ਸੈਨੇਟ ਅਤੇ
ਹਾਊਸ ਦੋਵਾਂ ’ਤੇ ਕਬਜ਼ਾ
ਵਾਸ਼ਿੰਗਟਨ: ਅਮਰੀਕਾ ਵਿੱਚ 3 ਨਵੰਬਰ ਨੂੰ ਹੋਈਆਂ ਮਿਡਟਰਮ ਚੋਣਾਂ
ਵਿੱਚ ਡੈਮੋਕ੍ਰੇਟਿਕ ਪਾਰਟੀ ਨੇ ਸ਼ਾਨਦਾਰ ਜਿੱਤ ਦਰਜ ਕਰਦਿਆਂ
ਰਾਸ਼ਟਰਪਤੀ ਡੋਨਾਲਡ ਟਰੰਪ ਅਤੇ ਰਿਪਬਲਿਕਨ ਪਾਰਟੀ ਨੂੰ ਵੱਡਾ
ਸਿਆਸੀ ਝਟਕਾ ਦਿੱਤਾ ਹੈ। ਡੈਮੋਕ੍ਰੇਟਸ ਨੇ ਅਮਰੀਕੀ ਕਾਂਗਰਸ ਦੇ
ਦੋਵਾਂ ਸਦਨਾਂ—ਸੈਨੇਟ ਅਤੇ ਹਾਊਸ ਆਫ ਰਿਪ੍ਰਜ਼ੈਂਟੇਟਿਵਜ਼ ਵਿੱਚ
ਬਹੁਮਤ ਹਾਸਲ ਕਰ ਲਿਆ ਹੈ।
ਸੈਨੇਟ ਦੇ ਨਤੀਜੇ: ਡੈਮੋਕ੍ਰੇਟਿਕ ਪਾਰਟੀ ਨੇ ਰਿਪਬਲਿਕਨ ਪਾਰਟੀ ਦੀਆਂ
ਸੱਤ ਸੀਟਾਂ ਜਿੱਤ ਕੇ ਸੈਨੇਟ ਵਿੱਚ ਆਪਣਾ ਕੰਟਰੋਲ ਮੁੜ ਸਥਾਪਿਤ ਕਰ
ਲਿਆ ਹੈ। ਪਾਰਟੀ ਕੋਲ ਦੋ ਆਜ਼ਾਦ ਸੈਨੇਟਰਾਂ ਸਮੇਤ ਘੱਟੋ-ਘੱਟ 54
ਸੀਟਾਂ ਹੋ ਗਈਆਂ ਹਨ, ਜਦਕਿ ਰਿਪਬਲਿਕਨਾਂ ਕੋਲ ਘੱਟੋ-ਘੱਟ 44
ਸੀਟਾਂ ਹਨ। ਅਲਾਸਕਾ ਅਤੇ ਮਿਸੀਸਿਪੀ ਦੀਆਂ ਦੋ ਸੀਟਾਂ ਦੇ ਨਤੀਜੇ
ਅਜੇ ਫਸੇ ਹੋਏ ਸਨ।
ਹਾਊਸ ਆਫ ਰਿਪ੍ਰਜ਼ੈਂਟੇਟਿਵਜ਼: ਡੈਮੋਕ੍ਰੇਟਸ ਨੇ ਹਾਊਸ ਵਿੱਚ ਵੀ ਬਹੁਮਤ
ਹਾਸਲ ਕਰ ਲਿਆ ਹੈ। 4 ਨਵੰਬਰ ਨੂੰ ਸਵੇਰੇ 9 ਵਜੇ ਈਸਟਰਨ
ਟਾਈਮ ਦੀ ਰਿਪੋਰਟ ਅਨੁਸਾਰ ਡੈਮੋਕ੍ਰੇਟਸ 228 ਸੀਟਾਂ ਅਤੇ
ਰਿਪਬਲਿਕਨ 139 ਸੀਟਾਂ ਜਿੱਤ ਚੁੱਕੇ ਸਨ, ਜਦਕਿ 68 ਸੀਟਾਂ ਦੇ
ਨਤੀਜੇ ਅਜੇ ਬਾਕੀ ਸਨ। ਹਾਊਸ ਵਿੱਚ ਬਹੁਮਤ ਲਈ 218 ਸੀਟਾਂ
ਦੀ ਲੋੜ ਹੁੰਦੀ ਹੈ।
ਇਨ੍ਹਾਂ ਚੋਣਾਂ ਵਿੱਚ ਡੈਮੋਕ੍ਰੇਟਿਕ ਪਾਰਟੀ ਨੇ ਟੈਕਸਾਸ, ਸਾਊਥ ਕੈਰੋਲੀਨਾ,
ਮੇਨ, ਆਇਓਵਾ ਅਤੇ ਹੋਰ ਰਿਪਬਲਿਕਨ ਪ੍ਰਭਾਵ ਵਾਲੇ ਇਲਾਕਿਆਂ
ਵਿੱਚ ਮਹੱਤਵਪੂਰਨ ਜਿੱਤਾਂ ਦਰਜ ਕੀਤੀਆਂ। ਟੈਕਸਾਸ ਤੋਂ ਜੇਮਸ
ਟਾਲਾਰਿਕੋ ਅਤੇ ਮਿਸ਼ੀਗਨ ਤੋਂ ਅਬਦੁਲ ਅਲ-ਸਯਦ ਦੀ ਜਿੱਤ ਵੀ
ਖਾਸ ਚਰਚਾ ਵਿੱਚ ਰਹੀ। ਅਬਦੁਲ ਅਲ-ਸਯਦ ਅਮਰੀਕੀ ਸੈਨੇਟ
ਲਈ ਚੁਣੇ ਜਾਣ ਵਾਲੇ ਪਹਿਲੇ ਮੁਸਲਿਮ ਵਿਅਕਤੀ ਬਣੇ।
ਚੋਣਾਂ ਤੋਂ ਪਹਿਲਾਂ ਕਰਵਾਏ ਗਏ ਐਗਜ਼ਿਟ ਪੋਲਾਂ ਵਿੱਚ ਰਾਸ਼ਟਰਪਤੀ
ਟਰੰਪ ਦੀ ਮਨਜ਼ੂਰੀ ਦਰ ਲਗਭਗ 38 ਫ਼ੀਸਦੀ ਦਰਜ ਕੀਤੀ ਗਈ
ਸੀ। ਮਹਿੰਗਾਈ, ਵਧਦੀਆਂ ਕੀਮਤਾਂ, ਗੈਸੋਲੀਨ ਦੀ ਕੀਮਤ ਅਤੇ
ਸਰਕਾਰ ਦੀਆਂ ਨੀਤੀਆਂ ਵੋਟਰਾਂ ਲਈ ਅਹਿਮ ਮੁੱਦੇ ਰਹੇ। ਡੈਮੋਕ੍ਰੇਟਿਕ
ਪਾਰਟੀ ਦੀ ਇਸ ਜਿੱਤ ਨਾਲ ਰਾਸ਼ਟਰਪਤੀ ਟਰੰਪ ਦੇ ਬਾਕੀ ਦੋ ਸਾਲਾਂ
ਦੇ ਕਾਰਜਕਾਲ ਵਿੱਚ ਸਿਆਸੀ ਚੁਣੌਤੀਆਂ ਵਧਣ ਦੀ ਸੰਭਾਵਨਾ ਹੈ।
ਹੁਣ ਡੈਮੋਕ੍ਰੇਟਸ ਕੋਲ ਸਰਕਾਰ ਦੀਆਂ ਨੀਤੀਆਂ ਦੀ ਜਾਂਚ ਕਰਨ,
ਪ੍ਰਸ਼ਾਸਨ ਤੋਂ ਜਵਾਬ ਮੰਗਣ ਅਤੇ ਰਾਸ਼ਟਰਪਤੀ ਦੇ ਕਈ ਕਾਨੂੰਨੀ
ਪ੍ਰਸਤਾਵਾਂ ਨੂੰ ਰੋਕਣ ਦੀ ਤਾਕਤ ਹੋਵੇਗੀ।
ਨੋਟ: ਇਹ 4 ਨਵੰਬਰ ਨੂੰ ਉਪਲਬਧ ਐਲਾਨੇ ਅਤੇ ਮੀਡੀਆ ਵੱਲੋਂ

ਅਮਰੀਕੀ ਮਿਡਟਰਮ ਚੋਣਾਂ ਵਿੱਚ ਡੈਮੋਕ੍ਰੇਟਿਕ ਪਾਰਟੀ ਦੀ ਇਤਿਹਾਸਕ ਜਿੱਤ, ਸੈਨੇਟ
ਅਤੇ ਹਾਊਸ ਦੋਵਾਂ ’ਤੇ ਕਬਜ਼ਾ (ਜਾਰੀ)

ਪੁਸ਼ਟੀ ਕੀਤੇ ਨਤੀਜਿਆਂ ਦੀ ਸਥਿਤੀ ਹੈ। ਸਾਰੀਆਂ ਸੀਟਾਂ ਦੀ ਅੰਤਿਮ
ਗਿਣਤੀ ਅਤੇ ਸਰਟੀਫਿਕੇਸ਼ਨ ਹਾਲੇ ਪੂਰੀ ਨਹੀਂ ਹੋਈ ਸੀ
ਵਿਸ਼ਵ • ਭਾਰਤ

ਅਮਰੀਕਾ ਦੇ ਹੋਮਲੈਂਡ ਸੁਰੱਖਿਆ ਵਿਭਾਗ ਵੱਲੋਂ
ਚਮਕੌਰ ਸਿੰਘ, ਮਨਵੀਰ ਸਿੰਘ ਸਮੇਤ ਕਈ
ਭਾਰਤੀ ਨਾਗਰਿਕਾਂ ਦੇ ਨਾਂ ਜਾਰੀ;
ਕੈਲੀਫੋਰਨੀਆ ਦੀਆਂ ਇਮੀਗ੍ਰੇਸ਼ਨ ਨੀਤੀਆਂ
’ਤੇ ਉੱਠੇ ਸਵਾਲ
ਵਾਸ਼ਿੰਗਟਨ: ਅਮਰੀਕਾ ਦੇ ਹੋਮਲੈਂਡ ਸੁਰੱਖਿਆ ਵਿਭਾਗ ਨੇ
ਕੈਲੀਫੋਰਨੀਆ ਦੀਆਂ ਸੈਂਕਚੂਅਰੀ ਨੀਤੀਆਂ ਨੂੰ ਲੈ ਕੇ ਗੰਭੀਰ ਸਵਾਲ
ਉਠਾਏ ਹਨ। ਵਿਭਾਗ ਨੇ ਦੋਸ਼ ਲਾਇਆ ਹੈ ਕਿ ਕੈਲੀਫੋਰਨੀਆ ਦੇ
ਰਾਜ ਅਤੇ ਸਥਾਨਕ ਅਧਿਕਾਰੀ ਕਈ ਮਾਮਲਿਆਂ ਵਿੱਚ ਅਮਰੀਕੀ
ਇਮੀਗ੍ਰੇਸ਼ਨ ਅਤੇ ਕਸਟਮਜ਼ ਇਨਫੋਰਸਮੈਂਟ ਦੀਆਂ ਹਿਰਾਸਤੀ
ਬੇਨਤੀਆਂ ਨੂੰ ਸਵੀਕਾਰ ਨਹੀਂ ਕਰਦੇ ਅਤੇ ਅਪਰਾਧਿਕ ਮਾਮਲਿਆਂ ਦਾ
ਸਾਹਮਣਾ ਕਰ ਰਹੇ ਗੈਰ-ਕਾਨੂੰਨੀ ਪ੍ਰਵਾਸੀਆਂ ਨੂੰ ਜੇਲ੍ਹਾਂ ਵਿੱਚੋਂ ਰਿਹਾਅ
ਕਰ ਦਿੰਦੇ ਹਨ।
ਵਿਭਾਗ ਦਾ ਦਾਅਵਾ ਹੈ ਕਿ ਇਨ੍ਹਾਂ ਵਿਅਕਤੀਆਂ ਨਾਲ ਸਬੰਧਤ
81,000 ਤੋਂ ਵੱਧ ਅਪਰਾਧਿਕ ਦੋਸ਼ ਜਾਂ ਸਜ਼ਾਵਾਂ ਦਰਜ ਹਨ।
ਇਨ੍ਹਾਂ ਅੰਕੜਿਆਂ ਵਿੱਚ 169 ਕਤਲ ਦੇ ਮਾਮਲੇ, 147 ਜਿਨਸੀ
ਹਮਲਿਆਂ ਦੇ ਮਾਮਲੇ, ਨਸ਼ੀਲੇ ਪਦਾਰਥਾਂ ਦੀ ਤਸਕਰੀ ਦੇ 1,088
ਦੋਸ਼, ਹਮਲੇ ਦੇ 1,097 ਮਾਮਲੇ ਅਤੇ ਚੋਰੀ ਦੇ 3,295 ਮਾਮਲੇ
ਸ਼ਾਮਲ ਦੱਸੇ ਗਏ ਹਨ।
ਅਮਰੀਕਾ ਦੇ ਹੋਮਲੈਂਡ ਸਕਿਓਰਿਟੀ ਸਕੱਤਰ ਮਾਰਕਵੇਨ ਮੁਲਿਨ ਨੇ
ਕਿਹਾ ਕਿ ਰਾਜ ਦੇ ਅਧਿਕਾਰੀ ਕਈ ਵਾਰ ਦੀਆਂ ਹਿਰਾਸਤੀ ਬੇਨਤੀਆਂ
ਨੂੰ ਨਜ਼ਰਅੰਦਾਜ਼ ਕਰਦੇ ਹਨ, ਜਿਸ ਕਾਰਨ ਗੰਭੀਰ ਅਪਰਾਧਾਂ ਦੇ ਦੋਸ਼ਾਂ
ਦਾ ਸਾਹਮਣਾ ਕਰ ਰਹੇ ਵਿਅਕਤੀ ਮੁੜ ਭਾਈਚਾਰਿਆਂ ਵਿੱਚ ਪਹੁੰਚ
ਜਾਂਦੇ ਹਨ।
ਹਾਲਾਂਕਿ, ਇਹ ਅੰਕੜੇ ਅਤੇ ਦੋਸ਼ ਵਿਭਾਗ ਵੱਲੋਂ ਜਾਰੀ ਕੀਤੇ ਗਏ ਹਨ
ਅਤੇ ਇਨ੍ਹਾਂ ਦੀ ਸੁਤੰਤਰ ਤੌਰ ’ਤੇ ਪੁਸ਼ਟੀ ਹੋਣੀ ਅਜੇ ਬਾਕੀ ਹੈ।
ਇਨ੍ਹਾਂ ਵਿੱਚ ਸਿੱਖ ਅਤੇ ਪੰਜਾਬੀ ਭਾਈਚਾਰੇ ਨਾਲ ਸਬੰਧਤ ਹੋ ਸਕਣ
ਵਾਲੇ ਸਿੰਘ ਉਪਨਾਮ ਵਾਲੇ ਵਿਅਕਤੀਆਂ ਦੇ ਮਾਮਲਿਆਂ ਨੇ ਖਾਸ
ਧਿਆਨ ਖਿੱਚਿਆ ਹੈ।
ਚਮਕੌਰ ਸਿੰਘ: ਵਿਭਾਗ ਅਨੁਸਾਰ, ਸਤੰਬਰ ਵਿੱਚ ਚਮਕੌਰ ਸਿੰਘ
ਵਿਰੁੱਧ ਇਮੀਗ੍ਰੇਸ਼ਨ ਡਿਟੇਨਰ ਜਾਰੀ ਕੀਤਾ ਸੀ। ਉਸ ਨੂੰ
ਕੈਲੀਫੋਰਨੀਆ ਦੇ ਓਂਟਾਰੀਓ ਸ਼ਹਿਰ ਵਿੱਚ ਇੱਕ ਸੈਮੀ-ਟਰੱਕ ਹਾਦਸੇ ਦੇ
ਸਬੰਧ ਵਿੱਚ ਗ੍ਰਿਫ਼ਤਾਰ ਕੀਤਾ ਗਿਆ ਸੀ, ਜਿਸ ਵਿੱਚ ਦੋ
ਵਿਅਕਤੀਆਂ ਦੀ ਮੌਤ ਹੋ ਗਈ ਸੀ। ਵਿਭਾਗ ਦਾ ਕਹਿਣਾ ਹੈ ਕਿ ਉਸ
ਨੂੰ ਕੈਲੀਫੋਰਨੀਆ ਦੇ ਮੋਟਰ ਵਾਹਨ ਵਿਭਾਗ ਵੱਲੋਂ ਕਮਰਸ਼ੀਅਲ
ਡਰਾਈਵਿੰਗ ਲਾਇਸੈਂਸ ਦਿੱਤਾ ਗਿਆ ਸੀ।
ਮਨਵੀਰ ਸਿੰਘ: ਵਿਭਾਗ ਨੇ ਦੱਸਿਆ ਕਿ ਮਈ ਵਿੱਚ ਲੋਡੀ ਨੇੜੇ ਹੋਏ
ਇੱਕ ਸੈਮੀ-ਟਰੱਕ ਹਾਦਸੇ ਦੇ ਸਬੰਧ ਵਿੱਚ ਮਨਵੀਰ ਸਿੰਘ ਨੂੰ
ਗ੍ਰਿਫ਼ਤਾਰ ਕੀਤਾ ਗਿਆ ਸੀ। ਇਸ ਹਾਦਸੇ ਵਿੱਚ ਦੋ ਵਿਅਕਤੀਆਂ ਦੀ
ਮੌਤ ਹੋਣ ਦਾ ਦਾਅਵਾ ਕੀਤਾ ਗਿਆ ਹੈ। ਇਸ ਮਾਮਲੇ ਤੋਂ ਬਾਅਦ ਨੇ
ਉਸ ਵਿਰੁੱਧ ਡਿਟੇਨਰ ਜਾਰੀ ਕੀਤਾ ਸੀ।
ਪ੍ਰਤਾਪ ਸਿੰਘ: ਵਿਭਾਗ ਨੇ ਜੂਨ 2024 ਵਿੱਚ ਸੈਨ ਬਰਨਾਰਡੀਨੋ,
ਕੈਲੀਫੋਰਨੀਆ ਵਿੱਚ ਹੋਏ ਇੱਕ ਬਹੁ-ਵਾਹਨ ਹਾਦਸੇ ਦਾ ਵੀ ਜ਼ਿਕਰ
ਕੀਤਾ ਹੈ। ਵਿਭਾਗ ਅਨੁਸਾਰ, 18 ਪਹੀਆਂ ਵਾਲਾ ਟਰੱਕ ਚਲਾਉਂਦੇ
ਸਮੇਂ ਲਾਪਰਵਾਹੀ ਕਾਰਨ ਕਈ ਵਾਹਨਾਂ ਦੀ ਟੱਕਰ ਹੋਈ ਸੀ। ਇਸ
ਹਾਦਸੇ ਵਿੱਚ ਪੰਜ ਸਾਲ ਦੀ ਬੱਚੀ ਦਲੀਲਾਹ ਕੋਲਮੈਨ ਸਮੇਤ ਕਈ
ਲੋਕ ਗੰਭੀਰ ਜ਼ਖ਼ਮੀ ਹੋਏ ਸਨ।
ਮਨਜੀਤ ਸਿੰਘ: ਅਨੁਸਾਰ, ਓਹਾਇਓ ਦੇ ਬ੍ਰਾਊਨ ਕਾਊਂਟੀ ਵਿੱਚ ਇੱਕ
ਸੈਮੀ-ਟਰੱਕ ਹਾਦਸੇ ਵਿੱਚ ਇੱਕ ਔਰਤ ਦੀ ਮੌਤ ਤੋਂ ਬਾਅਦ ਮਨਜੀਤ
ਸਿੰਘ ਵਿਰੁੱਧ ਗੰਭੀਰ ਵਾਹਨ-ਸਬੰਧੀ ਕਤਲ ਦਾ ਦੋਸ਼ ਲਗਾਇਆ
ਗਿਆ ਸੀ। ਵਿਭਾਗ ਦਾ ਦਾਅਵਾ ਹੈ ਕਿ ਉਸ ਨੂੰ ਵੀ ਕੈਲੀਫੋਰਨੀਆ
ਤੋਂ ਕਮਰਸ਼ੀਅਲ ਡਰਾਈਵਿੰਗ ਲਾਇਸੈਂਸ ਮਿਲਿਆ ਸੀ।
ਗੁਨਪ੍ਰੀਤ ਸਿੰਘ ਅਤੇ ਜਸਵੀਰ ਸਿੰਘ: ਇਨ੍ਹਾਂ ਦੋਵਾਂ ਦੇ ਨਾਂ ਇੰਡੀਆਨਾ
ਦੇ ਪੁਟਨਮ ਕਾਊਂਟੀ ਵਿੱਚ ਇੱਕ ਸੈਮੀ-ਟਰੱਕ ਰਾਹੀਂ 300 ਪੌਂਡ ਤੋਂ ਵੱਧ
ਕੋਕੀਨ ਦੀ ਕਥਿਤ ਤਸਕਰੀ ਦੇ ਮਾਮਲੇ ਵਿੱਚ ਸ਼ਾਮਲ ਕੀਤੇ ਗਏ ਹਨ।
ਅਨੁਸਾਰ, ਦੋਵਾਂ ਵਿਰੁੱਧ ਨੇ ਡਿਟੇਨਰ ਜਾਰੀ ਕੀਤੇ ਸਨ ਅਤੇ ਉਨ੍ਹਾਂ ਨੂੰ
ਵੀ ਕੈਲੀਫੋਰਨੀਆ ਦੇ ਵੱਲੋਂ ਕਮਰਸ਼ੀਅਲ ਡਰਾਈਵਿੰਗ ਲਾਇਸੈਂਸ
ਦਿੱਤੇ ਗਏ ਸਨ।
ਰਾਜਿੰਦਰ ਕੁਮਾਰ: ਨੇ ਨਵੰਬਰ 2025 ਵਿੱਚ ਓਰੇਗਨ ਦੇ ਡੈਸਚਿਊਟਸ
ਕਾਊਂਟੀ ਵਿੱਚ ਹੋਏ ਇੱਕ ਸੈਮੀ-ਟਰੱਕ ਹਾਦਸੇ ਦਾ ਜ਼ਿਕਰ ਕੀਤਾ ਹੈ,
ਜਿਸ ਵਿੱਚ ਇੱਕ ਨਵ-ਵਿਆਹੇ ਜੋੜੇ ਦੀ ਮੌਤ ਹੋ ਗਈ ਸੀ। ਵਿਭਾਗ
ਅਨੁਸਾਰ, ਨੇ ਅਪ੍ਰੈਲ 2026 ਵਿੱਚ ਰਾਜਿੰਦਰ ਕੁਮਾਰ ਨੂੰ ਗ੍ਰਿਫ਼ਤਾਰ
ਕੀਤਾ ਸੀ।
ਹਰਜਿੰਦਰ ਸਿੰਘ: ਨੇ ਫਲੋਰੀਡਾ ਦੇ ਸੇਂਟ ਲੂਸੀ ਕਾਊਂਟੀ ਵਿੱਚ ਅਗਸਤ
2025 ਦੌਰਾਨ ਹੋਏ ਇੱਕ ਹਾਦਸੇ ਦਾ ਵੀ ਜ਼ਿਕਰ ਕੀਤਾ ਹੈ। ਵਿਭਾਗ
ਅਨੁਸਾਰ, ਇੱਕ ਸੈਮੀ-ਟਰੱਕ ਵੱਲੋਂ ਗਲਤ ਤਰੀਕੇ ਨਾਲ ਯੂ-ਟਰਨ ਲੈਣ
ਕਾਰਨ ਹੋਏ ਹਾਦਸੇ ਵਿੱਚ ਤਿੰਨ ਵਿਅਕਤੀਆਂ ਦੀ ਮੌਤ ਹੋ ਗਈ ਸੀ।
ਵਿਭਾਗ ਨੇ ਸਵਾਲ ਉਠਾਇਆ ਹੈ ਕਿ ਜਿਨ੍ਹਾਂ ਵਿਅਕਤੀਆਂ ਦੇ ਨਾਂ
ਗੰਭੀਰ ਟਰੱਕ ਹਾਦਸਿਆਂ ਜਾਂ ਅਪਰਾਧਿਕ ਜਾਂਚਾਂ ਵਿੱਚ ਸਾਹਮਣੇ ਆਏ
ਹਨ, ਉਨ੍ਹਾਂ ਨੂੰ ਕੈਲੀਫੋਰਨੀਆ ਦੇ ਮੋਟਰ ਵਾਹਨ ਵਿਭਾਗ ਵੱਲੋਂ
ਕਮਰਸ਼ੀਅਲ ਲਾਇਸੈਂਸ ਕਿਵੇਂ ਜਾਰੀ ਕੀਤੇ ਗਏ।
ਇਸ ਮੁੱਦੇ ਨੂੰ ਇਸ ਲਈ ਵੀ ਮਹੱਤਵਪੂਰਨ ਮੰਨਿਆ ਜਾ ਰਿਹਾ ਹੈ
ਕਿਉਂਕਿ ਭਾਰੀ ਵਾਹਨਾਂ ਦੇ ਹਾਦਸਿਆਂ ਵਿੱਚ ਜਾਨੀ ਨੁਕਸਾਨ ਦੀ
ਸੰਭਾਵਨਾ ਕਾਫ਼ੀ ਵੱਧ ਹੁੰਦੀ ਹੈ।
ਇਸ ਬਿਆਨ ਨਾਲ ਅਮਰੀਕਾ ਵਿੱਚ ਸੰਘੀ ਸਰਕਾਰ ਅਤੇ ਰਾਜ
ਸਰਕਾਰਾਂ ਵਿਚਕਾਰ ਇਮੀਗ੍ਰੇਸ਼ਨ ਨੀਤੀਆਂ ਨੂੰ ਲੈ ਕੇ ਚੱਲ ਰਹੀ ਬਹਿਸ
ਮੁੜ ਤੇਜ਼ ਹੋ ਸਕਦੀ ਹੈ।
ਸੈਂਕਚੂਅਰੀ ਨੀਤੀਆਂ ਦਾ ਉਦੇਸ਼ ਆਮ ਤੌਰ ’ਤੇ ਸਥਾਨਕ ਪੁਲਿਸ ਅਤੇ
ਸੰਘੀ ਇਮੀਗ੍ਰੇਸ਼ਨ ਅਧਿਕਾਰੀਆਂ ਵਿਚਕਾਰ ਸਹਿਯੋਗ ਨੂੰ ਕੁਝ ਹੱਦ
ਤੱਕ ਸੀਮਤ ਕਰਨਾ ਹੁੰਦਾ ਹੈ। ਇਨ੍ਹਾਂ ਨੀਤੀਆਂ ਦੇ ਸਮਰਥਕਾਂ ਦਾ
ਮੰਨਣਾ ਹੈ ਕਿ ਇਸ ਨਾਲ ਪ੍ਰਵਾਸੀ ਭਾਈਚਾਰਿਆਂ ਦਾ ਸਥਾਨਕ
ਪੁਲਿਸ ’ਤੇ ਭਰੋਸਾ ਬਣਿਆ ਰਹਿੰਦਾ ਹੈ। ਦੂਜੇ ਪਾਸੇ, ਆਲੋਚਕਾਂ ਦਾ
ਕਹਿਣਾ ਹੈ ਕਿ ਇਸ ਨਾਲ ਗੰਭੀਰ ਅਪਰਾਧਾਂ ਦੇ ਦੋਸ਼ੀਆਂ ਨੂੰ ਸੰਘੀ
ਅਧਿਕਾਰੀਆਂ ਦੇ ਹਵਾਲੇ ਕਰਨ ਵਿੱਚ ਮੁਸ਼ਕਲ ਆ ਸਕਦੀ ਹੈ।

ਅਮਰੀਕਾ ਦੇ ਹੋਮਲੈਂਡ ਸੁਰੱਖਿਆ ਵਿਭਾਗ ਵੱਲੋਂ ਚਮਕੌਰ ਸਿੰਘ, ਮਨਵੀਰ ਸਿੰਘ
ਸਮੇਤ ਕਈ ਭਾਰਤੀ ਨਾਗਰਿਕਾਂ ਦੇ ਨਾਂ ਜਾਰੀ; ਕੈਲੀਫੋਰਨੀਆ ਦੀਆਂ ਇਮੀਗ੍ਰੇਸ਼ਨ
ਨੀਤੀਆਂ ’ਤੇ ਉੱਠੇ ਸਵਾਲ (ਜਾਰੀ)

ਡਿਟੇਨਰ ਇੱਕ ਅਜਿਹੀ ਬੇਨਤੀ ਹੁੰਦੀ ਹੈ ਜਿਸ ਰਾਹੀਂ ਸੰਘੀ
ਇਮੀਗ੍ਰੇਸ਼ਨ ਅਧਿਕਾਰੀ ਸਥਾਨਕ ਅਧਿਕਾਰੀਆਂ ਨੂੰ ਕਿਸੇ ਵਿਅਕਤੀ
ਦੀ ਰਿਹਾਈ ਬਾਰੇ ਸੂਚਿਤ ਕਰਨ ਜਾਂ ਉਸ ਨੂੰ ਸੰਘੀ ਹਿਰਾਸਤ ਵਿੱਚ
ਤਬਦੀਲ ਕਰਨ ਲਈ ਕਹਿੰਦੇ ਹਨ। ਇਨ੍ਹਾਂ ਬੇਨਤੀਆਂ ਦੀ ਕਾਨੂੰਨੀ
ਸਥਿਤੀ ਅਤੇ ਉਨ੍ਹਾਂ ਨੂੰ ਲਾਗੂ ਕਰਨ ਸਬੰਧੀ ਰਾਜਾਂ ਦੇ ਅਧਿਕਾਰਾਂ ਬਾਰੇ
ਲੰਬੇ ਸਮੇਂ ਤੋਂ ਬਹਿਸ ਚੱਲ ਰਹੀ ਹੈ।
ਇਹ ਵੀ ਸਪੱਸ਼ਟ ਰਹਿਣਾ ਚਾਹੀਦਾ ਹੈ ਕਿ ਕਿਸੇ ਵਿਅਕਤੀ ਦੀ
ਗ੍ਰਿਫ਼ਤਾਰੀ ਜਾਂ ਉਸ ਵਿਰੁੱਧ ਲਗਾਇਆ ਗਿਆ ਦੋਸ਼ ਅਦਾਲਤ ਵਿੱਚ
ਦੋਸ਼ ਸਾਬਤ ਹੋਣ ਦੇ ਬਰਾਬਰ ਨਹੀਂ ਹੁੰਦਾ।
ਪੰਜਾਬੀ ਅਤੇ ਸਿੱਖ ਅਮਰੀਕੀ ਭਾਈਚਾਰੇ ਦੇ ਸੰਦਰਭ ਵਿੱਚ ਵੀ ਇਹ
ਜ਼ਰੂਰੀ ਹੈ ਕਿ ਕੁਝ ਵਿਅਕਤੀਆਂ ਦੇ ਕਥਿਤ ਅਪਰਾਧਾਂ ਨੂੰ ਸਮੁੱਚੇ
ਭਾਈਚਾਰੇ ਨਾਲ ਜੋੜ ਕੇ ਨਾ ਦੇਖਿਆ ਜਾਵੇ। ਕਾਨੂੰਨ ਦੀ ਉਲੰਘਣਾ
ਕਰਨ ਵਾਲੇ ਵਿਅਕਤੀ ਦੀ ਜਵਾਬਦੇਹੀ ਉਸ ਦੀ ਆਪਣੀ ਹੋਣੀ
ਚਾਹੀਦੀ ਹੈ।
ਪੰਜਾਬ

ਪਿੰਡ ਭੰਮੇ ਕਲਾਂ 'ਚ ਦਲਜੀਤ ਸਿੰਘ ਦਾ
ਹੋਇਆ ਅੰਤਿਮ ਸੰਸਕਾਰ
ਮਾਨਸਾ, 5 ਨਵੰਬਰ (ਬਲਵਿੰਦਰ ਸਿੰਘ ਧਾਲੀਵਾਲ)- ਮਾਨਸਾ ਦੇ
ਪਿੰਡ ਭੰਮੇ ਕਲਾਂ ਦੇ ਦਲਜੀਤ ਸਿੰਘ ਦਾ 8 ਦਿਨਾਂ ਦੇ ਬਾਅਦ ਪਿੰਡ ਦੇ
ਸ਼ਮਸ਼ਾਨ ਘਾਟ ਦੇ ਵਿਚ ਪਰਿਵਾਰ ਵਲੋਂ ਸਿੱਖ ਮਰਿਆਦਾ ਦੇ ਅਨੁਸਾਰ
ਸੰਸਕਾਰ ਕਰ ਦਿੱਤਾ ਗਿਆ ਹੈ। ਦਲਜੀਤ ਸਿੰਘ ਦੀ ਮ੍ਰਿਤਕ ਦੇਹ ਨੂੰ
ਉਨ੍ਹਾਂ ਦੀ ਭੈਣ ਅਮਰਜੀਤ ਕੌਰ ਵਲੋਂ ਮੋਢਾ ਦਿੱਤਾ ਗਿਆ।
ਮਾਨਸਾ ਜ਼ਿਲ੍ਹੇ  ਦੇ ਪਿੰਡ ਭੰਮੇ ਕਲਾਂ ਦੇ ਵਿਚ 27 ਅਕਤੂਬਰ ਦੇ ਦਿਨ
ਦਲਜੀਤ ਸਿੰਘ 35 ਸਾਲਾਂ ਨੌਜਵਾਨ ਦੀ ਨਸ਼ੇ ਦੀ ਵੱਧ ਮਾਤਰਾ ਨਾਲ
ਮੌਤ ਹੋਣ ਦਾ ਦਾਅਵਾ ਕੀਤਾ ਗਿਆ ਸੀ ਜਿਸ ਤੋਂ ਬਾਅਦ ਪੁਲਿਸ ਵਲੋਂ
ਇਸ ਨੂੰ ਕਤਲ ਦੱਸਦੇ ਹੋਏ ਨੌਜਵਾਨਾਂ ਨੂੰ ਹਿਰਾਸਤ ਦੇ ਵਿਚ ਲਿਆ ਸੀ
ਤੇ ਦਲਜੀਤ ਸਿੰਘ ਦੀ ਮ੍ਰਿਤਕ ਦੇਹ ਨੂੰ ਮਾਨਸਾ ਵਿਖੇ ਪਰਵਿੰਦਰ ਸਿੰਘ
ਝੋਟਾ ਦੇ ਇਨਸਾਫ ਮੋਰਚੇ ਵਿਚ ਲੈ ਕੇ ਜਾਣ ਲੱਗੇ ਤਾਂ ਪੁਲਿਸ ਵਲੋਂ
ਰਮਦਿੱਤੇ ਵਾਲਾ ਚੌਂਕ ਦੇ ਵਿਚ ਰੋਕ ਕੇ ਲਾਸ਼ ਨੂੰ ਆਪਣੇ ਕਬਜ਼ੇ ਵਿਚ ਲੈ
ਲਿਆ ਅਤੇ ਕਈ ਲੋਕਾਂ ਨੂੰ ਹਿਰਾਸਤ ਦੇ ਵਿਚ ਲੈ ਲਿਆ ਸੀ।
ਮ੍ਰਿਤਕ ਦਲਜੀਤ ਸਿੰਘ ਦਾ ਪੋਸਟਮਾਰਟਮ ਬਠਿੰਡਾ ਹਸਪਤਾਲ ਵਿਚ
ਕਰਵਾਇਆ ਗਿਆ ਜੋ ਕਿ ਉਨ੍ਹਾਂ ਦੇ ਪਿਤਾ ਜਰਨੈਲ ਸਿੰਘ ਦੀ
ਮੌਜੂਦਗੀ ਦੇ ਵਿਚੋਂ ਹੋਇਆ ਉਸ ਤੋਂ ਬਾਅਦ ਭੈਣ ਅਮਰਜੀਤ ਕੌਰ ਵਲੋਂ
ਪੰਜਾਬ ਹਰਿਆਣਾ ਹਾਈ ਕੋਰਟ ਦੇ ਵਿਚ ਅਰਜੀ ਦਾਖਿਲ ਕਰਕੇ
ਸੀ.ਬੀ.ਆਈ. ਦੀ ਜਾਂਚ ਮੰਗ ਕੀਤੀ ਗਈ ਅਤੇ ਪੋਸਟਮਾਰਟਮ
ਪੀ.ਜੀ.ਆਈ. ਤੋਂ ਕਰਵਾਉਣ ਦੀ ਮੰਗ ਕੀਤੀ ਗਈ ਪਰ ਮਾਨਯੋਗ
ਹਾਈਕੋਰਟ ਵਲੋਂ ਸੀ.ਬੀ.ਆਈ. ਦੀ ਜਾਂਚ ਦੀ ਮੰਗ ਨੂੰ ਖਾਰਜ ਕਰਦੇ
ਹੋਏ ਪੋਸਟਮਾਰਟਮ ਪੀ.ਜੀ.ਆਈ. ਤੋਂ ਕਰਵਾ ਦਿੱਤਾ ਅਤੇ ਨਾਲ ਹੀ
ਸੈਕਟਰ 25 ਦੇ ਸ਼ਮਸ਼ਾਨ ਘਾਟ ਵਿਚ ਸੰਸਕਾਰ ਕਰਨ ਦੇ ਵੀ ਆਦੇਸ਼
ਜਾਰੀ ਕਰ ਦਿੱਤੇ ਸਨ ਪਰ ਉਸ ਤੋਂ ਬਾਅਦ ਪਰਿਵਾਰ ਦੀ ਅਪੀਲ ਦੇ
ਚਲਦਿਆਂ ਫਿਰ ਤੋਂ ਲਾਸ਼ ਪਰਿਵਾਰ ਨੂੰ ਸੌਂਪ ਦਿੱਤੀ ਗਈ।
ਜਿਸ ਦਾ ਅੱਜ ਪਿੰਡ ਭੰਮੇ ਕਲਾਂ ਦੇ ਵਿਚ ਅੱਠ ਦਿਨਾਂ ਦੇ ਬਾਅਦ
ਸੰਸਕਾਰ ਕਰ ਦਿੱਤਾ ਗਿਆ।
ਵਿਸ਼ਵ

ਯੂਰਪ 'ਚ 12 ਜਹਾਜ਼ਾਂ ਨੂੰ ਬੰਬ ਨਾਲ ਉਡਾਉਣ
ਦੀ ਧਮਕੀ, ਪੈਰਿਸ ਤੋਂ ਰੋਮ ਤੱਕ ਮਚੀ ਹਫੜਾ-
ਦਫੜੀ
ਯੂਰਪ ਵਿੱਚ ਵੀਰਵਾਰ ਨੂੰ ਬੰਬ ਦੀਆਂ ਧਮਕੀਆਂ ਮਿਲਣ ਕਾਰਨ
ਹਵਾਈ ਸੁਰੱਖਿਆ ਏਜੰਸੀਆਂ ਵਿੱਚ ਹੜਕੰਪ ਮਚ ਗਿਆ। ਧਮਕੀਆਂ
ਤੋਂ ਬਾਅਦ ਕਰੀਬ 12 ਜਹਾਜ਼ਾਂ ਨੂੰ ਦੂਜੇ ਹਵਾਈ ਅੱਡਿਆਂ ਵੱਲ
ਮੋੜਿਆ ਗਿਆ।
ਇਸੇ ਤਰ੍ਹਾਂ ਹੇਲਸਿੰਕੀ ਤੋਂ ਰੋਮ ਜਾ ਰਹੀ ਫਿਨਏਅਰ ਦੀ ਫਲਾਈਟ ਨੂੰ
ਇਟਲੀ ਦੀ ਹਵਾਈ ਸੈਨਾ ਦੇ ਲੜਾਕੂ ਜਹਾਜ਼ਾਂ ਦੀ ਨਿਗਰਾਨੀ ਹੇਠ ਰੋਮ
ਫਿਊਮਿਚੀਨੋ ਹਵਾਈ ਅੱਡੇ 'ਤੇ ਉਤਾਰਿਆ ਗਿਆ। ਪੁਲਿਸ ਦੀ ਜਾਂਚ
ਦੌਰਾਨ ਜਹਾਜ਼ ਵਿੱਚੋਂ ਕੋਈ ਵਿਸਫੋਟਕ ਨਹੀਂ ਮਿਲਿਆ। ਇਸ ਤੋਂ
ਇਲਾਵਾ ਪੋਲੈਂਡ ਦੀ ਏਅਰਲਾਈਨ ਦੇ ਇੱਕ ਜਹਾਜ਼ ਨੇ ਬੈਲਜੀਅਮ ਦੇ
ਬ੍ਰਸੇਲਜ਼ ਹਵਾਈ ਅੱਡੇ 'ਤੇ ਐਮਰਜੈਂਸੀ ਲੈਂਡਿੰਗ ਕੀਤੀ। ਜਾਂਚ ਤੋਂ
ਬਾਅਦ ਜਹਾਜ਼ ਵਿੱਚੋਂ ਕੋਈ ਸ਼ੱਕੀ ਚੀਜ਼ ਨਹੀਂ ਮਿਲੀ।
ਨਿਊਜ਼ ਏਜੰਸੀ ਐਸੋਸੀਏਟਿਡ ਪ੍ਰੈੱਸ ਦੀ ਰਿਪੋਰਟ ਮੁਤਾਬਕ ਪੂਰਬੀ
ਅਤੇ ਮੱਧ ਯੂਰਪ ਵਿੱਚ ਵੀ ਅਜਿਹੀਆਂ ਧਮਕੀਆਂ ਮਿਲੀਆਂ।
ਬੁਲਗਾਰੀਆ ਵਿੱਚ ਤਿੰਨ ਜਹਾਜ਼ਾਂ ਦੀ ਐਮਰਜੈਂਸੀ ਲੈਂਡਿੰਗ ਕਰਵਾਈ
ਗਈ। ਕੋਪਨਹੇਗਨ ਅਤੇ ਮੈਡ੍ਰਿਡ ਤੋਂ ਆਏ ਦੋ ਜਹਾਜ਼ ਸੋਫੀਆ ਵਿੱਚ,
ਜਦਕਿ ਲੰਡਨ ਤੋਂ ਆਇਆ ਇੱਕ ਜਹਾਜ਼ ਪਲੋਵਦਿਵ ਵਿੱਚ ਉਤਾਰਿਆ
ਗਿਆ।
ਚੈੱਕ ਗਣਰਾਜ ਦੀ ਰਾਜਧਾਨੀ ਪ੍ਰਾਗ ਪਹੁੰਚਣ ਵਾਲੇ ਚਾਰ ਜਹਾਜ਼ਾਂ ਨੂੰ ਵੀ
ਬੰਬ ਦੀ ਧਮਕੀ ਮਿਲੀ। ਹਾਲਾਂਕਿ ਅਧਿਕਾਰੀਆਂ ਨੇ ਖ਼ਤਰੇ ਨੂੰ ਘੱਟ
ਦੱਸਿਆ ਅਤੇ ਲੈਂਡਿੰਗ ਤੋਂ ਬਾਅਦ ਜਹਾਜ਼ਾਂ ਦੀ ਜਾਂਚ ਕੀਤੀ।
ਰੋਮਾਨੀਆ ਦੇ ਹੈਨਰੀ ਕੋਆਂਡਾ ਅੰਤਰਰਾਸ਼ਟਰੀ ਹਵਾਈ ਅੱਡੇ 'ਤੇ
ਮਿਲਾਨ ਤੋਂ ਬੁਖਾਰੈਸਟ ਜਾ ਰਹੀ ਵਿਜ਼ ਏਅਰ ਦੀ ਫਲਾਈਟ ਵਿੱਚੋਂ
ਕਰੀਬ 200 ਯਾਤਰੀਆਂ ਨੂੰ ਸੁਰੱਖਿਅਤ ਬਾਹਰ ਕੱਢਿਆ ਗਿਆ।
ਇਸ ਤੋਂ ਬਾਅਦ ਬੰਬ ਨਿਰੋਧਕ ਦਸਤੇ ਨੇ ਜਹਾਜ਼ ਦੀ ਜਾਂਚ ਕੀਤੀ।
ਜ਼ਿਕਰਯੋਗ ਹੈ ਕਿ ਇਸ ਤੋਂ ਦੋ ਦਿਨ ਪਹਿਲਾਂ ਮੰਗਲਵਾਰ ਨੂੰ ਵੀ ਘੱਟੋ-
ਘੱਟ 7 ਜਹਾਜ਼ਾਂ ਅਤੇ ਇੱਕ ਕਰੂਜ਼ ਜਹਾਜ਼ ਨੂੰ ਬੰਬ ਨਾਲ ਉਡਾਉਣ
ਦੀਆਂ ਧਮਕੀਆਂ ਮਿਲੀਆਂ ਸਨ। ਇਨ੍ਹਾਂ ਧਮਕੀਆਂ ਕਾਰਨ ਹਵਾਈ
ਅੱਡਿਆਂ ਦਾ ਕੰਮਕਾਜ ਪ੍ਰਭਾਵਿਤ ਹੋਇਆ ਸੀ। ਹਾਲਾਂਕਿ ਉਸ ਸਮੇਂ ਵੀ
ਜਾਂਚ ਦੌਰਾਨ ਕੋਈ ਵਿਸਫੋਟਕ ਨਹੀਂ ਮਿਲਿਆ ਸੀ।
ਹੁਣ ਤੱਕ ਕਿਸੇ ਵੀ ਸੰਗਠਨ ਨੇ ਇਨ੍ਹਾਂ ਧਮਕੀਆਂ ਦੀ ਜ਼ਿੰਮੇਵਾਰੀ ਨਹੀਂ
ਲਈ ਹੈ। ਪਰ ਯੂਰਪੀ ਅਧਿਕਾਰੀਆਂ ਨੂੰ ਸ਼ੱਕ ਹੈ ਕਿ ਇਹ ਰੂਸ ਅਤੇ
ਈਰਾਨ ਨਾਲ ਜੁੜੀਆਂ ਹਾਈਬ੍ਰਿਡ ਹਮਲੇ ਅਤੇ ਤੋੜ-ਫੋੜ ਦੀਆਂ
ਕੋਸ਼ਿਸ਼ਾਂ ਦਾ ਹਿੱਸਾ ਹੋ ਸਕਦੀਆਂ ਹਨ। ਹਾਲ ਹੀ ਵਿੱਚ ਅਣਪਛਾਤੇ
ਹੈਕਰਾਂ ਨੇ ਯੂਰਪ ਦੇ ਕਈ ਸੁਪਰਮਾਰਕੀਟਾਂ ਦੇ ਫਰਿੱਜ ਸਿਸਟਮ ਅਤੇ
ਫਰਾਂਸ ਦੇ ਬਲੱਡ ਬੈਂਕਾਂ ਨੂੰ ਵੀ ਨਿਸ਼ਾਨਾ ਬਣਾਇਆ ਸੀ। ਇਨ੍ਹਾਂ
ਸਾਈਬਰ ਹਮਲਿਆਂ ਕਾਰਨ ਸਿਸਟਮ ਦਾ ਤਾਪਮਾਨ ਵਧਣ
ਵਰਗੀਆਂ ਸਮੱਸਿਆਵਾਂ ਸਾਹਮਣੇ ਆਈਆਂ ਸਨ।


